
1. Гилос ва олчанинГ келиб чиқиш тарихи, тарқалиши ва навлари

кириш

Хозирги кунда Ўзбекистон дунёда гилос етиштирувчи 40 мамлакатлар рўйхатига киради. 
Маълумотларга кўра, Ўзбекистон гилос етиштириш бўйича дунё пешқадамларининг 10 тали-
гига киради1. Гилоснинг маззаси ва инсон саломатлигига фойдали таъсири кўп бўлганлиги са-
бабли, унга нафақат гилос етиштирувчи давлатларда, балки гилос етиштирмайдиган ёки кам 
ҳажмда етиштирадиган мамалакатларда ҳам талаб катта. Дунё бозорида йилдан йилга гилосга 
талаб ошиб бораётганлиги кузатилмоқда, сўнгги 5 мавсум давомида талабнинг ўратача ўсиш 
сўръати 7% ташкил этмоқда. Ўзбекистонда қишлоқ ҳўжалигида олиб борилаётган ислоҳотлар 
натижасида, жумладан, майдонларни ошириш ва интенсив боғлар барпо этилиши, яқин кела-
жакда гилос етиштириш ва унинг экспорт ҳажми янада ортишидан далолат беради.

Шу билан бир қаторда, гилос етиштириш соҳасида оҳирги 30 йил ичида анча ўзгаришлар 
рўй бергани ва ҳали ҳам тадқиқотлар олиб борилаётганлигини инобатга олиш зарур. Бозорбоп-
лигини ва ҳосилдорлигини оширишга қаратилган янги навлар, пайвандтаглар яратилмоқда, 
экиш тартиби ва тарбиялаш усуллари такомиллашмоқда. Сўнгги янгиликлардан бири, бу гилос 
боғларини маҳсус плёнка ва сеткалар билан ўраш орқали зараркунандалардан ҳимоя қилиш 
ва маҳсулотнинг сифати ва ҳажмини оширишга муваффақ бўлганлигидир. Бошқа бир янгили-
клардан – бу гилос боғини шакллантириш ва тарбиялашдаги ўзгаришлар. Баланд бўйли да-
рахтларни пасайтириб кесиш орқали ҳосил териш жараёнининг механизациялаштириш учун 
қулай бўлган тарбиялаш усулларига ўтишдир. Боғларда жорий этилаётган шу ва бошқа шу 
каби янгликлардан Ўзбекистондаги боғбонларимиз хабардор бўлиб туришлари лозим.

Мазкур қўлланмада боғ барпо қилишда гилос навлари ва пайвандтагларини танлаш, уларни 
экиш, ўғитлаш ҳамда суғориш талаблари, дарахтларга шакл бериш ва кесиш, зараркунадалар 
билан курашиш, ҳосилни йиғиш ва сақлашдаги илғор амалиёт бўйича маълумотлар тақдим 
этилган. Қўлланмада келтирилган амалий тавсиялар гилос етиштириш ҳамда унинг экспорти-
ни кенгайтиришда ва шу орқали фаровонлигини оширишда ёрдам беради, деган умиддамиз.

1FAOSTAT маълумотига кўра

1. гилос ва олчанинг келиб чиқиш тарихи, 
тарқалиши ва навлари

Ҳозирги кунда аксарият ботаниклар барча гилос ва олча навларини Rosaceae – Раънодошлар 
оиласига кирувчи Prunus туркумига мансуб, деб таснифласалар, баъзи мутахассислар эски тас-
нифлаш тизимига риоя қилган ҳолда, гилос ва олча навларини Cerasus туркумига киритадилар. 
Карл Линней томонидан ишлаб чиқилган ўсимликларни таснифлаш тизими турларни фарқлашда 
асосан уларнинг гул хусусиятларига эътибор қаратган, шундан келиб чиқиб у авваллари Cerasus 
туркумига киритилган гилос турларининг гуллаш хусусиятлари Prunus туркумига мансуб мевали 
дарахт турларига жуда ўхшаш эканлигини аниқлаб, Лаурел, Бёрд ва Эприкот гилос турларини 
Prunus туркумига киритиш фикрини илгари сурган.

Турларни таснифлашда гулдан кўра кўпроқ мева ёки данакка эътибор қаратадиган тизимлар 
эса гилосни Cerasus туркумига мансуб, деб ҳисоблашда давом этаверган. Ҳозирга вақтда вако-
латли мутахассисларнинг аксарияти ейиш учун яроқли гилос турларини Prunus туркумига мансуб 
Cerasus туркум-ости гуруҳига киритадилар; Хитой адабиётларида эса гилос ва олча ҳамон Cerasus 
туркумига мансуб, деб таснифланади.

1.1. гилос навлари таксономияси ҳамда қисқача тавсифи
гилос: prunus avium L. (p. sylvestris ray ёки Cerasus avium L. (Moench))
Гилос барг тўкувчи йирик ҳажмли дарахт, баъзан дарахт баландлиги деярли 20 метргача етади, 

тана пўстлоғи арчилувчан бўлиб, ажойиб кўринишга эга. Барглари йирик, узунлиги 7.5-12.5 см, 
эни узунлигининг ярмига тенг, барг четки арралари йирик ва нотекис; барг банди узун ва туташиш 
қисмида қизғиш рангли тугунчаларга эга. Гуллари оппоқ рангли бўлиб, диаметри 2.5 смга етади. 
Гуллар ўтган мавсумда етилган шохларнинг қуйи қисмида биттадан ёки бир неча йиллик шохлар-
дан чиққан майда бутоқчалардаги вегетатив куртак атрофида бештагача гуруҳланиб шаклланиши 
мумкин. Ёввойи навларда мевалар юмалоқ шаклда қизил ёки қора ранг олиб майда ҳажмда (диа-
метри 2 см атрофида) етилади.

Гилоснинг ватани сифатида Осиёнинг баъзи қисмларини, хусусан замонавий Эроннинг шимолий 
худудларини, шунингдек Украина ҳамда Кавказ тоғ тизмасининг жанубидаги бошқа мамлакатларни 
айтиш мумкин. Гилос Европа учун ҳам бегона эмас, уни қитъа бўйлаб Швеция жанубидан то Греция, 
Италия ва Испаниягача бўлган худудларда учратиш мумкин. Гилоснинг ёввойи турлари кўпинча би-
роз оҳак аралашган тупроқларда учрайди. Гилос навлари Каспий ва Қора денгизга яқин жойларда 
пайдо бўлган ва шу ердан бошқа худудларга секин-аста тарқалган, деб тахмин қилинади. Гилос-
нинг тарқалишида дастлаб қушлар асосий вазифани бажарганлар: улар гилос билан озиқланиб, 
кейин анча масофада гилос данакларини ахлати билан чиқаради. Бундай усулда гилос жуда секин 
ёйилган, сабаби гилос пишиб етилгунга қадар узоқ ўлкаларга учиб кетувчи қушлар кўчиш даври 
тугаб бўлган ва гилос данакларини ташиш асосан маҳаллий қушлар томонидан амалга оширилган.

олча: Prunus cerasus L. (Cerasus vulgaris Mill)
Олча дарахти кичкина бўлади, кўпинча пастки қисмида чиққан кўплаб новдалар билан қопланган 

барг тўкувчи бута бўлиб шаклланади, табиий шароитда зич чакалакзорлар бўлиб етишади. Олча 
барглари гилосникига нисбатан кичикроқ, ўткир учга эга овалсимон шаклли, узунлиги 4-7 см, эни 
эса узунлигининг ярмига тенг бўлади. Барг четлари икки сатҳли арраларга эга, банди тугунчаларга 
бой. Гуллар бир йиллик новдаларда кўплаб очилади, ранги оқ, диаметри 1.75-2.5 см, гул банди эса 
2 см узунликда бўлади. 

Хонакилаштирилмаган олча турлари мевалари қизил ёки қорамтир рангда, юмалоқ шаклда ва нор-
дон таъмли юмшоқ бўлиб етилади. Гилос ва олча турлари ўртасидаги асосий фарқларни баргларда, 
таъмда ва гулкоса шаклида кўриш мумкин: олча дарахтининг қуйи қисмида барглар бўлмайди; гилос 

таъми ширин бўлса, олча таъми тахир-нордон бўлади; гилос гулининг гулкосаси оғиз қисмида сиқилган 
вазасимон шаклга эга бўлса, олча гулкосаси қўнғироқ шаклда ривожланади.

Француз-швейцар ботаник олими Огюстен Пирам Декандоль олчанинг келиб чиқиш ҳудуди худди 
гилосники каби Каспий денгизи атрофлари ва Истанбулга яқин жойлар, деган фикрга келган. Бошқа 
мутахассислар бу ҳудудларни кичик деб, Декандоль фикрига қўшилмайдилар, улар олча ватани 
деб бир йўналишда Швейцариядан Адриатика денгизи қирғоқларигача, иккинчи йўналишда Каспий 
денгизидан Европанинг узоқ шимолий қисмигача бўлган ҳудудларни ҳисоблайдилар. Кўрсатилган 
ҳудудларнинг ҳеч қайси қисмида ёввойи гилосдан фарқли равишда табиий олча чакалакзорлари 
учратилмайди, шунингдек олчанинг табиий ёйилиш доираси ҳам гилосники каби кенг эмас.

Рус олимаси Колесникова А.Ф. олча навларини келиб чиқиш жойига қараб икки гуруҳга жамлаш 
мумкинлигини айтади.

1. Ғарбий Европа гуруҳи – бу гуруҳга кирувчи навларда мевалар иккинчи гуруҳга нисбатан 
юмшоқроқ бўлсада, ейишга яроқлилик сифати яхшироқ. 

2. Ўрта Россия гуруҳи – бу гуруҳга кирувчи навлар меваси биринчи гуруҳга нисбатан қаттиқроқ, 
аммо ейишга яроқлилик сифати қуйироқ, ҳажми майдароқ, мева гўшт қисми ва суви тўқ рангда. Бу 
гуруҳга Владимирская ва Любская навларини мисол қилиш мумкин. Бу олча турлари ёйилиш худу-
ди Рейн водийси ва Болқонгача бориб тақалади.

Европанинг кўп қисмлари учун хос бўлган қаттиқ қиш шароити таъсирида рўй берган табиий 
танланиш (селекция) натижасида Колесникова 2-гуруҳига мансуб олча турлари оммалашган, са-
баби меваларининг қаттиқроқ ва чидамлироқ эканлигидадир, бу турларнинг ота нави P. fruticosa 
бўлиши тахмин қилинади. Бунинг акси сифатида Европанинг қиш мўътадил ўтадиган худудлари-
да инсонларнинг сифатли мева ейишга бўлган хоҳиши натижасида юмшоқроқ бўлсада ейиш учун 
сифатлироқ, мевалари йирикроқ бўлган олча навлари табиий танловга учраган, бу турлар учун 
кўпроқ P. avium ота нав вазифасини ўтаган бўлиши эҳтимол қилинади.

меваси учун етиштириладиган бошқа гилос навлари. 
Асосан тижорат мақсадида экиладиган гилос (Prunus avium) ва олча (P.cerasus)дан ташқари 

меваси учун етиштириладиган яна бир қанча гилос навлари бор. Қуйида шу навлар ҳақида қисқача 
маълумот берилади.

Шуни айтиш ўринлики, кўп ҳолларда бу навлар Prunus туркумига кирувчи бошқа гилос навлари 
каби ташқи манзарали кўриниши учун экилади. Гилос етиштирувчи боғбонларга Prunus туркуми-
даги бошқа навлар ва уларнинг чатишмаларидан гилос ва олча учун пайвандтаг сифатида фой-
даланиш масалалари кўпроқ аҳамият касб этади. Бундай пайвандтаглардан фойдаланиш ҳақида 
кейинги бобда батафсилроқ тўхталиб ўтамиз. Одатда гилос ёки олча сифатида таснифланадиган 
Prunus навлари рўйхати иловада келтирилган. 

Антипка ёки черёмуха (оқ, хушбўй гулли дарахт ёки бута): prunus mahaleb L.
Антипка ватани Европа жанубидан тортиб то марказий Франция, жанубий Германия, Венгрия ва 

Кавказгача бўлган ҳудудлар ҳисобланади. Бу тур илдизлари чуқур кетмайди ва қумлоқ ҳамда май-
да тошли тупроқларни ҳуш кўради. Дарахт ҳажми ўртача, пўстлоғи оқ рангда бўлади. Пўстлоқ, барг 
ва новдалари ўзидан кучли хушбўй ҳид таратади. Қуритилган ёғочи мустаҳкам, жигарранг тусда ва 
яхши сайқалланади, шу хусусиятлари туфайли ундан Францияда ёзув столи ва шкаф каби мебел-
ларни тайёрлашда фойдаланилади. Дарахт меваси қора ёки сариқ рангда июль ойида етилади. 

Антипка дарахти дунёнинг кўп жойларида гилос ва олча навлари учун пайвандтаг сифатида 
ишлатилиши билан машҳур. Венгрияда антипканинг асосан барг ўлчами, шакли ва туклилик дара-
жасига қараб фарқланувчи бир нечта кенжа турлари аниқланган. Бу кенжа турлар simonkai, cupiana 
ва mahaleb.

Дашт олчаси (ер олча ёки сибирь олчаси): Prunus fruticosa Pall. (Cerasus/prunus 
chamaecerasus Lois)

Ватани ғарбий ва марказий Осиё ҳисобланувчи дашт олчаси бўйи 1-3 метр атрофида ёйилиб 
ўсувчи, новдага бой бута. Дашт олчасини Европа шимолий қисмларида, жумладан Германияда 
ҳам учратиш мумкин. Диаметри 2 см га тенг оқ гуллар май ойида тўпгуллар кўринишида очилади, 
думалоқ, катталиги нўҳатдек, ранги қизғиш, таъми жуда тахир, меваси эса август ойида пишиб 
етилади. Дашт олчаси гилос ва олчага жуда яқин боғлиқликларга эга. Колесникова дашт олчасини 
3 экотипга ажратган: ўрта Волга, Урал ва ғарбий Сибирь гуруҳлари.

роки-маунтин олчаси: prunus besseyi Bailey (p. pumila var. besseyi Waugh)
Ушбу пакана бута ватани АҚШ нинг Роки-Маунтин тоғ тизмаси шарқий ён бағирларидаги қуруқ 

текисликлардир, номи ҳам шундан келиб чиққан. Шохлари силлиқ, кулранг ва яшил барглари овал 
шаклида, узунлиги 2.5-6 см га тенг. Кичкина оқ гуллари ўтган мавсумда ривожланган япроқлар 
қинида иккитадан тўрттагача гулга эга тўпгулларда очилади. Мевасининг шакли овал, 2 см узун-
ликда ва одатда сиёҳранг жилоли қора рангда етилади. Бу мева АҚШ туб аҳолиси ҳиндулар учун 
анъанавий озуқа манбаи ҳисобланган, кейинчалик АҚШ га кўчиб келган европаликлар ҳам бу ме-
вани озуқа сифатида истеъмол қилганлар. Бу олча тури шимолий Европа минтақасида камдан-
кам ҳоллардагина мева тугади. Номида олча сўзи иштирокига қарамасдан, Роки-Маунтин олчасига 
гилос ёки олча навларини пайванд қилиб бўлмайди ва одатда бу олча тури олхўри билан яқин 
ўхшашлиги учун Prunus бўлими ёки Microcerasus кенжа тури сифатида таснифланади.

1.2. гилос ва олчани дунё бўйлаб етиштирилиши
Гилос кенг миқёсда дунёнинг 40 дан ортиқ мамлакатларида етиштирилади. Ушбу мамлакатлар-

нинг кўпчилигида гилос етиштирилиш миқдори юзасидан аниқ маълумотлар олиш қийин. Шундай 
бўлсада қуйида шимолий ва жанубий яримшарларнинг ҳар иккиси бўйлаб ҳам турли мамлакатлар-
да гилос етиштирилиши юзасидан маълумотлар тақдим этилган. Келтирилган маълумотлар асосан 
тижорат мақсадида парвариш қилинадиган гилос боғлари ҳисобидан олинганлигини ва бу ҳисобга 
бутун дунё бўйлаб томорқа хўжаликларда етиштириладиган миллионлаб дарахтлар киритилмаган-
лигини айтиб ўтиш ҳам аҳамиятга моликдир.

FaOstat-2016

№ Давлат номи гилос етиштириш (тонна)
1 Туркия 494 325
2 АҚШ 301 205
3 Эрон 200 000
4 Италия 131 175
5 Ўзбекистон 100 000
6 Испания 97 200
7 Чили 90 703
8 Украина 81 200
9 Руминия 80 477
10 Россия 78 000
11 Сурия 62 372
12 Греция 58 200
13 Польша 47 552
14 Австрия 41 430 
15 Франция 39 272

Гилос ва олчанинг ҳар иккиси ҳам Каспий ва Қора денгиз атрофларидан келиб чиққан йилда бир 
марта барг тўкиб қишловчи дарахтлардир. Шунинг учун бу дарахтлар парвариши учун энг қулай 
шароит мўътадил иқлим ва Ўрта ер денгизи туридаги иқлим ҳисобланади. Гарчи гилос дарахтлари-
ни иссиқ-қурғоқ ва субтропик минтақаларда ҳам парвариш қилишга уринишлар амалга ошириб ке-
линган ва ҳатто бу уринишлар натижасида анча ютуқларга эришилган бўлсада, бундай ҳудудларда 
иқлим билан боғлиқ муаммоларни бартараф қилиш учун катта боғдорчилик меҳнати талаб этила-
ди. Хусусан, минтақага хос мавсумий ўсиш ва ҳосил бериш даврида гилос дарахтлари учун зарур 
бўлган уйқу даврини зўраки ўтказиш учун кўпинча баргларни тўктириш чоралари кўрилади.

Қизиқ бир маълумот, гилос унинг парвариши учун керакли иқлимий шароитга эга барча мамла-
катларда етиштирилишига қарамасдан, гилос мевасининг жон бошига истеъмол кўрсаткичи ушбу 
мамлакатлар ўртасида катта фарқларга эга. Венгрияда аҳоли Германия ёки собиқ Югославия мам-
лакатларидагига нисбатан деярли икки баравар кўп гилос ейишса, Польша ва Туркияда атига шу-
нинг ярмини тановвул қилишар экан. Олча истеъмоли бўйича ҳам кўрсаткичлар анча катта фарқ 
қилади, бу ерда ҳам немис, венгр ва собиқ югославлар энг кўп олча истеъмол қиладилар. Ушбу 

фарқларнинг туб моҳияти тўла-тўкис ўрганиб чиқилмаган, аммо шубҳасиз уларнинг сабаби ҳар 
бир мамлакат маҳаллий халқининг таом тайёрлаш анъаналари ҳамда гилос нархларининг аҳоли 
даромадларига нисбатан баланд ёки пастлигига бориб тақалади.

Гилос ва олча истеъмолини ажратиб ҳисоблаш имкони йўқ мамлакатлар орасида биринчилик 
Швейцарияда, бу мамлакатнинг ҳар бир аҳолиси йилига 6 кг атрофида гилос тановвул қилар экан. 
Бошқа кўплаб мамлакатларда бу кўрсаткич 2-3 кг ўртасида бўлса, Британияда истеъмолчилар 
ўзларини бир йил давомида бор йўғи 0.2 кг гилос ва олча билан сийлашар экан.

Ғарбий Европа мамлакатлари ва Японияда гилос ички ишлаб чиқарилиши унга бўлган бозор 
талабини қондира олмайди. Четдан олиб кириладиган гилос ички талаб ва таклифни мувозанатга 
келтирибгина қолмасдан, одатда қисқа ўтадиган гилос ҳосилини териш ва бозорга олиб чиқиш дав-
рини эртароқ ва кечроқ пишадиган минтақалардан келтирилган маҳсулотлар ҳисобига узайтириш 
имконини ҳам беради. 

Жанубий яримшарда етиштирилган меваларни шимолий яримшар бозорларига чиқарилишига 
гилоснинг ер шари бўйлаб энг кескин «юриши» дейиш мумкин. Янги Зеландия боғбонлари ол-
ган гилос ҳосили Япония бозорларида Рождество ва Янги йил даврида ёки бироз кечроқ соти-
лишини бунга мисол қилиш мумкин. Шимолий яримшарнинг ўзида ҳам гилос етиштириладиган 
минтақаларнинг турли географик кенглик ва денгиз сатҳига нисбатан баландликларда жойлашуви 
ўртасидаги фарқдан келиб чиқиб, гилос мавсумини муайян муддатга узайтириш мумкин. 

Шимолий Европа бўйлаб географик кенгликнинг ўзиёқ гилос етилиш даврига катта таъсир қилади. 
40 даража шимолий кенгликда жойлашган Испания, жанубий Италия ва Грецияда гилос навлари 
умумий олганда майнинг бошидан то июнь бошларигача пишиб етилса, 5 даража шимолроқда, 
яъни Франция жануби, Италия шимоли, Болгария ва собиқ Югославия каби ҳудудларда ҳосил ети-
лиш даври одатда 2 ҳафта кечроқ бошланади. 50 даража шимолий кенгликда жойлашган Франция 
шимоли, Германия, Чехия ва жанубий Польша боғларида гилос ҳосили даври июнь ўртаси ёки 
охиридан июль ойи ўртасигача давом этса, скандинавия мамлакатларида гилос йиғим-терим мав-
суми август ўртасигача чўзилиши мумкин. Умумлаштириб айтганда, меваларни ташиш натижасида 
Европа Иқтисодий Ҳамжамияти ҳудуди бўйлаб 3.5 ой давомида гилос мавсумидан баҳра олиш 
мумкин.

гилос парваришидаги иқлимий ва бошқа талаблар. Гилос етиштиришдаги энг асосий талаб 
иқлим шароитидир. Биринчидан, гилос барг тўкувчи дарахт сифатида ҳар йили қишки уйқу даври-
ни ўтказиши зарур. Бу жараён иқлими мўътадил минтақаларда кеч кузда об-ҳаво ўртача ҳарорат 
кўрсаткичлари тушиши билан бошланади ва кунларнинг совиши дарахтдаги озуқаларнинг илдиз ва 
ёғоч каби захира сақловчи қисмларга ўтишига туртки беради, шундан сўнг дарахт барглари тўкила 
бошлайди. Дарахтлар қишки уйқу ёки совуқликка бўлган талаби қондирилиб, баҳорги кун ҳарорати 
етарлича кўтарилгандан сўнгина янги мавсум ривожига киришади. 

Жанубий Европа ва Шимолий Африка ҳудудларида қишки ҳарорат дарахтларнинг совуқликка 
бўлган талабини қондира оладиган даражада қуйи тушмайди ва бунинг оқибатида баҳорги куртак 
ёзилиши беқарор ва қониқарсиз амалга ошади. Ер шарининг субтропик минтақали ҳудудларида 
кун ҳарорати хатто барг тўкилишига туртки бера оладиган даражада ҳам совимайди ва дарахтлар 
қишки уйқуга кира олмайди; бундай ҳудудларда дарахтларнинг қишки уйқуга киришига кимёвий до-
рилар ёки махсус парвариш усуллари орқали кўмак берилмаса, бундай дарахтлардан ҳосил олиш-
ни ўйламаса ҳам бўлаверади.

Қишнинг қаттиқ келиши ҳам гилос ривожига путур етказади (бу ҳолат олчага нисбатан гилос-
да кўпроқ сезилади). Хатто дунёнинг гилос етиштириш учун энг қулай ҳудудларидан бири АҚШ 
нинг Вашингтон штатида ҳам қишнинг баъзан қаттиқ келиши кўп дарахтларнинг совуқдан нобуд 
бўлишига сабаб бўлади. Дарахтлар чидаши мумкин бўлган энг қуйи ҳарорат кўрсаткичларини аниқ 
ҳисоблаш жуда мушкул, сабаби бу кўрсаткичларга таъсир қилувчи омиллар жуда кўп: нав тури, 
амалга оширилган кесиш миқдори, музламанинг туриш даври, музлама тушиши ва муз эриши тез-
лиги, музлама тушган вақтдаги дарахтларнинг қишки уйқу босқичи ва ҳ.к.

Ўсиш даврида гилос дарахтларини тез-тез суғориб туриш жуда муҳим аҳамият касб этади, 
айниқса тугилган мевалар тўкилмасдан ривожланиши учун. Қурғоқчиликка чидамли бошқа данакли 
мева дарахтлардан фарқли равишда гилос дарахтлари сувсизликда яхши ҳосил бермайди (мисол 
учун бодом қурғоқчиликда ҳам меъёрида ҳосил бераверади). Лекин меваларга ранг кира бошлаган 
вақтдан то ҳосил етилгунча ёғадиган ёмғир ҳосилга катта зарар келтиради. Мевалар ёмғир сувини 

ўзига шимиб, кўпинча ёрилиб кетади. Ҳосил етилган даврда ёғадиган кутилмаган шаррос ёмғир 
бутун бошли ҳосилни нобуд қилиши мумкин. Бахтга қарши дунёнинг кўплаб гилос етиштирувчи 
ҳудудларида ҳосил терими вақтида ёмғирдан бу каби зарар кўриш одатий ҳолдир. Келажакда ги-
лос етиштириш учун ҳудуд танлашда бу муаммога алоҳида эътибор қаратиш керак: гилос ҳосили 
етиладиган вақтда ёғингарчилик миқдори жуда кам қайд этиладиган минтақалар етиштириш учун 
қулай ҳисобланади.

Гилос дарахтлари чуқурлиги камида ярим метр бўлган нам қумоқ тупроқли ерларни ҳуш 
кўради, тагзамин (юзадаги ишланадиган тупроқ остидаги асос қатлам) намликни яхши ушлаши 
ва сувни эркин тортиши керак. Ишқорлилик кўрсаткичи 5.5-7.5 бўлган тупроқлар гилос ўстириш 
учун энг яхши ҳисобланади. Ёз жуда иссиқ ўтадиган минтақаларда бироз қумлоқли ёки саёз 
тупроқлар гилос етиштириш учун ярамайди ва мевалар меъёрий ҳажмда етилиши учун да-
рахтларни кўп суғориш талаб этилади. Худди шу каби сув сўрилиши қийин кечадиган серлой 
тупроқларда кислород етишмовчилиги илдиз нобуд бўлишига олиб келади. Шунингдек бундай 
тупроқларда замбуруғли касалликларнинг пайдо бўлиши ҳам осон кечади. Паразит чувалчан-
гларга бой тупроқларда ҳам гилос дарахти яхши ҳосил бермайди. Лекин тупроқ ҳолатидан ке-
либ чиқиб пайвандтагни тўғри танлаш орқали турли тупроқ турлари билан боғлиқ баъзи бир 
муаммоларни бартараф қилиш мумкин.

Европанинг гилос етиштириладиган кўп ҳудудларида ёввойи қушлар ҳосилга катта зарар етказа-
ди. Бу муаммо айниқса кўп аҳоли яшайдиган (катта туман ва шаҳарлар) ҳамда сердарахт жойларга 
яқин боғларда, шунингдек ёввойи қушлар давлат муҳофазасига олинган мамлакатларда (масалан 
Буюк Британияда) янада долзарб аҳамиятга эга. Дарахтлар тўр остига олиниб, қушлардан ҳимоя 
қилинмаса, одатда бундай ҳудудларда гилос етиштириш орқали даромад қилиб бўлмайди.

Дунёнинг кўплаб ҳудудларида гарчи иқлим ва тупроқ шароити гилос етиштириш учун қулай 
бўлсада, бу ерларда тижорат мақсадида гилос етиштириб бўлмайди. Бунинг сабаби гилоснинг тез 
бузилиш хусусиятидир. Хатто мукаммал даражада ташкил этилган совуқхона сақлаш тизимлари 
ёрдамида ҳам гилосни теримдан сўнг бор-йўғи 2-3 ҳафтагача ушлаб туриш мумкин. Бундай шароит 
бўлмаганда эса гилос меваларининг яроқлилик муддати узилгандан сўнг бир неча кунни ташкил 
этади холос. Шу сабабдан ҳам гилос анъанавий тарзда ҳовли-жой, томорқаларда яшовчилар томо-
нидан ўзлари учун ёки яқин-атрофдаги бозорларда сотиш учун етиштириб келинган. 

Ҳосилни олиб чиқиб сотиш учун яқин атрофда бозорлар бўлмаса, боғбон ёки сотувчилар мева-
ларни сақлаш учун қиммат ускуналар ўрнатиладиган совуқхоналар қуришга қўшимча маблағлар 
сарфлаши зарур, шунингдек меваларни бозорларга тез етказиш учун транспорт инфраструктураси 
(автомобиль йўллари, темир йўллар, аэропорт) ҳам йўлга қўйилган бўлиши лозим.

1.3. гилос ва олча навлари ва уларнинг ўсиш 
хусусиятлари

Prunus avium L. турига мансуб гилос навлари асосан 
2 хил хромосомалар тўпламига эга (2n=16), лекин шу би-
лан бирга баъзан 3 ёки 4 хил хромосомалар тўпламига эга 
(2n=24, 2n=32) навлар ҳам учраб туради. P.avium турининг 
энг асосий характеристик белгиси бу унинг номутаносибли-
гидир; аксарият навлар нафақат ўзига нисбатан номутано-
сиб (ўз-ўзини чанглата олмайди), балки ўзи мансуб ному-
таносиблик гуруҳининг бошқа вакиллари билан ҳам ўзаро 
номутаносибдир. Табиий шаклланган ўзини тўлиқ чанглата 
оладиган бир нечта навлар ҳам мавжуд, улар ва уларнинг 
барча навлари ҳақида ҳам тўлиқроқ маълумот берилади.

Боғлар учун гилос навларини танлашда асосан навлар-
нинг мутаносиблиги (ўз-ўзини чанглата олиши) ва гуллаш 
даврининг мос тушиши ҳисобга олинади. Ҳосили қанчалик 
мўл ва меваси йирик бўлишига қарамасдан, чанглатили-
ши учун сифатсиз мева берувчи навлар экилишини талаб 
қиладиган гилос нави катта боғлар учун маъқул эмас.1-расм. Гилос мевалари ёмғирдан ёрилмасли-

ги учун боғлар устига целлофан ёпилади.

P.avium турига мансуб навларнинг яна бир ўзига хос сифати уларнинг юқори ўсувчанлиги ва 
мевага эрта кирмаслигидир. Ўртамиёна ўсиш суръатига эга бошқа мевали дарахтлар ҳозирги кун-
да пакана (карлик) дарахтлар шаклида парвариш қилинмоқда, сабаби бундай дарахтлар йирик 
дарахтларга нисбатан кўпроқ ҳосил беради ва парвариши кўп меҳнат талаб этмайди. Замонавий 
усулда ишловчи боғбонлар гилос дарахтининг одатий йирик ҳажмда бўлишини ҳушламайдилар. 
Шунингдек Европада экиб келинган эски анъанавий навларнинг кўпчилиги ҳосилга кеч кириши 
туфайли боғлардан сиқиб чиқарилган, чунки эндиликда боғбонлар боғ яратиш учун сарфлаган 
маблағларини тезроқ қоплашлари учун ҳосилга эрта кирувчи навларни афзал кўрмоқда.

Гилос боғбонларини ташвишга солувчи яна бир муаммо бу ҳосил етилишига яқин ёки ҳосил 
терими вақтида ёмғир ёғиши оқибатида меваларнинг ёрилиб кетилишидир. Бу муаммонинг олдини 
олиш учун устини ёпиб, ёмғирдан ҳимоя қилиш имконини берувчи пакана дарахтлар ёки меваси 
ёмғир таъсирида ёрилмайдиган навлар зарур.

Сўнгги йилларда ўзини-ўзи чанглатувчи, кичкина бўйли ихчам гилос навлари ва пакана пай-
вандтаглар кашф этилиши боғбонларнинг гилос етиштиришга бўлган қизиқишини яна уйғотмоқда. 
Агар бу ютуқларга ёмғир таъсирида ёрилмаслик хусусияти ҳам бирлаштирилса, гилос етиштириш 
соҳасида ҳақиқий қайта тикланиш рўй беради. 

1.4. саноат боғларида етиштириладиган гилос навлари
1.4.1. Ўзини чанглатмайдиган навлар

баҳор
Баҳор эртапишар гилос нави бўлиб М.Мирзаев номидаги Боғдорчилик, Узумчилик ва Виночилик 

институтининг Самарқанд филиалида Францис ва Саври Сурхон навларини чатиштириш йўли би-
лан 1953 йилда чиқарилган. 

Дарахти кучли ўсади, кенг шох-шаббали, шакли пирамидасимон, бир йиллик новдалари йўғон, 
тўғри ва жигарранг. Гули ҳушбой, катталиги билан бошқа навлардан фарқланади. Меваси йирик, 
думалоқ, ялтироқ, тўқ-қизил рангда, серсув ва серэт. Шакар миқдори 14%. Экилгандан кейин 3-4 
йилдан ҳосилга киради. Майнинг ўрталарида пишади. Ўзбекистоннинг барча зоналарида экилади. 

бинг
Бинг энг оммавий ва ҳозирги кунгача АҚШда, айниқса Тинч океанига туташ шимолий ғарбий 

ҳудуддаги штатларда етиштириладиган энг асосий гилос навидир. Бу нав 1875 йили Орегон штати 
Мильвоки шаҳридаги Люиллинг кўчатхонасида Репабликан (Republican) нав уруғидан униб чиққан 
кўчат асосида яратилган. Дарахтнинг ўсиш суръати юқори, кўчат ёш даврида шохлари тик ўсиб, 
кейинчалик юқорига қараб ёйилиб ўсувчан дарахт шаклини олади. Мавсум ўрталарига яқин гул-
лайди.

Меваси йирик ёки жуда йирик, думалоқ шаклда, қизил-қора рангда етилади. Ёмғирда ёри-
лишга жуда таъсирчан. Мева гўшт қисми тўқ қизил рангда, жуда таранг ва мазаси ширин, таъ-
ми ўткир ва ҳиди хушбўй, шакарга бой (16-20%); мева суви тўқ қизил рангга эга. Мева гўшт 

2-расм. Баҳор нави мевасининг кўриниши.

қисмининг таранг хусусияти туфайли Бинг дунёнинг турли нуқталарига жуда кенг кўламда экспорт 
қилинадиган навдир.

Бинг нави Бурлат, Лариан ҳамда Вэн навлари томонидан чанглатилиши мумкин. Бинг кўп эки-
ладиган АҚШ нинг шимолий-ғарбий штатларида уни чанглатиш учун Рейниер ва Чайнук каби нав-
лардан ҳам фойдаланилади. Наполеон ва Ламберт навлари билан ўзаро бир-бирини чанглата ол-
майди. Ҳосилнинг етилиш даври Бурлат навига нисбатан 20-25 кун кечроқ.

бурлат
Келиб чиқиши номаълум бўлган бу француз нави кўп ҳосил солиш ва эрта пишиш хусусиятлари 

туфайли бутун дунё бўйлаб экилади. Нав биринчи бор Франциянинг Рона водийсида Пьер-Бенит 
шаҳрида Л.Бурлат томонидан селекция қилинган. Сўнгги йилларда Франциянинг йирик қишлоқ 
хўжалик институти мутахассислари Бурлат навининг Инфел В 370 деб номланган клонини селек-
ция қилишга муваффақ бўлишди.

Дарахт ўсиш суръати юқори, ёш кўчатлигида тик ўсувчан, кейинчалик ёйилиб ўсади. Ўзбекистонда 
Бурлат навининг гуллаш ва етилиш даври маҳаллий Баҳор навининг гуллаши ва пишиш билан бир 
хил даврга тўғри келади. Мева ҳажми йирик, юрак шаклида, чок тарафида бироз япалоқроқ; мева 
пўстининг ранги қизил ёки қизғиш сиёҳранг, ялтироқ ва ўртача қалинликда, лекин ёмғирда ёрилиш-
га таъсирчан ёки жуда таъсирчан. Мевасининг гўшт қисми ўртача тарангликда ёки юмшоқ, сувли, 
мазаси ширин, данагидан тўлиқ ажралмайди. 

Бу навнинг Баҳор навидан энг асосий устунлиги қўшалоқ ёки иккитали мевани, бир хил шаро-
итда етиштирилганда, жуда кам бўлишидир. Бундан ташқари Бурлат мевалари йирикроқ бўлади. 
Бурлат навини Жоржиа, Бинг, Лариан, Рейниер, Старкинг Харди Жайнт, Хеделфингер, Наполеон, 
Гарнет ва Вэн каби навлар чанглатади, Моро нави чанглатиш учун яроқсиз. 

Ферровия
Келиб чиқиши номаълум Италиядан тарқалган бу нав Белла ди 

Пис тоя навига ўхшаб кетади; асосан Италиянинг Бари вилоятида 
экилади. Дарахти табиатан юқори ўсиш суръатига эга ва тик ўсувчан.

Мевалар юрак шаклида, баъзан учга ҳам эга ва ёмғирдан ёри-
лишга бироз таъсирчан. Бошқа жойларга ташиш учун жуда қўл ке-
ладиган нав. Мева пўсти ёрқин қизил рангда, ялтироқ ва қалин; 
мева гўшт қисми таранг, пушти рангда, данаги атрофида қизил, 
данагидан ажралмайди, жуда ширин ва бироз нордон, жуда яхши 
таъмга эга.

Пишиб етилиш даври Бурлат навига нисбатан 20-22 кун кечроқ. 
Ферровия навини чанглатишда Форли, Бисмарк, Колафемина навла-
ридан фойдаланилади.

3-расм. Бинг нави мевасининг 
кўриниши.

4-расм. Бурлат нави мевасининг кўриниши.

5-расм. Ферровия нави меваси-
нинг кўриниши.

гермерздорфер
Кўпинча Шнайдерс Спаат Кнорпелькирш нави билан адаштириладиган бу ажойиб гилос нави 

асосан Венгрияда етиштирилади, аммо аслида Германиянинг Губен шаҳрида кашф этилган. Ев-
ропанинг турли қисмларида экиладиган Гермерздорфер навлари ўртасида анчагина турланишлар 
кўзга ташланади. Ўзбекистонга 2011 йилда Сербиядан келтирилган гилос навлари қаторида кириб 
келган. Ўзбекистон шароитида иссиқ ҳарорат туфайли бироз юмшоқ бўлиб қолмоқда. Дарахт ўсиш 
суръати юқори, дарахт шохлари ёйилмаси кенг пирамида шаклини эслатади; кеч гуллайди, мева 
тугиш кўрсаткичи юқори. Гуллар баҳорги музламаларга анча таъсирчан.

Меваси йирик етилади, ёмғирдан ёрилишга таъсирчанроқ, мева пўсти қизил ва тўқ қизил рангда, 
кичкина оч доғларга эга, ялтираб туради. Мева гўшт қисми таранг, оч қизил рангда, шарбатининг 
ранги эса пушти, жуда хушбўй ҳидга уйғун таъмли, мазаси ширин ва бироз нордонроқ.

Пишиб етилиш даври Бурлат навига нисбатан 15-20 кун кечроқ, Ўзбекистон шароитида Воловье 
Сердце нави билан бир вақтда. Сербияда бу нав кенг етиштирилади ва экспортга жўнатилади. Гер-
мерздорферни чанглатиш учун Хеделфингер ва Текло 2 навларидан фойдаланилади, бу вазифа 
учун Наполеон ва Бинг навлари яроқсиз. Сўнгги вақтларда Венгрияда Гермерздорфернинг яхши-
ланган клон навлари селекция қилинди.

кордия
Келиб чиқиши номаълум ушбу нав 1963 

йили олимлар томонидан Чехиянинг шарқий 
Богемия ҳудудидаги Градец-Карлове шаҳри 
яқинидаги Техловица қишлоғида тасодифий 
кўчат сифатида кашф этилган. Кейинроқ 
бу нав Техловичка 2 номи остида селекция 
қилиниб, 1981 йили Чехословакия миллий 
навлар рўйхатига киритилган.

Дарахтнинг ўсиш суръати ёш 
кўчатларда жуда кучли, кейинроқ эса 
мўътадиллашиб, дарахт думалоқ шаклга 
киради. Баҳор охирида гуллайди ва жуда 
мўл ҳосил солади. Мевалари юрак шак-
лида бўлиб, бироз чўзинчоқ. Мева пўсти 
ранги қирмизидан тўқ сиёҳранггача, мева 
гўшт қисми эса пушти югурган қизил ранг-
га эга. Мевалари таранг бўлиб, ширин ва 
нордоннинг меъёрий уйғунлигидаги бироз ўткир ажойиб таъмга эга.

Пишиб етилиш даври Бурлат навига нисбатан 15-20 кун кечроқ. Кордия ўзи учун номутаносиб 
нав бўлиб, уни чанглатиш учун бошқа навлардан фойдаланилади, масалан Регина, Хеделфингер, 
Стар ва Шонбургер каби. Ўзбекистон шароитида иккитали меваси кўп бўлмоқда. Салқин жойларга 
экилганда яхши натижа беради.

6-расм. Гермерздорфер нави мевасининг кўриниши.

7-расм. Кордия нави мевасининг кўриниши.

ламберт
Ламберт нави Ж.Х. Ламберт томонидан АҚШ нинг Орегон штатида топилган кўчатдан келиб 

чиққан. Дарахтлар ўсиш суръати юқори, табиатан тик ўсувчан. Мевалар ҳажми ўртача ва йирик, 
юрак шаклида, қорин тарафида бироз япалоқ, ўткир учга эга, ёмғирда ёрилишга таъсирчан. Мева 
пўсти қизғиш сиёҳранг, доғ ва чизиқларга эга, ўртача ялтироқликда. Мева гўшт қисми таранг, тўқ 
қизил рангда, бироз сертола, сувли ва мазаси яхши.

Ламберт мевалари етилиш даври Бурлат навига нисбатан 20 кун кечроқ. Ламбертни чангла-
тиш учун Сэм, Саммит ва Вэн навларидан фойдаланиш мумкин, Бинг, Эмперор Францис, Напо-
леон, Стар ва Вернон каби навлар билан номутаносиб. 1963 йили Канаданинг Бритиш Колумбия 
ҳудудидаги Саммерленд тадқиқотлар станциясида К.О. Лапинз томонидан ихчам ўсувчи мутант 
нав (Ихчам Ламберт) ҳосил қилинган.

мерчант
Бу нав Буюк Британиянинг Жон Инс институти мутахассислари томонидан «очиқ чанглатилган» 

Мертон Глори навидан бунёд қилинган. 
Дарахт ўсиш суръати ўртача, вояга етганда атрофга ёйилиб ўсиш хусусиятига эга, ён шохлар 

дарахт танаси билан яхши айрилар ҳосил қилади. Дарахтлар мевага эрта киради ва мўл ҳосил со-
лади. Мерчант Мертон Глори билан деярли бир вақтда, Вэн навидан эса аввал гуллайди. Дарахт 
бактериал касалликларга анча чидамли. Мева ҳажми ўртача, пўсти қора рангли, таъми яхши. Мер-
чант баъзи жойларда ҳаддан зиёд мева тугиш хусусиятига эга, бу эса мевалар ҳажми кичрайишига 
сабаб бўлади. Ёмғирдан ёрилишга таъсирчанлиги ўртача.

Мерчант мевалари етилиш даври Бурлат навига нисбатан 15 кун кечроқ. Чанглатиш масаласида 
Мерчант универсал донор ҳисобланади: ўзи билан бир вақтда гуллайдиган деярли барча навларни 
чанглата олади.

наполеон
Наполеон Европада узоқ вақтлардан бери экиб келинади-

ган сариқ навлардан бири бўлиб, дастлаб XVIII асрнинг ик-
кинчи ярмида Германияда Лаурман номи билан пайдо бўлган. 
Кейинчалик бу нав Наполеон Бонапарт шарафига қайта ном-
ланган. Кейинчалик эса АҚШ ва Канадада бу нав Ройял Энн 
номи остида танилган. Келиб чиқиши номаълум бўлган Напо-
леон ҳосили кенг кўламда қайта ишланиши билан бутун дунё 
бўйлаб муҳим аҳамиятга эга гилос навларидан ҳисобланади.

Дарахт ўсиш суръати юқори, ёш кўчатларда тик ўсишга мой-
иллик кучли, 12-15 ёшга етганда тик ўсишдан кўра атрофга ёй-
илиб ривожланишга ўтади. Гуллаш даври кечроқ. Мева ҳажми 
ўртача ёки йирик, юрак шаклида, кенглиги ва чўзинчоқлиги де-
ярли бир хил, чок тарафида бироз япалоқ. Мева пўсти ялтироқ 
қизиллик югурган хира сариқ рангда, қизилликлар айниқса 

8-расм. Мерчант нави мевасининг кўриниши.

9-расм. Напалеон нави мевасининг кўриниши.

қуёшга қараган тарафида кўпроқ. Ёмғирдан ёрилишга таъсирчанлиги ўртача. Мева гўшт қисми хира 
сариқ рангда, таранглиги ўртача, бироз сертола, жуда сувли ва жуда яхши сифатга эга.

Ҳосил етилиш даври Бурлат навига нисбатан 15-20 кун кечроқ. Наполеон навини чанглатишда 
Бурлат, Дюрон делла Марка, Лариан, Мора ди Каццано, Рейниер, Вэн ва Виттория каби навлардан 
фойдаланиш мумкин. Наполеон навини чанглатиш учун Бинг, Ламберт ва Стар навлари яроқсиздир. 
Бу нав эрта гуллаганлиги учун Ўзбекистонда Наполеон деб номланувчи гилосдан фарқли эканлигини 
айтиш керак. 

Италиянинг жанубида ушбу навга жуда ўхшаш бўлган Империаль деб номланувчи нав экилади. 
Франция Қишлоқ хўжалик институти мутахассислари томонидан Наполеон навининг ажойиб иккита 
клони селекция қилинган: Инфель 1884 клони йирик мевалар берса, Инфель 1007 кичикроқ мевалар 
солади.

рейниер
Бу нав АҚШ нинг Поссер шаҳридаги Вашингтон Тажрибалар станциясида Х.У.Фогель томонидан 

Бинг ва Вэн навларини чатиштириш орқали ҳосил қилинган ва 1960 йили оммага таништирилган 
сариқ рангли гилосдир.

Дарахт ўсиш суръати юқори, атрофга ёйилиб ўсувчан, эрта гуллайди ва мўл ҳосил солади. Меваси 
йирик, Бинг мевасига ўхшаб бироз тухумсимон шаклда, ёмғирда ёрилишга таъсирчанлиги ўртача; 
мева пўсти пушти югурган сариқ рангда, баъзи меваларнинг қуёшга қараган томони тўлиқ қизиллик 
билан қопланади. Мева гўшт қисми таранг, оқ-сарғиш рангда, шарбати эса рангсиз, мазаси жуда 
яхши. Данаги деярли ажралувчан ва кичкина ёки ўртача катталикда.

Рейниер мевалари етилиш даври Бурлат навига нисбатан 18-20 кун кечроқ. Бу навни чанглатишда 
Бинг, Бурлат, Наполеон, Старкинг Харди Жайнт, Ульстер ва Вэн навларидан фойдаланиш мумкин. 
Мева пўстига югурадиган қизиллик даражасига қараб турланадиган 3 хил Рейниер клон навлари се-
лекция қилинган.

Зироат 0900
Зироат 0900 нави Туркиядан энг кўп экс-

порт қилинадиган нав ҳисобланади. Пишиш 
вақти Ривершон нави балан бир вақтда. 
Ранги тўқ қизил. Кордия ва Скина навла-
рини чанглатувчи сифатида фойдаланиш 
мумкин. Ҳосилдорлиги паст ва тез ҳосилга 
киритадиган пайвандтагларда (Гизела-6) 
ўстириш тавсия этилади. Бу нав Германи-
янинг Шнайдерс, Италиянинг Ферровия ва 
Ўзбекистонда етиштириладиган Ривершон 
навлари билан бир хил деб ҳам тушунила-
ди. Мева қаттиқлиги ўртача бўлиб Туркия-
дан Буюк Британия ва Скандинавия давлат-
ларига экспорт қилинади. 

10-расм. Рейниер нави мевасининг кўриниши.

11-расм. Зироат 0900 нави мевасининг кўриниши.

регина
Бу нав 1957 йили Германияда Йорк 

институти мутахассислари томонидан 
Шнайдер Спаат Кнорпелькирш ва Рюб 
навларини чатиштириш орқали кашф 
қилинган ҳамда кенг оммага 1981 йили 
тақдим этилган.

Дарахт ўсиш суръати кучли ва табиатан 
шохлари ён томонга ёйилиб, осилиб, дарахт-
лар пирамида шаклида ривожланади. Ре-
гина гуллаши Эрли Риверз навидан 6-8 кун 
ўтиб рўй беради ва аъло даражада ҳосил 
солади. Мевалар ясси-думалоқ ва думалоқ 
шаклда, етарлича йирик. Ёмғирдан ёрилиш-

га чидамли эканлиги қайд қилинган. Мева пўсти тўқ қизил ва қора рангда, гўшт қисми деярли таранг, 
сувли, хушбўй ҳидли ва ширин яхши таъмга эга.

Ҳосилнинг етилиш вақти кеч ёки жуда кеч, мевалар Эрли Риверз навига нисбатан деярли бир ой-
дан кўпроқ муддат ўтиб пишади. Регина ўзини чанглата олмайди, шу сабабдан у одатда Анабелла, 
Шнайдер Спаат Кнорпелькирш, Кордия, Саммит ва Сэм навлари билан чанглатилади.

ривершон (Ўзбекистон)
Бычье Сердце номи билан машхур. Ҳосилдорлиги ўрта ва пишиш даври ўртапишар навларга 

тўғри келади. Италиядан келтирилган. Дарахти сийрак шох-шаббали, кучли ва тик ўсади. Меваси 
май охири июнь бошларида пишади. Меваси йирик, кенг юраксимон, ранги тўқ қизил. Эти зич, 
очқизил, ширин ва мазали. Таркибида 21 % қуруқ модда ва 14% қанд бор. Ривершон қурғоқчиликка 
юқори ва совуққа ўртача чидамли. Бешинчи йилдан ҳосилга киради. Чанглатувчи сифатида Сариқ 
Дрогана тавсия этилади. 

ривершон (бошқа давлатларда)
Келиб чиқиши номаълум бўлган бу қадимий гилос нави Францияда пайдо бўлган деб ҳисобланади. 

Дарахт ўсиш суръати жуда юқори, табиатан тик ўсувчан, ён шохлари кам, кеч гуллайди. Мевага кеч 
киради ва ҳосилдорлиги ўртача.

Мева ҳажми йирик, юрак шаклида, думалоқ, ёмғирдан ёрилишга жуда таъсирчан, аммо узоқ 
жойларга ташиш учун жуда яхши. Мева пўсти қирмизи ва тўқ сиёҳранг ўртасида, ялтироқ. Мева 
гўшт қисми жуда таранг, ранги пушти ва хира қизил ўртасида, шарбатга бой ва сифати яхши. Ме-
валар пишиб етилиш вақти Бурлат навига нисбатан 20-25 кун кечроқ. Ривершон навини чанглатиш 
учун Хеделфингер навидан фойдаланилади. Франция Қишлоқ хўжалиги институтида бу навнинг 
Инфел В 1814 А деб ном берилган клони яратилган.

муаллиф ривершон навини 2 хил тарифда беришига сабаб Ўзбекистонда етишриладиган 
валовье сердце деб номланадиган гилос аслида ривершондир. 

13-расм. Ривершон нави мевасининг кўриниши.

12-расм. Регина нави мевасининг кўриниши.

сариқ Дрогана
Дарахти зич пирамидасимон шаклда кучли ўсади. Совуққа ўртача чидамли. Ўртача йирикликда-

ги меваси сариқ рангда, қизғиш доғи йўқ. Эти зич ва ширин таъмли. Данаги этидан қийин ажралади. 
Пишиш даври кеч. Узоқ жойларга ташишга чидамсиз.

техловэн
Бу нав Чехия Республикаси Головуси шаҳрида жойлашган Селекция институтида Вэн ва Техло-

вичка II навларини чатиштириш орқали ҳосил қилинган. 1991 йили расман рўйхатга олинган.
Дарахт ўсиш суръати ўртача, табиатан ёйилиб ўсувчан. Мева шакли думалоқ шарсимон ва юрак 

шакли оралиғида, мева пўсти қирмизи рангда, майда оч рангли доғларга эга. Мева гўшт қисми та-
ранг, хушбўй ҳидли ажойиб таъмга эга. Техловэн ҳосили Наполеон навига нисбатан тахминан 6 кун 
аввал етилади. Бу нав ўзини ўзи чанглата олмайди.

1.4.2. Ўзини ўзи чанглатувчи навлар
Сўнгги вақтларда одатда ўзини чанглата олмайдиган гилос навларидан ўзини чанглата олиши мумкин 

бўлган навлар ривожлантирилганлиги кўчатчиликда эришилган улкан ютуқлардан далолатдир. Ўзини 
чанглата олмайдиган навларда чангланиш маромида рўй бериши учун унинг яқин атрофида экилган 
ва уни чанглатиш учун яроқли бўлган бошқа нав гулларидаги чанг зарур бўлади. Чанглатувчи нав ларни 
тўғри танлаш кўпинча қийин масала, сабаби бу икки нав бир вақтда гуллаши талаб этилишидан ташқари, 
улар ўзаро мутаносиб бўлишлари ҳам лозим. Шунингдек чангнинг бир навдан иккинчи навга ташиб 
ўтилиши учун гуллаш мавсумида об-ҳавонинг яхши келиши ҳам муҳим аҳамиятга эга, чунки Ғасалари 
ва бошқа чанг ташувчи ҳашаротлар яхши об-ҳаво шароитидагина фаоллашади. Гуллаш даврида об-
ҳаво яхши келмаслиги оқибатида одатда дарахтлар яхши ҳосил солмайди. Ўзини чанглата оладиган 
навларнинг яратилиши билан мева тугилишига таъсир этувчи ушбу муаммолар қисман ечимини топди.

Ўзини чанглатувчи табиий навлар ҳам топилган. Масалан Тунисда экиладиган Боу Аргуб, 
Испаинияда экиладиган Кристобалина ва Лиосетина ҳамда Италияда экиладиган Кронио нав-
лари айнан шундайлар сарасидандир. Лекин бу навларнинг ҳеч бири катта боғларда оммавий 
экиш учун ярамайди. Қуйида таърифи келтирилган навларнинг барчаси фақат ўзини чанглатиб 
қолмасдан, бошқа кўплаб навларни ҳам яхши чанглата олади.

15-расм. Техловен нави мевасининг кўриниши.

14-расм. Сариқ Дрогана нави мевасининг кўриниши.

лапинз
Бу нав 1965 йили К.О. Лапинз томонидан 

Канаданинг Бритиш Колумбия ҳудудидаги 
Саммерленд тадқиқотлар станциясида Вэн 
ва Стелла навларини чатиштириш орқали 
селекция қилинган, У.Д. Лейн томонидан ном 
берилган янги нав 1983 йили оммага таниш-
тирилган.

Дарахт ўсиш суръати юқори, табиатан 
жуда тик ўсувчан, баъзилар табиий иҳота 
учун жуда қулай деб ҳисоблайди. Эрта гул-
лайди ва мўл ҳосил солади. Меваси йирик 
ёки жуда йирик, думалоқ ва юрак шаклида, 
баъзилари эса қорин томонида яссироқ. 
Ёмғирдан ёрилишга таъсирчанлиги паст. 
Мева пўсти ранги сиёҳранг қизил ва тўқ 
қизил орасида, мева гўшт қисми эса таранг, 
ширин, шарбатга бой ва сезилар-сезилмас 
нордон. Лапинз мевалари Бурлатга нисба-
тан 20 кун кечроқ пишиб етилади.

скина
Скина нави сифатли гилос бўлиб Лапинс 

нави билан деярли бир вақтда етилади. 
Ранги тўқ қизил. Меваси йирик ва узоқ жой-
ларга экспорт учун яроқли ҳисобланади. 
Ўз-ўзини чанглата олишига қарамасдан 
ҳосилдорлиги ўрта. Скинани тез ўсар пай-
вандтагларда ва ҳосилга тез киритадиган 
(Гизела-6) пайвандтагларда етиштириш 
мумкин. Ҳаво ҳарорати +37°C дан ошиб 

кетганда мевалари юмшаши мумкин. Ҳозиргача Ўзбекистонда бундай ҳолат кузатилмади. Скина 
мевалари ёмғирдан ёрилишга чалинувчан бўлиши мумкин.

стелла
Стелла гилос навларини генетик жиҳатдан яхшилаш устида олиб борилган ишлар натижасида 

олиниб, катта муваффақиятга эришган биринчи нав ҳисобланади. У Карл Лапинз томонидан Ка-
наданинг Бритиш Колумбия ҳудудидаги Саммерленд тадқиқотлар станциясида Ламберт ва ўзини 
чанглатувчи Жон Инз 2420 кўчатини чатиштириш орқали ўстирилган. Кенг оммага 1970 йили та-

ништирилган.
Дарахт ўсиш суръати юқори, табиатан 

деярли тик ўсувчан, жуда сер ҳосил. Мева-
си йирик, юрак шаклига эга. Монилиоз (мева 
чириш) касалига таъсирчанроқ. Мева пўсти 
юпқа, тўқ қизил рангда, ялтироқ ва жуда жо-
зибали. Мева гўшт қисми ўртача таранглик-
да, данаги тўлиқ яхши ажралмайди. Стелла 
мевалари Бурлатга нисбатан 15 кун кечроқ 
пишиб етилади.

санбёрст
Ўзини чанглатувчи Санбёрст нави Дэ-

вид Лейн томонидан Канаданинг Бри-
тиш Колумбия ҳудудидаги Саммерленд 

16-расм. Лапинз нави мевасининг кўриниши.

17-расм. Скина нави мевасининг кўриниши.

18-расм. Стелла нави мевасининг кўриниши.

тадқиқотлар станциясида яратилган. Бу нав ҳам 1965 йили Карл Лапинз томонидан Вэн ва Стелла 
навларини чатиштириб селекция қилинган. 

Дарахт ўсиш суръати ўртача юқори, табиатан кенг ёйилиб ўсувчан; кечроқ гуллайди, кўчатлар 
ҳосилга эрта киради. Меваси йирик, ясси шарсимон ва бироз юрак шаклига эга. Ёмғирдан ёрилиш-
га таъсирчанлиги ўртача. Мева пўсти ялтироқ, қизил рангли, қалинлиги ўртачадан бироз юпқароқ. 
Мева гўшт қисми таранглиги бироз суст, хира қизил рангда, шарбатга бой, хушбўй ҳидли жуда яхши 
таъмга эга. Данаги анча кичкина ва мева гўшт қисмидан ажралмайди.

Санбёрст ҳосили етилиш вақти Бурлат навига нисбатан 18-20 кун кечроқ. Мевалар пишиб ети-
лиши жуда тез ва қисқа муддатда рўй беради, шунинг учун меваларни териб олиш вақтини аниқ 
белгилаш ҳамда ҳосилни тез йиғиштириб олиш муҳим аҳамиятга эга.

свитхарт
Ўзини чанглатувчи ушбу нав Канаданинг Бритиш Коламбия ҳудудидаги Саммерленд тадқиқотлар 

станциясида Вэн ва Нью Стар навлари чатишмасини селекция қилиш Дэвид Лейн томонидан яра-
тилган. Дастлаб 13S 22 8 шартли белгиси 
остида синов тариқасида тарқатилган бу 
нав 1993 йили Свитхарт деб номланди ва 
кенг оммага ҳавола қилинди.

Дарахт ўсиш суръати ўрта, табиатан 
етарлича ёйилиб ўсади; кўчат дастлабки 
йилларданоқ ҳосилга кириш ва кейинчалик 
мўл ҳосил солиш хусусиятига эга. Мева 
ҳажми ўртача ва йирик орасида, пўсти ва 
гўшт қисми бирдек қизил рангда, таранг ва 
таъми яхши, ёмғирдан ёрилишга таъсир-
чанлиги паст. Свитхарт кеч пишиши билан 
алоҳида аҳамиятга эга; у Бурлат навига нис-
батан 30 кун кечроқ пишиб етилади.

1.5. гилосни генетик жиҳатдан такомиллаштиришдан кўзланган мақсадлар
Гилос етиштирувчи боғбонлар дуч келадиган асосий муаммолар қуйидагилардан иборат:
 ▪ дарахтлар бўйи жуда баландлиги оқибатида уларни парвариш қилиш қийин ва серхаражат;
 ▪ мевага кеч кириши оқибатида боғ яратиш учун сарфланган маблағлар тез қопланмайди;
 ▪ ўзини чанглата олмаслиги оқибатида кўп жойларда яхши ҳосил солмайди ва даромад келтир-
майдиган чанглатувчи навлар экилишини талаб қилади;

 ▪ меваларнинг ёмғир таъсирида ёрилиши оқибатида кўпинча ҳосилнинг катта қисми йўқотилади;
 ▪ бактериал ва бошқа касалликларга таъсирчанлик оқибатида боғлардаги кўплаб дарахтлар но-
буд бўлади;

 ▪ чуғурчиқ ва бошқа гилосхўр қушлар кўп ҳудудларда меваларга зарар етказади ва ҳосилнинг кат-
та қисми бой берилади;

 ▪ дарахтлар қишки қаттиқ совуқларга чидамсиз;
 ▪ мевалар майда ва юмшоқ бўлиб қолади, бундай ҳосилни эса бозор суймайди;
 ▪ ҳосил мавсуми қисқа ўтади ва меваларни узоқроқ муддатга сақлаб бўлмайди.

Бу муаммоларнинг аксариятини янги навларни кўпайтириш орқали бартараф қилиш мумкин. 
Кичкина бўйли ихчам гилос навларини яратиш орқали дарахтлар ҳажмини кичрайтириб, дарахт-
ларга кимёвий ишлов бериш, ҳосил териш ва парвариш қилиш билан боғлиқ харажатларни анча 
камайтириш мумкин, бундан ташқари ҳосилни гилосхўр қушлар ва ёмғир зараридан ҳимоя қилиш 
учун дарахтларни тўр ёки полиэтилен билан қоплаш ҳам осон ишга айланади. Боғ яратиш учун 
сарфланган маблағларни тезроқ қайтариб олиш ҳозирги кун талаби ва ҳосилга эрта кирадиган 
навлар бу талабни қондиришлари мумкин. Агар айни шу навлар ўзини чанглата олиш хусусия-
тига ҳам эга бўлса, ҳосил йилдан йилга ортиб бораверади ва фақат энг кўп даромад келтиради-
ган нав лар экилади. Бактериал чириш касаллигига чидамли навлар Германия ва Буюк Британия 
каби шимолий ва намгарчилик юқори ҳудудлар учун алоҳида аҳамиятга эга, сабаби бу ўлкаларда 
бактериал чириш боғларга аёвсиз зарар етказиши мумкин. Шунингдек ҳосил мавсумида жуда 

19-расм. Свитхарт нави мевасининг кўриниши.

эрта ва кеч етиладиган навлар ҳосил вақтида меҳнат тақсимотини тўғри ташкил этиш ва гилос-
нинг бозорларда кўпроқ муддат сотилишига имкон яратади.

1.5.1. Дарахт ўсиш суръати ва ҳажми
Дарахтларининг ҳаддан зиёд ўсувчанлиги ҳали-ҳануз бутун дунё бўйлаб боғбонларни гилос боғ 

яратишдан қайтарувчи бош муаммодир. Тижорат мақсадида экиладиган ўртамиёна ҳажмдаги мева-
ли дарахтлар ичида гилос энг йирик дарахт ҳисобланади. Тупроқ ва иқлим шароити қулай бўлганда 
гилос дарахти осонлик билан 15-20 метргача бўй чўзиши мумкин. Ҳозирги кунда оммавий экиладиган 
кўп мевали дарахтлар ҳажми ихчам кўринишларга келтирилган ва бу дарахтларга ишлов беришда 
ишлатиладиган (масалан, пуркагич ва ҳосил йиғувчи) асбоб-ускуналар ҳам уларнинг кичик ҳажмига 
мос қилиб ишлаб чиқарилмоқда. Йирик ҳажмли дарахтларга дори пуркаш, уларни кесиш ва ҳосил 
териш учун махсус асбоб-ускуналарнинг талаб этилиши натижасида кўп гилос боғбонлари бошқа 
мевали боғлар яратишга мажбур бўлишмоқда. 

Жуда йирик дарахтлардан осон эзилиб зарарланадиган майда меваларни эҳтиёт қилиб узиб 
олиш ҳосил терими харажатларини ҳаддан зиёд ошириб юбормоқда, бунинг олдини олиш ва гилос 
боғларини ҳам олма, нок ва шафтоли каби муҳим даромад манбаига айлантириш учун дарахтлар 
ҳажмини кичрайтириш ёки ҳосил теримини самарали механизациялаштириш зарур. 

Гилос навларини паканалаштириш боғларга кўпроқ кўчат ўтқазиш имконини бериш билан бирга 
ҳашарот ва касалликларга қарши кураш, кесиш ва ҳосил териш билан боғлиқ харажатларни ҳам 
камайтиради, шунингдек дарахтларни қушлардан, ёмғирдан ва музламадан ҳимоя қилувчи восита-
ларни ўрнатишни осонлаштиради.

Гилос дарахтларини кичрайтиришнинг кўплаб турли усуллари синаб кўрилган. Кесиш ва шакл бе-
риш усулларининг ўзи агар тупроқ сифати ёмон бўлмаса, дарахт ўсиш суръатини бошқариш учун 
етарли эмас. Пакробутразол ва даминозид каби дарахт ўсишини чекловчи кимёвий пуркама восита-
лар дарахтлар ҳажмини назорат қилишда жуда самарали натижалар кўрсатсада, бунга эришиш учун 
қиммат препаратлардан мунтазам фойдаланиш талаб этилади, бундан ташқари меваларга кимёвий 
воситалар таъсирини камайтиришга бел боғлаган боғбонлар бу усулдан воз кечмоқда.

Дарахт ҳажмини назорат этишнинг энг яхши усули сифатида икки йўл қолмоқда: пакана пайванд-
тагдан фойдаланиш ёки ихчам пайвандуст навларни улаш. Бу иккисидан пакана пайвандтаглардан 
фойдаланиш кўпроқ афзалликка эга, сабаби бор-йўғи битта пайвандтагни кашф қилиш орқали наза-
рий жиҳатдан барча мавжуд пайвандуст навларни кичрайтириш мумкин. Аммо пайвандтакка баҳо бе-
ришда пайвандтаг:пайвандуст:муҳит ҳамоханглигига ҳам эътибор бериш керак ва барча аҳамиятга 
молик пайвандтаг:пайвандуст:муҳит вариантларни синовдан ўтказиш учун кўп вақт ва машаққат та-
лаб этилади. Шу сабабдан ихчам пайвандуст навларни яратишга ҳам тегишлича эътибор қаратиш 
лозим, айниқса бу ёндашув орқали яхши натижалар кутилаётган муваффақиятли уринишлар 
аллақачон қайд қилинмоқда. Анъанавий чатиштириш усулида ва табиий мутант навларни селекция 
қилиш орқали табиатан ихчам ўсадиган гилос навлари олинган.

Анъанавий чатиштириш усулида олинган янги Старкримсон нави ихчам бўлибгина қолмасдан, 
ўзини чанглатувчи қўшимча хусусиятга ҳам эга. Янги кўчатларни ҳосил дунёга келтиришнинг яна бир 
усули бу пайвандустларга ионлаштирувчи нур билан ишлов бериш ва кейин уйғонган мутант навлар-
дан яхшиларини селекция қилишдан иборат. Ушбу пакана типдаги навлар турли ўсиш хусусиятлари-
га эга бўлиши мумкин; баъзиларида учки (апикал) устунлик яққол кўзга ташланса, бошқаларида учки 
устунлик кучсиз ифодаланади. Тўлиқ генетик пакана навлар одатда бурушиқ баргларга эга ва ҳосили 
жуда кам; кўпинча бундай навлардан пайвандтаглар сифатида фойдаланилади.

Дарахтлар бўйини пакана қилмасдан масалага ечим топишнинг яна бир усули баланд бўйли йирик 
дарахтлардан ҳосилни териб олишни механизациялаштириш. Гарчи бу усул йирик дарахтларга дори 
пуркаш ва кесиш муаммоларини ҳал этмасада, энг серхаражат бўлган мева териш жараёни билан 
боғлиқ чиқимларни маромига келтириши мумкин. Ҳозирги кунда мавжуд навларнинг аксарияти учун 
мевани бўшаштирувчи (этилен ҳайдовчи) кимёвий дориларни қўлламасдан ҳосилни механик тарзда 
териб бўлмайди. Бундай пуркама воситаларнинг самараси қўлланиш вақтидаги муҳит шароитига 
қараб турлича бўлиши мумкин. Баъзи ҳолатларда пуркама дорилар мева ёки баргларда куйиш бел-
гиларини юзага чиқариши ҳам мумкин. 

Бу муаммони бартараф этишнинг бир усули етилган гилос мевалари ва банди ўртасида таби-
ий тарзда ажралувчи қатлам ҳосил қила оладиган навлардир. Гарчи бундай нав мевалари бандсиз 

ҳолда жозибали кўринишини йўқотсада, банддан узилиш нуқтасида шарбат йўқотмаслиги оқибатида 
бозорда ўз харидорларига эга бўлаверади. Ишлаб чиқариш харажатларини камайтириш истагидаги 
боғбонлар учун ҳосилини механик тарзда териш мумкин бўлган гилос навлари пакана бўйли гилос-
лар ўрнини босиши мумкин.

1.5.2. мевага эрта кириш ва ҳосилдорлик
Аввалдан экиб келинадиган анъанавий навларнинг аксарияти ҳосилга жуда кеч кирган. Бугунги 

кунда тадбиркорлар ўз бизнесларидан даромад олишлари учун янги яратилаётган боғ учун сарф-
лаган маблағларини фойдаси билан бирга тезроқ чиқариб олишни ўз олдиларига мақсад қилиб 
қўймоқдалар. Ўсиш суръати юқори бўлган пайвандтагларга (Маззард ва Магалеб) куртак пайванд 
қилинган анъанавий навлар билан бу мақсадга деярли эришиб бўлмайди.

Ҳосилга эрта кириши учун кўчатларни муайян пакана пайвандтагларда етиштириш ечим бўла ола-
ди ва бу усул кўҳна анъанавий навлар учун муаммони ҳал этишнинг ягона усулидир. Яна бир узоқ 
муддатли яхшироқ ечим ҳосилга эрта кирувчи навларни яратиш бўлиб, бу соҳада ҳам аллақачон 
мақсад сари қадамлар ташланган, Вэн навининг яратилиши бунинг яққол мисолидир. Кўчатларни 
боғга қўйишдан олдин қисқа муддат давомида парваришлаш ҳам дарахт ўсиш суръатини назоратга 
олишда ёрдам бериши мумкин; эрта ҳосилга кирувчи ёш кўчатлар ўсиш суръати паст бўлади, сабаби 
дарахт озуқалари мева ва шох ривожи ўртасида тақсимланишига тўғри келади. 

Блазек ўз ишларида (1985) ота-она нав сифатида Вэн, Кордия ва Техловичка каби навлардан фой-
даланишни тавсия этади, чунки бу навлар ўз авлодларига ҳосилга эрта кириш хусусиятини ўтказа 
олиши қайд этилган. Ўзини чанглата олмайдиган навлар учун мева тугилишида алоҳида аҳамиятга 
эга икки омил бу уруғкуртак қопчиғининг яроқлилик муддати ва чанг найчасининг ўсиш тезлиги. Турли 
навлар учун бу омиллар турлича кўрсаткичларга эга эканлиги аниқланган. 

Агар об-ҳаво шароити туфайли чангланиш кечикса ёки чанг найчаси ривожи секинлашса, 
фақатгина уруғкуртак қопчиғи узоқроқ вақт давомида яроқли бўлиб тура оладиган навлар яхши ҳосил 
солиши мумкин. Янги гилос навларини селекция қилишда ушбу жиҳатларга катта эътибор қаратиш 
керак. Гилос навининг кеч гуллаши уни баҳорги музламалар муаммосидан халос этиши мумкин ва 
бундай навларда мева яхши тугилади. Шу устунликларни тушунган ҳолда янги навларни яратиш 
дастурларида Ламберт, Жубайли ва Сэм каби кеч гуллайдиган гилос навлардан кўпроқ фойдаланиш 
тавсия этилади.

1.5.3. Ўзини чанглатиш (ўзига мутаносиблик)
Ҳозирги кунда ўзини чанглатувчи бир нечта навлар боғбонларга ҳавола этилган бўлишига 

қарамасдан, оммавий экиладиган навларнинг аксарияти бошқа навлар билан мутаносиблик 
соҳасида мураккабликларга эга. Уэй (1966) ўз ишларида барча гилос навларини 13 та номутаносиб-
лик гуруҳларига жамлаган; Найт (1969) ва яна бошқа мутахассислар эса 13 та гуруҳга яна бир уни-
версал донор гуруҳини қўшиш ўринли бўлади, деб ҳисоблайдилар. Бундай келишмовчилик сабаби 
кўпгина қадимий навлар номланишидаги фарқлар бўлиши мумкин.

Ўзини чанглата олмайдиган гилос навлари экиладиган боғларини яратишда боғбон турли нав да-
рахтларни боғ бўйлаб ўзаро қандай жойлаштиришни пухта режалаштириши керак. Бундай вазиятда 
чанглатувчи навлар танлови чекланган бўлиши ва даромад келтирмайдиган навлар экишга тўғри 
келиши ҳам мумкин. Ўзини чанглата олмайдиган (номутаносиб) навлар ва уларни чанглатувчи му-
таносиб навлар ўртасидаги масофа 20-25 метрдан узоқ бўлмаслиги лозим. Чанглатувчи ва чангла-
нувчи навларнинг гуллаш даври ўзаро бир вақтга тўғри келиши керак. Умуман олганда, ўз ишига 
пухта боғбон асосий навларни ва чанглатувчи навларни танлашда ўзаро деярли бир вақтда пишиб 
етиладиганларни танлайди, чунки турли навларнинг турли вақтда етилиши ҳосил теримининг сама-
расиз ташкил этилишига олиб келади: нарвонларни боғ бўйлаб узоқ масофаларга ташиш оқибатида 
вақт беҳуда сарфланади. Хатто мукаммал даражада ташкил этилган боғда ҳам об-ҳаво шароитининг 
ноқулай келиши навлар ўртасидаги чанг алмашинувига салбий таъсир ўтказиб, ҳосил камайишига 
сабаб бўлиши мумкин.

Ўзини чанглата оладиган навларни экиш орқали юқорида келтирилган қийинчиликларнинг ак-
сариятидан фориғ бўлиш мумкин ва ҳозирги кундаги оз сонли ўзини чанглатувчи навлар рўйхати 
келгусида мутахассислар томонидан яна бойитилиши кутилмоқда. Бу йўналишда изланишлар 
шу вақтгача асосан Канаданинг Бритиш Колумбия ҳудудидаги Саммерленд тадқиқотлар марка-

зида олиб борилган бўлса, эндиликда бошқа бир қанча гилос кўпайтирувчилар ҳам ўзини чангла-
тувчи навларни яратишни ўз олдиларига асосий мақсад қилиб қўйган. Канаданинг Онтарио про-
винциясига қарашли Вайнлендда йўлга қўйилган кўчат кўпайтириш дастури томонидан асосан 
Вэн ва Стелла чатишмаси асосида бир қанча ўзини чанглатувчи навлар яратилди. Венгрия ва 
Европанинг яна бир қатор мамлакатларида мутахассислар ўзини чанглатувчи навлар селекцияси 
устида иш олиб бормоқдалар.

Ҳозирги кунда тижорат мақсадида етиштириладиган ўзини чанглатувчи навларнинг аксарияти 
Буюк Британияда жойлашган Жон Инз институтида уруғдан кўпайтирилган 3 та кўчатдан (JI.2420, 
JI.2434 ва JI.2538) келиб чиқади. Бу кўчатларнинг иккитаси Наполеон гул чангига рентген нури билан 
ишлов бериб, Эмперор Францисдан она нав сифатида фойдаланишдан ҳосил қилинган бўлса, учин-
чиси аслида Бигарро Шрекен ва Гавернор Вуд чатишмасидан олинган нав уруғидан униб чиққан. Хро-
мосомалар чизиғининг S4 нуқтасида мутацияга учраши оқибатида чангланиш фаолияти ўзгарадиган 
JI.2420 навини Ламберт билан чатиштириш натижасида биринчи бор кенг омма учун маъқул келган 
ўзини чанглатувчи Стелла нави олинган. Ўзини чанлатувчи гилосларни кўпайтириш юзасидан тўлиқ 
таҳлил Техрани ва Браун ишларида келтирилган.

Ўзига яраша устунликларига қарамасдан, ўзини чанглатувчи навларнинг камчилиги ҳам бор: об-
ҳаво шароити мева тугилиши учун қулай келганда дарахтлар керагидан ортиқча ҳосил солади, на-
тижада эса мевалар майда бўлиб қолади. Ҳақиқатан ҳам, ҳозирда мавжуд ўзини чанглатувчи навлар 
ичида фақатгина Санбёрст нави доимий йирик мева етилтириши қайд қилинган, қолганларида бун-
дай ҳолат кузатилмаган.

1.5.4. ёмғирдан ёрилишга чидамлилик
Тижорат мақсадида экиладиган навларнинг асосий қисми учун ёмғир ёғиши оқибатида мева-

ларнинг ёрилиб кетиш муаммоси хосдир, бу муаммо айниқса ҳосил етилишига яқин ёки пишиб 
етилган вақтда ёмғир тез-тез ёғадиган ҳудудларда алоҳида долзарб аҳамиятга эга. Гилоснинг 
ёмғир таъсирида ёрилиши ва унга қарши чоралар ҳақида кейинроқ атрофлича сўз боради. Нав-
ларнинг ёмғирдан ёрилишга бўлган чидамлилиги ёки таъсирчанлигини қандай омиллар белгилаб 
бериши тўлиқ ўрганилмаган. Бир қатор навлар кўп ҳолларда ёмғирдан ёрилишга анча чидамли, 
масалан Адриана, Амбрунес, Кастор, Кордия, Кристин, Мертон, Лейт, Сэм, Улстер, Вискаунт ва 
Виттория шулар жумласидан. Ўзини чанглатувчи навлар орасида Лапинз анча чидамли эканли-
ги қайд қилинган. Селекционер мутахассислар келгусида балки шу навлардан ота-она нав си-
фатида фойдаланишлари ёмғирдан ёрилиш муаммосига чидамли бўлган янги навларни кашф 
қилишда қўл келар.

1.5.5. кассалликларга чидамлилик
Гилос дарахтлари ҳам бошқа кўплаб мевали дарахтлар каби бир қатор касалликлардан азият че-

кади. Буларнинг ичида энг жиддий таҳдид солувчи касаллик салқин ва нам ҳудудлар учун хос бўлган 
бактериал чириш (Pseudomonas mors prunorum ва P.syringae). Бактериал организмлар бутун ёзни 
дарахт баргларида безарар ўтказади ва дарахт ёғоч қисмига кириб олгандан кейингина муаммолар 
келтириб чиқаради. Одатда бу жараён куз ва қишда барг чандиқлари (барглар тўкилганда уларнинг 
ўрни) ёки синган шохлар орқали амалга ошади. Бу Буюк Британияда жуда долзарб муаммога айлан-
ганидан Жон Инз институтида айни шу касалликка чидамлилиги юқори бўлган навларни яратиш дас-
тури йўлга қўйилган. Гарчи дастур даставвал яхши ютуқларга эришган бўлсада, у орқали яратилган 
баъзи навлар кейинчалик касалликка таъсирчан эканлиги аниқланди. 

Муаммонинг сабаби чиришни келтириб чиқарувчи бактериялар мутацияга учраб, кўпинча яна-
да ваҳимали ва хавфли янги кўринишларга айлана олади, натижада эса аввалроқ чидамли бўлган 
навлар кейинроқ бу касалликка қарши кураша олишмайди. Бактериал чиришга тўлиқ бардош бера 
оладиган янги навларни яратиш мумкин бўлмасада, мутахассислар ҳеч бўлмаганда чидамлилиги 
юқорироқ навларни яратишга ҳаракат қилишлари лозим. Жуда кўплаб устунликларга эга бўлишига 
қарамасдан бактериал чиришга жуда таъсирчанлиги ва шунинг орқасидан дарахтлар нобуд бўлиш 
хавфи туфайли Вэн нави кўпинча Британия боғлари режасидан тушиб қолмоқда.

Аксарият гилос навлари мевани чиритувчи Monilia fructicola замбуруғ касаллигига жуда таъ-
сирчан. Бу касаллик ҳосил етилишига яқин вақтда зах ва нам шароитда авж олади. Канаданинг 
Вайнленд ҳудудида йўлга қўйилган янги навларни яратиш дастури томонидан сўнгги вақтларда 

чиқарилган бир нечта ўзини чанглатувчи навлар бу касалликни қўзғатувчи майда организмларга 
чидамли эканлиги қайд этилган.

1.5.6. Ҳашаротларга чидамлилик
Шимолий Европада гилослар учун энг катта талофат етказадиган ҳашаротлардан бири бу қора 

гилос битидир (Myzus cerasi). Буюк Британияда жойлашган Ист Моллинг тадқиқотлар маркази қора 
гилос битига чидамли бўлган нав яратишни ўз олдига мақсад қилиб қўйди. Улар томонидан олинган 
Prunus canescens, P.incisa, P.kurilensis ва P.nipponica каби клон навлар ушбу ҳашарот кўпайишига 
чидамли эканлигини кўрсатди. Бу клон навлар ва уларнинг Наполеон нави билан чатишмалари 
иссиқхона шароитида эмланиб синаб кўрилганда клон навлар ва баъзи чатишмалар қора гилос би-
тига яхши чидамли эканлиги аниқланди, аммо ҳашаротга тўлиқ иммунитет ҳосил қила олишмаган. 
Чидамлилиги юқори ушбу чатишма навларни гилос навлари билан яна бир бор қайта чатиштириш 
орқали мева ҳажмини йириклаштириш келгусидаги вазифадир.

1.5.7. қишки совуққа чидамлилик ва совуқликка бўлган талаб
Дарахтлардаги бу кўрсаткични аниқлаш анча қийин масала, сабаби бунинг учун биринчи галда 

муаммога муайян ҳудуд мисолида ёндошиш керак. Дарахтларни совуқ уришининг сабаблари турлича 
бўлиши мумкин: дарахтлар кузда совуқ шароитга мослашиш жараёни секин ўтиши натижасида да-
рахтлар совуққа мослашмасидан аввал қишки қаттиқ совуқларнинг келиши, дарахтлар чуқур қишки 
уйқуда эканлигида совуққа бўлган бардошнинг етишмаслиги ёки совуқликка бўлган талабнинг қуйи 
эканлиги оқибатида дарахтларнинг эрта уйғониши ва эрта баҳорги музламалардан азият чекиши.

Украина ва Россия каби қиши қаттиқ келадиган ҳудудларда чуқур уйқудаги дарахтларда совуққа 
бардош бериш хусусиятини шакллантириш учун Дашт олчаси ёки Ер олчаси каби совуққа чидам-
ли Prunus fruticosa навларини чатиштириш билан эришиш мумкин. Бу кўплаб қайта-чатиштиришни 
талаб қилади, шунинг учун бирор натижага эришиш узоқ вақт оладиган жараёндир. Қиш қаҳратон 
совуқларсиз ўтадиган минтақаларда Уиндзор, Блэк Игл, Вик, Кристин ва Гудзон каби қишки совуққа 
чидамлилиги ўртачадан юқори навлардан фойдаланиш ижобий натижалар беради.

Гуллаш даврида баҳорги музламаларга бироз чидамлилик Амбрунес, Бурлат, Фрогмор, Сэм ва 
Грос Шварц Кнорпелькирш навларида намоён бўлади. Ламберт, Секунда ва Траяна Эдемис каби 
навлар қиш ўртасидаги қаттиқ совуқларга ва гуллаш давридаги баҳорги музламаларга яхши чидам-
лиликка эга.

Қишки совуқликка талаби қуйи бўлган гилос навларини яратишга ҳам уринишлар бўлган, бундай 
навлар субтропик ва қиш юмшоқ ўтадиган бошқа ҳудудларда айни муддао бўлиши мумкин эди. Блэк 
Тартариан, Чапман ва Репабликан навларининг қишки совуқликка бўлган талаб миқдори Бинг, Лам-
берт ва Наполеон навларига нисбатан анча оз эканлиги қайд қилинган. Аксарият навлар қишки уйқу 
давридаги совуқликка бўлган талабини қондириши учун 7 даражадан қуйи ҳароратда 1050 соатдан 
1900 соатгача вақт ўтказиши керак бўлади. Гилос навларини Prunus campanulata ёки P.pleiocerasus 
навлари билан чатиштириб, совуқликка бўлган талаби жуда қуйи пайвандуст навлар яратишга ури-
нишлар шу кунгача айтарли яхши натижалар келтирмаган.

1.5.8. Янги навларни яратиш усуллари
Қисқа қилиб айтганда тижорат мақсадида, гилос пайвандуст навларни яратувчи мутахассислар 

келгуси изланишларида қуйидаги масалаларга эътибор қаратишлари керак:
 ▪ дарахтлар ҳажмининг кичрайтирилиши;
 ▪ дарахтлар ҳосилга эрта кириши;
 ▪ ёмғирдан ёрилишга таъсирчанликнинг камайтирилиши;
 ▪ ўзини чанглата олиши;
 ▪ ҳар йили мўл ҳосил солиниши;
 ▪ йирик, жозибали ва яхши таъмли мевалар етилиши;
 ▪ данаги ажраладиган, шаффоф шарбатга бой майда мевалардан қайта ишлаш соҳасида фой-
даланиш;

 ▪ касалликларга чидамлилик ва бардошни яхшилаш;
 ▪ эртароқ ва кечроқ пишадиган навлар билан гилос ҳосили мавсумини узайтириш;
 ▪ иқлимга яхши мослаштириш (музламаларга чидамлилик, совуққа бўлган талаб). 

1.6. Энг кўп экиладиган олча навлари 
характеристикаси

Эрди ботермо
Келиб чиқиши: Панди 38 ва Наги Ангол ча-

тишмаси, Венгрияда яратилган. Меваси: Эрта 
етилади, вазни 5.5 г атрофида, мева пўсти ва 
шарбати тўқ қизил рангда. Дарахти: дастлабки 
мевалар 2 ёшдан юқори бутоқларда солинади, 
аммо вояга етган дарахтлар бир йиллик шох-
ларда мева тугади. Гуллари: ўзини чанглата 
олади, эрта гуллайди.

монтморенси
Келиб чиқиши: 400 йил аввал Францияда 

пайдо бўлган нав. Меваси: ҳосил мавсуми-
нинг ўрталарида етилади, вазни 4 г, мева пўсти 
ёрқин қизил рангда, шарбати эса тиниқ. Дарах-
ти: меваларнинг 30 фоизи пих-бутоқларда ети-
лади, ўсиш суръати ўртача. Гуллари: ўзини чан-
глата олади, гуллаш мавсумининг ўрталарида 
очилади.

облачинска
Келиб чиқиши: собиқ Югославия ҳудуди учун 

маҳаллий нав. Меваси: вазни 2.8-3.6 г, шарбати 
тўқ қизил рангда. Дарахти: ўсиш суръати паст, 
пих-бутоқларда мева солади. Гуллари: клонлар-
нинг аксарияти ўзини чанглата оладиганлар хи-
лидан, гуллаш мавсумининг ўрталарида очилади.

тургеневка
Келиб чиқиши: очиқ чанглатилган Жуковская 

кўчати, собиқ СССР нинг Орёл ҳудудида топил-
ган. Меваси: вазни 7 г, шарбати қизил рангда. Да-
рахти: меваларнинг аксарияти бир йиллик шох-
ларда етилади. Гуллари: ўзини чанглатувчи нав.

Жуковская
Келиб чиқиши: собиқ СССР да Мичурин кўчатлари асосида селекция қилинган. Меваси: ваз-

ни 3.4 г, ранги деярли қора, шарбати эса тўқ қизил рангда. Дарахти: меваларнинг аксарияти бир 
йиллик шохларда етилади. Гуллари: 
ўзини чанглатувчи нав.

20-расм. Батермо нави мевасининг кўриниши.

21-расм. Монтморенси нави мевасининг кўриниши.

22-расм. Облачинска нави мевасининг кўриниши.

23-расм. Тургеневка нави 
мевасининг кўриниши.

24-расм. Жуковская нави мевасининг 
кўриниши.

2. гилос ва олча дарахти пайвандтаглари

Гилос ва олча навларини уруғидан кўпайтириб аслига тўғри кўчатлар кўпайтириб бўлмайди. Се-
лекция қилинган навларни кўпайтириш учун ножинсий усуллардан фойдаланилади. Кўчатларни 
ножинсий (вегетатив) кўпайтиришнинг энг кўп қўлланиладиган усули бу пайвандуст куртагини ёки 
қаламчасини мутаносиб пайвандтакка улашдир. Олча ва айниқса гилос пайвандустларини курта-
гини пайвандтакка улаш осон ва ишончлироқдир. Дастлаб барча гилос пайвандтаглари уруғдан 
кўкартирилган Маззард (ёки Prunus avium) бўлган. Улар Европа бўйлаб жуда кўп миқдорда ёввойи 
ҳолда ўсиб ётган, демакки хомашё бўйича муаммо бўлмаган ва уларни пайванд қилиш ҳам нисба-
тан осон бўлган. Бир дона куртак ёки кичик қаламчани пайванд қилиш орқали бир «она» дарахтдан 
ҳар йили кўплаб янги кўчатларни ҳосил қилиш мумкин бўлган. 

Кўп йиллар давомида пайвандтаглар пайвандуст навларга фақат кўчат кўпайтириш воситаси 
сифатида қараб келинган. Аммо зийрак боғбонлар пайвандтаглар ҳосил бўлган янги дарахтга 
қўшимча ижобий сифатлар бераётганлигини пайқай бошлашган, масалан дарахтнинг ўсиш суръ-
атини ўзгартириши, ҳосил миқдорини кўпайтириши, ноқулай тупроқ ва иқлим шароитида чидам-
лиликни ошириши каби. Гарчи ҳозирги кунда ҳам пайвандтаг танлашда биринчи ўринда пайванд 
жараёнининг осонлигига эътибор берилсада, эндиликда бошқа бир қатор омиллар ҳам бирдек ёки 
кўпинча янада муҳимроқ аҳамият касб этмоқда. Бу омилларга пайвандтагнинг пайвандуст ўсиш 
суръатига, ҳосилга эрта киришига, ҳосил миқдорига ижобий таъсири ва ноқулай тупроқ шароити ва 
тупроқ орқали қўзғалувчи касалликларга чидамлиликни оширишини мисол қилиш мумкин.

Ягона бир пайвандтаг нави гилос ва олча етиштириладиган дунёнинг барча минтақаларидаги тур-
ли иқлим ва тупроқ шароитлари талабларини тўла қондира олади, деб ҳисоблаш хато бўлади. Шу-
нинг учун боғбонлар ўз минтақалари шарт-шароити ва боғ парвариш усулларидан келиб чиққан ҳолда 
ўзлари учун энг маъқул келадиган пайвандтаг навлардан фойдаланишлари катта аҳамиятга эга.

Бахтга қарши пайвандтагларнинг пайвандуст ўсиши ва ҳосил беришига ўтказадиган таъсири 
жуда кам ўрганилган. Бу ҳолатни тушунтириб бериш учун бир қанча назариялар таклиф қилинган, 
сўнгги йилларда уларнинг аксарияти турли эндоген (ички) ўсимлик гормонлари мувозанати ва пай-
вандуст ўсишида кузатилган ўзгаришлар ўртасида боғлиқлик ўрнатишга ҳаракат қилишмоқда. Ле-
кин бу назарияларнинг ҳеч бири пайвандтагнинг пай-
вандуст ўсиш ва ҳосил солиш табиатига ўтказадиган 
таъсирини тўлиқ тушунтириб бера олганича йўқ.

2.1. пайвандтаглардан фойдаланиш тарихи
Маззард (Prunus avium L.) кўчатлари гилос ва олча-

лар учун 2400 йилдан ортиқ вақт мобайнида пайванд-
таг сифатида ишлатиб келинганлиги тахмин қилинади. 
Юнон ва Рим боғбонлари улардан гилос кўчатларини 
ҳосил қилишда фойдаланишган ва бу амалиёт кейинча-
лик бошқа гилос етиштирувчи ҳудудларга ҳам ёйилиб, 
бугунги кунгача деярли ўзгаришсиз етиб келган. Маз-
зард пайвандтагларининг асосий устунлиги қадимда 
ҳам, ҳозирда ҳам гилос ва олча навлари билан яхши 
мутаносиблиги ҳамда уларни қийинчиликсиз топиш 
мумкинлиги: ёввойи ҳолда ўсувчи дарахтлардан олин-
ган данаклардан исталганча кўчат ундириш мумкин.

Магалеб (Prunus mahaleb L.) гилос учун пайванд-
таг сифатида ишлатила бошланганига унчалик кўп 
вақт бўлгани йўқ, боғдорчилик адабиётларига ишо-
надиган бўлсак, биринчи марта 1768 йили Франция-

25-расм. Ёввойи ҳолатда ўсаётган магалеб 
дарахти.

да қўлланилган. 1865 йили чоп этилган «Митти мевали боғ» китобида Томас Риверз «Магалеб» 
ёки «Хушбўй гилос»дан пакана бўйли гилос навлари учун пайвандтаг сифатида фойдаланишни 
маслаҳат берган. («Хушбўй гилос» деб ном олишига сабаб ёғочи ёндирилганда, ўзидан ёқимли ҳид 
таратишидир.) У вақтларда пайвандтаг Францияда Буа де Санта Люсия номи билан танилган ва 
ундан аввал ҳам кўп йиллар давомида пакана гилос навлари учун пайвандтаг сифатида ишлатиб 
келинган. Томас Риверз Магалеб пайвандтагларини Британияда 1850-йиллардан бери синаб кел-
ганлигини ва уларга пайванд қилинган гилослар одатда тавсия этилмайдиган серлой оқ тупроқ ёки 
оҳакка бой тупроқларда ҳам ўса олганлигини қайд қилган. Томас Риверзнинг кузатувлари ва биз-
нинг замонамизда аниқланган Магалебнинг серлой тупроқларни ҳушламаслиги ўртасида зиддият 
бор, аммо Риверз Бигарро ва Ҳарт навлари Магалебга пайванд қилиниб, турли тупроқларда синаб 
кўрилганда, дарахтлар умри жуда қисқа бўлганлигини ҳам таъкидлаб ўтган. У Магалеб навидан 
Морелло пайвандтаги ва пайвандуст нав ўртасига икки томонлама қўш пайванд қилиб фойдала-
нишни тавсия қилган.

Томас Риверз Магалеб асосидаги дарахтларнинг ўсиш суръати анча юқори экинлигини ҳам айтиб 
ўтган, хусусан кўчатларнинг дастлабки бир неча йилида. Кейинчалик дарахтлар пакана кўринишга 
келтирилган, айниқса илдиз-кесиш усули ёрдамида. Ихчамлаштирилган дарахтлар мўл ҳосил бер-
ган, бундан ташқари баҳорги музлама ва ҳосил даврида қушлардан ҳимоя қилиш учун уларни юпқа 
мато билан қоплаш осонлашган. Риверз Магалебга пайванд қилинган кўчатларни ўзаро 1.5-2 метр 
масофада жойлаштиришни ва уларга 7-9 та ён шох қолдириб шакл беришни тавсия этган. 

Магалеб АҚШ ҳудудида XIX аср ўрталарида оммавийлаша бошлади ва XX аср бошларида энг кўп 
экиладиган пайвандтаг сифатида Маззард навидан ўзиб кетди. Шубҳасиз бу ўзгаришга боғбонлар 
танловидан ҳам кўра кўпроқ кўчатчилик билан шуғулланувчилар таъсир қилган, сабаби Магалеб-
ни данагидан ундириш осонроқ ва баргларга доғ туширувчи касалликларга (Coccomyces hiemalis 
Higg. syn. Blumeriella jaapii (Rehm) v. Arx.) Маззарддан фарқли равишда чидамли эканлиги. Шунга 
қарамасдан Маззард ҳам АҚШ нинг баъзи қисмларида ўз долзарблигини йўқотмади. 1920-йиллар 
ўрталарига келиб эса тажрибалар Магалебга пайванд қилинган дарахтлар умри қисқа бўлишини 
кўрсатгандан сўнг, кўп боғбонлар яна Маззард пайвандтагларидан фойдаланишга ўтдилар. Айтиш 
жоизки, шундан кейин ҳам Магалеб олча дарахтлари учун энг асосий пайвандтаг сифатида ўрнини 
йўқотмади.

Суви яхши тортилмайдиган жуда серлой тупроқ шароитида олча (Prunus cerasus) клонларидан 
гилос учун пайвандтаг сифатида фойдаланиш оммавийлашди. Бир вақтлар Калифорнияда экил-
ган барча гилосларнинг 15% и Стоктон Морелло деб аталувчи олча пайвандтагига ўтқазилган эди, 
аммо ҳозирда бу кўрсаткич 5% дан пастга тушган. Олча пайвандтаглари марказий Европа, Россия 
ва Ўзбекистон ҳудудларида доим маълум ва машҳур бўлиб келган, сабаби уларнинг қишки қаттиқ 
совуқларга бўлган бардоши Маззард ва Магалебга нисбатан кучлироқ бўлиб, минтақа учун жуда 
қўл келади.

2.2. гилос пайвандтагини танлашда муҳим омиллар
2.2.1. пайванд мутаносиблиги

Уольфрам (1979) фикрича, пайванд қилинган гилос дарахтлари узоқроқ яшаши учун Маззард 
пайвандтагларига ўтқазилган кўчатларнинг табиий ўсиши 30% дан ортиққа камайтирилмаслиги ло-
зим. Гарчи дарахтларни бунданда ортиқ даражада паканалаштириш мумкин бўлсада, уларнинг 
умри одатда қисқа бўлади.

Бир нечта истисно ҳолатларни ҳисобга олмаса, одатда гилос пайвандуст навларни Маззард пай-
вандтагига улаш, ёки олча пайвандуст навларни олча пайвандтагларга ўтқазиш пайвандтаг навнинг 
табиий ўсиш суръати ва ҳосилга кириш вақтига деярли таъсир ўтказмайди. Аксинча, Prunus нинг 
бошқа навларига ёки чатишмаларига пайванд қилиш, хатто яқин қариндошлик бўлганда кўпинча 
дарахт ўсиш суръатини анча камайтириши ва ҳосилга эрта киришга ҳамда мўл ҳосил солишга ун-
даши мумкин. Пайвандтаг навини тўғри танлашдаги асосий қийинчилик бу айтиб ўтилган ижобий 
сифатларни пайвандустга бағишлаш билан бирга дарахт ривожини узоқ йиллар давомида таъмин-
лай оладиган пайвандтагни топа билишдир.

Кўчатхонада пайванд куртакнинг яхши ривожланмаслиги ёки экилгандан кейин биринчи йилдаёқ 
кўчатнинг нобуд бўлиши пайвандуст ва пайвандтаг ўртасидаги кескин номутаносиблик борлигига 
ишора бўлиши мумкин. Шунингдек, дарахтлар 8-10 йил давомида яхши ривожланиши ва бирдан 

қаттиқ шамол таъсирида пайванд нуқтадан синиб кетиши ёки ўсишдан тўхтаб қуриб қолиши ҳам 
мумкин. Бундай кечиктирилган номутаносибликни дарахт нобуд бўлишидан аввалроқ ҳам баъзи 
бир хос белгилар билан пайқаш мумкин. Барглари майда ва сариқ бўлиб қолган, ўсишдан тўхтаб 
қолган дарахтлар биринчи навбатда шубҳа остига олиниши керак, шунингдек мевалари майдала-
шиб қолганлари ҳам. Баргларнинг кузда эрта қизариши ва тўкилиб кетиши ёки пайвандтаг атрофи-
дан кўплаб бачки новдаларнинг ўсиб чиқиши ҳам номутаносиблик умумий белгиларидан. 

Кўп ҳисоботлар пайвандустнинг пайвандтакка туташиш жойида йўғонлашиб кетиши ҳам ному-
таносиблик авж олаётганидан далолат, деб ҳисоблашади, аммо бу доим ҳам касаллик белгиси 
бўлавермайди, сабаби пайвандтакка уланган жойида анча йўғонлашиб кетганига қарамасдан ги-
лос боғларда 20-30 йил давомида самарали ҳосил бериб келаётган соғлом ва мустаҳкам дарахт-
ларни кўплаб учратиш мумкин. Вирусли касалликлар номутаносибликка салбий таъсир кўрсатиши 
мумкинлигини ҳам ёдда тутиш зарур, шунинг учун имконият бўлса, вирусларга чидамли пайванд-
таг ва пайвандуст намуналардан фойдаланиш керак. Сўнгги йилларда олиб борилган изланишлар 
шуни кўрсатмоқдаки, баъзи бир «кечиккан номутаносиблик» ҳолатларга дарахтларнинг муайян 
вирусларга (Данаклиларнинг Пакана вируси ва Данаклиларнинг Айлана Доғ вирусига каби) жуда 
кучли таъсирчан эканлиги сабаб бўлмоқда.

Гилосларда пайванд номутаносиблиги сабаблари тўлиқ ўрганилмаган. Баъзи мутахассислар 
муаммони пайванд туташуш нуқтасига яқин жойда махсус фенол смолаларнинг мавжудлиги ва 
уларнинг дарахт тўқималарига сизиб кириши билан боғлайдилар. Бошқалар эса номутаносиб нав-
лар камбий қисмида ауксин (ўсимлик ўсиши учун зарур гормонлар) ва ферментлар миқдорининг 
камайиши, деб ҳисоблайдилар. Пайванд номутаносиблиги муаммоларини янада тўлиқроқ тушу-
ниш учун яна кўп изланишлар талаб этилади.

Барча Маззард пайвандтаглари гилос ва олча навлари билан тўлиқ мутаносиб бўлса, Мага-
леб пайвандтагларида кўпинча муаммолар учраб туради. Магалебга ўтқазилган гилос дарахтла-
рининг эрта нобуд бўлиши кўп ҳолларда кечиккан номутаносиблик билан боғланади. Бу ҳақиқатан 
ҳам дарахт ўлимига сабаб бўлиши мумкин, аммо аниқроқ сабаб Магалебнинг қумоқ ва серлой 
тупроқларда вақтинчалик илдиз анаэробиозига таъсирчанлигидир (тупроқ намлиги узоқ муддат 
юқори бўлганда илдизларга кислород етишмайди ва фитофтороз касаллиги зараридан пайвандтаг 
қуриши мумкин). Магалеб клонларининг гилос навлари билан мутаносиблик кўрсаткичи турлича: 
Францияда етиштириладиган майда баргли клон навнинг мутаносиблик даражаси жанубий-шарқий 
Европа ҳудудларида учрайдиган кенг баргли Магалебга нисбатан юқорироқ.

Баъзи олча пайвандтаг клон навлари ҳам гилос пайвандуст навларнинг кўпчилиги билан тўлиқ 
мутаносиб эмас, шунинг учун олча клонларидан пайвандтаг сифатида фойдаланишда бунга 
алоҳида эътибор қаратиш лозим. Немис мутахассислари фикрича, P.cerasus пайвандтаглари-
га ўтқазилган гилос навларидаги номутаносиблик генетик жиҳатдан бошқарилсада, унинг юзага 
чиқишида дарахт ички стресс ҳолати ва атроф-муҳит шароити катта роль ўйнайди. Пайвандтаг 
ва пайвандуст ўртасидаги мутаносиблик пайванд нуқтаси юқори ва қуйи қисмларида шакллана-
диган флоэма тўқималарининг миқдори ва яхлитлигига катта таъсир кўрсатиши ҳам аниқланган, 
P.cerasus туркумидаги Вейрут 13 клони ва гилос пайвандуст ўртасидаги номутаносиблик натижа-
сида флоэма тўқималари етарлича шаклланмаган, ғалвирсимон пластинка тешикчалари тор ва бу 
тешикчаларнинг катта қисми бўқоқлар таъсирида тиқилиб қолган, тўлиқ мутаносиб Маззард F.12/1 
навига уланган гилос навларида эса бундай ҳолатлар кузатилмаган.

Афсуски муайян бир гилос пайвандуст нави ва клон пайвандтаг ўртасидаги мутаносиблик 
пайвандуст нави ўзгартирилганда ҳам доимо сақланавермайди. Кольт гибрид пайвандтаги ак-
сарият гилос навлари билан мутаносиб бўлишига қарамасдан, баъзи ҳолатларда Вэн ва Сэм 
навлари билан номутаносиблик юзага келгани қайд қилинган. Шунинг учун янги пайвандтаг нав-
ларини селекция қилишда уларни имкон қадар кўпроқ пайвандуст навлар билан синаб кўриш 
муҳим аҳамиятга эга.

2.2.2. совуққа чидамлилик
Қишки совуқ уришига чидамлилик комплекс хусусият бўлиб, дунёнинг турли минтақаларида 

ўтказилган синовлар натижалари камдан-кам ҳолларда бир хил бўлади. Дарахтга совуқдан за-
рар турли йўсинларда етиши мумкин: кузда дарахтларнинг совуқ иқлимга мослашиб улгурмасли-
ги, чуқур уйқу даврида қуйи ҳароратларга таъсирчанлик ёки дарахтларнинг қишки уйқудан эрта 

уйғониши натижасида баҳорги музламалардан зарарланиши. Пайвандтаглар бу жараёнларнинг 
ҳаммасига ўз таъсирини ўтказа олади.

Кенг қўлланиладиган пайвандтаглар орасида олча селекциялари совуққа энг чидамли 
ҳисобланади. Немислар томонидан ўтказилган тажрибаларда Вейрут олча пайвандтаги Маззард 
F.12/1, Кольт ва P.fruticosa ларга нисбатан совуққа чидамлироқ эканлиги аниқланган.

Магалеб пайвандтаглари Маззардга нисбатан совуққа анча чидамлироқ, Маззард эса ўз навба-
тида Кольт гибрид (чатишма) пайвандтагига нисбатан совуққа бардоши кучлироқ. Маззард илдиз-
лари бор-йўғи -10С даражагача бардош берса, Магалеб -15С совуққа ҳам чидай олади ва айтарли 
зарар кўрмайди. Магалебга ўтқазилган пайвандуст навлар ҳам куз ва қишда об-ҳаво ҳароратининг 
пасайишига эрта мослашади, балки шу сабаб ҳам Магалеб пайвандтагларида ривожланган пай-
вандуст навлар совуққа чидамлироқ бўлишлари мумкин.

HZ 170 ёки HZ 170X53 каби уруғ-кўчатдан селекция қилинган Маззард навлари бошқа Маззард 
навларига нисбатан совуққа чидами кучлироқ эканлиги қайд қилинган. Алкаво ёки Кавказ Маззард 
навлари эса Лимбургер навига нисбатан совуққа бардошлироқ.

АҚШ нинг Мичиган штатида ўтказилган изланишларда Гоулд ва Хеделфингер гилос навлари 
МхМ 39 (Маззард ва Магалеб чатишмаси) пайвандтагига ўтқазилганда совуққа қарши энг кучли 
чидамлиликни кўрсатган ва асоси уруғ-кўчат Маззард бўлган дарахтлар бардоши камроқ бўлсада, 
Кольт пайвандтагли дарахтларга нисбатан совуққа чидамлироқ эканлиги аниқланган. Яна шунга 
ўхшаш бир тажрибада Магалеб уруғ-кўчатига ўтқазилган Наполеон совуққа энг юқори чидамлилик-
ни кўрсатган бўлса, кутилмаганда Кольт устидаги дарахтлар Маззард устидаги дарахтларга нисба-
тан чидамлироқ бўлиб чиққан.

Немислар томонидан ўтказилган синовларда P.cerasus нинг P.fruticosa ва P.subhirtella билан тур-
лараро чатиштирилган навлари музламадан энг кам зарар кўрган. P.mahaleb Санта Люсия стан-
дарт клон нави ва P.cerasus нинг P.subhirtella билан чатишмасидан селекция қилинган Гиессен 
150/6 ва 149/1 клонлари совуққа яхшигина чидамли эканликларини кўрсатишган. Синаб кўрилган 
P.avium турлари орасида Ги81, Ги82 ва Ги84 пайвандтаглари қишки совуқ уришига қарши чидамли 
бўлиб чиққан. Очиқ-чанглатилган P.concinna ёки P.wadai ёки бу икки нав чатишмаларидан селекция 
қилинган пайвандтаглар қишки совуққа жуда ҳам чидамсиз эканлигини кўрсатган.

Германиянинг Франкен ҳудудида етиштирилган Кольт қишки совуқ уришига таъсирчанлиги 
аниқланган; кўчатхонада алоҳида пайвандтаг сифатида ўстирилган Кольт намуналари совуқдан 
энг кўп зарар кўрган. 

2.2.3. тупроқ тури, кислоталилик даражаси ва озуқавий ҳолати
Магалеб пайвандтаглари нам тупроқларни суймайди ва қишки уйқу даврида рўй берадиган 

вақтинчалик анаэроб (кислород етишмаслик) илдиз ҳолати ҳам дарахт ривожини бўғиб, кейинчалик 
унинг нобуд бўлишига сабаб бўлиши мумкин. Магалеб суви эркин тортиладиган шағалли ёки қумли 
енгил тупроқларда жуда яхши ўсиб, илдиз ён томонга кам ўсиб асосан чуқур тик илдиз ривожланти-
ради. Ушбу чуқур илдизлар Магалеб пайвандтагига ўтқазилган дарахтларнинг қурғоқчиликка қарши 
кучли чидамига ўз ҳиссасини қўшади, лекин бу чидамлилик фақат чуқур ўсувчи илдизлар туфайли 
деб бўлмайди.

Маззард пайвандтаглари қумоқ ва серлой тупроқларда яхши натижалар беради. Маззард пай-
вандтаг илдизининг асосий қисми тупроқнинг энг юқори 20 см қатламида тўшама ҳосил қилиб шак-
лланади ва шу билан бирга дарахт мувозанатини ушлаб туриши учун етарлича чуқур ўқ илдизлар 
ҳам отади. Олча пайвандтаглари нам, суви яхши тортилмайдиган тупроқларда яхши ўса олади. Ле-
кин уларнинг илдизи бир неча чуқур яруслардан иборат бўлиб, дарахт мувозанатини кўп ҳолларда 
яхши таъминлай олмайди. Олча пайвандтагларига ўтқазилган дарахтлар қумли тупроқларга экил-
ганда кўпинча ҳаддан зиёд паканалашиб, яхши ҳосил бермайди.

Янги селекция қилинаётган пайвандтагларнинг тупроқ шароитига мослашувчанлиги ҳақида 
маълумотлар жуда кам. Кольт суви яхши тортилмайдиган тупроқларда ўса олишини кўрсатган, 
аммо қурғоқчил тупроқларда жон сақлай олмайди. Худди шу каби, МхМ навларининг баъзилари 
ўзларининг Магалеб ота навига нисбатан вақтинча анаэробик тупроқ шароитига анча чидамлироқ. 
Немислар томонидан олиб борилган тадқиқотлар натижасига кўра, P.canescens ва бу навнинг бар-
ча чатишмалари анаэробик тупроқ шароитига ҳамда нам тупроқ билан боғлиқ касалликларга жуда 
таъсирчан. Аксинча, Гизела 1 (P.fruticosa x P.avium) ва Гизела 10 (P.fruticosa x P.cerasus) чатишма-

лари бундай тупроқларга анча чидамли эканлигини кўрсатган. Яна бир синовда махсус идишларда 
ўстирилган 95 та Гиессен клонлари июнь-июль ойларида 3-5 ҳафта давомида сув билан бостирил-
ган. Бу синов натижасида P.cerasus x P.fruticosa ва P.fruticosa x P.avium чатишмаларида суви яхши 
тортилмайдиган тупроқ шароитига чидамли намуналар аниқланди.

Испания ва Франциянинг гилос етиштириладиган ҳудудларида кўп учрайдиган оҳакка бой 
тупроқлар ҳам боғбонлар учун, Ўзбекистондаги каби, муайян муаммоларни келтириб чиқаради. 
Бундай тупроқларда оҳак таъсирида хлороз (ўсимликларда хлорофилл моддаси етишмаслиги 
оқибатида ҳосил бўладиган касаллик) авж ола бошлайди, бу дарахтларнинг тупроқдан етарли-
ча темир ва марганец элементларини ўзлаштира олмасликлари натижасидир. Белгияда селек-
ция қилинган GM 8 нави ((P.subhirtella x P.yedoensis) x P.subhirtella) кислоталилик даражаси юқори 
тупроқларда жуда таъсирчан, Эдабриз, Дамил ва Инмил каби янги пайвандтаг навлари ҳам бироз 
таъсирчан. Аксинча, барча Магалеб турлари оҳакли тупроқларда яхши ривожлана олади ва одатда 
кислоталилик даражаси юқори тупроқлар улар учун афзалроқ.

Пайвандтаглар барг ва мевалар таркибидаги минерал моддаларга таъсир ўтказа олади. 
Қувонарлиси, бу таъсирлар одатда кучсиз ва пайвандуст захарланиши ёки моддалар етишмов-
чилигига сабаб бўлмайди, тупроқнинг ўзида бирор муайян элемент етишмовчилиги мавжуд ёки 
кислоталилик даражаси яроқсиз бўлган ҳолатлар бундан мустасно.

Пайвандтагнинг минерал моддалар ҳолатига ўтказадиган таъсирини Монморанси мисолида 
кўриш мумкин. АҚШ нинг Мичиган штатида ўтказилган тадқиқотларда Маззард пайвандтагларига 
ўтқазилган дарахт баргларидаги калий, кальций, бор, азот ва марганец миқдори Магалеб пайванд-
тагларидаги дарахтларга нисбатан юқорироқ, магний миқдори эса қуйироқ эканлиги аниқланган. 
Аммо пайвандтаг билан боғлиқ ушбу фарқлар ҳосил миқдори ёки дарахт ўсиш суръатига ҳеч 
қандай таъсир кўрсатмаган. Магалеб пайвандтаги Маззардга нисбатан тупроқдан рух элементини 
ўзлаштиришда самаралироқ ҳисобланади, шунинг учун тупроқ таркибида рух элементи етишмов-
чилиги муаммо бўлган жойларда Магалебдан фойдаланиш айни муддао бўлади.

Яна бошқа бир тадқиқот Маззард уруғ-кўчатига ўтқазилган Норд Стар олча навининг ёш кўчатлари 
баргидаги калий миқдори айни нав Магалеб пайвандтагига уланган кўчатлардагига нисбатан одат-
да юқорироқ эканлигини кўрсатган. Германияда Гиессен клон пайвандтаги билан ўтказилган си-
новлар натижасига кўра гилос баргларининг ўралиб юмалоқланишига калий етишмовчилиги сабаб 
бўлса, баргларнинг эрта сарғайиши улар таркибида азот миқдорининг етишмаслигидандир. 

Британияда Маззард пайвандтагида етиштириладиган гилос дарахтларидан олинган намуна 
барглар таркибида магний етишмаслиги тез-тез қайд қилинади. Ист Моллингда олиб борилаёт-
ган изланишлар Маззардга ўтқазилган дарахтлар магний етишмовчилиги мавжуд тупроқларда 
бу элементни яхши ўзлаштира олмайди, аксинча Кольт пайвандтагидаги дарахтлар бу борада 
самаралироқ.

2.2.4. нематодалар зарари
Бир неча зараркунанда нематодалар 

гилос ва олча пайвандтаг илдиз қисмига 
ҳужум қилиб, дарахт ривожига жиддий сал-
бий таъсир ўтказиши мумкин. Pratylenchus 
ва Xiphenema турларининг ҳар иккиси ҳам 
АҚШда гилос боғбонларига ташвиш келти-
ради. Маззард ва олча пайвандтаглари ушбу 
ҳашаротларга таъсирчан, Магалеб клонлари-
да эса ўзига яраша чидамлилик бор. Илдиз 
бўқоқ нематодалари (Meloidogyne inconita ва 
бошқа ўхшаш турлар) ҳам гилосга зарар ет-
казади, аммо бу ерда энди Маззард ва олча 
пайвандтаг навлари Магалебга нисбатан 
чидамлироқ. Нематодалар ҳужумига таъсир-
чанлик ҳақида доим ҳам аниқ тўхтамга келиб 
бўлмайди: французлар ўтказган тажриба-
да гарчи Маззард уруғ-кўчати ва F.12/1 нави 26-расм. Нематодалар зарарлаган илдиз кўриниши.

Pratylenchus vulnus чувалчанг турига жуда таъсирчан, Магалеб эса чидамли бўлсада, гап бошқа 
бир чувалчанг тури Pratylenchus penetrans ҳақида борганда, вазият тамомила тескарисига ўзгарган.

2.2.5. Замбуруғли касалликлар зарари
Бир неча Phytophthora-фитофтороз турлари гилос илдизларига 

ҳужум қилиб, баъзи жойларда жиддий муаммолар келтириб чиқариши 
мумкин. Боғбонлар бахтига Маззард, Кольт ва олча пайвандтаглари-
нинг барчаси бу илдиз кушандаларига қарши ўзига яраша чидамли. 
Лекин Магалеб пайвандтаглари Phytophthora ҳамласига таъсирчан 
ва суви яхши тортилмайдиган тупроқларда муаммо жудаям жиддий 
тус олиши мумкин. Австралияда ўтказилган синовлар Кольт, Мага-
леб, Маззард ва хатто Стоктон Морелло пайвандтагларининг барчаси 
Phytophthoracambivora муаммосига маълум бир даражада таъсир-
чан эканлигини кўрсатган, бу ерда ҳам Магалеб энг таъсирчан бўлиб 
чиққан. Пайвандтагларга чидамли пайвандуст навларнинг ўтқазилиши 
оқибатида уларнинг наслий таъсирчанлиги ўзгармаган. Лекин бошқа 
бир тажрибада P.cerasus ота-она навларнинг бири сифатида иштирок 
этган кўплаб чатишмалар, Стоктон Морелло ва Владимир навлари му-
аммога бардошли эканлиги аниқланган. Нью-Йорк штатида ўтказилган 
тадқиқотда маҳаллий тупроқлар таркибида Phytophthora megasperma 
ва P.dreschsleri мавжудлиги оқибатида гилослар илдиз чириши му-
аммосидан нобуд бўлган, деб хулоса қилинган, гарчи бу муаммога 

P.cambivora ва Pythium spp. ҳам аралашиб кетган. Германияда ўтказилган изланишлар ватани 
Бельгия ҳисобланадиган Инмил ва Камил ҳамда немис чатишма клонлари 196/4 ва 196/13 (ҳар ик-
киси ҳам P.canescens х P.avium) барчаси Phytophthora муаммосига таъсирчан эканлигини кўрсатди.

Баъзан асал замбуруғи (Armillaria) ҳам гилосларга ҳужум қилиши мумкин, Магалеб ва олча пай-
вандтагларидаги дарахтлар Маззардга нисбатан таъсирчанлиги юқорироқ. Гиессен селеция навла-
ридан бири 195/1 ва Магалеб х Маззард чатишмаси МхМ 60 ҳам бу касалликка бироз таъсирчанлик 
кўрсатган, Кольт, Магалеб ва Инмил таъсирчанлиги эса ўртачадан юқори деб баҳоланган. Афсуски, 
кенг кўламда ишлатиладиган барча гилос ва олча пайвандтаглари қовжиратувчи кассалликларни 
қўзғатадиган Verticillium spp. замбуруғига таъсирчан.

Ўз вақтида фунгицид ҳимоя воситаси пуркалмаса баргларга рангсиз доғ туширувчи коккомикоз 
касаллиги (Coccomyces hiemalis ёки Blumeriella jaapii) Америка ва Европа ҳудудларида кўпинча 
жуда кескин муаммога айланиши мумкин. Шу жумладан Ўзбекистонда ҳам учрайди. Магалеб бу 
касалликка чидамли бўлса, олча навлари асосан жуда таъсирчан. Маззард ва Кольт таъсирчанли-
ги ўртача. Чатишма пайвандтаг VP-1 (P.cerasus x P.maackii) ҳам баргларда рангсиз доғлар пайдо 
бўлиш касаллигига чидамли.

Chondrostereum purpureum замбуруғи келтириб чиқарадиган кумушранг барг касаллигига қарши 
бирор бир пайвандтагнинг етарлича чидамли эканлиги қайд қилинмаган. Бу дардга Магалеб клони 
SL.64 айниқса таъсирчан эканлиги аниқланган. Британияда ўтказилган тадқиқотлар кўрсатишича, 
гилос дарахтларида учрайдиган «қайта экиш касали»ни Thielaviopsis basicola замбуруғи билан 
боғлаш мумкин; синаб кўрилган Маззард ва P.avium х P.incisa чатишма клонларининг аксарияти 
бу касалликка таъсирчан бўлсада, Кольт каби P.avium х P.pseudocerasus чатишмаларида ушбу 
замбуруғларга нисбатан чидамлилик кўзга ташланган.

2.2.6. бактериал касалликлар зарари
Илдиз раки касаллиги (Agrobacterium tumiefaciens) қурғоқчил тупроқларда экилган гилос да-

рахтлари ривожини бўғиши мумкин, айниқса ёз жуда иссиқ ўтадиган минтақаларда. Маззард 
F.12/1 ва Кольт пайвандтаглари илдиз ракига анча таъсирчан бўлса, Маззард уруғ-кўчатларида 
эса таъсирчанлик камроқ ҳамда олча ва Магалеб таъсирчанлиги ўртача. 1989 йили Шмидт 
томонидан ўтказилган тадқиқотларда P.aviumх P.canescens чатишмаси илдиз раки касаллигига 
жуда таъсирчан эканлиги аниқланган бўлса, P.cerasus x P.fruticosa чатишмасида таъсирчанлик 
кузатилмаган.

27-расм. Коккомикоз касаллиги-
нинг япроқдаги кўриниши.

Бактериал рак (Pseudomonas mors prunorum ва 
Pseudomonas syringae) мўътадил иқлимли минтақаларда 
гилосларга катта зарар етказувчи касалликлардандир. 
Магалеб, Кольт ва Маззард F.12/1 навлари бактериал рак-
ка қарши чидамли, аммо Маззард уруғ-кўчатлари одатда 
бу касалликка анча таъсирчан. Гилос пайвандуст навла-
рининг бактериал ракка таъсирчанлик даражаси касал-
ликнинг ҳар хил тур ва кўринишларида турлича бўлиб, бу 
кўрсаткичга пайвандтаг таъсир кўрсатиши мумкин. Афсу-
ски бу боғлиқлик жуда мураккаб бўлиб, баъзи навлар бир 
пайвандтагда кучлироқ ва бошқасида кучсизроқ таъсир-
чанлик намоён қилса, бошқа навлар учун худди шу пай-
вандтагларда аксинча натижалар қайд қилинган. 

Касаллик алоҳида турларга эга эканлиги муаммони янада қийинлаштиради. 1977 йили Гаррет 
ўтказган тажрибада F.12/1 Pseudomonas mors prunorum бактериознинг 1-турига чидамли, аммо 
2-турига таъсирчан эканлигини кўрсатган. Маззард пайвандтаг тури Чаржернинг кўплаб P.avium x 
P.pseudocerasus ёки P.avium x P.incisa гибридлари билан чатиштирилган клонларида бактериал рак 
касаллигининг ҳар икки турига ҳам чидамлилиги аниқланган. Британиянинг Жон Инз институтида 
ўзказилган изланишлар баъзи Prunus турлари, масалан P.conradinae ва P.fruticosa кабилар бакте-
риал ракка қарши жуда чидамли, аммо P.cerasus, P.avium, P.serrula ва P.yedoensis каби турлари 
жуда таъсирчан эканлигини кўрсатган.

2.2.7. вирус ва микоплазмалар зарари
Авваллари гилос дарахтларига тушувчи вирусларга чидамлилик борасида пайвандтаглар 

ўртасида катта фарқ йўқ, деб ҳисобланган. Аммо АҚШ нинг Вашингтон штатида сўнгги йилларда 
олиб борилган изланишлар шуни кўрсатдики, Германиянинг Гиессен шаҳарчасида ишлаб чиқилган 
бир талай чатишма пайвандтаг клонларнинг Данаклиларнинг Пакана вируси (Prunus dwarf virus) ва 
Данаклиларнинг Айлана Доғ вирусига (Prunus necrotic ring spot virus) таъсирчанлиги ўртасида катта 
фарқлар бор. Чанг орқали ташилувчи бу вируслар дарахтларга катта зарар етказиши мумкин, шу-
нинг учун пайвандтаг ўстириш учун данакларни фақат вирусдан холи дарахтлардан олиш лозим.

P.fruticosa x P.cerasus ёки P.fruticosaх P.avium чатишма пайвандтаглари Данаклиларнинг Пакана 
вируси ва Данаклиларнинг Айлана Доғ вируслари билан касалланганда жуда кучли таъсирчан-
лик кўрсатган: шохлар ва баъзи ҳолларда бутун бошли дарахтлар касаллик юқтирилгандан сўнг 
3 йил ичида нобуд бўлган. P.cerasus баъзи клонларида Данаклиларнинг Пакана вирусига таъсир-
чанлик юқори бўлса, P.canescens ота-нав сифатида иштирок этган чатишмалар Данаклиларнинг 
Айлана Доғ вирусига кўпроқ таъсирчан бўлиб чиққан. Аксинча P.cerasus Шаттенморелнинг P.avium 
ёки P.canescens билан чатишмалари ҳамда Кольт ва F.12/1 бу вирусларга анча чидамли эканлиги 
аниқланган. Немис синовларида 148 намуналари бу икки вирусга етарлича чидамли эканлигини 
кўрсатган бўлсада, Вашингтонда синаб кўрилган баъзи намуналар яхши натижа кўрсатмаган. 

Бундан ташқари, Россиянинг Краснодар ўлкасида топилган Кримск-5 (ВСЛ-2) ва Кримск-6 (ЛЦ-
52) пайвандтаглари ушбу икки вирусга жуда чалинувчан 
бўлиб вирус билан зарарланган пайвандуст пайванд 
қилинганда кўчатзорда кўчатларнинг кўп қисми ўлиши 
мумкин. 

Микоплазмалар ҳам гилосларда касаллик қўзғатади. 
Франция гилос боғбонлари учун ташвиш келтирадиган 
Мольер усулида ривождан тўхташ муаммосининг сабаб-
чиси ҳам микоплазмалар ҳисобланади. Бу касаллик би-
ринчи бор Францияда 1952 йили қайд қилинган бўлиб, 
унга таъсирчан гилос навларига Бурлат, Ҳеделфинген, 
Старк Ҳарди Жайнт, Наполеон, Ривершон ва Прекоса де 
ла Марша киради. Санта Люсия (Prunus mahaleb) пай-
вандтагларига ўтқазилган дарахтлар Маззард пайванд-
тагларидаги дарахтларга нисбатан кўпроқ таъсирчан. Ка-

28-расм. Илдиз раки зарарининг кўриниши.

29-расм. Данаклиларнинг пакана вирусининг барг-
даги кўриниши.

салликни цикадка Fieberiella florii орқали ташилувчи микоплазмалар келтириб чиқариши кузатилган; 
айни шу цикадка АҚШ ҳудудида ғарбий Х (икс) касаллиги ташувчиси ҳамдир. Касалликнинг авж олиши-
га тупроқ тури, дарахт экилган жой ноқулай шароити ва сувсизлик ҳам ўз ҳиссасини қўшиши мумкин.

Ғарбий Х (икс) касаллиги ҳам микоплазмалар томонидан қўзғатилади. Бу касаллик Кольт ва 
Маззард пайвандтагларига жуда ёмон зарар етказиши тажрибалардан ўтказилган. Магалеб пай-
вандтаглари ғарбий Х (икс) касаллигига жуда кучли таъсирчан бўлиб, уларнинг бу хусусиятидан 
дарахт ёйилиб ўсишини чеклаш мақсадида фойдаланиш мумкин.

2.3. пайвандуст ўсиш суръати назорати
Гилос ва олча дарахтларининг ўсиш суръатини назоратга олишда пайвандтаглардан фойдала-

ниш энг самарали ва доимий усулдир. Гилос табиатан кучли ўсувчан ўрмон дарахтидир, шунинг 
учун айни ўзининг турига тегишли пайвандтагларда (Маззард) дарахт ўсиш суръати юқори бўлади. 
Гилос данакларидан униб чиққан кўчатларни паканалаштирувчи генетик селекциядан ўтказиб пай-
вандтаг сифатида фойдаланилганда, гилос дарахтлар ҳажми ихчамлашган бўлсада, бундай пай-
вандтагларни клонал тарзда кўпайтириб бўлмайди ва уларга ўтқазилган дарахтлар одатда жуда 
кам ҳосил беради. Шу омилларни ҳисобга олган ҳолда гилос дарахтларининг ўсиш суръатини на-
зорат этиш учун Маззард пайвандтаглари деярли фойдасиз, дейиш мумкин.

АҚШ да ўтказилган синов натижаларига кўра, F.12/1 Маззард клон навига пайванд қилинган 
дарахтлар ўсиш суръати Маззард уруғ-кўчатларига ўтқазилган айни нав дарахтларга нисбатан 

30-расм. Гилоснинг Мармара вируси.

Данаклиларнинг Айлана Доғ вируси белгилари.

юқорироқ бўлади. Аммо бу хусусият доим ҳам бир 
хилда намоён бўлавермайди ва кўп нарса танлан-
ган уруғ-данакнинг манбасига боғлиқ. АҚШ да Ма-
галеб пайвандтагида ўсувчи дарахтлар ўсиш суръ-
ати дастлаб Маззард пайвандтагли дарахтларга 
нисбатан кучлироқ бўлади, аммо кейинчалик улар 
сустлашади ва ўсиш суръати ўзгармайдиган Маз-
зард пайвандтагли дарахтларга нисбатан ҳажми 
кичикроқ бўлади. Шағал ва қумли енгил тупроқларга 
бой ва ёзи жуда иссиқ ўтадиган Франциянинг Бор-
до провинциясида Магалеб пайвандтагларига 
ўтқазилган дарахтлар ҳажми анча кичрайган. Худди 
шу кўчатлар Британиянинг қумоқ тупроқли шарои-
тида аксинча анча йирик ривожланиб, Маззард пай-
вандтагларида ўсган дарахтлар билан деярли бир 
хил ҳажмга етган.

Prunus cerasus (олча) тур пайвандтагларидаги 
дарахтларнинг кўпи одатда Маззард пайвандтаги-
да етилган дарахтларга нисбатан кичикроқ бўлади. 
Германия ва Францияда селекция қилинган бир 
неча P.cerasus клонлари (Вейрут клонлари ва Эда-
бриз) пайвандуст ўсиш суръатини самарали назорат 
қилиши аниқланган.

Британияда ўтказилган синовларда Кольт чатиш-
ма пайвандтагига ўтқазилган кўплаб гилос навлари 
F.12/1 да ривожланган дарахтлар ҳажмининг бор-
йўғи 3 дан 2 қисмини ташкил этган. Афсуски Кольт 
пайвандтаги кўп гилос навларининг ўсиш суръатини 
чеклай олмайди, унинг бу камчилиги АҚШ нинг Калифорния ва Вашингтон штатлари каби муайян 
ҳудудларда янада яққолроқ кўзга ташланади. Тупроқ, иқлим ва пайвандустнинг пайвандтаг билан 
бу каби ўзаро алоқаси сабаблари яхши ўрганилмаган.

Немис мутахассислари ўзказган тажриба пайвандтаг томонидан кескин паканалаштирилган да-
рахтларда қариш жараёни тез бошланиши, йил ўтган сайин шохларнинг бўй чўзиши қисқариши ва 
бир неча йиллик шохлардаги мева солувчи гулкуртаклар қуриб қолишини кўрсатган. Бундан хулоса 
қилиш мумкинки, шундай пайвандтагли дарахтлар экилганда ҳар йили етарлича янги шохлар ўсиб 
ривожланишини таъминлаш учун ҳозирда қўлланиладиган меъёрий усулларга нисбатан анча тез-
тез ва кўпроқ кесиш усулларидан фойдаланиш зарур бўлади.

2.3.1. куртак пайванд баландлигининг дарахтга таъсири
Олма дарахтларини пайванд қилишда пайвандуст куртакни пайвандтаг танасига ердан юқорироқ 

нуқтада бириктириш дарахт ўсиш суръатини назорат қилишда кўпроқ самара бериши барчага маъ-
лум амалиёт, беҳи (Cydonia oblonga) клон пайвандтагларига ўтқазилган Европа нокларида ҳам шунга 
ўхшаш натижа қайд қилинган. Куртакни ердан баландроқ жойлаштириш орқали гилос дарахтларида 
ҳам ўсиш суръатини камайтиришга қаратилган уринишлар амалга оширилган. Ўсувчан Маззард пай-
вандтагларида синалган баланд пайвандлаш пайвандуст ўсиш суръатига деярли таъсир кўрсатмайди. 
Аммо Германияда ўтказилган синовларда одатда ердан 7 см баландликда амалга ошириладиган пай-
вандлаш тупроқ сатҳидан 23 см баландликка кўтарилганда, гилос ва олча дарахтлари ўсишини 28% 
га камайтиришга эришилган. Буюк Британиянинг Ист Моллинг шаҳарчасида 2 ҳил гилос нави Кольт 
пайвандтагларига 4 хил баландликда (ердан 15, 30, 60 ва 75 см) ўтқазиб синаб кўрилганда, вояга етган 
дарахтларнинг ҳажмида айтарли фарқлар кўзга ташланмаган. Худди шу каби Германияда ўтказилган 
синовда ҳам Вейрут 13 олча пайвандтагига ердан 15 смдан 90 смгача бўлган баландликда турли 
нуқталарда ўтқазилган пайвандустлар ўсиш ҳажми деярли камаймаган. Аммо Францияда ўтказилган 
тажрибада SL.64 пайвандтагига тупроқ сатҳидан одатий 10 см баландликда эмас, балки 50 см баланд-
ликда куртак пайванд қилинган Виттория дарахт танасининг йўғонлиги 20% га қисқарган.

31-расм. Европа кўчатзорларида пайвандуст ўсиш 
тезлигини камайтириш ҳамда касалликларни олди-
ни олиш мақсадида пайванд ердан 40-50 см юқорига 
қўйилади.

2.3.2. пайвандуст ўсиш табиатига таъсир
Пайванд қилинмасдан ва кесилмасдан ўз ҳолига ташлаб қўйилса, Магалеб табиатан ён 

шохлари ёйилиб ўсиб, кенг қулочли дарахт шаклланади. Маззард эса аксинча, ён шохлари 
юқорига табиий тик ўсувчан хусусиятга эга. Аммо бу фарқли ўсиш табиати уларга ўтқазилган 
пайвандустларга кўп ҳолларда таъсир кўрсатмайди ва пайвандустлар ўз табиий ўсиш суръ-
ати устунлигини йўқотмайди. Аммо Британияда ўтказилган изланишларда баъзи P.avium 
x P.pseudocerasus чатишма клонларга пайванд қилинган гилос дарахтларида Маззард пай-
вандтагларига уланган айни дарахтларга нисбатан ён шохлар анча кенгроқ ёйилиб ўсиши 
аниқланган. 

2.3.3. пайвандуст навларнинг ҳосилга эрта кириш, ҳосил барқарорлиги ва серҳосиллиги 
таъсири

Табиатан ўсувчан Маззард ва Магалеб пайвандтагларининг аксариятида куртак пайванд 
қилинган гилос дарахтлари ҳосилга кеч киради, F.12/1 пайвандтагида дарахт тўла куч билан 
ҳосил бера бошлаши учун кўпинча 12 йилгача вақт талаб этилади. Кольт ва паканалаштирувчи 
пайвандтагларнинг баъзи янги навларида эса дарахтлар ҳосилга анча эрта киради. Лекин дарахт 
ҳосилга эрта киришини доим ҳам унинг ҳажми кичрайиши билан боғлаш тўғри бўлавермайди. 
Масалан Бельгияда селекция қилинган Инмил ва Дамил пакана пайвандтагларига ўтқазилган 
дарахтлар ҳосилга анча кеч киради.

Немис синовлари Гиессен чатишма пайвандтагларнинг аксарияти пайвандустнинг ён шох-
лар чиқариш ва ўсиш табиатига таъсир эта олишини кўрсатган. Шунингдек, синаб кўрилган пай-
вандтаглар гулкуртаклардаги гул куртаклар сонига сезиларли таъсир ўтказа олмаган бўлсада, 
аммо бир куртакдан ривожланадиган гуллар сони ортишига жуда катта таъсир кўрсатган. Гул-
лар сонининг шохлар ҳажмига нисбати 172/9 каби янада паканалаштирувчи пайвандтагларда 
кўпинча анча юқори эканлиги қайд қилинди. Бир нечта Гиессен пайвандтаглари (195/1, 195/2, 
196/4 ва 196/13) гарчи пайвандустларни жуда кўп гуллашга ундасада, аммо етилмаган гуллар-
нинг тўкилиши оқибатида мева тугилиши самарали амалга ошмайди. 2 йиллик шохларнинг 1 
метр қисмидаги гулкуртак, гул ва мевалар сони нисбати ҳисобланганда, энг ҳосилдор пайвандтаг 
клони 1:27:10 натижа кўрсатган бўлса, F.12/1 пайвандтагидаги дарахтларда эса бу нисбат бор 
йўғи 1:9:0.3 ни ташкил этган.

Қўш пайванд усулини қўллаш орқали ҳам дарахт ҳосилга эрта киришига эришиш мумкин. 
Монморанси шохини кўприк қилиб пайвандтаг ва пайвандуст ўртасига жойлаштириб кўчат ҳосил 
қилиш мисол бўлади. Бунда дарахт ҳосилга эрта киришининг сабаби оралиқ ўқ тана клони ху-
сусиятлари ёки ўқ тана олинадиган хомашё кўчатларни кўпайтиришнинг турли усуллари билан 
боғлиқ билвосита таъсирлар эканлиги ҳозирча аниқланмаган.

2.3.4. сувсизликка чидамлилик
Умуман олганда Магалеб пайвандтаглари Маззардга нисбатан қурғоқчил шароитга анча 

чидамлироқ; олча ва Кольт пайвандтаглари эса бундай шароитга жуда таъсирчан. МхМ чатишма 
(P. mahalebх P. avium) пайвандтагларининг бир нечта намуналари ҳам сувсизликка яхши бардош 
бера олади. Илдизи саёз ривожланадиган кўпгина пакана пайвандтаг соф ва чатишма навлари 
қурғоқчил шароитга яхши чидай олмайди.

2.4. магалеб (Prunus mahaleb) пайвандтаги
Магалеб пайвандтагларининг асосий устунлиги оҳакка бой ёки қурғоқчил тупроқ шароитига 

Маззард пайвандтагларига нисбатан осон мослашувчанлигидир.
Магалеб пайвандтагидаги дарахт новдалари Маззардга нисбатан кузда эртароқ етилади, бу 

эса қишки совуқларга тезроқ мослашишга ёрдам беради. Шунингдек Магалебга ўтқазилган да-
рахтлар рух элементи етишмовчилиги ва сероҳак тупроқларда юзага келадиган хлороз муаммо-
ларига анча чидамлироқ. Лекин халтачали юмронқозиқ каби кемирувчилар Маззард илдизлари-
дан кўра кўпроқ Магалеб илдизларига зарар етказишни яхши кўришади. Магалеб жуда гетероген 
(турли жинсли) тур бўлиб, унинг турли навлари ўзаро бир-биридан барг хусусиятлари, ўсиш таби-
ати ва суръати бўйича катта фарқларга эга. Магалебнинг табиий турланиши Маззардга нисбатан 
анча кўп.

2.4.1. магалеб уруғ-кўчат селекциялари
ақш да олинган уруғ-кўчат селекциялар
АҚШ да Магалеб кўчатларини ундириш учун уруғлар (данаклар) нинг аксарияти Мичиган шта-

тида селекция қилиниб, 1944 йили кенг оммага таништирилган навлардан (Nos 902, 904, 908 ва 
916) олинади. Бу навлар бошқа навлар билан яхши чангланиш натижасида ҳосил қилган уруғлар 
ҳосилдан кейин ишлов берилгач, Магалеб 900 номи остида сотувга чиқарилади. Данаклар оли-
надиган боғлар бошқа гилос боғларидан яхшилаб ажратилган бўлиши она дарахтларга вирус ва 
микоплазмалар тушишининг олдини олади, бу Магалеб 900 захираларини соғломлигини таъмин-
лашда муҳим аҳамиятга эга.

Францияда олинган уруғ-кўчат селекциялар
Францияда Магалеб кўчатларини ундириш учун авваллари дуч келган уруғ-данакдан фойда-

ланилиб, уруғ олиш учун алоҳида нав селекция қилишга уринишлар ҳам бўлмаган. Гарчи бундай 
данаклар ёриб чиқиши яхши бўлсада (3 ой давомида 0-2С даража ҳароратда сақланган данаклар-
нинг 80-90% и), ундан ўсиб чиққан кўчатларнинг кўпчилигида кейинчалик кечиккан номутаносиб-
лик белгилари юзага келган ва дарахтлар беқарор ўсган. Ушбу Магалеб намуналари Phytophthora 
cambivora ва P. megasperma муаммоларига ҳам жуда таъсирчан бўлган. Бугунги кунда улардан 
янги кўчатларга хомашё сифатида фойдаланиш тавсия этилмайди.

Санта Люсия 405 (SL.405). Ҳозирги кунда французлар ўзини чанглатувчи янги SL.405 Мага-
леб уруғ-кўчат навини синовдан ўтказмоқда. Бу навнинг алоҳида устунликлари сифатида илдиз 
бўғилишига таъсирчанлиги SL.64 га нисбатан бироз камлигини, гилос навлари билан яхши му-
таносиблигини ва мева ҳажмини оширишини айтиш мумкин. SL.405 ва SL.64 пайвандтагларига 
ўтқазилган дарахтлар ўсиш суръати деярли бир хил, Франция ҳудудида ўстирилган F.12/1 пайванд-
тагидаги дарахтларга нисбатан эса бироз кучсизроқ.

германияда олинган уруғ-кўчат селекциялар
Авваллари шарқий Германияда етиштирилган Магалеб уруғидан униб чиққан кўчатлардан Ал-

прума нави селекция қилинган. Бу навнинг қишки совуқларга чидамлилиги анча яхши. Хуттнерс 
Хайман 10 Германиянинг ғарбий ҳудудларида ўстириладиган яна бир Магалеб уруғ-кўчат туридир. 
Хайман ўзини чанглатувчи навдир.

венгрияда олинган уруғ-кўчат селекциялар
Венгрия мутахассислари томонидан Магалебнинг бир нечта уруғ-кўчатлари селекция қилинган 

бўлиб, бу навлар ҳозиргача солиштирма синовларда баҳоланмоқда. simonkai кенжа навига кирувчи 
туксиз йирик баргли Корпонай навининг уруғ-кўчатлари олча навлари учун жуда яхши пайвандтаг 
бўла олади. Cupaniana кенжа навига кирувчи туксиз патсимон баргли Магяр навидан гилос ва олча 
навларига уруғ-кўчат пайвандтаг етиштириш учун уни одатда Сороксар ёки Эгервар (иккиси ҳам 
mahaleb кенжа нави, барглари майда ва тукли) навларидан бири билан чанглатилади. CT500 ва 
CT2753 уруғ-кўчатлар ҳам Венгрияда селекция қилинган навлардан.

магалебнинг бошқа уруғ-кўчат селекциялари
Магалеб №24 Украинада кенг ишлатиладиган селекция нав бўлса, «Розовая Продолговатая», 

«Черная Круглая из Быковца» ва «№1 из Солончем»навлари Молдовияда етиштирилади.

2.4.2. магалебнинг вегетатив кўпайтириладиган селекциялари
санта люсия 64 (sL.64)
1954 йили Франциянинг Бордо ҳудудида селекция қилинган SL.64 нави юмшоқ ёки ярим қотган 

новдалардан осонлик билан кўпайтирилиши мумкин, аммо ўсимлик тўқима намуналаридан 
кўпайтириш анча қийин. Ушбу навни куртак пайванд қилиш ёз охирларида амалга оширилиши ло-
зим. SL.64 гилос навлари билан яхши мутаносибликка эга, айниқса Бигарро навлари билан. SL.64 
га пайванд қилинган дарахтлар учун суви яхши тортиладиган тупроқлар айни муддао. Магалебнинг 
бошқа кўплаб навлари билан солиштирганда SL.64 ҳар хил тупроқ турларига яхшироқ мослашади. 
Гилос қайта экиш касаллиги белгилари мавжуд жойларда айнан шу пайвандтагдан фойдаланиш 
тавсия этилади. SL.64 пайвандтагига ўтқазилган пайвандуст навлар Бордо атрофидаги қумли ва 

шағал тупроқларда ихчам ҳажмда ўсади, лекин Буюк Британиянинг чуқур қумоқ тупроқларида Коль-
тга нисбатан йирикроқ, Чаржерга эса деярли ўхшаш ҳажмда ўсади. SL.64 навига пайванд қилинган 
дарахтлар ўсиш суръатидан қатъий назар деярли доим ҳосилга эрта киради ва мўл ҳосил солади. 
Магалебнинг бу нави Meloidogyne incognita Pratylenchus penetrans нематодаларга ўртача таъсир-
чан бўлса, Pratylenchus vulnus турига чидамли.

Дунабогдани ва sM 11/4.
Магалебнинг бу клон навлари Венгрияда селекция қилинган бўлиб, баъзан улардан фойдала-

нилади. Бу навлар қирқиб олинган яшил баргли новда бўлакларидан кўпайтирилади. Ҳар икки нав 
гилос ва олча навлари билан бирдек яхши мутаносибликка эга.

2.5. олча (Prunus cerasus) пайвандтаглар
Олча пайвандтагларнинг Маззард ва Магалеб пайвандтагларига нисбатан устунлиги уларнинг 

совуққа чидамлироқ эканлиги ва нам тупроқларда яхши ўса олиши. Лекин қурғоқчил ёки сероҳак 
тупроқлар олча пайвандтаглар учун жиддий муаммолар туғдиради, дарахтлар сифатсиз етилади. 
Баъзи навлар Сэм ва Вэн каби гилос навлари билан беқарор мутаносибликка эга. Маззард ёки 
Магалебдан фарқли равишда олча пайвандтаглар илдизи чуқур ботмаслиги оқибатида дарахтни 
мустаҳкам ушламаслиги мумкин.

2.5.1. олча уруғ-кўчат селекциялари
P. cerasus уруғ-кўчатлари одатда пайвандтаг сифатида жуда ўзгарувчан табиатли бўлиб, улар-

дан бу мақсадда кенг фойдаланилмайди.

VG.1 (Vt.1)
1985 йили таништирилган бу румин олча нав ўзини чанглатувчи хусусиятга эга. Данакларнинг 

ёриб чиқиши ва куртак олиши яхши, деб қайд қилинган. VG.1 пайвандтагидаги дарахтлар  Маззардга 
ўтқазилган дарахтларга нисбатан секинроқ ўсади, лекин ҳосилни мўл солади.

бошқа p. cerasus уруғ-кўчат селекциялари
Руминияда Илва, Метеор ва Моканези олча навлари данагидан униб чиққан кўчатлардан пай-

вандтаг сифатида баъзан фойдаланилади, шунингдек Изворани 78 уруғ-кўчат селекциясидан ҳам. 
Болгарияда очиқ чанглатилган Тревенска олча нав кўчатлари пайвандтаг сифатида ишлатилади.

2.5.2. пайвандтаг сифатида ишлатилувчи олча пайвандуст навлар
монморанси
Амарелл типидаги Монморанси навидан пайвандтаг сифатида фойдаланилганда, дарахтлар 

мустаҳкам илдизга эга бўлади ва сўрувчи новдалар жиддий муаммоларга сабаб бўлмайди. Морел-
ло типидаги Шаттенморел нави Бельгияда Монморанси пайвандтагларида парвариш қилинувчи 
дарахтлар баланд бўйли ва жуда ҳосилдор бўлиб етилади. Ўз илдизида ривожланган Монморанси 
дарахти F.12/1 га нисбатан кичикроқ ва ҳосилдорлиги кўпроқ бўлади, аммо жуда кўп сўрувчи нов-
далар ривожлантиради. 

облачинска
Собиқ Югославияда ўтказилган синовларда Облачинска нави гилос навлари учун пайвандтаг 

сифатида Маззард уруғ-кўчатларига нисбатан яхшироқ самара бериши аниқланган. Дарахт ўсиш 
суръати камайган, ҳосилга эрта кирган ва ҳосилдорлиги юқори бўлган.

2.6. Prunus чатишма пайвандтаглар
кольт
Кольт 1958 йили Буюк Британиянинг Ист Моллинг шаҳарчасида P. avium L. ва P. pseudocerasus 

Lind. навларини чатиштириш орқали олинган ва 1970-йилларда кўчатхоналарга чиқарилган. Бу нав-
ни вегетатив кўпайтиришнинг барча анъанавий усуллари ёрдамида жуда осон кўпайтириш мумкин, 
айни шу хусусияти унинг кўчат тайёрловчилар орасида оммабоп пайвандтаг мақомини эгаллашига 
сабаб бўлган. Кольт аксарият гилос пайвандуст навлари билан яхши мутаносибликка эга, истисно 

тариқасида баъзан Сэм ва Вэн навлари билан муаммолар учраб туради. Кольтга ўтқазилган да-
рахтлар кўчатхонанинг ўзидаёқ анча яхши куртак чиқаради ва кенг айрили ён шохларга бой бўлади.

Кольт пайвандтагидаги дарахтларнинг ўсиш суръати барқарор эмас, бу танланган пайвандуст 
нав ва экилиш жойига боғлиқ. Вэн, Мертон Глори ва Буюк Британиянинг Жон Инз инсититути то-
монидан яратилган бошқа кўплаб янги навлар Британия шароитида Кольт пайвандтагида етишти-
рилганда, дарахтлар ҳажми F.12/1 да етилган айни нав дарахтларининг учдан икки қисмини ташкил 
этади. Аммо бошқа кўплаб анъанавий навлар Кольт пайвандтагида етиштирилганда дарахт ўсиш 
суръатида пасайиш деярли кўзга ташланмайди.

Кольт пайвандтагли дарахтлар ҳосилга эрта киради ва ўзи учун қулай шароитда жуда яхши ҳосил со-
лади. Кольтда етилган мевалар ҳажми F.12/1 пайвандтаг ҳосили билан солиштирилганда кўп ҳолларда 
йирикроқ. Монморанси олча нави ҳам Кольт пайвандтагида жуда серҳосил дарахтга айланади.

Кольтнинг бир камчилиги қиш қаттиқ ўтадиган минтақаларда совуққа чидамсизлигидир. Одатда 
совуқ хали ишлов берилмаган ёки яқинда пайванд қилинган кўчатларни уради; ярим-вояга етган ва 
вояга етган дарахтлар совуқдан анча кам зарар кўради. Яқинда Испанияда ўтказилган синовлар 
шуни кўрсатмоқдаки, Кольт яхши ўсиб, самарали натижа бериши учун уни ҳосилдор, суви яхши 
тортиладиган ва меъёрида суғориладиган тупроқларга экиш талаб этилади. Саёз, қуруқ ва сероҳак 
тупроқларга экилган дарахтлар яхши ривожланмаган ва уларда хлороз пайдо бўлиш белгилари 
кузатилган. 

кольт мутант навлари
Яқинда Ист Моллинг, Англияда ўтказилган тадқиқотларда ўсимликларни пробиркада кўпайтириш 

усулидан фойдаланилиб, хромосомалар сонини икки баравар кўпайтиришга эришилди ва аслида 
триплоид (3 тўплам хромосомалар) ҳужайрали Кольт навидан гексаплоид (6 тўплам хромосома-
лар) клони олинди. Гарчи бу клон нав ундан янги навлар яратиш учун олинган бўлсада, унинг ўзи 
ҳам пайвандтаг сифатида синовлардан ўтказилди ва дастлабки олинган натижаларга кўра, гекса-
плоид Кольт триплоид Кольтга нисбатан яна ҳам бироз паканалаштирувчи хусусиятга эга.

Ист Моллингга тегишли яна бир тажрибада пробиркада кўпайтирилган навларни нурлантириш 
орқали Кольтни мутант навларини яратишга ҳаракат қилинган. Олинган клонларнинг бир нечтаси 
истиқболли пакана пайвандтаглар сифатида баҳоланмоқда.

32-расм. Гилосда турли пайвандтагларни ўсишининг солиштирма чизмаси.

мхм (максма) пайвандтаглар тўплами
Бу пайвандтаглар тўплами АҚШ нинг Орегон штатида кўчатчилар томонидан P. mahaleb нави-

нинг очиқ чанглатилган 3000 та уруғ-кўчатидан селекция қилинган. Ўсиш табиати ва барг ҳажмидан 
келиб чиқиб уларнинг аксарияти P. avium билан чатишма, деб тахмин қилинади. Ушбу тўпламнинг 
энг яхши кўрсаткичларга эга 6 хили АҚШ нинг турли қисмларида ўтказилган гилос пайвандтаг синов-
ларида иштирок этган. АҚШ ҳудудида экилган намуналарнинг барчасида сўрувчан новдаларнинг 
кучли ривожи кузатилган, аммо Францияда ўтказилган тажрибаларда сўрувчи новдалар сони жуда 
кам бўлган. 2, 39, 60 ва 97 сонли клонлар Phytophthora spp. муаммосига бироз чидамли бўлсада, 
балки бу хусусият уларнинг серлой тупроқларда яхши ўса олишига алоқадор бўлиши мумкин, Ма-
галеб навларининг аксарияти бундай шароитда яхши ривожланмайди. МхМ14, 39, 60 ва 97 сонли 
клон навлар Маззард ва Кольт билан солиштирганда қишнинг қаттиқ совуғига ва бактерияли рак 
касалига чидамлироқ ҳисобланади. 

АҚШ да ўтказилган синовларда МхМ пайвандтагларига ўтқазилган дарахтлар Кольтга пайванд 
қилинган дарахтларга нисбатан одатда кечроқ ҳосилга кирган.

мхм 14 (брокфорест ёки максма Делбард 14)
Ушбу клон тўпламдаги энг пакана пайвандтаг ҳисобланиб, у Францияда ўзининг ватани АҚШ да-

гига қараганда ҳам кўпроқ оммавийлашган. Мичиган синовларида МхМ 14 га ўтқазилган гилос нав-
лари ва Монморанси олча навида ўсиш суръати пасайиб, дарахтлар яхши ҳосил солган бўлсада, 
мевалар ҳажми майдалашиб қолган, айниқса Монтморенсида. МхМ 14 устидаги дарахт барглари 
ҳам ёз ўрталарига келиб қийнала бошлайди, эҳтимол бу муайян шароитларда МхМ 14 ва пайван-
дуст ўртасидаги кечиккан номутаносибликдан далолатдир. 

Францияда ўтказилган синовларда Максма Делбард 14 пайвандтагига ўтқазилган дарахт-
лар тупроқ таркибидаги оҳак таъсирида бошланадиган хлороз касаллигига яхши чидай оли-
шини кўрсатган, мевалар вазни эса бошқа пайвандтагларда ўстирилган айни дарахт мевала-
ри билан бир хил етилган. Дарахтлар SL.64 пайвандтагига қараганда 2 йил эртароқ ҳосилга 
кирган. МхМ 14 ўсувчанлиги ўртача ҳисобланади ва унда етилган дарахтлар ҳажми F.12/1 
пайвандтагидаги дарахтларнинг 40-60% ини, SL.64 да етилган дарахтларнинг эса 60-80% 
ини ташкил этади. Франциянинг Валанс шаҳрида ўтказилган синовларда Кольт ва МхМ 14 
пайвандтагларида ўстирилган Бурлат гилос дарахтининг ҳажми деярли бир хил бўлса, Мон-
моранси МхМ 14 устида Кольт пайвандтагига қараганда кўпроқ паканалашган. МхМ 14 пай-
вандтагларидаги дарахтларда ортиқча сўрувчи новдалар кўзга ташланмайди. Шунингдек бу 
пайвандтаг Phytophthora икки хил турига чидамли ҳисобланади ва гилосга нисбатан бактериал 
ракка бардоши кучлироқ.

мхм 60 ва мхм тўпламнинг бошқа клонлари
МхМ 60 клонининг энг катта устунликлари унинг Phytophthora cambivora ва P. megasperma 

замбуруғ касалликларига чидамли эканлиги, кўп навлар билан яхши мутаносиблиги ва вояга етган 
дарахтларда жуда кўп ҳосил етилиши. Лекин МхМ 60 да ўсувчи гилос дарахтларининг жуда тез 
ўсарлиги ва ҳосилга кеч кириши бу пайвандтаг камчилигидир.

Асосан АҚШ да ўтказилган изланишларда МхМ тўпламига кирувчи яна иккита клон синаб 
кўрилган: МхМ 2 ва МхМ 39. МхМ 2 клони ўсиш сураъти жуда кучли бўлса, баъзи жойларда МхМ 39 
тўпламдаги энг секин ўсувчи клон эканлигини кўрсатди. Лекин Ист Моллингда ўтказилган тажриба-
да МхМ 39 устидаги дарахтларда кечиккан мутаносиблик аниқланган.

гизела (гессен) тўплами
Германиянинг Гессен шаҳрида 1965 йили йўлга қўйилган гилос пайвандтагларини кўпайтириш 

дастури орқали немис мутахассислари мақтовга лойиқ бир нечта пакана пайвандтаг навларини 
яратишга муваффақ бўлган. Мутаносиблик ва чангни лаборатория шароитида етиштириш, шунинг-
дек ота-она дарахтларни қисман ойна остида ўстириш орқали унинг гуллаш вақтини бошқариш 
устида олиб борилган изланишлар натижасида ажойиб Prunus чатишма навлари яратилди. Сўнгра 
бу навлар юмшоқ новда, қотган ёғоч қисм ва илдиз қирқимларидан ёки палхари (парғиш) усулида 
кўпайиш хусусияти бўйича сараланди. 

Шунингдек бу синовларга параллел равишда барча муваффақиятли чатишмаларнинг клон ва-
килларига Хеделфинген ва Бутнерс Роте Кнорпел гилос навлари куртак пайванд қилиниб, пайванд-
тагларнинг дарахт ўсиш суръати ва ҳосилга кириш вақтига ўтказадиган таъсири бўйича бирламчи 
саралаш амалга оширилди. Гессенда олиб борилган тинимсиз изланишлар ниҳоясида Европа ва 
АҚШ гилос боғларида синаб кўриш учун 13 та селекция чиқарилган. Сўнгги йилларда яна бир қатор 
Гессен селекциялари кенг оммага ҳавола қилинди.

гизела 5 (148/2)
Ярим пакана пайвандтаг ҳисобланувчи ушбу P. cerasus x P. canescens чатишмасида 5 йил ривож-

ланган дарахтлар ёйилмаси F.12/1 пайвандтагида ўсувчи дарахтлар ёйилмасининг бор йўғи 50% 
ини ташкил этган. Германияда ўтказилган синовларда бу пайвандтаг Phytophthora дарахтни нобуд 
қилиши мумкин бўлган оғир серлой тупроқлардаги анаэроб шароитга мос эмаслиги аниқланди, 
лекин у Данаклиларнинг Пакана вируси ва Данаклиларнинг Айлана Доғ вирусларга анча чидамли 
эканлигини кўрсатган. Бу энг истиқболли пакана клон бўлиб, уни янада чуқур ўрганиш ўз ижобий 
натижаларини беради.

гизела 5, 6 ва 12
Ҳар учала пайвандтаглар ҳам эрта ҳосилга киритувчи ҳисобланади ва 3 йилда дарахтлардан 

мева териш имконини беради. Дарахтлар яхши кесиб турилганда мева йириклиги Маззард пай-
вандтагида етиштирилган мева йириклиги билан бир хил бўлган. Нав турига ва жойлашган тупроқ 
турига қараб Гизела-5 Маззард ҳажмининг 50-70% гача ўсади. Гизела-6 ва Гизела-12 Маззард 
ҳажмининг 70-90% гача ўсади. Маззардда ўстирилган дарахтларга нисбатан Гизелада ўстирилган 
дарахтларнинг шохлари кенг бурчакда ўсиб чиқади, ҳатто тик ўсувчи Лапинс навида ҳам. Гизела-
да ўстирилаётган навлар Данаклиларнинг Пакана вируси ва Данаклиларнинг Айлана Доғ вирус-
ларига чалинганда ҳам мева беришда давом этган. Охирги кузатишлар Гизела-5 қолганларидан 
кўра ушбу 2 вирусга чалинувчанроқ эканлигини кўрсатди. Жуда серҳосил пайвандтаглари бўлгани 
учун ўстириладиган дарахтлар кучли кесилмаса мевалар кўп бўлиб йириклиги кичрайиши мумкин. 
Айниқса Лапинс ва Свитхарт каби ўз-ўзини чанглата оладиган серҳосил навлар ўстирилганда.

кримск тўплами
Кримск пайвандтаглари Россиянинг Краснодар ўлкасида топилган. Хозирга келиб гилос учун 

Кримск-5 (Ўзбекистонда ВСЛ-2 номи билан ҳам танилган) ва Кримск-6 (ЛЦ-52) пайвандтаглари ду-
нёда оммалашиб бораётган ярим пакана пайвандтаглардан ҳисобланади. 

кримск-5 (p. fruticosa x p. lannesiana) пайвандтаги 
Кримск-5 ярим пакана пайвандтаги мевага эрта киритиш хусусиятига эга. Кримск-5 нинг ўсиш 

тезлиги Гизела-6 билан ўхшаш, аммо бироз мевага киритиш тезлиги ва ҳосилдорлиги Гизела-6 дан 
кўра бироз пастроқ. Лапинс навини Кримск-5 да ўстириш орқали АҚШ да ҳар йили юқори сифат-
ли гилос етиштиришга эришилган. Пайвандтаг турли тупроқларга мослаша олади ва Маззарддан 
кўра оғир тупроқларда яхшироқ ўса олади. Россияда ўтказилган тадқиқотлар пайвандтагни совуқ 
иқлимларга мос келишини кўрсатган. Бундан ташқари ёзда иссиқ бўладиган ўлкаларда Гизеладан 
кўра яхшироқ ўса олади. Илдиз сўрувчи новдалар чиқариш хусусиятига эга. Шохлар кенг бурчакда 
ўсади ва Кримск-5 ни қаламчалардан кўпайтириш имконияти мавжуд. Кримск-5 Данаклиларнинг 
Пакана вируси ва Данаклиларнинг Айлана Доғ вирусларига чалинувчан ҳисобланади. 

кримск-6 пайвандтаги (P. cerasus x (P. cerasus x P. maackii)).
Кримск-6 да ўстирилган дарахтлар Кримск-5 ёки Гизела-12 дан кўра кичикроқ бўлади. Лапинс 

навини Кримск-6 да ўстириш орқали АҚШ да ҳар йили юқори сифатли гилос етиштиришга эри-
шилган. Бундан ташқари ёзда иссиқ бўладиган ўлкаларда Гизеладан кўра яхшироқ ўса олади. 
Илдиз сўрувчи новдалар чиқариш хусусиятига эга. Шохлар кенг бурчакда ўсади ва Кримск-5 ни 
қаламчалардан кўпайтириш имконияти мавжуд. Кримск-5 Данаклиларнинг Пакана вируси ва Дана-
клиларнинг Айлана Доғ вирусларига чалинувчан ҳисобланади.

2.7. пайвандтагларни кўпайтириш
Гилос бутун дунё миқёсида олма, нок ёки шафтоли меваларига нисбатан анча кам аҳамиятга эга 

мева ҳисоблансада, экиладиган дарахтлар сонига нисбатан олганда гилос устида сўнгги вақтларда 

жуда кўп изланишлар олиб борилмоқда. Шубҳасиз, бунинг асосий сабабларидан бири ҳосил 
қийматининг юқори эканлиги бўлса, иккинчиси гилос ҳосили табиатининг нисбатан яхшиланмаган-
лиги. Яқин вақтларгача ҳам асосан қадимий гилос пайвандуст навлардан фойдаланилиб, уларнинг 
ҳосил бериши ўзгарувчан ва мевалар ҳажми майда бўлган. Пакана пайвандтагларнинг йўқлиги 
натижасида барча гилос дарахтлари жуда баланд ва йирик етилган, бу эса боғбонлар учун бундай 
дарахтларни парвариш қилишда ўзига яраша қийинчилик ва қўшимча харажатлар олиб келган.

Сўнгги йилларда олиб борилаётган гилос ва олча пайвандтагларини кўпайтириш ва селекция 
қилиш ишларининг асосий мақсадлари қуйидаги мезонлар билан белгиланмоқда:

1. Дарахт ҳажмини кичрайтириш (олча учун жуда аҳамиятли эмас);
2. Дарахтлар ҳосилга эрта кириши;
3. Ҳосилдорликни ошириш;
4. Ўсиш ва ҳосил солиш барқарорлигини таъминлаш;
5. Совуққа чидамлиликни ошириш;
6. Қурғоқчил, суви яхши тортилмайдиган, сероҳак ва яна бошқа турли хил тупроқларга мосла-

шиш;
7. Тупроқ ҳашаротлари, тупроқ орқали қўзғаладиган касалликлар ҳамда ер устки ҳашаротлар ва 

ҳаво орқали юқувчи касалликларга чидамлиликни ошириш;
8. Кўпайтиришни осонлаштириш;
9. Сўрувчи новдалардан халос қилиш;
10. Дарахтлар умрининг узоқлигини таъминлаш (12-15 йиллик ҳосилдорлик даври)
Шунингдек, янги чиқариладиган ва тавсия этиладиган пайвандтаглар ҳозирги кунда кенг экила-

диган гилос пайвандуст навларнинг аксарияти билан мутаносиб бўлиши ҳам керак.
Янги пайвандтаг навларини яратиш дастурларида юқорида санаб ўтилган мезонларнинг 

муҳимлилик даражасини (яъни қайси сифатига кўпроқ урғу бериш ҳосиллигини) белгилашда муай-
ян минтақа учун хос атроф-муҳит шароити ва боғ парваришига оид қийинчиликлардан келиб чиқиш 
лозим. Масалан, ишчи кучи арзон ҳудудларда дарахтларни паканалаштириш иккинчи даражага 
ўтиб, шу ҳудудда гилосларга кўп зарар етказувчи аниқ бир ҳашарот ёки касалликка дарахтлар чи-
дамлилигини ошириш масаласи биринчи ўринга кўтарилиши лозим. Афсуски барча селекционер-
лар ҳам ўз ишига бу усулда ёндошавермайдилар ва одатда натижаси осон кўринадиган сифатлар-
га кўпроқ урғу беришга ҳаракат қиладилар, масалан пайвандтагларни кўпайтириш оддийлиги каби. 

2.8. гилос пайвандтагларининг ҳосилга киритиш хусусияти бўйича гуруҳларга 
бўлиш

Гилос пайвандтаглари 3 гуруҳга бўлинади.
Ҳосилга тез киритувчи пайвандтаглар:
 ▪ «Гизела 3»
 ▪ «Гизела 5»
 ▪ «Гизела 6»
 ▪ «Гизела 12»

Ҳосилга ўрта тезликда киритувчи пайвандтаглар:
 ▪ «CAB 6P»
 ▪ «Кримск 5»
 ▪ «Кримск 6»
 ▪ «Максма 14»
 ▪ «Максма 60»
 ▪ «Олча Данаги»

Ҳосилга секин киритувчи пайвандтаглар:
 ▪ «Колт»
 ▪ «Антипка»
 ▪ «Маззард»

3.1. боғ учун жой танлаш
Гилос боғларининг соғлом ва узоқ ривожланишига кўп омиллар таъсир кўрсатади. Боғ учун тўғри 

жой танлаш ҳам боғ ҳаёти учун муҳим аҳамиятга эга. Нотўғри танланган жой билан боғлиқ сал-
бий таъсирлар боғ ҳаётини қисқартириши, дарахтлар ҳосилдорлигини тушириши ва боғ парвариш 
ҳаражатларини ошириши мумкин. 

Кўз остига олинган жой тарихи ва тупроқ тури кўп ҳолларда бу ердан гилос боғи учун фой-
далашин мумкинми ёки йўқ, деган саволга жавоб бера олади. Иқлим ва маҳаллий атроф-муҳит 
ҳолати, айниқса гуллаш, мева ривожланиш ва ҳосил етилиш вақтида об-ҳаво шароити гилос боғи 
учун танланган жойнинг салоҳиятини белгилаб беради. Атроф-муҳит билан боғлиқ бу омиллар 
кўп ҳолларда касалликлар пайдо бўлиши ёки ҳашаротлардан зарар етиш эҳтимоллигига тўғридан-
тўғри дахлдор бўлиб, бу эса ўз навбатида ҳосил миқдори, сифати ва дарахт умумий соғлиғига таъ-
сир кўрсатади. Ҳосил теримидан кейинги боғ ўсиш шароити ҳам дарахтлар соғломлиги ва боғнинг 
ҳосилдор ҳаёти давомийлигига таъсир этади.

Боғ учун мувофиқ жой танлашда иқлим, маҳаллий шароит ва тупроқ билан боғлиқ барча омил-
лар ҳисобга олиниши шарт.

3.1.1. иқлим шароити
Гилос мўътадил мева дарахти бўлиб, унинг ривожланиши учун иссиқ ёз мавсуми ва совуқ қишки 

уйқу даври бирдек талаб этилади. Шунингдек мева тугилиши ва етилиши учун нисбатан қисқа 
ўтадиган музламаларсиз баҳорги ўсиш мавсуми ва мева ёрилишининг олдини олиш учун ҳосил 
етилган вақтда ёмғирсиз об-ҳаво шароитини талаб қилади.

Биринчи навбатда, дарахтлар қишки уйқудан уйғониб, баҳорда янгитдан ривож бошлаши учун 
қишда кераклича совуқлик олиш зарур. Гилосларда куртак ёриб чиққандан сўнг новда ва гул/мева 
ривожи бир вақтда рўй беради. Дарахтлар куртак чиқариши ва дастлабки ўсиш учун озуқаларни 
асосан ўтган мавсумда йиғилган захиралардан олади. Кейинроқ эса ҳужайралар бўлиниши ва 
фотосинтез жараёни ишга тушиши учун илиқ ҳарорат ва қуёш нурлари талаб этилади. Ва ниҳоят, 
ҳосил териб олингандан сўнг ҳам дарахтлар ривожи учун яхши шароит бўлиши лозим, бу дарахт-
ларнинг келгуси йил дастлабки ривожи учун озуқа йиғишига имкон беради.

Тупроқ туридан ва иқлим шароити биргаликда боғларни суғориш орқали қўшимча сув билан таъ-
минлаш заруриятини белгилаб беради. Баъзи жойларда дарахтлар ва қатор орасидаги экинларни 
бутун йил давомида суғориб туришга тўғри келса, бошқа жойларда қурғоқчил даврлардагина ёмғир 
ва тупроқ намлигига қўшимча ёрдам сифатида суғориш талаб этилади. Агар боғ учун танланган 
жойни суғориш тизими орқали сув билан таъминлаш имкони бўлмаса ёки бу ишга жуда кўп харажат 
сарфланадиган бўлса, бошқа жиҳатларига кўра бу жой қанчалик яхши бўлмасин, ер табиий қуруқ 
бўлса, бундай ерда гилос боғини яратиб бўлмайди.

қишки иқлим шароити
Қишки об-ҳаво ҳарорати чегаралари ва давомийлиги дарахт учун жуда муҳим аҳамиятга эга. 

Бу ҳароратлар дарахтнинг совуқликка бўлган талабини қондириш учун етарлича совуқ бўлиши 
(дарахтлар уйғониши учун), аммо шу билан бирга дарахтларни совуқ урадиган даражада қуйи 
бўлмаслиги керак. Гилослар совуқлик талабини қондирувчи энг фойдали ҳарорат доираси 0-6 
С даража ҳисобланади. Ҳароратнинг бундан қуйи тушиши совуқлик талабига ҳеч қандай таъсир 
ўтказмайди. Қишки уйқу даврида ҳаво ҳароратининг узоқ вақт +16 С даражадан қуйи тушмаслиги 
дарахтларнинг шу вақтгача олган совуқлигини йўққа чиқариб, қишки тиним даврини янада чўзиб 
юбориши мумкин. Гилос дарахти 7 С даражадан қуйи совуқлик миқдорини ўз навидан келиб чиқиб 
400 соатдан 1500 соатгача талаб қилиши мумкин. Қиш мавсуми узоқ чўзиладиган минтақаларда 
совуқликка талаби паст навлар орада кунлар исиб қолганда уйғониб ривожлана бошлаши нати-

жасида совуқдан нобуд бўлиши мумкин. Аксинча, қиш қисқа ва юмшоқ ўтадиган минтақаларда 
совуқликка талаби юқори навлар етарлича совуқлик олмасдан, баҳорги ривожланишни беқарор 
бошлаши мумкин.

Гилос дарахтларининг гуллаш даври одатда уларнинг совуқликка бўлган талаби билан тута-
шувга эга. Совуқлик талаби паст навлар баҳорда эртароқ ривожланиб, эртароқ гуллайди, бу қишки 
уйқудан кейин олинадиган иссиқлиқ миқдорига боғлиқ бўлиб, бу вақтда совуқлик талаби юқори нав-
лар ҳануз қишки уйқуда бўлишлари мумкин.

Гилос дарахтлари қишки уйқу даврида совуққа чидамлилиги энг кучли бўлсада, қишда об-ҳаво 
ҳароратининг жуда қуйи тушиб кетиши дарахтнинг ўзига зарар етказиши мумкин. Чуқур қишки уйқу 
ҳолатидаги гилос дарахти -29С даражагача совуққа чидай олади. Ҳавонинг исиши билан дарахт-
лар совуққа чидамлилиги кучсизланади ва кунлар яна совиши билан чидамлилик ҳам қайта кучая-
ди, аммо совуққа чидамлиликнинг қайта орттирилиши уни йўқотишга нисбатан анча секин ўтадиган 
жараён. Бундан англаш мумкинки, қишда кунларнинг орада бироз илиши натижасида совуққа бар-
дошини йўқотган дарахтлар кейинроқ ҳавонинг бирдан совиб кетиши натижасида жиддий зарар 
кўриши мумкин. Шунинг учун қиш давомида ҳарорат катта кўламда тушиб чиқадиган жойлар гилос 
боғлари учун маъқул эмас. Баъзи гилос навлари, айниқса Россияда ҳамда Европанинг шарқий 
ва марказий ҳудудларида экиладиган навларда қишки совуқларга чидамлилик бошқа навларга 
қараганда кучлироқ ва қиш совуқроқ ўтадиган минтақалар учун айнан шу навлардан фойдаланиш 
тавсия этилади.

Қиши аёзли ҳудудларда ер устининг қор билан қопланиб туриши жуда муҳим аҳамиятга эга. Қор 
изолятор вазифасини ўтаб, ер музлаб қолиши ва иссиқлик йўқотилишининг олдини олади. Гилос 
илдизлари (одатда пайвандтаг илдизлари) дарахт ерустки қисмига нисбатан совуққа кўпроқ таъ-
сирчан ва бу таъсирчанлик турли пайвандтаг навларида турлича ифодаланади. Маззард илдизла-
ри -11С даража ҳароратда нобуд бўлса, унга нисбатан Магалеб илдизлари совуққа бироз яхшироқ 
чидайди ва ҳарорат -15С даражадан қуйи тушгандагина жиддий зарар кўриши мумкин. Ўтказилган 
тажрибаларда Кольт чатишма пайвандтагининг совуққа чидамлилиги Маззард ва Магалебга нис-
батан кучсизроқ эканлиги аниқланган. Дарахтнинг совуққа чидамлилиги пайвандтаг ва пайвандуст 
ўзаро муносабатига ҳам боғлиқ. Совуққа чидами юқори пайвандтаглар совуққа чидамли ва чидам-
сиз пайвандуст навларнинг совуққа бардошини бирдек оширса, Кольт каби совуққа таъсирчан пай-
вандтаглар пайвандуст навнинг совуққа чидамлилигини кучсизлантириши қайд қилинган.

баҳорги иқлим шароити
Баҳорги ривожланиш об-ҳаво ҳарорати кўтарилиб, кунлар исиганда куртаклар совуққа чидам-

лилик ҳусусиятини йўқотиб, бўртиши билан бошланади. Аёвсиз баҳорги музламалар куртак, гул ва 
ғўраларни (ёш меваларни) нобуд қилиши мумкин. Вақт ўтиб кун исиган сайин куртакларнинг ҳар бир 
ривож босқичида уни нобуд қилиши мумкин бўлган ҳарорат қуйи чегараси ҳам кўтарилиб боравера-
ди. Нобуд бўладиган куртаклар сони музлама қанча вақт давом этиши ва унинг энг қуйи ҳароратига 
боғлиқ. Дарахтдаги барча куртаклар бир хил суръатда ривожланмайди. Энг илғор ривожланувчи 

куртаклар музламаларга ҳам энг таъсирчан бўлади. Совуқ 
қуйи ҳароратларда куртаклар совуққа чидамлилигини ин-
дивидуал тарзда намоён қилади ва бу чидамлилик бой 
берилган ҳароратда куртак музлайди ва нобуд бўлади. 
Дарахтнинг очиқ (қуёш тушадиган) қисмларидаги куртак-
лар нурланиш таъсирида ўз таркибидаги иссиқликни 
тез йўқотади ва биринчи ўринда музлайди. Дарахтнинг 
ёпиқроқ қисмларидаги куртаклар эса иссиқликни ердан 
ёки дарахтнинг бошқа қисмларидан олади, натижада 
улар совуққа узоқроқ чидайди. Куртаклар музлайдиган 
даражадаги об-ҳаво қуйи ҳарорат қанчалик узоқ турса, 
шунчалик кўп куртаклар ҳарорати шу даражагача совиб 
музлайди ва нобуд бўлади. Монморанси олча навининг 
гул куртаклари бўрта бошлаши билан баҳорги музламага 
таъсирчанлиги ҳам юқори бўлади. Гуллаш даврида гилос 
гуллари -2С даража совуққа ярим соат давомида чидаши 

33-расм. Музлама вақтида дарахтларга сув 
сепиб уларни совуқдан ҳимоялаш. 

мумкин, -4С даражада эса деярли барча гуллар нобуд бўлади. Юқоридагиларни ҳисобга олган 
ҳолда боғ учун жой танлашдан олдин шу жойга алоқадор баҳорги музламалар тушиши тезлиги ва 
мавсумнинг энг сўнгги қақшатқич музламаси тушиши мумкин бўлган сана каби статистик маълумот-
ларни ўрганиб чиқиш муҳим аҳамиятга эга.

Баҳорги музламанинг қандай ҳолатда тушишини яхши тушуниш ҳам муҳим аҳамиятга эга. Қуруқ 
иқлимли ҳудудлар учун иссиқлик йўқотилиши натижасида ҳосил бўладиган музлама одатий бўлиб, 
осмон булутсиз ва ҳаво очиқ тунларда ер бағридаги иссиқликнинг осмонга кўтарилиши натижасида 
тушади. Ер ўз тафтини йўқотиб совигач, ер сатҳидаги ҳаво ҳам музлай бошлайди, бу эса дарахт 
қуйи қисмларида жойлашган куртакларнинг нобуд бўлишига олиб келади.

Ер тафтининг йўқотилиши натижасида тушадиган музламадан дарахтларга етадиган зарар-
ни камай тириш мумкин. Бунда шамол ҳайдовчи мосламаларни ишга тушириб, юқори илиқ ҳаво 
қатламини қуйи совуқ ҳаво қатлами билан аралаштириш орқали боғни иситиш мумкин. Яна бир 
усул музлама вақтида дарахтларга сув сепиб, муз кристаллари шаклланиши жараёнида ажралиб 
чиқадиган иссиқликдан куртаклар ҳароратини ушлаб туришга фойдаланилади. Лекин, ҳаво ҳарорати 
-6 С даражадан қуйи тушганда бу усуллар ўз самарадорлигини йўқотади. Сўнгги вақтларда ёқилғи 
ва сув нархининг кўтарилиб бораётганлиги сабабли бу усуллардан фойдаланиш кўп харажат талаб 
этади. Шунинг учун музламалар зарари жуда кам бўладиган ёки музламалар тушмайдиган жойларда 
боғлар барпо этиш музламадан етадиган зарарни олдини олишнинг энг арзон йўлидир. 

Изғирин музламалар нам иқлимли ҳудудларда кўпроқ учрайди. Изғирин музлама совуқ ҳаво 
оқимларининг уларни тўсувчи иҳоталардан ўтиб ҳудудга изғирин шамол кўринишида кириб 
келиши натижасида рўй беради. Боғларни изғирин музламадан ҳимоя қилишнинг ягона йўли уни 

34-расм. Италияда гилос етиштирувчи боғбонлар Францияда ишлаб чиқарилган катта шамларни ёқиш орқали боғни 
иситишга эришмоқдалар.

иситишдир. Бу усул айрим ҳолатларда 
самара келтиради, сабаби боғ ҳудудидаги 
ҳавони иситиб, уни теварак атрофдаги 
ҳаво ҳароратидан юқори ушлаб туриш учун 
жуда катта иссиқлик ва саъй-ҳаракат талаб 
этилади. 

Энг яхшиси гилос боғларини ташкил 
этиш учун гуллаш давридан сўнг совуқ 
ҳаво оқимлари ҳужумига нишон бўладиган 
ҳудудлардан фойдаланмаслик лозим. 
2017 йилнинг апрель ойида Европа бўйлаб 
мева ҳосилига жиддий зарар етишига 
сабаб бўлган совуқ ҳаво бўлди. Қор ёғиши 
натижасида меваларнинг, шу жумладан 
гилосларнинг катта қисми нобуд бўлди. 

Ўсиш мавсумидаги иқлим шароити
Гилос навидан келиб чиқиб, гуллаш дав-

ридан мева етилиш давригача 40 кундан 80 кунгача вақт талаб этилади. Гуллаш даврида ёмғир, 
совуқ об-ҳаво шароити ёки шамол фаол чанглатувчи ҳашаротларни камайтириши ёки чанг униши-
га путур етказиши мумкин, бу эса ўз навбатида дарахт яхши мева тугишига (кўп ҳосил солишига) 
салбий таъсир кўрсатади. Гуллаш даврида ёғган ёмғир чангланишни камайтириши ёки гулларга 
замбуруғ (Monilinia laxa) ёки бактерия (Pseudomonas syringae) тушишига сабаб бўлиши мумкин. 
Ҳосил етилиш арафасида ёғган ёмғир эса гилос мевалари ёрилишига ва мевани нобуд қилувчи 
замбуруғли касалликлар (Monilinia fruticola, Alternaria, Botrytis cinerea, Cladosporium herbarum, 
Penicillium expansum) қўзғалишига олиб келиши мумкин. 

Барг билан боғлиқ касалликлар (Coccomyces hiemalis, C. lutescens, Cerospora circumscissa, Alternaria 
citri, Phyllosticta pruni-avium) ва унсимон шудринг (Podosphera oxyacanthae) барглар эрта тўкилишига 
олиб келади, бу эса ўз навбатида айни мавсум ва келгуси йилда дарахт ривожига путур етказади. 
Дарахт танасини бўғиб, уни нобуд қилувчи рак касалини қўзғатувчи бактерия (Pseudomonas mors 
prunorum) ва замбуруғлар (Valsa, Cytospora cinta) ҳам намгарчилик шароитини ҳуш кўради.

Ҳосил териб олингандан кейин гилос дарахтлари яхши ўсиб ривожланиши учун шароит яратилиши 
керак, бу даврда дарахтлар келгуси мавсум учун озуқавий захиралар йиғиш билан шуғулланади. Бу 
даврда дарахт яхши ўсиб ривожланишига иқлим шароитининг тўсқинлик қилиши натижасида озуқалар 
яхши тўпланмайди, бу эса ўз навбатида дарахтнинг қишки совуқларга чидамига путур етказади. Бу 
даврда дарахтлар яхши ўсмаслигининг энг асосий сабабчиси қурғоқчилик. Агар боғ учун танланаётган 
жой бу даврда сувсизликдан азият чекса, демак дарахтлар етарлича ривожланишини таъминлаш учун 

қўшимча суғориш тизими талаб этилади.
Ўсиш мавсуми давомида об-ҳаво 

ҳароратининг жуда иссиқ келиши оқибатида 
кўпинча эгизак мевалар ҳосил бўлади, 
бунинг сабаби гул шаклланиш жараёни-
да гулларнинг оналик қисми (тумшуқча, 
уруғчи устунчаси, уруғдондан иборат гул 
қисми) жуфтланиб қолишидир.

3.1.2. нишаблик ва қуёш радиацияси
Мева етилиш вақтига боғ жойининг ни-

шаблиги, яъни ернинг тиклиги ва қайси 
тарафга юзлангани, яъни жануб ёки ши-
мол тарафдалиги таъсир ўтказади. Бу 
маълумотга эга бўлиш қайси мева навини 
экиш ва у навнинг пишиш вақтини қачон 
бўлишини билишда ёрдам беради. 

35-расм. 2017-йилда Европада кузатилган кечки қор ҳосилдорликка 
жиддий таъсир етказди. 

36-расм. Эгизак мевалар. Уларни меваларни сийраклатиш вақтида 
олиб ташлаш тавсия этилади.

Нишаблик 20% дан 40% гача бўлганда 
ҳамда жануб томонга юзланган жойларда 
қуёш радиацияси ёки ёруғлик кучини энг 
юқори бўлиши аниқланган. Тик ва шимол-
га юзланган ерлар эса ёруғликни камроқ 
олади. Мисол учун, жанубга юзланган 10% 
нишабликдаги ер шимолга юзланган 10 % 
нишаб ликдаги ерга қараганда 15% кўпроқ 
қуёш радиациясини олади. Жанубга юз-
ланган 20% нишабликдаги ер шимолга юз-
ланган 20 % нишабликдаги ерга қараганда 
25% кўпроқ қуёш радиациясини олади. 
Бундан ташқари ғарбга юзланган ер-
лар шарққа юзланган ерлардан иссиқроқ 
бўлади. Бунга сабаблардан бири эрта-
лабки қуёш иссиқлиги тупроқ ва ҳавони 
иситишдан аввал эрталабки шудрингни 
парлатишга сарфланади. Ушбу нишаблик ҳамда ерни қайси тарафга юзланганлигига қўшимча 
равишда жойлашган ернинг денгиз сатҳидан баландлиги ва катта сув ҳавзаларига яқинлиги 
гилос навларини танлашда ёрдам беради. 

3.1.3. теварак-атрофнинг боғга таъсири
Ҳар қандай жойнинг теварак-атрофи унинг микроиқлимига жуда катта таъсир кўрсатади. Яқин 

атрофда жойлашган сув ҳавзаларининг ҳажми ва уларгача бўлган масофа ҳамда жой ва уни ўраб 
турган дала ёки қишлоқ топографик рельефи дарахтларнинг ўсиш шароитига тўғридан-тўғри таъ-
сир қилади.

сув ҳавзаларининг яқинлиги
Сув ўзига хос катта миқдордаги иссиқликни сақлаб қолиш хусусиятига эга, унинг ҳарорати секин 

ўзгаради. Катта табиий сув ҳавзаларига яқин жойларда қишнинг жуда совуқ ҳароратлари нисбатан 
мўътадилроқ ўтади. Аксинча, музлаган кўл юзасидаги муз ўзатрофидаги ҳавони ҳам музлатади, бу 
баҳорда уйғониш ва гуллаш жараёнларини кечиктиради, бундай кечикиш эса ўз навбатида баҳорги 
музламалар хавфини камайтиради. Сув ўз хусусиятига кўра кун давомида йиғган иссиқликни кеча-
си тупроққа нисбатан узоқроқ ушлаб туради, шу тарзда сув юзасидаги ҳавонинг илиши натижасида 
баҳорги музламалар кескинлигини камайтириш ҳам мумкин. Мана шу сабаблардан келиб чиқиб 
баъзи гилос етиштирувчи ҳудудлар катта сув ҳавзалари яқинида жойлашган, масалан АҚШ нинг 
Мичиган штатидаги олча ва гилос боғлари бунга мисол бўла олади.

топография
Ер сатҳи рельефи боғ майдонидан ҳаво 

ва сув ҳаракатланишида катта аҳамиятга 
эга. Ҳаво ҳаракатланиши айниқса баҳорги 
музламалар (иссиқлик йўқотилишидан ту-
шадиган музлама) хавфини баҳолашда 
муҳим роль ўйнайди. Тупроқ сатҳи ва тупроқ 
остидан сув ҳаракатланиши бутун йил да-
вомида ўз аҳамиятини йўқотмайди, чунки 
бу тупроқ ва илдиз тизимининг сув билан 
боғлиқ ҳолатини белгилайди. Тик нишаблик-
ларда экинсиз тупроқлар осон емирилиши 
уларни боғ учун яроқсиз қилса, адирликлар 
чўққисида устки тупроқ қатламининг кўчиши 
ва шамол таъсирида меваларнинг нобуд 
бўлиши бундай ерлардан фойдаланиш 

37-расм. АҚШ нинг Орегон штатида гилос боғлари турли нишаб-
ликда етиштирилади.

38-расм. Италиянинг тоғли ҳудудларида гилос етиштириш.

мақсадга мувофиқ эмаслигини англатади. 
Шамол ҳам шохлар ўсишига тўсқинлик 
қилиш ҳамда ер ва ўсимликлар сатҳидан 
сув буғланишини тезлаштириш орқали да-
рахт ёйилмаси кичрайишига сабаб бўлиши 
мумкин. Нишаб ерлар боғ парваришида 
муайян муаммоларни келтириб чиқариши 
мумкин, бундай жойларда боғ техника во-
ситаларидан фойдаланиш самарадорли-
ги паст, баъзан эса умуман фойдаланиб 
бўлмайди. Баъзида суви жуда яхши торти-
ладиган ерларда тик нишаблилик туфайли 
боғ техника воситаларидан фойдаланиш 
хавфли бўлиб, бундай жойларда боғ яра-
тиш тўғри қарор эмас.

Ҳаво ҳаракатланиши 
Совуқ ҳаво илиқ ҳавога нисбатан оғир 

бўлиши туфайли у тупроқ сатҳига ётади ва нишаб жойларда пастга қараб ҳаракатланади. Шуни ҳисобга 
олган ҳолда нишабликлар этагида ёки пастлик тубида гилос боғлари учун жой танлаб бўлмайди, бу ер-
лар одатда совуқ ҳаво тўпланадиган макон ҳисобланади. Одатда шундай ерлардан бироз юқорироқда 
боғ учун музлама хавфи кам яхши ерлар жойлашган бўлади. Қуйи ерлар, нишаб ва пастликлар ҳам 
шамолни тўсувчи дарахтлар ҳимояси ёки бошқа воситалардан холи бўлиши лозим, акс ҳолда улар 
ҳаво ҳаракатига тўсқинлик қилиб, музлама ўчоқлари пайдо бўлишига сабаб бўлади. Шамолдан ҳимоя 
дарахтлар қаторида дарчалар очиш ёки қуйи шохларни кесиб ташлаш ҳаво эркин ҳаракатланишига 
имкон яратиб, муаммони бартараф қилиши мумкин. Худди шу каби музлама хавфи бор текис майдон-
ларда ҳам гилос боғларини яратиб бўлмайди, сабаби бундай ерларда боғ остига чўккан совуқ ҳавони 
ҳайдаш имконияти жуда кам. 

сув ҳаракатланиши 
Ер сатҳи рельефи тупроқ устидаги ортиқча сув пайнов орқали оқиб чиқиб кетишига йўл бериши 

лозим, акс ҳолда серёмғир мавсумларда ёки қор эриганда майдон ботқоқликка айланиб қолади. 
Текис ёки қуйи ерлар одатда атрофдаги нишабликларга нисбатан намроқ бўлади, боғ учун шундай 
жой танланганда ботқоқлик муаммосини бартараф қилиш учун тупроқ сатҳида ёки тупроқ остида 
ортиқча сувни чиқариб юборувчи пайнов тизимини ташкил этиш зарур. Майдондаги чуқурликларни 
тўлдириб текислаш ва тупроқ сатҳида сув ҳаракатланишини йўлга қўйиш боғда ҳосил бўлган кўлмак 
сувларнинг тупроқ остига сўрилишини камайтиради. Лекин шуни ёдда тутиш лозимки, боғ юзаси 
орқали кўп сув ҳайдаш тупроқ сатҳининг емирилишига олиб келиши мумкин, бу эса ўз навбатида 
тупроқ устки қатлами, тупроқ озуқалари ва илдиз миқдорининг йўқотилишига сабаб бўлади.

3.1.4. тупроқ шароити
Боғ учун танланаётган жой тупроғини синчиклаб ўрганиш унинг келажаги учун муҳим аҳамиятга 

эга бўлиб, сифатсиз тупроқли жойлардан воз кечиш керак, ҳал этиш мумкин бўлган муаммоларни 
эса ўз вақтида чорасини кўриш лозим, шундагина дарахтлар узоқ вақт давомида ҳосилдор ўсишига 
эришиш мумкин. Тупроқни оддий кўз билан текшириш орқали ҳам баъзи муаммоларни яққол кўриш 
мумкин: чуқурликлар, ботиқликлар, айни дамда дарахтлар сифатсиз ўсаётган ёки дарахтлар-
нинг ўсиш табиати ўзгарган жойлар шунга мисол бўлади. Бу ҳолатларнинг барчаси тупроқ тури 
ва қатлами майдон бўйлаб бир хилда эмаслигидан далолатдир. Боғ учун мўлжалланган ҳудудда 
хандақ ёки чуқурлар ковлаб, тупроқ таркибий қатламларини ўрганиш боғбонлар учун фойдали маъ-
лумотлар беради.

Тупроқ ҳолати илдизлар чуқур ўсиши, дарахт ривожи учун озуқалар миқдори, суғориш зарурияти 
каби омилларни белгилаб беради. Тупроқ тузилиши ва таркибий қисми унинг сув ушлаб туриш ва 
сув тортилиш хусусиятини белгиловчи асосий икки муҳим омил бўлиб, дарахт илдизи ривожлани-

39-расм. Гилос боғлари совуқ хаво чиқиб кетиши учун тўсиқлар 
мавжуд ерларда ташкил этилмагани маъқул.

шига катта таъсир кўрсатади. Гилос учун сув яхши тортиладиган ва сув яхши ушлайдиган хусусият-
ли 1 метр чуқурликдаги ўртача қумоқ тупроқлар мукаммал ҳисобланади.

Гилос илдизлари суви яхши тортилмайдиган ёки нам тупроқларни суймайди. Нам тупроқларда 
тупроқ тирқишлари сув билан тўла қопланиб, ҳаво киришига имкон қолдирмайди. Дарахт илдизла-
ри керакли кислородни асосан ҳаво орқали олади, сув бу миқдордан анча кам кислород таъмин-
лай олади холос. Кислород тупроқ зарралари ўртасидаги каналлар орқали жуда секин сўрилади. 
Тупроқ тирқишлари сув билан қоплангач, дарахт илдиз қисми ҳаётийлигини таъминлаш учун муҳим 
бўлган кислород миқдори борган сайин камаяверади. 

Гилос дарахтларининг сув билан бостирилишга таъсирини ўрганиш учун ўтказилган тажрибада Ма-
галеб пайвандтагига ўтқазилган Монморанси дарахтлари синаб кўрилган. Тажрибада 2 кун давомида 
сув бостирилган дарахтлар аввалги ривожланиш ҳолатига қайтиш учун 24 кун вақт талаб қилинган 
бўлса, 4 кун бостирилган дарахтларга 40 кун вақт керак бўлган, 8 кун давомида сув бостирилган да-
рахтлар эса аввалги ҳолатига умуман қайта тикланмаган. Тажриба шуни кўрсатдики, дарахтларни хатто 
қисқа муддатга сув билан бостириш унга узоқ муддатли зарар етказиши мумкин экан. Бундан ташқари 
нам тупроқларда Phytophthora илдиз чириш касаллиги авж олиш эҳтимоли юқорироқ.

Суви яхши тортилмайдиган ҳудудларда кўпинча Маззард пайвандтагларидан фойдаланилади, 
чунки бу пайвандтагларда Магалебга нисбатан илдиз тикланиши анча тезроқ амалга ошади, илдиз-
лар сув тегмаган тупроқ қисмларидан унумли фойдаланишади. Лекин такрорий сув бостиришлар 
ёки ер ости сувлар сатҳининг юқорилиги таъсирида илдизлар саёз ривожланиши мумкин. Бундай 
илдизлар қурғоқчиликка чидамсиз бўлиш билан бирга дарахтни мустаҳкам ушлаб тура олмайди.

тупроқ тузилиши ва таркиби 
Тупроқ тузилиши унинг таркибий қисми (қум, лой ва ил) зар-

ралар ҳажмига боғлиқ. Тупроқ таркибини ташкил қилувчи ушбу 
бирламчи зарралар ўзаро жойлашуви тупроқ тирқишлари 
ҳажмини белгилайди. Йирик заррали тупроқларда, ма-
салан қумли тупроқларда тирқишлар каттароқ бўлади ва 
бундай тупроқлар сувни ушлаб қола олмайди, сув бундай 
тупроқ қатламидан тезда сизиб қуйи қатламларга сингиб ке-
тади. Қумли тупроқлар сув ушлаб қола олмаслиги туфайли 
озуқаларни ҳам ўзлаштириши қийин кечади. АҚШ нинг ғарбий 
ҳудудлари шундай тупроққа бой бўлиб, бу ерда асосан Мага-
леб пайвандтагларидан фойдаланилади, сабаби улар Маз-
зард пайвандтагларига қараганда қурғоқчиликка чидамлироқ. 
Бундай шароитда Магалеб пайвандтагларида етиштирилган 
дарахтлар Маззард пайвандтагларида ривожланган дарахт-
ларга нисбатан анча тез ўсади.

40-расм. Ер тайёрлашдаги хатолар натижасида илдизларнинг ўсиши чекланади.

41-расм. Тупроқ минераллари ҳажмининг 
солиштирма чизмаси. 

Тупроқ таркибида ил ва органик мод-
далар унинг бирламчи майда заррала-
ри ўзаро бирикиб кесак ҳосил қилишига 
имкон яратади. Бу каттароқ бўлаклар 
ўртасидаги бўшлиқлар сув тезроқ 
ҳаракатланишига йўл берса, маълум 
миқдор сув кесак ичидаги тешикчалар-
да ушлаб қолинади. Турли ҳажмдаги 
кесак бўлакларидан иборат тупроқлар 
энг яхши сифатли ҳисобланади, саба-
би бундай тупроқларда сувни ушлаб 
қолувчи майда тешикчалар билан бир-
га сув ҳаракатланишини яхшиловчи 
йирик тирқишлар ҳам мавжуд бўлади, 
шунингдек кислород тупроққа сингиши 
ҳам айнан шу йирикроқ тирқишчалар 
орқали амалга ошади.

Оғир тупроқларда ил нисбати юқорироқ бўлиб, кўплаб майда тешикчаларга эга бўлади, бундай 
тупроқда сув секин тортилади. Бундай тупроқлар сув қуиилганда осонгина ботқоқланиб, гилос да-
рахтлари ҳаётига хавф солувчи муаммоларни келтириб чиқариши мумкин. Бундай тупроқ турида 
намгарчиликка таъсирчанлиги пастроқ бўлган олма, нок ёки олхўри каби мевали дарахтларни экиш 
мақсадга мувофиқроқ. Бундай жойда гилос экиш учун тупроқ ҳолатини физик жиҳатдан яхшилаш 
ёки шундай тупроққа мослашган пайвандтаг селекциясидан фойдаланиш талаб этилади. Бундай 
тупроқлар учун Магалеб пайвандтагидан кўра Маззард ёки Маззард ва Магалеб чатишмаси МхМ 
(Максма) пайвандтагларини ишлатиш лозим.

тупроқ қатламлари билан боғлиқ муаммолар 
Тупроқнинг сув ушлаб қолиш хусусияти унинг таркибий қатламлари ва тузилишига боғлиқ. 

Тупроқ тузилмасидаги кескин ўзгаришлар тупроқ остида сув ҳаракатланишига тўсқинлик қилиши 
мумкин. Қумли тупроқ қатламининг бирдан ил тупроққа ёки ил тупроқдан қумли тупроққа ўзгариши 
юқори қатламда ортиқча кўп намгарчилик тутилиб қолишига олиб келади, бу эса илдизлар чуқур 
ўсишини чеклайди.

Тупроқ устки қатлам остидаги зич тупроқ қатламлари ҳам илдиз чуқур ривожланишига тўсқинлик 
қилади. Бундай тупроқларда илдизлар тупроқ қатламини ёриб ўта олмайди ёки уларга йўл берувчи 
катта тирқишлар мавжуд бўлмайди. Чуқур ўсишга имкон топа олмаган илдизлар асосан тупроқ 
устки қатламида саёз ривожланади. Чуқур тупроқ қатламларидан сув сўра оладиган илдизларнинг 
йўқлиги натижасида бундай дарахтлар мавсум давомида сувсизлик даврида катта қийинчиликларга 
учрайди.

3.1.5. Жой тарихи – аввалги экин таҳлили
Боғ учун танланаётган жойда аввал етиштирилган экин турлари ёки дарахтлар унинг тупроғига 

ижобий ёки салбий таъсир ўтказган бўлиши мумкин. Агар аввал ҳам гилос дарахтлари экилган 
бўлса, бу қайта экиш касаллигини келтириб чиқариши мумкин. Қайта экиш касаллигини қўзғатувчи 

42-расм. Тупроқ турларига кўра сувнинг ҳаракатланиши.

43-расм. Қумли ҳамда лойли тупроқларда ҳаво ва сув бўшлиқларининг 
кўриниши.

нематодалар (юмалоқ чувалчанглар), тупроқ замбуруғлари, заҳарли минерал моддалар чўкинди 
қолдиқлари ёки бошқа кўпинча номаълум сабаблар бўлиши мумкин. Гарчи бу сабабларнинг баъзи-
ларини фумигация ёки тўғри пайвандтаг танлови орқали бартараф қилиш мумкин бўлсада, имкон 
бўлса энг яхшиси бундай жойлардан фойдаланмаслик лозим. Узоқ вақт бир йиллик экинлар етиш-
тирилган жойларда қишлоқ хўжалик техника воситаларининг доимий ишлаши ёки тупроқ намлиги 
жуда юқори вақтларда тупроққа доимий бир хил чуқурликда ишлов берилиши оқибатида тупроқ 
остки қатлами зичланиб қолади. Боғ дарахтларини экишдан олдин кейинчалик сув яхши тортил-
маслиги билан боғлиқ муаммолар юзага чиқмаслиги учун бундай сув ўтказмайдиган қатламларни 
парчалаш талаб этилади, бу одатда ерни чуқур ҳайдаш орқали амалга оширилади. Узлуксиз экин 
етиштирилган ерларда тупроқ таркибидаги бир ёки бир неча хил озуқавий моддалар миқдори 
камайиши табиий ҳол. Тупроқ таҳлилига асосланиб ерни мувофиқ тарзда ўғитлаш орқали бу 
муам мони ижобий ҳал этиш мумкин. картошка, қулупнай ва беда каби экинларда Verticillium 
замбуруғлари жон сақлаши мумкин, улар кейинчалик гилос дарахтларига ҳам ўта олади. Шунинг 
учун гилос боғлари учун жой танлашда ердан намуна тупроқ олиб, майда организмларга қарши 
синовдан ўтказиш керак.

Ўзлаштирилмаган қуруқ ерларда тупроқ ҳолатига баҳо беришни осонлаштирувчи кўп белгилар-
ни кўриш мумкин. Масалан терак, тол ёки бошқа сувсевар дарахтларнинг ўсиши шу ерларда ер 
остки сув сатҳи юқори эканлиги ва тупроқ намлиги керагидан ортиқчалигини англатади. Аксинча, 
қарағайдошлар оиласига мансуб игна баргли дарахт ва буталар мазкур жойлар чуқур ва йирик 
қумтош тупроқларга бой эканлигини билдиради. Дарахтзорлар тупроғи анъанавий қишлоқ хўжалик 
экинлари етиштириладиган тупроқлардан фарқли равишда одатда устки ишлов бериладиган 
қатламга эга бўлмайди. Кўпинча дарахтзор тупроғи устки қатлами саёз чириндили қора тупроқдан 
иборат бўлади. Унинг остида эса суюқликда эриб ҳосил бўлган қатлам мавжуд. Бу қатлам таркиби-
даги ил ва балчиқ зарралари ювилиб қуйи қатламларга чўкиши ҳисобига унда ҳеч қандай озуқалар 
ҳам бўлмайди.

Авваллари дарахтзор ёки ўрмон бўлган ёки қариётган боғлар ўрни кўплаб зараркунанда 
ҳашаротлар ва касалликлар учун яширин макондир. Armillaria mellea илдиз ёки тўнка замбуруғи 
айниқса Магалеб пайвандтагида ўсувчи дарахтларга катта хавф солиб, кўп ҳолларда уларни нобуд 
қилади. Яқин атрофда ўсувчи ёввойи гилос дарахтлари ҳам кўпинча касалликлар манбаи вазифа-
сини ўташи мумкин. Нам тупроқлар туфайли дарахтлари нобуд бўлган эски боғлар ўрнида янги 
гилос боғларни барпо қилишдан аввал сув тортилиш муаммоси бартараф қилиниши шарт.

3.2. боғ учун жойни тайёрлаш
Боғ учун жой танлаб олингач, боғни режалаштириб тайёргарлик кўриш жараёни бошланади. 

Ушбу танланган жойда айнан гилос етиштириш билан боғлиқ юзага келиши мумкин бўлган муам-
моларни аниқ белгилаб олиш шарт. Бу ушбу муаммолар келгусида боғ ҳосилдорлиги ва даромад 

44-расм. Ер тайёрлашда берчлашган қатламни илдизлар ўсиши учун қулай шароитга айлантириш керак.

келтиришига салбий таъсир кўрсатмаслиги учун ўз вақтида уларга қарши кураш чора-тадбирлари-
ни ишлаб чиқиш учун муҳим.

3.2.1. боғни режалаштириш
Дастлаб боғ учун мўлжалланган жойнинг харитаси тузиб олиниши лозим. Бу харитада кўтарилиш 

ва тушиш жойлари, рельеф, турли тупроқ турларининг жойлашуви ўз аксини топиши керак. Шунинг-
дек харитада йўллар, бинолар, мавжуд ёки режалаштирилган суғориш тизими, кимёвий дорилар-
ни сақлаш омборлари, кимёвий дориларни тайёрлаш жойи, юкларни тушириш ва юклаш майдо-
ни, ҳосил даврида уни йиғиш ҳудуди каби объектлар ҳам кўрсатилади. Кўчатларни экиш вақтида 
яроқсиз ерларни четлаб ўтиш учун бу харита қўл келади. Шамол кўп эсадиган ҳудудларда иҳоталар 
шундай режалаштирилиши керакки, баҳорда боғ ҳудудидаги ҳаво чиқиб кетишига тўсқинлик 
бўлмаслиги керак. Аслини олганда, шамолдан ҳимоя қилувчи иҳоталар боғга кўчатларни экишдан 
бир неча йил олдин барпо қилиниши керак, шунда янги экилган кўчатлар ҳам шамол хавфига дучор 
бўлмайди.

Кейинги босқич бу ҳар бир боғ бўлаги учун алоҳида режа ишлаб чиқишдир. Умуман олганда да-
рахтлар энг кўп ёруғлик олишлари учун қаторлар шимол-жануб йўналишида ётқизилади. Агар совуқ 
ҳаво ҳайдалиши муҳим аҳамиятга эга бўлса, нишабликларда дарахтлар қатори энига эмас, бал-
ки юқоридан пастга қараб ётқизилиши лозим. Кўчатларни ўзаро жойлаштириш масофаси дарахт 
ўсиш суръати, режалаштирилган кесиш ва шакл бериш усулларидан келиб чиқиб белгиланади. Да-
рахт ўсиш суръати пайвандтаг тури, пайвандустнинг тез ўсарлиги ва тупроқ унумдорлигига боғлиқ. 
Масалан, Маззард ёки Магалеб пайвандтагларига уланган гилос кўчатлари анъанавий шакл бериш 
тизимларида ўзаро 5-7 метр масофада экилади. Монморанси каби ўсиш суръати пастроқ олча пай-
вандустлар эса худди шу пайвандтагларда 1-2 метр яқинроқ экилиши мумкин. 

45-расм. Кучли шамолнинг гилос ривожланишига салбий таъсирлари.

Шарқий Европада Монтморенсидан ҳам кўра секин ўсувчи Морелло олча дарахтлари бута 
кўринишида янада яқинроқ масофада экилади. Ўсиш суръати юқори гилос навлари учун Евро-
пада яратилган пакана пайвандтаглар ҳозирда синовдан ўтказилмоқда. Агар бу синов натижала-
ри муваффақиятли чиқса, гилос дарахтларини ўзаро янада қисқароқ масофаларда экиш мумкин 
бўлади. Маззард, Магалеб ва баъзи олча пайвандтагларида ўстириладиган гилос дарахтларига 
анъанавий тарзда тиргаксиз марказий лидер ёки очиқ марказли шакл берилади. Пакана пайванд-
таглардан фойдаланиш ёки шакл беришнинг янгича усулларини қўллаш кўп ҳолларда дарахтлар 
қаддини тик тутиши учун тиргаклар ёки симбағаз тизимлар ўрнатишни талаб қилади.

топография
Афсуски баланд нишабликларни тўғрилаш жуда қийин масала. Гилос етиштирувчи мутахассис-

лар ҳисоб-китобига кўра, нишаблилиги 9% дан юқори жойларда боғ техника воситалари ишлай 
олмайди, айниқса ҳосил терувчи машиналар. Адирлар чўққисини кесиб текислаш ва дара тублари 
ҳамда чуқурликларни тўлдириш орқали жой топографиясини ўзгартиришга уринишлар ҳам бўлган. 
Бу уринишлар оқибатида ер бироз текисланиб, техника воситалари хавфсиз ишлашига имкон 
туғилсада, бироқ тупроқ сифати боғ бўйлаб бир хиллигини йўқотади. Шундай ўзгартирилган жой-
ларда ўсувчи дарахтларда микроозуқалар етишмовчилиги кўзга ташланиб, дарахтлар сифатсиз ри-
вожланади. Бу албатта кутилмаган ҳолат деб бўлмайди, сабаби ер суриб текисланиши оқибатида 
тупроқнинг устки ҳосилдор қисми йўқотилади ёки кўмилади ва унинг ўрнини ишқорга бой дағал 
тупроқ қатлами эгаллайди. Агар нишабликларни текислаб тўғрилаш орқали самарали натижага 
эришиш мақсад бўлса, бунда дастлаб ер устки қатламини алоҳида суриб йиғиш, сўнгра ерни текис-
лаб, ундан кейин суриб қўйилган устки қатламни текисланган ер устига бир хилда тўшаб чиқиш ке-
рак. Шунингдек адир жойларда тупроқ эрозияси рўй бермаслиги учун қоплама ўт ўсимликлар экиш 
талаб этилади. Бундай ҳолатларда дастлаб ўт ўсимлик экиб, сўнгра кўчатларни экишдан аввал 
дарахтлар қатори учун 1-2 м кенгликдаги йўлакчани ўтлардан тозалаш тавсия этилади. Ўтларни 
тозалаш техника воситасида, куйдириш орқали ёки гербицид дори ёрдамида амалга оширилиши 
мумкин. Қуйи ва ётиқ ерларда ботқоқланишни олдини олиш ва ер рельефини тўғрилаш учун ерни 
суриб дарахтлар қатори жойлаштириладиган жўяк тароғини ҳосил қилиш мумкин (бунда дарахтлар 
қатори атрофига нисбатан юқорироқ туради).

шамолдан ҳимоя
Адир чўққилари, тепаликлар ва дараларда боғларни шамолдан ҳимоя қилиш учун етарли чора-

лар кўрилиши керак. Шамол одатда аниқ бир томондан эсадиган жойларда иҳота боғнинг шамол 
йўлига нисбатан қарши томонига тикланади. Шамолдан иҳота дарахтлар боғда ёш кўчатлар экил-
ган вақтидан бошлаб ҳимоя қилиши учун аввалроқ экилиши лозим. Шамол йўлини тўсувчи дарахт-
лар ёруғлик, сув ва озуқалар учун боғ дарахтлари билан рақобат қилмаслиги керак. Шамолдан 
ҳимоя сифатида дарахт танлашда маҳалий тажрибалардан келиб чиқиб ортиқча парвариш талаб 
қилмайдиган ҳамда боғ дарахтлари билан қуёш нури ва тупроқ намлиги учун курашмайдиган яхши 
ҳимоявий дарахт турларига эътибор қаратиш зарур. 

46-расм. Ўзбекистонда шамол ҳимояси учун арзонлиги сабабли теракдан фойдаланиш тавсия этилади. 

Европанинг кўп қисмларида қандағоч (Alnus) туркумидаги дарахтлардан шамол ҳимояси сифати-
да фойдаланиш тол (Salix) ва терак (Populus) туркумидаги дарахтларга нисбатан афзал кўрилади, 
сабаби тол ва терак дарахтлари боғдаги мевали дарахтлари билан рақобатга кириши мумкин, 
қандағочлар эса рақобатлашмайди. Шамолдан ҳимоя қаторини барпо қилишда совуқ ҳаво чиқиб 
кетиши учун бўшлиқлар (дарчалар) қолдириш боғ ҳаёти учун муҳим аҳамиятга эга. Австралия, 
Жанубий Африка, АҚШ каби бир қатор мамлакатларда симёғочларга бириктириладиган пластик 
тўқима тўрлардан иборат сунъий иҳота воситалари ҳам қўлланилмоқда. Бундай сунъий ҳимоянинг 
устунлиги унинг табиий ресурслар учун курашмаслиги, ўрнатилиш тезлиги ва боғ ўсишига қараб 
баландлигини кўтариш мумкинлиги. Аммо бундай шамол иҳотаси доимий эмас ва узоқ муддатда 
серҳаражат усулдир.

тупроқни тайёрлаш
Агар имконият бўлса, боғ барпо этилишидан 1-2 йил аввал яшил ўғит ўсимликлар экилиши тав-

сия этилади. Дала себаргаси ва Судан ўти каби ўсимликлар ер ҳайдалишини яхшилайди, тупроқ 
органик моддаларини бойитади ва катион алмашинувини кучайтиради. Бундай хусусиятлар 
айниқса суви осон тортиладиган дағал тупроқлар учун жуда асқатади. Беда, рапс ва бошқа йирик, 
ўқ томирли ўсимликлар оғир тупроқларда майда тешикчаларни кўпайтириш учун экилиши мумкин. 
Аввал ҳам боғ бўлган майдонлардан эски илдиз ва тўнгаклар тўлиқ кўчириб ташланиши, сўнгра ер 
ҳайдалиб қоплама экин экилиши ва бу экин гилос кўчатлари экилгунига қадар камида 1 йил, имкон 
бўлса бир неча йил давомида ўстирилиши лозим. Тупроқ остки қатлами техника воситалари таъси-
рида зичланганлиги аниқланганда, ер чуқур ҳайдалиши зарур. Кўчатларни экишдан олдин тупроққа 
яхши ишлов бериб, уни бир хил кўринишга келтириш керак.

тупроқ зараркунандалари ва фумигация
Тупроқ таркибида Pratylenchus, Xiphenemia ёки Meloidogyne каби ўсимликларга зарар ет-

казувчи паразит нематодалар бор ёки йўқлигини аниқлаш учун тупроқдан намуналар олиб 
ўрганилади. Баъзи жойларда нематода ва яна шунга ўхшаш тупроқ зараркунандаларига қарши 
тупроқ фумигантидан фойдаланиш мумкин. Қандай фумигантни танлаш пестицидлардан 
фойдаланиш бўйича маҳалий қонунчилик ва аниқ белгилаб олинган касаллик қўзғатувчисига 
боғлиқ. Гилос илдизлари умуман олганда Armillaria, Phytophthora, Verticilliumва Agrobacterium 
каби тупроқ орқали юқувчи касалликларга жуда таъсирчан. Афсуски бу микроорганизмларга 
қарши курашда тупроқ фумигантлари нисбатан самарасиз, айниқса узоқ муддатда. Фумигация 
ўтказиш одатда бир турдаги ёки яқин ўхшашликка эга мевали дарахтлар қайта экилишида тав-
сия этилади. Мисол учун аввал данакли мева етиштирилган жойда гилос боғини яратишдан 
олдин тупроқ фумигациясини амалга ошириш мақсадга мувофиқ. Баъзи ҳолларда фумигация-
дан сўнг ўсиш суръати жадаллашган бўлса, бошқа ҳолатларда ўсишда фарқлар деярли сезил-
маган. Фумигация натижаси кўпинча касаллик қўзғатувчи микроорганизм, танланган пайвандтаг 
ва ишлатилган фумигантга боғлиқ бўлади.

сув ҳаракатланиши
Вазиятдан келиб чиқиб ерни чуқур ҳайдаш ёки тупроқ остки қатламини юмшатиш орқали қотиб 

қолган остки қатламларни (заранг қатламни) парчалаш мумкин. Илдиз мустаҳкам ўсиши ва сув эр-
кин сўрилиши учун тупроқ бир неча турли текстураларга эга бўлиши муҳим аҳамиятга эга. Ер чуқур 
ҳайдалганда эркин ва дағал тупроқ қисмлари зичланган қатлам билан аралашиб, унинг донадор-
лиги ўзгаради, тупроқ (сув, ҳаво, иссиқлик ва озиқ) режимларининг яхши алмашинуви учун қулай 
шароит яратилади. Калифорния далаларида кўчатларни экишдан олдин ер 1-2 метр чуқурликда 
ҳайдаб юмшатилганда ёш дарахтларнинг ўсишида ижобий натижалар кузатилган. Орегон шта-
тида ҳам кўчатларни экиш учун чуқурчалар чўмичли экскаватор ёрдамида қазилганда кўчатлар 
ўсишида яхшиланиш кўзга ташланган. Францияда ерни камида 80 см чуқурликда ҳайдаб юмшатиш 
ёш кўчатлар яхши ўсишига туртки бериши қайд қилинган. Бу усуллар қанчалик самарали бўлмасин, 
агар тупроқнинг вертикал тузилиши бир хил кўринишда бўлса қилинган саъй-ҳаракатлар натижаси 
қисқа мудат фойда келтиради холос.

Умумий қилиб айтганда, тупроқ остида сув яхши сўрилмаслиги оқибатида гилос илдизла-
ри учун ҳалокатли анаэроб шароитни келтириб чиқарувчи чуқур оғир тупроқлар ҳолатини ях-

шилаш жуда қийин вазифа. Худди шу каби ер остки сув сатҳи юқори жойларда ҳам тупроқ 
ҳолатини яхши томонга ўзгартириш анча мушкул масала. Агар шундай тупроқлардан фойда-
ланишга тўғри келса, ягона чора сифатида сув ҳаракатланиши учун махсус қувурлар ўрнатиб, 
чуқур оқова ариқлар қазиш ёки ерни суриб дарахтлар қатори учун кўтарилган жўяк тароғидан 
фойдаланиш мумкин. Сув тортувчи қувурлар тўғри ташкил этилиб ўрнатилганда тупроқ тузили-
ши ва юқори ер остки сув сатҳи билан боғлиқ муаммоларни бартараф қилишда ҳақиқатан ҳам 
самарали ечим бўла олади, аммо бундай сув тортиш тизимларининг ҳаммаси ҳам боғ тургунча 
туравермайди.

Дарахт экиладиган жойларда ёки қаторларда ерни суриб кўтариш ҳам самарали усул ҳисобланиб, 
сув тортувчи қувурлар тизимини ўрнатишдан кўра кам ҳаражатлилиги билан устунликка эга. Австра-
лия, Янги Зеландия, Жанубий Африка ва Германиянинг оғир зич тупроқларида ва ер остки сувлар 
сатҳи юқори жойларида мевали дарахтлар кўтарилган пуштада муваффақият билан ўстирилмоқда. 
Флорида штатининг жанубий қисмида тупроқ юзасидан бор-йўғи 1 метр чуқурликда жойлашган ер 
остки сувлари туфайли 125000 гектардан ортиқ майдонда цитрус дарахтлари кўтарилган пушта-
ларда етиштирилмоқда. 

Ўтказилган тажрибаларда 45 ва 70 см баландликдаги эни 2 метрли пушталарга экилган Магалеб 
пайвандтагли Монморанси олча дарахтлари 10 йил давомида текис майдонга экилган дарахтларга 
нисбатан яхшироқ ривожланиб, умумий ҳисобда дарахт бошига ҳисоблаганда кўпроқ ҳосил берган. 
Бу тажриба давомида олинган дастлабки хулосаларга кўра, кўтарилган пуштада етиштириладиган 
гилос дарахтлари сувсизликдан азият чекмаслиги учун уларни суғориш талаб этилади.

3.2.2. суғориш
Саёз илдизли пайвандтагларда, пушта олинган боғларда ва сув ушлаб қолиш хусусияти паст 

қум-шағал тупроқларда ўсувчи гилосларни суғориш фойдалидир. Маҳалий иқлим шароити ер 
ва дарахтлардан сув буғланишига таъсир қилади, бундай таъсир кучли жойларда дарахтларни 
қўшимча суғориш керак бўлади. Баъзи ҳолатларда тупроқ намлигини сақлаш учун ер бетини муль-
чалаш, яъни чириган гўнг, қипиқ, сомон ёки бошқа ўсимликлар чиринди қолдиғи билан қоплаш анча 
самарали усул ҳисобланиб, кези келганда қўлланилиши керак.

Қурғоқчиликдан азият чекувчи минтақаларда Маззард пайвандтаглари ўрнига Магалеб пайванд-
тагларидан фойдаланиш тавсия этилади, чунки ушбу пайвандтаглар сувсизликка чидами анча 
юқори.

Боғни суғориш учун қандай усулдан фойдаланиш яқин-атрофда сув манбаи борлиги, жой нишаб-
лиги ва суғориш тизимини ўрнатиш харажатларига боғлиқ. Суғориш тизимини режалаштиришда 
касалликлар билан боғлиқ муаммоларни ва музламалардан ҳимоя усулларини ҳам ҳисобга олиш 
муҳим аҳамиятга эга. Дарахтлар устидан сувни ёмғирлатиб суғориш тизимидан баҳорги музлама-
ларга қарши кураш воситаси сифатида фой-
даланиш мумкин, аммо дарахтларни намлаш 
бактериал рак ва монилиоз (Pseudomonas 
ва Monilinia турлари) касалликларининг пай-
до бўлишига ҳам сабаб бўлиши мумкин. Том-
чилатиб суғориш усули ҳар бир дарахт учун 
сарфланадиган сув миқдорини аниқ ўлчаш 
имконини беради, шунингдек ўғитларни 
суғориш тизими орқали юбориш учун ҳам 
ишлатилиши мумкин.

3.2.3. тупроқ кимёвий таркиби
Боғ учун танланаётган жойнинг турли 

қисмларидан тупроқ намуналари олиниб, 
уларнинг кислоталилик даражаси ва озуқавий 
ҳолати таҳлил этилиши керак. Боғ ҳудудида 
ҳар хил тупроқли қисмлар бўлса, улар-
дан олинган намуналар ажратиб алоҳида 
ўрганилиши лозим. Бир неча марта лаборато-

47-расм. Гилос дарахтларини томчилатиб суғориш тизимидан 
фойдаланиладиган боғларда пушта (морза) га экиш тавсия 
этилади.

рия таҳлилини ўтказиш билан боғлиқ ҳаражатлар улардан олинадиган фойдали маълумотлар олдида 
деярли аҳамиятсиз. Гербицид қолдиқлари концентрацияси юқори тупроқларга ёш кўчатларни ўтқазиб 
бўлмайди. Симазин ва бошқа бир қатор кучли гербицидлар ёш гилос кўчатлари учун заҳарлидир. 
3.2.3.1. тупроқ кислоталилик ёки ишқорийлик даражаси

Тупроқдаги кўплаб озуқавий моддаларнинг ўзлаштирилиши унинг таркибидаги кислота ёки 
ишқор миқдорига боғлиқ. Тупроқнинг бу хусусияти pH бирлиги билан ўлчанади. pH қанчалик паст 
бўлса, тупроқ кислоталилик даражаси шунчалик юқори бўлади, pH нинг юқори бўлиши эса тупроқ 
ишқорийлилиги юқори эканлигини англатади. Тупроқ кислоталилик даражаси қанчалик юқори 
бўлса, ундаги металл элементларнинг ўзлаштирилиши шунчалик осонлашади. Тупроқ ишқорийлиги 
ошгани сайин ундаги азот, олтингугурт ва калий каби элементлар енгил ўзлаштирила бошлайди. 
Фосфор ва бошқа кўп элементлар тупроқ кислоталилик даражаси 6.0-6.5 атрофида бўлганда осон 
ўзлаштирилади, айни шу кислоталилик даражаси гилос ва бошқа мевали дарахтлар учун энг қулай 
ҳисобланади. Ишқорийлик даражаси 7.5 дан юқори тупроқларда ўсувчи дарахтларда темир, рух, 
бор ва марганец элементлари етишмовчилиги кузатилади. Бундай ҳолатларда тупроқ кислота-
лилигини ошириш учун унга кислота ҳосил қилувчи ўғитлар ёки гипс солинади, боғ кўчатлари 
ўзини тутиб олгандан кейин эса таркибида юқоридаги элементлар мавжуд пуркама дорилар билан 
дарахт баргларига ишлов бериш мумкин. Агар тупроқнинг кислоталилиги кўтарилиб кетса, унга 
оҳак қўшиб, меъёрга келтириш мумкин.

Тупроқ кислоталилик даражаси турли шароитларда минерал моддаларни ўзлаштириш бўйича 
пайвандтаглар имконияти турлича бўлиши тажрибаларда ўз тасдиғини топган. Мисол учун Фран-
ция ва АҚШ ғарбидаги оҳакка бой тупроқларда боғбонлар кўпроқ Магалеб пайвандтагларидан 
фойдаланишни афзал кўришади.

Тупроқ лаборатория таҳлили натижасида унинг таркибида кам бўлган микроозуқаларни аниқлаб, 
керакли ўғитларни кўчатлар экилишидан олдин ерга солиш зарур, шунда озуқалар тупроққа тўла 
қоришиб кета олади.

3.2.3.2. катион алмашинув кўрсаткичи
Катион алмашинув кўрсаткичи (КАК) деб тупроқнинг тупроқ эритмаси таркибидаги катионларни, 

яъни H+, Ca2+, K+ва Mg2+ каби мусбат зарядланган ионларни ушлаб қолиш ва алмаштириш хусуси-
ятига айтилади. КАК юқори тупроқлар дарахтлар учун катта озуқалар манбаи вазифасини ўташи 
мумкин. Таркибида ил ёки органик моддалар концентрацияси юқори тупроқларда КАК ҳам юқори 
бўлса, қумли тупроқларда эса КАК одатда қуйи бўлади. КАК паст тупроқлар озуқаларни етарли 
миқдорда ушлаб қола олмайди, шу сабабли бундай тупроқларда ўсувчи дарахтлар кўпинча кучсиз 
ва нимжон етилиб, қаттиқ совуқлар, касалликлар ва ҳашаротларга таъсирчан бўлиб қолишади. 

Ерга органик чириндилар солиш ёки кўчатлар экилиши-
дан бир неча йил аввал бир йиллик ўсимликларни экиш 
ва уларни тупроқ билан аралаштириб юбориш тупроқ 
таркибидаги органик моддалар миқдорини ва тегишли 
равишда КАК ни оширади.

3.3. кўчатларни экиш ва дастлабки парвариш
Гилос кўчатлари эрта баҳорда тупроққа ишлов бериш 

имконияти туғилиши билан экилиши керак. Жуда кеч экил-
ган кўчатлар шу йил давомида жуда кам ўсади. Қиш юмшоқ 
ўтадиган минтақаларда кўчатлар кеч кузда ёки қиш бошида 
экилиши ҳам мумкин, бундай кўчатлар қишки уйқу давоми-
да яхши илдиз отиб, ўзини тутиб олади.

Ёш гилос дарахтларини кўчатхонадан қабул қилиб 
олиш вақтида новда ва илдизларининг сифати текшири-
лиши лозим. Кўчириш вақтида суви қочган илдизларга 
сув бериш шарт ва барча кўчатлар илдизи бактериал рак 
касаллигидан холи эканлигига ишонч ҳосил қилиш зарур.

Agrobacterium tumefaciens томонидан қўзғатилувчи илдиз раки касаллиги одатда Маззард уруғ-
кўчатларида, Маззард F.12/1 клонида ва Кольт пайвандтагларида учрайди. Ушбу пайвандтагларга 

48-расм. Илдиз раки билан зарарланган кўчатлар 
экилишига асло йўл қўйиб бўлмайди.

ўтқазилган дарахтлар ўз ҳаётини соғлом тарзда бошла-
ши учун уларни экишдан олдин тупроқ ва илдизларга 
рак касаллигига қарши ишлов бериш жуда муҳим. Агар 
илдизларда касаллик белгилари бўлса ёки касаллик 
борлигига шубҳа туғилса, унга Agrobacterium radiobacter 
эритмаси ёки Галлекс, Галтроль каби тайёр препаратлар 
билан ишлов бериб, касаллик янада авж олмаслиги чо-
ралари кўрилиши зарур. Мавжуд муаммолар юзасидан 
боғбонлар маҳалий маслаҳатхона хизматларига муро-
жаат қилиб тавсиялар олишлари мумкин.

Кўчатлар ерга қўйилишида пайванд нуқтаси тупроқ 
сатҳидан бироз юқорироқ чиқиб туриши керак. Кўчатни 
экишдан аввал илдизининг жуда узун ва зарар етган 
қисмлари кесиб қисқартирилади. Қазилган чуқурча – 
кўчат илдизини жойлаш учун етарлича кенг ва чуқур 
бўлиши керак. 

Баъзан қишлоқ хўжалиги техника воситалари билан 
тупроқ қазилганда тупроқда силлиқланган «ойна» юза 
ҳосил бўлади. Кўчат учун қазилган чуқурларда шундай силлиқ юзалар бўлса, улар олиб ташлани-
ши лозим, акс ҳолда кўчат ривожи кечикади. 

Кўчатлар баланд кесиб пайванд қилинган бўлса, уларни жуда чуқур экишда ҳушёр бўлиш керак, 
энг юқори жойлашган ён илдиз тупроқ остида 5-10 смдан ортиқ туширилмаслиги лозим. Пай-
ванд нуқтасини ер остига кўмиб, энг юқори илдизларни тупроқ 
остида 15 смдан қуйи жойлаштириш бир қатор муаммоларни 
келтириб чиқаради. Бу аслида кўчат пайванд нуқтасини қишки 
совуқдан ҳимоя қилиш учун амалга ошириладиган қадимий 
усул, лекин бунда чуқур ер остида кислород етишмаслиги 
оқибатида илдиз ривожланмаслиги мумкин, айниқса секин ил-
диз тикловчи Магалеб пайвандтагларида. Бундай ҳолатларда 
ён илдизлар чириши ва қуйи илдизлар тупроқ сатҳи томон те-
пага ўсиши мумкин. Кўчатлар экилгандан сўнг маҳалий тажри-
ба ва тавсиялардан келиб чиқиб дастлабки парвариш ишлари 
амалга оширилиши зарур.

3.3.1. сифатли гилос кўчатларига қўйиладиган талаблар
Сифатли гилос кўчатларига қўйиладиган талаблар:
 ▪ Баландлиги 1,5–1,8 метр.
 ▪ Кўчатларнинг бўйи ва шакли бир хил.
 ▪ Тўлиқ тиним даври кирганда кўчирилган.
 ▪ Кўчат барглари кўчатзорда сунъий олиб ташланмаган.
 ▪ Агар интенсив боғга экилса – ердан 80 см баландлик ора-
сида 6 ёки ундан кўпроқ ён шохларга эга; ён шохлар узун-
лиги 30–50 см атрофида ва лидер қалинлигининг учдан 
бирига тенг.

 ▪ Уланган жойдан 20 см юқоридан ўлчанганда диаметри 
2 см

 ▪ Зараркунанда ва касалликлардан холи.
 ▪ Нави аслига тўғри.
 ▪ Ким Грин Бутаси усулида шакллантирилса – пастки куртак-
лари соғлом ва тушиб кетмаган

 ▪ Жуда кўп майда томирларга эга.
Дарахтларни боғ сатҳидан бироз баландроқ пушта олиб 

экиш тавсия этилади. Дарахтнинг илдиз бўғзи тупроқдан чиқиш 
жойи фитофтороз ва бошқа касалликларга чалинувчандир. Бу 

49-расм. Кўчат илдизи учун жуда кичик бўлган 
чуқур.

50-расм. Сифатли кўчатларда майда 
илдизлар сони жуда кўп бўлади.

айниқса Ўзбекистоннинг оғир тупроқларида 
аҳамиятлидир. Боғ сатхидан 20-30 см баланд 
қилиб тайёрланган пушта илдиз бўғзини суғориш 
ва ёмғир бўлганда қуруқ сақлаш имконини бе-
ради. Пуштани экишдан аввал тайёрлаш жуда 
муҳимдир. Экишдан сўнг пушта ҳосил қилиш учун 
тупроқни дарахт тагига асло суриб бўлмайди. 

Экишни тупроқ этилиши билан эрта баҳорда 
(айрим вилоятларда кузда) амалга ошириш ке-
рак. Тупроқда намликни юқори бўлганда экил-
ганда илдизлар ўсмайди. Илдизлар барглар 
чиқишидан 30 кун аввал ўсишни бошлайди. 
Шундай экан, эрта экилган кўчатларнинг илдиз-
лари барглар ўсишидан аввал ерга ўрнашиб 
олади. Иложи борича экишни 1 майгача якун-
лаш керак. 
гилос мевалари, илдизлари ҳамда нов-

даларининг турли ўсиш босқичларидаги 
ривожланиши.

Дарахтлар экиладиган вақтда тўлиқ ти-
ним даврида бўлиши керак. Кўчатларда илдиз 
ўсаётганлиги ёки барглар чиқараётганлиги улар-
ни кўчатзорда баҳорда кеч кўчирилганлигидан 
ёки иссиқ жойда сақланганлигидан далолат бера-
ди. Бундай эрта ўсиш дарахтларни кучсизланти-
ради ва боғда яшаб кетиш эҳтимолини камайти-
ради. Экишга келтирилган кўчат илдизлари қуруқ 
бўлмаслиги керак ва экишдан аввал қуришига 
йўл қуймаслик керак. Кўчатлар келтирилгандан 
кейин экиш имконияти бўлмаса уларни намлик 

юқори бўлган талашлар ёки қум билан илдизларини кўмиб қўйиш керак. 
Агар кўчатлар бошқа давлатдан келтирилган бўлса уларнинг илдизлари сувга тўйиши учун 

экишдан аввал камида 24 соатга фақат илдизларини сувга солиб қўйилади. Экишдан кейин яхши-
лаб суғорилади.

Кўчатларни экишдан аввал касалликлар йўқлигига ишонч ҳосил қилинг. Илдиз раки билан касал-
ланган кўчатлар экилмасдан ёқиб юборилиши керак. Агар рак билан касалланган кўчатларни топсан-
гиз, катта эҳтимоллик билан бошқа барча кўчатларни ҳам касалланганлигини таҳмин этиш мумкин. 
Совуқхонада сақланган кўчатларда илдиз раки топилса у сақлаш даврида илдизларга сув сепилганда 

51-расм. Усталик билан тайёрланган пушта.

52-расм. Кўчатларни кўчатзорларда вақтинчалик сақлаш усуллари. 

атрофдаги кўчатларни ҳам касаллаган бўлади. Рак белгилари экил-
гандан кейин пайдо бўлади. 

Экишни бошлашдан аввал кўчатларни боғга олиб киринг. Ҳеч 
қачон кўчатлар илдизлари қуёшда қолиб қуримаслиги керак. Эки-
ладиган чуқурларни экишдан аввал ва илдизлар катталигига мос 
келадиган чуқурликда ковланг. Керагидан чуқур ковлаш экишдан 
кейин тупроқ чўкиши натижасида кўчатларни ер сатхидан пастга 
тушиб қолишига сабаб бўлади. 

Чуқурлар илдизлар бемалол жойлашадиган катталикда ковла-
ниши керак ва соғлом илдизларни экишда қисқартириш асло мум-
кин эмас. Илдизларни букиб чуқурларга жойлаштириш ҳам нотўғри 
ҳисобланади. Чуқурга ташланадиган тупроқ билан бирга ҳар бир 
чуқурга 100-150 грам аммофос аралаштирилиб экиш зарур. Бу 
ҳолатда фосфор ўғитини бериш кейинги 2-3 йилда кўчатларни фос-
форга бўлган талабини қондиради. Эслатма: агар ўғит тупроқ би-
лан яхши аралаштириб ташланмаса, илдизларни зарарлайди. 

Экиш вақтида синган илдизларни кеcиш мумкин. Ковланган 
чуқурга соғлом илдизларни кесиб мос келтиришга ҳаракат қилманг. 
Соғлом илдизларни кесиш кўчатларни кучсизлантириб кесилган 

53-расм. Экишдан аввал илдизларни сувга тўйинтириш.

55-расм. Чуқур экилган кўчатлар суғориш вақтида нам-
ликнинг ортиб кетишидан зарарланади.

54-расм. Бундан ташқари кўчатларда шакл беришга мос 
бўладиган куртакларини ташиш вақтида тушиб кетмаган-
лигини ҳам текшириш зарур. 

56-расм. Кўчатлар экилгандан сўнг 
бўялиши уларни қуёш нурларидан 
сақлайди.

жойларни илдиз раки билан касалланишига олиб келади. Экишдан сўнг кўчатларни уланган жойи 
пуштанинг устидан кўриниб туриши керак. Кўчатни экишдан кейин яхшилаб суғориш керак. Янги 
барг ёки новдалар пайдо бўлмагунича кўп суғориш тавсия этилмайди балки тупроқни намлигини 
керакли даражада бўлиши етарли. 

Экиш ишлари якунлангандан сўнг мақсад қилинган шакл бериш усулига мувофиқ кўчатларни 
кесинг. Агар иссиқ ҳавода экилса ёки иссиқ кунлар бўлиши кутилаётган бўлса, гилос дарахтлари-
ни сувли эмульсия (сувга асосланган бўёқ) билан бўяш тавсия этилади. Бўяшда ернинг устидаги 
дарахтнинг барча қисми тўлиқ бўялади. Умуман ҳар доим ҳам экишдан кейин гилосларни бўяш 
тавсия этилади, айниқса кесилган жойларни. 

Турли сабабларга кўра экилган гилос дарахтлари биринчи йилда яхши тутиб кетмаслиги мумкин. 
Агар гилос дарахтлари орасида қуриган қисми кўп бўлса янги кўчатларни олиб келиб экиш керак. 
Ҳеч қачон гилос дарахтларини кўчириб қуриган қаторларга қайтадан экманг, чунки кўчириб экилган-
да гилослар жуда ёмон тутиб кетади.

3.3.2. Дарахт тирговучи
Гилос ва олча дарахтлари анъанавий тарзда тирговучларсиз экилиб, парвариш қилинади. Маз-

зард ва Магалеб пайвандтаглари одатда ерга яхши илдиз отиб, дарахтни мустаҳкам ушлаб тура 
олади. Лекин ҳозирги кунда янги пакана пайвандтаглардан фойдаланиш тобора ортиб бораётган-
лиги ва бу пайвандтаглар дарахт мустаҳкамлигини яхши таъминлаб бера олмаслигини ҳисобга 
олган ҳолда дарахтларни тутиб турувчи тирговучлар фойдадан холи бўлмайди. Кўп ҳолларда тир-
говучлар умумий махсус шакл бериш тизимининг бир қисми сифатида дарахтларга бириктирилади. 
Шунингдек марказий лидер усулида парвариш қилинадиган гилос дарахтлари учун алоҳида тирго-
вучлардан фойдаланиш афзалроқ бўлиши мумкин.

Барча ҳолатларда тирговучлар дарахтни бутун ҳаёти давомида тутиб тура оладиган мустаҳкам 
бўлиши муҳим аҳамиятга эга. Боғбон учун кучли шамолда тирговуч синиб кетиши ёки йиқилиши 
оқибатида вояга етган ҳосилдор дарахтнинг нобуд бўлишидан аянчлироқ ҳолат бўлмайди.

Баъзи ҳолатларда гилос дарахтларининг бактериал рак (P. mors prunorum) касаллигига таъ-
сирчанлиги жуда кучли бўлади. Дарахт шохларининг сим ёки боғловчи воситаларга ишқаланиши 
оқибатида бу таъсирчанлик янада кучайиши мумкин. Таъсирчан навлар дарахтларни тирговучлар-
га боғлаш вақтида уларга етадиган зарарни имкон қадар камайтириш лозим.

Гилос етиштиришдаги энг асосий омил бу иқлим шароити. Қишки ҳароратлар барқарор ва ер қор 
билан қопланадиган ҳудудларда гилос дарахтлари яхши ўсади ва кўп ҳосил беради. Қиш ниҳоясида 
кун ҳарорати илиши билан баҳорги ўсиш бошланади. Қиш охирида ҳарорат кескин ўзгариши мумкин 
бўлган даврда кўчатларни экиш уларни нобуд қилиши мумкин, яъни қишки уйқудан чиқиб, баҳорги 
ривожланишни бошлаган дарахтларни қишнинг сўнгги аёзларида совуқ уриши мумкин. Кейинроқ 
тушадиган эрта баҳорги музламалар дарахт ҳосилини камайтириши ёки тўлиқ нобуд қилиши ҳам 
мумкин. Кеч баҳорда ёки ёз бошларида кун ҳароратининг бирдан исиб кетиши натижасида мевалар 

57-расм. Кўчириб экилган гилос кўчатлари жуда кучли стрессга тушади.

3. Боғ учун ер танлаш ва кўчат ўтқазиш

қўшалоқлашиб қолади ва харидоргир сифатига зарар етади. Гуллаш даврида ва ҳосил етилганда 
ёмғир ёғиши ҳам ҳосилга катта зарар етказиши мумкин.

Муайян жойлар гилос етиштириш учун бир қатор устунликларга эга бўлиши мумкин: катта сув 
ҳавзаларига яқин жойларда ҳарорат мўътадил бўлади, баландликларда ҳаво яхши тортилади, бу 
эса баҳорги музламалар хавфини камайтиради. Ҳаво яхши айланмайдиган ва тупроқ яхши сув тор-
тмайдиган пастликлар ва дара тубларида гилос етиштириш фикридан боғ барпо этмасдан аввал 
ўз вақтида воз кечиш керак. Боғ учун танланган жой тупроғи лаборатория шароитида текширилиши 
зарур. Суви яхши тортиладиган ва сув ушлаш хусусияти яхши чуқур тупроқлар гилос етиштириш 
учун энг мақбул ҳисобланади. Кислоталилик ва ишқорийлик кўрсаткичи (pH) 6-7 атрофида бўлган 
тупроқлар дарахт учун керакли озуқаларни етказиб бера олади. 

Зичланган қатламлар ёки тупроқ текстурасидаги кескин бузилишлар тупроқнинг сув 
ўтказувчанлигини пасайтиради, шунингдек ер остки сув сатҳининг юқори бўлиши ҳам тупроқ сифа-
тига салбий таъсир ўтказади, шунинг учун бундай жойлардан воз кечиш керак ёки гилос боғларини 
экишдан олдин муаммоларга қарши чоралар кўриш шарт. Кўчатларни экишдан аввал боғнинг аниқ 
режаси тузиб олиниши зарур. Боғ майдонида гилос етиштириш учун яроқсиз ерлардан бошқа 
мақсадларда фойдаланиш лозим, масалан омбор, иш майдончалари ва бинолар каби. 

Пакана пайвандтагларда етиштириладиган гилос дарахтларига тирговучлар ўрнатиш керак 
бўлади. Дарахт қаторларининг йўналиши ва шамолдан ҳимоя воситасининг жойлашуви жой топо-
графиясидан келиб чиқиб белгиланади. Суғориш тизимини режалаштиришда жой хусусиятлари ва 
келгусида вояга етадиган боғ талабларидан келиб чиқиш лозим. Тупроқ ҳолатини яхшиловчи оҳак 
ва бошқа ўғитлар кўчатлар экилишидан олдин солиниши керак. Зарурият бўлган ҳолларда тупроқ 
фумигациясини ўтказиш мумкин.

Кўчатлар боғ майдонига баҳорда имкон қадар эрта ўтқазилиши керак. Кўчат пайванд нуқтасини 
тупроқ сатҳидан бироз кўтариб экиш пайвандуст илдиз отишининг олдини олади. Кўчат илдизлари 
тупроқ остида яхшилаб бостириб кўмилишига ишонч ҳосил қилиш лозим, кўчат чуқурчаси ва ил-
дизи ўртасида бўшлиқлар қолмаслиги зарур. Янги кўчатлар оптимал даражада ривожланиши учун 
қўшимча суғориш талаб этилиши мумкин. 

Боғ учун жой танлаш ва уни барпо қилишдаги эҳтиёткорлик ва пухталик боғни узоқ йиллар даво-
мида барқарор даромад манбаига айлантиришда муҳим аҳамиятга эга.

4. гуллаш, чангланиш ва мева тугилиши

4.1. гилос ва олча дарахтларининг гуллаш табиати
Гилосларда гулларнинг аксарияти 2 йиллик ёки ундан катта шохларда узоқ турадиган (одатда 

10-12 йилгача) гулдаста шохчаларда очилади, шунингдек бир йиллик шохлар асосига яқин қисмида 
ҳам саноқли гуллар очилади. Ҳар бир гулдаста 
шохчада бирталай куртаклар бўлади ва уларнинг 
ҳар биридан 2 тадан 4 тагача гул бўлиши мумкин. 
Демак, пайвандтаг ёки пайвандуст турига қараб 
ҳар бир мевали куртак ичида 2 тадан 4 тагача кул-
куртак бўлиши мумкин. Шу тарзда тўлиқ гуллаш 
даврида дарахтлар гуркираб гуллайди ва барча 
шохлари гуллар билан тўлиқ қопланади. 

Олча дарахтларида ҳам гулкуртаклар 1 йил-
лик новда ва 2 йиллик гулдаста шохчаларда ети-
либ, уларнинг ҳар биридан 2 тадан 4 тагача гул 
очилади. Гилослардан фарқли равишда гуллар 
кўпроқ 1 йиллик шохларда очилади, лекин шунга 
қарамасдан олча шохларида ва гулдаста шохча-
ларда очиладиган гуллар нисбати турли навларда 
турлича бўлиб, улар ўртасида катта фарқлар кўзга 
ташланади, бу кўпинча парвариш усулига боғлиқ. 
Масалан, бир тажрибада Метеор олча навида 1 
йиллик шохларда етилган мевалар улуши 30% 
ни ташкил этган бўлса, худди шу ерда ўстирилган 
Монморанси навида бу кўрсаткич 68% га тенг 

бўлган. Яна бир бошқа синовда Монморанси 1 йиллик шохларида етилган мевалар нисбати бор 
йўғи 35-45% ни ташкил этган. 

Олча дарахтидаги гулдаста шохчалар умри гилос дарахти билан солиштирганда қисқароқ. Ўсиш 
суръати юқори ва ҳосилдор гулдаста шохчаларнинг аксарияти асосан 2 ва 3 йиллик шохларда 
ўсади, 4 ва 5 йиллик шохларда эса ҳосилдорлиги пастроқ бир нечтада гулдаста шохча бўлиши 
мумкин. Вируслар, қишки совуқлар ёки бошқа салбий таъсирлар оқибатида ўсиш суръати сусайган 
дарахтларнинг жуда калта 1 йиллик шохларида келгуси мавсум учун асосан мевакуртаклар ҳосил 
бўлади, натижада эса келгусида пих новдага айланувчи баргкуртаклар деярли ҳосил бўлмайди. 
Бунинг оқибатида келгуси мавсумда 2 йиллик ёки ундан қарироқ шохлар яланғочланиб, камҳосил 
бўлиб қолади. Олча дарахтларида гулдаста шохчалар ривожи ва барқарор серҳосилликни оптимал 
даражада таъминлаш учун унинг йиллик ўсишини қатъий назоратга олиб, унда гул ва вегетатив 
куртаклар бирдек ривожланишига эришиш керак.

4.2. гилосда фенологик даврлар
4.3. гул тузилиши ва уруғланиш жараёни

Алоҳида очилувчи гилос гули ташқи гулкоса, гултожибарг, чангчи (оталик) ва оналик қисмидан 
иборат бўлади. Чангчи оталик ипи ва чангдондан, оналик қисми эса оналик тумшуқчаси, устунчаси 
ва бир жуфт уруғкуртак жойлашган тухумдондан иборат бўлади. Бир уруғкуртак (бош уруғкуртак) 
ривожланиб данакка айланса, иккинчи уруғкуртак эрта босқичда ривождан тўхтайди. 

Чангдон шаклланиши ва чанг етилиш гуллаш давридан бироз аввал рўй беради. Монморан-
си олча навида мейоз жараёни куртак ниш урмагунча кузатилмаган. Чангдон чанг халтачаларига 
тўла икки уяни ўраб турувчи махсус ҳужайралардан иборат бўлади. Чанг чангдон ичидаги уялар 
марказида зич жойлашган юпқа деворли спороген ҳужайралар тўпламидан ажралиб чиқади. Ҳар 

58-расм. Гилос дарахтида новда, шох ва гулкуртаклари-
нинг кўриниши.

бир спороген ҳужайрадан мейоз жараёни орқали шу ҳужайрадаги хромо-
сомаларнинг тенг ярмига эга тўртта микроспора ҳосил бўлади. Микро-
спораларда чанг етилиши билан чанг девори шаклланиб, митоз жараёни 
орқали икки ҳужайрага бўлинади. Бу ҳужайраларнинг бири яна бир марта 
иккига бўлиниб спермия ҳужайралар пайдо бўлади, иккинчиси эса ўсувчи 
(вегетатив) ҳужайрага айланиб, чанг найчасининг уруғчи орқали тухум-
донга қараб ўсишида аҳамиятга эга. Шундай қилиб, етилган чанг дона-
часи чанг найчаси чиқиши учун мўлжалланган тирқишларга эга нисбатан 
қалин ва мураккаб девор билан ўралган учта ҳужайрадан ташкил топади. 

Чангланишдан сўнг чанг уруғчи тумшуқчасида ниш уради ва чанг най-
часи уруғчи орқали тухумдон томон ўса бошлайди. Микропиль орқали 
тухумдонга кирган чанг найчаси синергид ҳужайраларнинг бири ёрдами-
да муртак халтачасини ёради. Чанг найчасининг учи синергид (йўлдош) 
ҳужайра билан тўқнашганда, у ёрилади, синергид эса парчаланиб кетади. Ёрилган найча ичидаги 
генератив иккита сперма ва вегетатив ҳужайралар бошқа суюқ моддалар билан биргаликда муртак 
халтачаси ичига тушади. Муртак халтачаси ичига тушган иккита сперманинг бири тухум ҳужайра 
билан бирлашса, иккинчиси бироз пастроқдаги марказий ҳужайрага қўшилиб эндосперм ҳосил 
қилади.

Гилос дарахтларида меъёрий миқдорда мева тугилиши тўлиқ равишда гул соғлом ривожлани-
ши, самарали чангланиш ва муваффақиятли уруғланиш жараёнларига боғлиқдир. 

4.4. гулкуртак пайдо бўлиши
Ҳар йили баҳорда дарахтларнинг куртак отиши ва қийғос гуллаши инсонларга табиатнинг қайта 

яшариш ва кўпайиш билан боғлиқ мўжизаларини намоён қилади, лекин аслида бу жараён кўзга 
кўринмас тарзда, вегетатив куртакнинг микроскопик даражадаги ўзгаришлар билан гулкуртакка 

59-расм. Тиним даври 60-расм. Вегетациянинг 
бошланиши

61-расм. Куртакларнинг 
ёзилиши

62-расм. Ғунчаларнинг 
ажралиши

63-расм. Тожибаргларнинг 
ёзилиши

64-расм. Гуллаш 65-расм. Тожибаргларнинг 
тўкилиши

66-расм. Косабарг даври 
(мева тугилиши)

67-расм. Косабаргни тушиши

айланиши орқали аввалги мавсум ёзида бошланади. Жараённинг аниқ бошланиш санаси дарахт 
нави ва унинг физиологик ҳолатидан келиб чиқади, бу омиллар эса ўз навбатида об-ҳаво шароити 
ва парвариш усулларига боғлиқдир.

4.5. гулкуртак пайдо бўлишига таъсир қилувчи парваришга оид омиллар
Вегетатив куртакнинг гулкуртакка айланишига дарахт эндоген гормонлари ва бир қанча асси-

милиятлар (фотосинтез маҳсулотлари) ўртасидаги мувозанатга алоқадор ички сигналлар туртки 
беради, деган қарашлар мавжуд. Шу билан бирга муайян боғ парвариш усуллари гул куртаклар 
пайдо бўлиш вақти ва уларнинг сонига таъсир кўрсата олади. Масалан, ўсиш суръати жуда паст 
дарахтларда гулкуртаклар жуда кўп пайдо бўлади. Дарахтни кескин кесиш орқали унинг ўсишини 
тезлаштириш ва бунинг натижасида гул куртаклар пайдо бўлиш вақтини кечиктириш ҳамда улар-
нинг сонини камайтириш мумкин. 

Дарахт вегетатив ўсиш даврини узайтирувчи суғориш усуллари орқали ҳам гулкуртак пайдо 
бўлиш даврини кечиктириш мумкин. Турли пайвандтаглар дарахтнинг ўсиш табиатини назорат 
этиш билан бирга ёш кўчатларда биринчи гуллар неча ёшда пайдо бўлишига ва кейинги йилларда 
очиладиган гуллар миқдорига таъсир кўрсата олади. Дарахт ўсишини бошқарувчи кимёвий дори-
лар ҳам гилосда гулкуртаклар пайдо бўлишига таъсир этиши мумкин.

4.6. гул ривожига таъсир этувчи омиллар
4.6.1. ёзги об-ҳаво ҳарорати

Гулкуртаклар пайдо бўлиш даврининг дастлабки босқичларида об-ҳавонинг ноодатий иссиқ ке-
лиши гул ривожига салбий таъсир ўтказиши мумкин, натижада оналик органига ўхшаш ёки гулто-
жибаргга ўхшаш ўсимталар ҳосил бўлиб, ипча учидаги чангчи ўрнини эгаллайди. Бунинг оқибатида 
гулларда оналик органи қўшмоқланиши рўй беради. Шу тарзда аввалги ёз мавсумида об-ҳавонинг 
иссиқ келиши натижасида жорий мавсумда меваларнинг катта қисми қўшмоқланиб (иккитали ёки 
жуфт мева), харидоргир сифатини йўқотиши мумкин. Бу муаммо гилос ва олча навлари учун бир-
дек хос бўлиб, зарар етувчи ҳосил миқдори мавсум, нав ва минтақага қараб турлича бўлади. 

Ёз илиқ ўтадиган ҳудудларда об-ҳавонинг ғайритабиий исиши муаммони янада кучайтиради. 
Бинг ва Наполеон навлари иссиқлик таъсирида мева қўшмоқланиши ва шакл бузилиши муаммола-
рига айниқса таъсирчан. Ёз жуда иссиқ ўтадиган АҚШ нинг Юта штатида Бинг ҳосилининг 40-80% 
қўш мевалардан иборат бўлиши мумкин. Шу ҳудудда етиштириш учун Анжела, Суит Энн ва Юта 
Жайнт каби навлар селекция қилинган бўлиб, буларга иссиқликдан мевалар қўшмоқланиш муам-
моси хавф солмайди.

4.6.2. қишки совуқликнинг етарлича бўлмаслиги
Куртак ниш уриши ва гуллаш меъёрида ўтиши учун дарахт етарлича қишки совуқлик олиши ва 

шундан сўнг кун ҳароратининг илиши талаб этилади. Қиш илиқ ўтадиган минтақаларда дарахтлар 
етарлича совуқли миқдорини олмасликлари жиддий муаммолар келтириб чиқариши мумкин.

Совуқликка бўлган талаб одатда дарахтлар қишки тиним даврида ҳарорат 0 ва 7С даража 
ўртасида ўтказадиган соатлар (вақт) миқдорига айтилади. Шимолий яримшарда бу давр кеч ок-
тябрь-ноябрь ойларида бошланади. Гилос дарахти ўз навидан келиб чиқиб 7С даражадан қуйи 
совуқлик миқдорини 750 соатдан 1400 соатгача талаб қилиши мумкин. Умуман олганда олча да-
рахтларининг совуқлик талаби гилосга қараганда юқорироқ бўлади.

Совуқлик талаби қондирилгач, муайян иссиқлик тўпланганидан кейин куртаклар ниш ура бош-
лайди. Дарахтлар гуллай бошлаши учун талаб этиладиган энг қуйи ҳарорат ва тўлиқ гуллаш даври 
учун керакли иссиқлик миқдори кўрсаткичлари ҳам турли навларда турлича бўлади.

Совуқлик талабининг етарлича қондирилмаслиги оқибатида гуллаш кечикиб бетартиб ўтади, 
куртакларнинг бир қисми тўкилади ва чанглатувчи навлар билан бир вақтда гуллаш кўнгилдагидек 
ўтмайди, буларнинг натижасида эса тугиладиган мевалар сони камаяди. Қиш нисбатан илиқ 
ўтадиган минтақаларда совуқлик талаби қуйи навларни экиш тавсия этилади. Бундан ташқари да-
рахтларни қишки уйқудан сунъий тарзда чиқарувчи кимёвий дорилардан ҳам самарали фойдала-
ниш мумкин. Водород цианамиди ёрдамида етарлича совуқлик олмаган Сэм гилос дарахтларида 
гуллаш жараёни ҳатто 18 кун илгарироқ бошланишига эришилган. Дарахтлар 350 соат совуқлик 

олгандан сўнг дарҳол дори билан ишлов берилганда куртаклар айниқса яхши таъсир кўрсатган. 
Баҳорги музламалар кўп тушадиган минтақаларда совуқлик талаби юқори гилос навларидан фой-
даланиш тавсия этилади, сабаби бундай навлар одатда баҳор иккинчи ярмида гуллайди ва бу 
вақтда музламалар хавфи камаяди.

4.6.3. баҳорги музламалар
Баъзи гилос етиштириладиган ҳудудларда ҳароратнинг тушиб кетиши оқибатида гул куртаклар-

нинг нобуд бўлиши дарахтлардан юқори ҳосил олишдаги энг катта муаммо ҳисобланади. Дарахт-
ларни совуқ уриши ёки музламалар кузда куртаклар ҳарорат совишига мослашиб улгурмасидан 
олдин, қишда дарахтлар уйқуда эканлигида, қиш охирида дарахтлар совуқлик талабини қондириб 
бўлган, аммо куртаклар илиқ ҳароратга мослашиб улгурмаганда ва айниқса куртаклар ниш уриб 
гуллаш жараёнига киришаётган вақтда рўй бериши мумкин. Гулкуртакларнинг қуйи ҳароратларга 
чидамлилиги тез ўзгарувчан бўлиб, ҳарорат ўзгариши ва гул шаклланиш босқичига боғлиқдир. 

4.6.4. совуққа чидамлилик
Гул куртак уйқудалиги вақтида қуйи ҳароратларда музлаб қолмасликка ҳаддан ташқари совиш 

жараёни орқали эришади.
Ҳарорат 0С даражадан қуйи тушиб кетганда ҳам куртак таркибидаги сув суюқ ҳолатини сақлаб 

қолади, ҳатто куртакка туташ новда тўқималаридаги сувлар муз кристалчаларга айланиб қолганда 
ҳам. Муз кристалчалари пайдо бўлиши оқибатида тўқималар нобуд бўлади. Куртакларда муз крис-
таллчалари пайдо бўлишига қарши ҳимоя эрта кузда ҳарорат пасайиши билан пайдо бўлади. 

Ҳаддан ташқари совиган (ҳарорати 0 С даражадан қуйи, аммо музга айланмаган) сув беқарор 
бўлиб, кичик таъсир туфайли сувда муз кристаллчаларининг пайдо бўлиши сувнинг бирданига 
музлашига олиб келади, натижада эса куртак ичидаги гул муртаги нобуд бўлади, лекин бу жараён 
бир гулдан иккинчисига ўтмайди. Шу тарзда музламалардан сўнг баъзи куртаклар тўқ жигарранг 
тус олади ва бу уларнинг нобуд бўлганлигидан далолатдир, нобуд бўлмаган куртаклар эса яшил 
рангда бўлади. Ҳатто бир куртак ичидаги гулларнинг (2 тадан 4 тагача бўлади) ҳам баъзилари но-
буд бўлиб, қолгани тирик қолиши мумкин. Бир гулнинг қисман нобуд бўлиши жуда кам учрайдиган 
ҳолат.

LT50 (нобуд бўлиш ҳарорати) бу куртакларнинг совуқликка чидамини ўлчаш мезони бўлиб, одатда да-
рахтдаги куртакларнинг 50% ва нобуд бўлиши ва 50% ва омон қолиши мумкин бўлган ҳароратни ифо-
далайди. Кузда ҳаддан ташқари совиш бўлган даврда гулларнинг 50% ни нобуд қилиши мумкин бўлган 
ҳарорат (LT50) -18С дан -20С гача даражани ташкил этади. Бу дарахт новда ва шох тўқималарини нобуд 
қилиши мумкин бўлган ҳароратдан қуйироқ. Шунинг учун эрта тушадиган музламалар гулкуртак ларнинг 
ўзини эмас, балки уларни тутиб турувчи шохларни нобуд қилиши мумкин. 

Куз охирларига бориб новда ва шохларнинг совуқликка чидами куртакларга нисбатан юқорироқ 
бўлади ва LT50, кўрсаткичи -20С ва -22С гача тушади. Ушбу кўрсаткич совуқликка чидамлиликнинг 
энг қуйи даражаси, деб аталади ва қиш давомидаги ички уйқу даврида ўзгармайди, ҳатто ҳарорат 
музлаш даражасидан кўтарилганда ҳам. Музлаш даражасидан қуйи ҳароратлар узоқ сақланиб 
турганда LT50 чидамлилиги ҳар куни 1-2 С га тушиб боради ва умумий ҳисобда -35С даражагача 
тушиши мумкин. Лекин ҳароратнинг кейинроқ музлаш даражасидан юқори кўтарилиши оқибатида 
LT50 соатига 1-2 С даражага кўтарилиб зудлик билан чидамлилик қуйи кўрсаткичига қайтади. Ушбу 
боғлиқлик ўрганилиб, ҳаво ҳароратидан келиб чиққан ҳолда LT50 кўрсаткичини ҳисобловчи тизим-
ларда ишлатилади.

4.6.5. куртакларнинг об-ҳаво исишига мослашуви ва музламаларни олдиндан айтиш
Дарахтлар етарлича совуқлик миқдорини олганларидан сўнг уйқудан уйғонади ва кун 

ҳароратининг исиши билан гул очилишига олиб борувчи жараёнлар ишга тушади. Ушбу иссиқликка 
мослашув даврида куртак чидамлилигини баҳолаш анча мушкул масала. Дастлаб куртаклар ташқи 
ўзгаришларсиз бўртиб шишади, совуқликка энг қуйи чидамлилик -18 С даражага кўтарилади ва 
ҳаддан ташқари совиш хусусияти йўқотилади. Куртак ривожида ташқи белгилар пайдо бўлиши би-
лан алоҳида куртакларнинг совуқликка энг қуйи чидамлилиги -18С даражадан -5С га кўтарилади. 
Айнан шу вақтда куртакларнинг совуққа чидамлилиги катта фарқланади. 

Шунингдек ҳарорат музлаш даражасидан қуйи тушганда ҳаддан ташқари совиш хусусияти 
қайтадан орттирилиши мумкин. Вақт ўтиши билан борган сайин кўпроқ куртаклар совуққа чидамли-
лигини йўқотаверади ва гуллашдан бироз аввал ҳароратнинг -2С -3С даражага тушиши оқибатида 
тўқималар таркибидаги сув музлаши барча куртаклар нобуд бўлишига олиб келади.

Гуллашга яқин гилос куртаклари шафтоли куртакларидан кўра совуққа чидамсизроқ ҳисобланади. 
10% гулларни зарарлаши мумкин бўлган ҳарорат шафтоли ва ўрикда гилосга нисбатан пастроқ 
ҳисобланади. Гуллашга яқин гилос куртаклари совуққа чидамсиз бўлиб боради. Тиним даврида 
-8.3 ҳарорат 10% гулни зарарласа, гуллашга яқин -2.2 ҳарорат 10% гулни зарарлайди. Гуллашдан 
аввал -15 ҳарорат 90% гулни зарарласа, гуллашга яқин -3.9 ҳарорат 90% гулни зарарлайди.

10% -8.3 -3.9 -3.3 -2.8 -2.2 -2.2 -2.2
90% -18 -10 -8.3 -4.4 -3.9 -3.9 -3.9

Гулкуртакларни турли ривожланиш даврида совуққа бўлган чидамлилиги.

4.7. музлама зарарини камайтириш чора-тадбирлари
Қишки совуқларда гулкуртаклар нобуд 

бўлишига чидамлилик соғлом дарахтларда 
энг юқори бўлади. Уйқудаги гулкуртакларнинг 
совуқликка чидамлилигини ошириш учун да-
рахтлар соғлом ўсиши ва кўп гулкуртаклар 
ҳосил бўлишини таъминлашдан ташқари 
боғбонлар амалга ошириши мумкин бўлган 
бошқа айтарли чора-тадбирлар йўқ. Баъзан 
қишки музламалар даврида шамол ҳайдовчи 
ёки иситувчи воситалардан фойдаланиш 
орқали самарага эришиш мумкин, аммо бун-
дай электр асбоблардан фойдаланиш мумкин 
бўлган энг қуйи ҳарорат ҳақида аниқ маълу-
мотлар бўлиши керак. 

Баҳорда музламалардан ҳимоя сифатида 
дарахтлар ости ёки устидан сув пуркаб шамол 
ҳайдовчи аппаратлардан фойдаланиш тав-
сия этилади, баъзан қўшимча равишда иси-
тиш мосламаларини ҳам ишлатиш мумкин. 
Бинг гилос нави ва Монморанси олча навида 
баҳорда гулкуртак ривожланиши мобайнида 
унинг совуққа чидамлилиги кучсизланишини 
ифодаловчи тўққиз босқичнинг ҳар бири учун 
энг қуйи ҳароратлар жадвали ишлаб чиқилган. 
Бу жадвалдан келиб чиққан ҳолда музламадан 68-расм. Ўсувчи ҳамда гулкуртакларни совуқдан зарарланиш 

белгилари.

ҳимоя тизимини ишга тушириш вақтини белгилаш мумкин. Лекин яна бир бор айтиш жоизки, гилос 
боғларини музламалардан ҳимоя қилишнинг энг яхши усули бу уларни музламалар тушмайдиган 
жойларда барпо қилишдир.

Дарахтларда совуқ зарарининг пастки куртакларда кўпроқ бўлишининг сабабларидан бири бу 
пастки куртаклар сояда қолиб юқоридаги куртаклардан кўра кам озуқалар олишидадир. 

4.8. чангланиш ва мева тугилиши
Гилос ҳосилининг мўл бўлиши бир қатор репродуктив жараёнлар кетма-кет муваффақиятли 

амалга ошишига боғлиқ. Бу жараёнлар кетма-кетлигидаги ҳар қандай бўғиннинг амалга ошмаслиги 
ёки меъёрида бўлмаслиги ҳосил камайиши ёки буткул нобуд бўлишига олиб келади. биринчи, та-
лаб яроқли ва мутаносиб чанг манбаининг мавжудлиги. иккинчиси, уруғчи тумшуқчаси рецептив 
(сезувчан) ҳолатга етилганда унга чанг доначаларининг самарали ташиб етказилиши. Учинчиси, 
чанг найчаси уруғчи орқали пастга қараб ўсиб, уруғкуртакни ёриб кириш вақти муртак халтачаси 
етилган даврга тўғри келиши. Ва тўртинчиси, мева ривожланишига керакли шароитни таъминла-
ниши учун қўш уруғланиш рўй бериши ва ундан кейин муртак ва эндоспермнинг ўсиб ривожланиши.

4.8.1. чанг манбаи – номутаносиблик
Номутаносиблик феномени ўсимликлар оламида дарахт нави ўз ичида кўпайишининг олдини 

олиб, бошқа навлар билан чатишиб кўпайишига ундовчи ажойиб ҳодисадир. Лекин ушбу феномен 
боғ парваришида чанглатувчи дарахт навларини топиш ва боғга чангловчи ҳашаротларни (ари-
ларни) жойлаштириш зарурияти билан боғлиқ муайян қийинчиликларни келтириб чиқаради. Гилос 
дарахтларида номутаносиблик ягона бир ген томонидан назорат этилиб, бу ген S1, S2, S3 ва ҳ.к., 
деб белгиланган бир қанча шаклларга (аллель) эга. Оналик органи соматик тўқималари тарки-
бидаги 2 хил аллелдан бирортаси билан умумийликка эга аллелга эга ҳар қандай чанг найчаси 
иштирокидаги уруғланиш муваффақиятсизликка учрайди, сабаби унинг ўсиши уруғчи ярмига етиб 
борганда тўхтаб қолади. Айнан бир дарахт чангининг рад этилиши тушунарли (ўзига нисбатан но-
мутаносиблик), аммо бир хил аллелга эга бошқа навга тегишли яроқли чанг ҳам рад этилади (нав-
лар ўртасида номутаносиблик). Гилос навлари ўртасидаги номутаносиблик алоқалари доим ўзаро 
икки томонлама хусусиятга эга, яъни бир нав иккинчисини чанглата олмаса, иккинчиси ҳам биринчи 
навни чанглата олмайди.

Гилос навлари ўзаро чанглатиш мутаносиблиги бўйича гуруҳларга бўлиб классификация 
қилинган. Бунда ҳар икки S аллеллари бир хил бўлган навлар бир гуруҳга жамланган. Ҳар бир 
гуруҳдаги барча навлар ўзаро номутаносиб бўлиб, улардан бир-бири учун чанглатувчи нав сифа-
тида фойдаланиб бўлмайди, лекин бир гуруҳга кирувчи навлар қолган барча гуруҳлардаги гилос 
навлари билан ўзаро мутаносиб ва чанглатувчи сифатида ўзаро ишлатилиши мумкин. Ҳозирги 
кунга қадар гилос навларининг жами 13 та номутаносиблик гуруҳи аниқланган бўлиб, ҳар бир гуруҳ 
аниқланган 6 хил аллелнинг муайян бир жуфтига эга. Маълум гуруҳларнинг ҳеч бирига мансуб 
бўлмаган барча навлар О гуруҳида жамланган, ушбу навлар ноаниқ S аллель комбинацияларига 
эга. Бу гуруҳ вакиллари универсал донор навлар дейилади, сабаби улар бошқа барча гилос навла-
ри билан ўзаро мутаносибликка эга, яъни уларни чанглата олади. 

XX аср ўрталарида гилос номутаносиблиги бўйича олиб борилган ишларда жуда катта ютуққа 
эришилган. Рентген нурлари билан таъсир этилган чанглар мутацияга учраб S' (баъзан SF деб 
ҳам юритилади) аллель ҳосил бўлган. У бир нав чангининг ўз оналик органида ривожланишига 
тўсқинлик қилувчи таъсирни йўққа чиқаради, яъни дарахт ўзини ўзи чанглата олади. Ўзини ўзи 
чанглатиш хусусиятига эга навлар шунингдек қолган барча гилос навларини чанглата олади ва 
шу сабабли универсал донор навлар ҳисобланади. Бу хусусиятни бошқа янги навларга ўтказиш 
нисбатан осон, чунки у ота-оналарга тегишли мутацияга учрамаган S аллеллар турлича бўлганда 
авлодларнинг ярмига ёки бир хил бўлганда барчасига наслий жиҳатдан ўтади. 

1971 йили Канаданинг Саммерленд тадқиқотлар маркази томонидан чиқарилган Стелла гилос 
нави ўзини ўзи чанглатувчи биринчи нав ҳисобланиб, S3S4 аллелларга эга, аммо S4 мутацияга учраб 
4' типига айланади. Сунъий чанглатиш тажрибаларида у ўзини ўзи тўлиқ чанглатувчи нав эканлиги-
ни намойиш қилди, яъни ўзининг чанги билан ҳам худди бошқа нав чанглатгани каби кўп миқдорда 
ҳосил солган. Кейинчалик Стелла навидан кўчатчиликда Лапинз, Санбёрст, Нью-стар, Сильвия ва 
Старкримсон каби бошқа янги навларга ўз-ўзини чанглатиш хусусиятини беришда фойдаланилди. 



68

Замонавий интенсив гилос боғлари

Тадқиқотчилар томонидан яратилган бир қатор янги ўзини ўзи чанглатувчи гилос навлари 
ҳозирда Европа, АҚШ, Австралия ва Осиё мамлакатлари боғларида синовдан ўтказилмоқда. Ўзини 
ўзи чанглатувчи навлар катта устунликларга эга: бутун боғ ҳудудига қиймати юқори бир навни экиш 
ва бу орқали боғ юмушларини осонлаштириш; ҳосил барқарорлигини таъминлаш (ҳатто об-ҳаво 
шароити асалари ва бошқа чангловчи ҳашаротлар учишига ноқулайлик туғдирган йилларда ҳам 
дарахтлар яхши ҳосил солади, сабаби чангланиш тўлиқ ташқи омилларга боғлиқ эмас); бу дарахт-
лар ҳар қандай ўзини чанглата олмайдиган гилос навлари учун, гуллаш даври тўғри келса бўлгани, 
универсал чанглатувчи донорлар сифатида экилиши мумкин.

гилос навларининг гуллаш даврлари ҳамда ўзаро чангланиш жадвали

Ўзаро  
мутаносиблик 

гурухи

гуллаш даври

Эрта Ўрта-эрта Ўрта Ўрта-кеч кеч

Гуруҳ I (S1S2) Блэк тарте-
риан Чўтир, Тулари Саммит

Гуруҳ II (S1S3) Самба
Эрли Роббин, Сатин, 

Вэн
Кристалина;

Октавия, Олимпус;
Соннет

Регина

Гуруҳ III
(S3S4) Сомерсет

Бинг; Игкпгтвн Перл; 
Корал Шампэйн; 

Эмперор Францис; 
Наполеон (Роял 

Энн); 

Ламберт

Гуруҳ V (S4S5) Кармен
Гуруҳ VI
(S3S6) Дрогана жёлтая Кордия (Аттика);

Старкс Голд
Гуруҳ VII
(S3S5) Хедел-финген

Гуруҳ IX
(S1S4) Роял Лин

Бада; Блэк Репабли-
кан; Эбони Перл; 

Рейниер; Роял 
Ҳелен; Роял Эдди

Силвия Гудзон

Гуруҳ XIII
(S2S4) Роялтон Сэм; Сют ноут

Гуруҳ XVI
(S3S9) Бурлат; Шелэн Тиэтон

Гуруҳ XVII (S4S?6) Роял Хейзл

Гуруҳ XVIII
(S1S9)

Баҳор, Беллиз, 
Эрлизи (Эрли 

Лорри)
Брукс Тамара

Гуруҳ XXII
(S3S12) Воловье Сердце

Нортвондер; 
Шнайдерс,

0900 Зироат
Гуруҳ? (S1S13) Радианс Перл

Гуруҳ?
(S4S13) Блэк Перл

Ўз-ўзини чанглата 
оладиган навлар

S4’ генига эга
(универсал донор 

навлар)

Роял Тиога 
(S1S4’)

Индекс; Лапинс 
(S4’S1);

Свитхарт (S4’S3)

Биг Стар; Блэйз 
Стар; Селесте 

(S4’S1); Эрли Стар; 
Сантина (S4’S1); 

Селах (S3S4’); Стак-
като (S4’S3); Стелла 

(S4’S3); Симфони 
(S4’S1)

Бентон (S4’S9); Каш-
мир (S4’S9); Глесиэр 
(S4’S9); Сандра Роза 
(S4’S3): Сентениэл; 

Скина (S4’S1); Соната 
(S4’S3); 

Суверегн; Санбурст 
(S4’S3);

Вайт Голд 

Блэк Голд; Лала 
Стар; Стардаст 

(S4’S3); 

Юқоридаги жадвалда келтирилган навларнинг барчаси, ўз-ўзини чанглата оладиган нав-
лардан ташқари, бир вақтда гуллайдиган ва бошқа гуруҳга мансуб чанглатувчи нав талаб 
этади. 

Жадвалда келтирилган гилос навларининг гуллаш даврлари турли минтақаларда турлича 
бўлиши мумкин. 

Олча навлари ўртасидаги мутаносиблик алоқалари яхши ўрганилмаган. Бир қатор олча нав-
лари ўзини ўзи тўлиқ чанглата олиши исботланган, масалан Шаттенморель, Фанал, Инглиш 
Морелло, Эрли Ричмонд, Суда ҳамда Венгрия ва Руминия мутахассислари томонидан яра-
тилган яна бир қатор навлар. Монморанси нави юзасидан қайд қилинган маълумотларда эса 
зиддиятлар бор. Ушбу нав одатда ўзини ўзи тўлиқ чанглатувчи деб ҳисобланади, аммо баъзи 
синовларда уни бошқа нав билан чанглатилганда, ҳосилдорлик юқорироқ бўлган. Сўнгги йил-
ларда аниқланган маълумотларга кўра, Монморанси ва Метеор олча нав чанглари ўзларининг 
уруғчисида бошқа нав чангларига нисбатан секинроқ ўсади, бу эса ушбу икки навни қисман 
ўзини ўзи чанглатувчи навлар сифатида баҳолаш лозимлигини англатади. Бироқ амалда Мон-
моранси ўзини ўзи самарали чанглатиши ва мўл ҳосил солиши исботланган, баъзан ҳатто ке-
рагидан ортиқча мева солган ҳолатлар ҳам кузатилади.

Бир қатор олча навлари ўзини ўзи чанглатай олмаслиги қайд қилинган, буларга Остхайм, Кри-
зана, Панди, Чернокорка, Люская, Вавилова, Память, Плодородная Мичурина, Корос, Оттава 391, 
Гомер, Кентиш Ред ва Чейз Морелло навларини мисол қилиш мумкин. Олча навларида ўзаро но-
мутаносиблик фақатгина саноқли ҳолатларда кузатилган. Монморанси, Брюин Валс ва Роуд Валс 
олча навлари ўзаро номутаносиб навлар сифатида бир гуруҳга жамланган. Шунингдек қуйидаги 
навлар жуфтлиги ўзаро номутаносиб эканлиги қайд қилинган: Оттава 391 ва Корос, Оттава 391 ва 
Остхайм, Чернокорка ва Метеор ҳамда Чернокорка ва Остхайм. Олча навларида номутаносиблик-
нинг мураккаб ифодаланиши уларнинг тетраплоидлик хусусиятига (ҳужайраларнинг тўрт тўплам 
хромосомаларга эгалиги) боғлиқ деган тушунча бор, мисол учун гилос навлари диплоидлик (икки 
тўплам хромосомалар) хусусиятига эга.

4.8.2. чанглатувчи дарахтлар
Аксарият гилос навлари ўзини ўзи чанглата олмаслиги туфайли мўл ҳосил олиш учун уларни 

бошқа нав дарахтлари билан чанглатиш талаб этилади. Янги боғ яратиш вақтида чанглатувчи нав-
ларни танлаш жуда муҳим аҳамиятга эга. Боғдаги асосий гилос навларини чанглатиш учун тан-
ланган навлар ўз вазифасини бажаришдан ташқари имкон қадар харидоргир қийматга эга мева 
бериши керак. Чанглатувчи нав асосий нав билан мутаносиб бўлиб, уни кўп ва яроқли чанг билан 
таъминлай олиши шарт. Ҳар икки навнинг гуллаш даври ўзаро мос тушиши керак, шунда гуллар 
очилиши билан уларга чанг етказилишига эришилади. 

Дарахтлар максимал даражада самарали чангланиши учун боғдаги ҳар икки нав дарахтлар сони 
тенг бўлиши ва қаторда кетма-кет экилиши лозим, шунда ҳар бир дарахт атрофида у билан мутано-
сиб бўлган бошқа нав дарахтлари жойлашган бўлади. Лекин амалда камдан кам ҳолларда ҳар икки 
нав бирдек иқтисодий қийматга эга бўлишидан келиб чиқиб, асосий навни имкон қадар самарали 
чанглата оладиган қиймати пастроқ чанглатувчи нав дарахтларидан унумли фойдаланишга тўғри 
келади. 

Шунинг учун одатда боғ яратишда чанглатувчи дарахтлар ҳар учинчи қаторнинг ҳар учинчи да-
рахти ўрнига экилади, бундай схема билан жойлаштириш боғда энг кам сонли чанглатувчи да-
рахтлар билан асосий нав дарахтларининг барчаси яхши чанглаши имконини беради. Чанглатувчи 
дарахтларнинг асосий навга нисбатан яқин жойлашуви муҳим, сабаби асаларилар бир учиши-
да одатда иккита ёки учта дарахтга қўнади ва одатда ўзаро яқин жойлашган дарахтлар бўйлаб 
ҳаракатланади. 

Дарахтлар қатор ичида интенсив (ўзаро яқин) масофада экилганда, чанглатувчи дарахтлар ҳар 
бир қаторда жойлаштирилиши зарур, чунки арилар одатда энг яқин дарахтга учиб ўтиши туфайли 
интенсив боғларда деярли доим қаторлар бўйлаб ҳаракатланади.

4.8.3. чанглатувчи навларни гилос боғларига экиш
Чанглатувчи навлар боғларга экиладиган асосий навларга яқин жойлаштирилиши керак. Гилос 

навларига кўра чанглатувчи навларни экиш схемаси ва сони турлича бўлади. Ўз-ўзини чанглатувчи 
навларга қўшимча чанглатувчи навлар экиш зарур эмас.

1. Ҳосилдорлиги ўртача ва юқори бўлган ўз-ўзини чанглата олмайдиган навларга қуйидаги 
схемада чанглатувчиларни экиш тавсия этилади. Бу навларга маҳаллий Бычье сердце на-

вини киритиш мумкин. х-асосий нав, о-чанлатувчи нав. чанглатувчини асосийга нисба-
ти: 1:9

х х х х х х х х х х х х х

х о х х о х х о х х о х х

х х х х х х х х х х х х х

х х х х х х х х х х х х х

х о х х о х х о х х о х х

2. Ҳар икки нав ҳам қиймати жиҳатдан юқори бўлса ва ўзаро бир-бирини чанглата олса қуйидаги 
схемада экиш тавсия этилади. Регина навига Кордия нави чанглатувчи қилиб экилганда шу тарзда 
экиш тавсия этилади. Регина навига камида бир тарафидан чанглатувчи нав экиш шарт. х-асосий 
нав, о-чанлатувчи нав. чанглатувчини асосийга нисбати: 1:2

х х х х х х х х х х х х х

о о о о о о о о о о о о о

х х х х х х х х х х х х х

х х х х х х х х х х х х х

о о о о о о о о о о о о о

3. Ҳар икки нав ҳам қиймати жиҳатдан юқори бўлса ва ўзаро бир-бирини чанглата олса қуйидаги 
схемада ҳам экиш мумкин. х-асосий нав, о-чанлатувчи нав. Ўзаро нисбати: 1:1

о о о о о о о о о о о о о

о о о о о о о о о о о о о

х х х х х х х х х х х х х

х х х х х х х х х х х х х

4. Агар чанглатувчи навни ҳар бир қаторга экиш зарур бўлса, у ҳолда қуйидагича схемада экиш 
тавсия этилади. х-асосий нав, о-чанлатувчи нав. чанглатувчини асосийга нисбати: 1:5

о х х х х х о х х х х х о

х х х о х х х х х о х х х

о х х х х х о х х х х х о

х х х о х х х х х о х х х

4.8.4. чангланиш ва чангловчи ҳашаротлар
Боғни самарали чанглата оладиган ёрдамчи навлар жойлаштирилгандан сўнг навбатдаги кей-

инги қадам гулларга чанг доналарининг ўз вақтида ташиб етказилишини таъминлашдир. Яхши 
чангланмаслик ҳосилдорлик пасайишининг бош сабабларидандир, айниқса чанг етказилиши учун 
бошқа нав дарахтларни ва чангловчи ҳашаротларни талаб қилувчи навларда. 

Кам ҳосил солинишининг сабаби табиий чангланиш яхши амалга ошмаётгани билан боғлиқлигини 
аниқлашнинг оддий усули қўшимча чанглатишдир. Бунда баъзи шохлардаги гуллар қўл ёрдамида 
чанглатилади ва очиқ чанглатилган шохлар билан солиштирилади. Агар қўл ёрдамида чанглатил-
ган шохларда етилган мевалар сони сезиларли даражада кўпроқ бўлса, демак хулоса қилиш мум-
кинки, боғ кам ҳосил беришининг боиси чангланиш меъёрида амалга ошмаётганидадир.

Ўзини ўзи чанглай олмайдиган навларда мева тугилиши учун боғга асалариларини жойлашти-
риш муҳим аҳамиятга эга. Ҳатто ўзини ўзи чанглатувчи навларда ҳам асаларилар чанг доналарини 
бир гул ичида ёки бир дарахтдаги гуллар ўртасида ташиш орқали ҳосилдорликни оширади. Асала-
ри уялари гулларнинг 10% ни очилган вақтда боғга жойлаштирилиши тавсия этилади. 

Асалариларни бундан эртароқ олиб келиш уларнинг бошқа ўсимлик турларидан олинадиган 
озуқага кўникиб қолишига сабаб бўлиши мумкин. Асалариларни кечроқ олиб келинганда эса баъзи 
гуллар аллақачон яроқсиз ҳолга келиб қолган бўлиши мумкин. Асалариларнинг бутун диққат эъти-

бори фақат гилос гулларига қаратилиши 
учун рақобатчи ўсимликлар гули, хоҳ 
ёввойи ўтлар бўлсин, хоҳ боғ ости экин 
тури, албатта йўқ қилиниши керак. 
Асаларилар боғда фаол озуқаланиш 
даврида ёки ундан бироз аввалроқ 
боғ ҳудудида заҳарли пестицидлар 
қўлламаслик керак.

Боғбон ўз боғига жойлаштираётган 
асалари уяларининг сифати жойида 
эканлигига ишонч ҳосил қилиши керак. 
Баъзи бир мева етиштиришга ихтисос-
лаштирилган ҳудудларда асаларилар ко-
лониясининг сифати қуйи кўрсаткичлари 
махсус ҳужжатлар асосида белгилаб қўйилган. Бу ҳужжатлар мумкатаклар энг кичик ҳажми, фаол ту-
хум қўяётган қиролича асаларининг ҳозир бўлиши, шунингдек ишчи асаларилар сони, тухум, личинка 
ва ғумбаклар миқдори, етарли асалари озуқаси (асал ёки унинг ўрнини босувчи) қанча бўлиши керакли-
ги ва касалликлар қуйи даражасини тартибга солади. Боғни мувофиқ тарзда чанглата оладиган яхши 
ва кучли асаларининг битта уясида 20 000-30 000 атрофида асалариларидан иборат бўлади.

Асалари уясининг сифатига баҳо бериш учун унинг ички ҳолати тажрибали инсон томонидан кўздан 
кечирилади ёки асалариларнинг уядан учиб чиқиши ва киришини четдан кузатиш мумкин. Илиқ об-ҳаво 
(18С даражадан юқори), қуёшли кун ва шамол тезлиги 16 км/с дан секин шароитда фаол уяга 1 дақиқа 
давомида 100 дан ортиқ асалари кириб туради. Боғбонлар бу нарсани ўзлари текшириб кўришлари 
керак. Барча уялар кириш қисмида асалариларнинг бир хилда фаол бўлиши асалари колониялари 
тайёргарлиги бир маромда эканлигини англатади. Гуллар самарали чангланиши учун боғ ҳудудида 
етарлича асалари борлигини текширишнинг яна бир усули бир дарахтда бир вақтнинг ўзида ишлаб 
турган асаларилар сонини санашдан иборат. Об-ҳаво шароити асалари учиши учун қулай бўлганда 
секин-аста дарахтлар атрофини айланиб, ундаги асалариларни 1 дақиқа давомида санаш керак. Агар 
вояга етган ўнта дарахтнинг ҳар бирида ўртача 25-35 тадан асалари ишлаётган бўлса, боғни тўлиқ 
чанглатиш учун етарлича асаларилар бор, деб хулоса қилиш мумкин.

Чангланиш давридаги маҳаллий об-ҳаво шароитидан келиб чиқиб ҳар бир гектар боғ майдони 
учун 3 тадан 5 тагача кучли тайёргарликка эга асалари уяларини жойлаштириш тавсия этилади. 
Чангланиш аъло даражада ўтиши учун асалари уяларини боғ ҳудуди бўйлаб бир хилда жойлашти-
риш керак. Лекин уларни парвариши қулай бўлиши учун тўрттадан олтитагача гуруҳлаб жойлаш-
тириш ва бу гуруҳлар орасидаги масофани заруратга қараб ўзгартириш мумкин. Асалари уялари-
ни каттароқ гуруҳларда ўзаро узоқ масофаларда жойлаштириш тавсия этилмайди, сабаби қўшни 
гуруҳларга тегишли асаларилар озиқланиш доираси ўзаро етарлича туташмайди.

70-расм. Асал ари уялари (чапда) ва асаларилар сув ичиши учун махсус жой (ўнгда). Асалариларга сув ичиш қулай бўлиши 
учун ҳовузчага шох-шабба ташлаб қўйилган.

69-расм. Шмель (чапда) ва асал ари (ўнгда) гилосларнинг мева 
туғишида катта аҳамиятга эга.

Чангланиш даврида об-ҳаво ноқулай келадиган ҳудудларда асаларилар учиши учун яроқли 
қисқа муддатларда гилос дарахтлари самарали чанглаши учун кўпроқ асалари уяларини жойлаш-
тириш жуда муҳим аҳамиятга эга. Кун ҳарорати 12С даражадан қуйи бўлганда асаларилар уяси-
ни деярли тарк этмайди, аммо ҳарорат 20С даражага кўтарилиши билан асаларилар учиши ва 
озиқланиши кескин фаоллашади. Тезлиги 25 км/с дан юқори шамол шароитида асаларилар учиши 
секинлашади ёки умуман тўхтайди. Ёмғир асаларилар учишига тўсқинлик қилади, ҳавонинг юқори 
намлиги эса чангдон очилиши ва чанг доналари тўкилишига йўл қўймайди. Шунингдек ёруғлик ку-
чининг 6000 FC дан пасайиши ҳам асаларилар учишини камайтиради.

Агар гилос боғидаги дарахтлар сурункали равишда керагидан кўп ҳосил солса ва бунинг нати-
жасида мевалар ҳажми кичрайиб, дарахт ўсиши сусайса, чангланиш даврида боғга олиб келина-
диган асалари уялари сонини камайтириш тавсия этилади, шунда камроқ гуллар чангланиб, шунга 
мувофиқ ҳосил бўлади.

4.8.5. Дарахт озиқланиши ва мева тугилиши
Дарахтлар ҳар йили барқарор мўл ҳосил солиши учун вегетатив ва репродуктив ривожланиш 

ўртасида оптимал мувозанатни ушлаб турувчи озиқланиш даражаси муҳим аҳамиятга эга. Дарахт-
ларга ўғит солишдан кўзланган мақсад уларнинг соғлом етилишини таъминлашдир, соғлом дарахт-
лар ўсиш суръати мўътадил бўлади ва кўпгина яхши ривожланган кучли гуллар очади. Ёз охирида 
гилос баргини таҳлил қилиш орқали дарахтнинг вегетатив ўсиш босқичи билан боғлиқ озуқавий 
ҳолатига яхши баҳо бериш мумкин. Бироқ дарахт репродуктив ривожланиш босқичи учун турлича 
оптимал озиқланиш даражалари бўлиши мумкинлиги исботланган ва уларни одатий барг таҳлили 
орқали аниқлаб бўлмайди.

бор
Мева тугилиш вақтида гул тўқималарида Бор (B) элементига талаб айниқса кучаяди. Бир қатор 

мева турларида, жумладан гилос ва олчада ҳам барг тўкилишидан бироз олдин баргларга Бор 
элементини пуркаш гулкуртаклар таркибида унинг миқдорини анча кўпайтириб, кўпроқ мева туги-
лишига таъсир кўрсатган.

Кузда дарахтларга пуркалган Бор бошқа метаболитлар билан бирга барглардан ён атрофдаги 
куртакларга ўтади ва юқори миқдорда йиғилиб, гуллаш даврида гулларда ўз ифодасини топади. 
Бор элементининг мева тугилишига айнан қандай механизм остида таъсир этиши аниқланмаган 
бўлсада, гулкуртаклар таркибида Бор миқдори ошиши кўпинча мева тугилишини яхшилайди. 

азот
Гилос дарахтларида мева тугилиши оптимал даражада амалга ошиши учун гул тўқималарига 

керакли азот ва бошқа озуқалар миқдорини аниқ белгилаш юзасидан ҳали кўп изланишлар ўтказиш 
талаб этилади. Лекин олма дарахтларини ёз охирида шохлар ўсишдан тўхтаган вақтда азот би-
лан ўғитлаш келгуси баҳорда очиладиган гуллар сифатига ижобий таъсир қилган. Ташқи томондан 
гуллар кучли (мустаҳкам) кўринишга эга бўлиб, уруғчи тумшуқчаси 13 кунгача рецептив ҳолатини 
сақлаб турган, мисол учун азот билан ўғитланмаган дарахтларда бу кўрсаткич 7 кунга тенг бўлган. 

Ички томондан эса муртак халтачаси ўғитланмаган дарахт гулларида ривожланишдан тўхтаб 
қолгандан кейин ҳам ўғитланган дарахт гулларида катталашишда давом этган, уруғкуртак яроқлилик 
муддати деярли икки баробар узоқроқ бўлган, уруғланган тухум ҳужайра ва муртак халтачаси ўсиш 
суръати тезлашган. Тажриба учун дарахт танлашда вегетатив белгиларга асосланиб азот элемен-
ти меъёрда бўлган дарахтлар танлаб олинган, шундай бўлсада дарахтларни ортиқча азот билан 
ўғитлаш уруғкуртак сифати ва узоқ туришига ижобий таъсир ўтказган.

Дарахт яхши вегетатив ривожланаётганлигини кўрсатувчи ёзги барг таҳлили балки келгуси баҳорда 
дарахт гулларига керакли бўлган элементлар миқдорини аниқ ифодалаш учун етарли эмас.

4.8.6. чангланишдан кейинги муаммолар
Гарчи дарахтлар яхши мева тугмаслиги одатда чангланишнинг яхши амалга ошмаганлиги билан 

тушунтирилсада, чангланишдан кейин юзага келадиган муаммолар ҳам дарахт ҳосилдорлигига 
жиддий зарар етказиши мумкин. Бу муаммолар чангланишдан кейин рўй берадиган репродуктив 
жараёнлар кетма-кетлигидаги ҳар қандай бўғинда юзага келиши мумкин. Чангланишдан сўнг мева 

тугилмай қолиш сабабларини аниқлаш устида олиб борилаётган изланишларда асосий эътибор 
чанг найчасининг ўсиш суръатига, уруғкуртак яроқлилик муддатига ва самарали чангланиш дав-
рига (СЧД) таъсир қилувчи бир қатор омилларга йўналтирилган. Бу омилларга ҳарорат, озуқа ва 
генетика (ирсият) кабилар киради.

Уруғчи тумшуқчасининг рецептив ҳолати
Гуллаш даврида уруғчи тумшуқчасининг юзаси ҳужайралардан ажралувчи секреция (суюқлик) 

таъсирида намланади ва ғуддача (папилла) қопламали ҳужайралар шишиб, яшил сифат ранг 
олади ҳамда рецептив ҳолатга етилади. 1-2 кун ичида бу юпқа деворли ҳужайралар парчалана-
ди, секреция ажралиши яққол кўзга ташланмайди, тумшуқча юзаси жигарранг тусга кириб, ташқи 
кўринишдан рецептивлик ҳолатини йўқотгандек бўлади. Лекин бу кўриниш алдамчи бўлиб, гул-
лашдан сўнг ҳатто 9-10 кун ўтиб ҳам чанг доначалари ёрилиши ва чанг найчасининг уруғчи бўйлаб 
худди гуллаш куни каби тезлик билан ўсиши кузатилган. 

Шундан хулоса қилиш мумкинки, уруғчи тумшуқчасининг рецептив ҳолати ва уруғчининг 
«қариши» гилос ва олчаларда мева тугилишини чекловчи омиллар ҳисобланмайди.

чанг найчасининг ўсиш тезлиги
Гул ичида ўсувчи чанг найчасининг ривожи ҳарорат 5-25С даража бўлганда амалга ошиши ўз 

тасдиғини топган, шунингдек ҳарорат кўтарилиши билан ўсиш суръати ҳам тезлашади. Давомий 
иссиқ об-ҳаво шароитида гилос гулларида чанг найчаси 2 кунда муртак халтачасига ўсиб етиши 
мумкин. Кўп гилос ва олча навларида чанг найчасининг ўсиш суръати ва унинг ҳароратга боғлиқ 
равишда ўзгариши яхши ўрганилган. 

Уруғкуртак яроқлилиги ва узоқ туриши
Уруғкуртак яроқлилик даври ва мева тугилиши ўртасидаги узвий алоқа мавжуд. Дарахт мўл 

ҳосил солиши учун меъёрий функционал ҳолатда етилган муртак халтачаларининг фоиз кўрсаткичи 
юқори бўлиши жуда муҳим. Гарчи Монморанси олча навида тўлиқ гуллаш даврида 25-40% муртак 
халтачалари тўлиқ етилмаслиги, ривождан тўхтаб қолиши ёки нуқсон билан яроқсиз етилиши қайд 
қилинган бўлсада, бу кўрсаткич баъзи йилларда кузатиладиган кам ҳосилни асослаш учун етарли 
сабаб бўла олмайди.

Меъёрида етилган уруғкуртак ва муртак халтачасининг ўз яроқли ҳолатини узоқроқ сақлаб тура 
олмаслиги мева тугилишига нуқсонли муртак халтачасидан кўра кўпроқ тўсқинлик қилувчи омил-
дир. Гилосларда уруғкуртак яроқлилик муддати ҳақида турлича маълумотлар тўпланган, бунинг са-
баби сифатида яроқлилик муддатини аниқлашда турлича усуллар қўлланилгани, гуллаш даврида 
ва ундан кейин ҳароратнинг турлича бўлгани ва тажрибалар турли навлар устида олиб борилгани 
билан тушунтириш мумкин. 

Бир боғ ичидаги дарахтларнинг озуқавий ҳолати ўртасидаги фарқлар турли тупроқ тузилмаси 
ёки ўғитлашнинг боғ бўйлаб бир хилда амалга оширилмаслиги ёки дарахтлар озуқаларни бир хил-
да ўзлаштирмаслиги оқибатида рўй бериши мумкин. Бир дарахтнинг ўзида юқори ва қуйи қисмлар 
ўртасидаги фарқлар озуқаларнинг дарахт бўйлаб тақсимот қилинишида юқори қисмларнинг афзал 
кўрилиши билан тушунтирилиши мумкин, лекин шу билан бирга одатда қалин шохлар соясида 
қолган қуйи қисмларда углевод захираларининг танқислиги асосий сабаб бўлади.

4.7.7. самарали чангланиш даври
Самарали чангланиш даври (СЧД) тушунчаси гулларда мева тугилиши учун чангланиш амалга 

ошиши керак бўлган даврни ифодалаш учун ишлаб чиқилган. СЧД уруғкуртак яроқлилик давридан 
чанг найчасининг уруғчи бўйлаб пастга ўсиши ва уруғлантиришни амалга ошириши учун талаб 
этиладиган даврни чиқариб ташлагандан сўнг қолган вақт оралиғини билдиради. СЧД гуллашдан 
кейин кунлар билан ўлчанади. 

СЧД қанчалик узоқ давом этса, гул чанглаши лозим бўлган давр ҳам узоқроқ чўзилади ва шунда 
ҳам уруғланиш рўй бериб, мева тугилаверади. Аксинча, СЧД жуда қисқа бўлса, гуллашдан сўнг 
зудлик билан чангланиш талаб этилади.

Мева тугилиши учун қулай об-ҳаво ҳароратида чанг найчалари етарлича тез ўсади ва 
уруғланиш амалга ошиши учун етарли бўлган вақт давомида уруғкуртаклар ҳам ўз яроқли 

ҳолатини сақлаб тура олади. Салқин ҳароратлар уруғкуртак яроқлилик даврини узайтирсада, 
аммо чанг найчаси ўсиш суръатини пасайтиради. 

Анча қуйи ҳароратларда чанг найчаси жуда секин ўсиб, уруғкуртакка у нобуд бўлгандан кейин 
етиб бориши мумкин. Гарчи мўътадил салқин ҳароратлар одатда СЧД ни узайтирсада, бу доим 
ҳам кўп ҳосил солинишига олиб келмайди. Гуллаш даврида ва ундан сўнг об-ҳаво иссиқ бўлганда 
СЧД жуда тез ўтади, сабаби бундай шароитда уруғкуртак яроқлилик даври қисқа бўлади. Об-ҳаво 
шундай иссиқ келганда гулларга чанг доналари тезроқ етказилиши учун дастлабки гуллар очилиши 
билан боғга асалари уяларини жойлаштириш жуда муҳим аҳамиятга эга.

Гилос ва олча навларида СЧД ни аниқлаш учун бир қатор тажрибалар ўтказилган. Бу тажриба-
лар натижаларига кўра, Бинг, Ламберт ва Чайнук гилос навларида СЧД турли йилларда 4 кундан 
7 кунгача муддатга тенг бўлган. Наполеон гилос навида эса 4-5 кунни ташкил этган. Об-ҳаво иссиқ 
келган йилларда Монморанси олча навида СЧД тўлиқ гуллаш 4 кун давом этса, салқин йилларда 
2-4 кунга чўзилган. Об-ҳаво шароитининг ноодатий келиши оқибатида гилос ва олча навларида 
СЧД энг камида 1-2 кун ёки энг узоғида 1 ҳафтагача давом этиши мумкин.

4.7.8. мева тугунчаларининг тўкилиши
Гилос ва олча дарахтида тугиладиган мевалар сони ҳар йили турлича бўлади ва унинг якуний 

миқдори тўкилмай қолган мустаҳкам гуллар сонига боғлиқ. Гилос тури, нави ва айниқса гуллар-
нинг кўп ёки озлигига қараб, очилган гулларнинг 20-65% да мева тугилиши яхши ҳосил кўрсаткичи 
ҳисобланади. Гилос ва олча дарахтларида гул ва мева тугунчалари тўкилиши 3 даврда рўй беради. 
Бу тўкилишларнинг аниқ вақти дарахт нави, ёши ва ўсиш шароитидан келиб чиқади.

АҚШ нинг Висконсин штатида ўтказилган 3 йиллик тажрибада ўзини чанглатувчи Монморанси 
ва Эрли Ричмонд олча навларининг мева тугунчалари тўкилиши чуқур ўрганилган. Бу изланишлар 
натижасида мева тўкилиши ўртача кўрсаткичи Монморансида 64% ни, Эрли Ричмонд навида эса 
70% ни ташкил этган.

Биринчи тўкилиш тўлиқ гуллаш давридан 2-2.5 ҳафта ўтиб юз беради. Биринчи тўкилишдаги 
деярли барча мева тугунчаларининг уруғдон бўшлиғида чанг найчаларининг борлиги чангланиш 
амалга ошганини кўрсатади. Гул чанглашида асаларилар фаол иштирок этмаган йилларда бирин-
чи тўкилишда чанглатилмаган гуллар ҳам узилиб тушади, айниқса бошқа навлар томонидан чан-
глатилиши талаб этиладиган дарахтларда. 

Уруғдон кесиб таҳлил этилганда унинг ичидаги ҳар икки уруғкуртак бужмайиб қолгани аниқланган, 
ривожланаётган гулларда эса уруғкуртакларнинг бири бужмайиб, иккинчиси йирикроқ ва функци-
онал ҳолатда бўлади. Биринчи босқичда тўкилган мева тугунчаларининг бужмайган бирламчи 
уруғкуртаклари ичидаги муртак халтачаси функционал ҳолатини йўқотган бўлади, бунинг сабаби 
ривожланишдаги нуқсонлар ёки уруғланиш амалга ошмасидан туриб қуриб қолишидир.

Мева тугунчаларининг иккинчи бор тўкилиши бир ҳафта ўтиб рўй беради, баъзан эса биринчи 
тўкилишга туташиб кетиши ҳам мумкин. Бу босқичда тўкилган гуллар уруғдонида уч хил ҳолатни 
кўриш мумкин: муртак етилмаган, нуқсонли муртак халтачиси қуриб қолган ва чанглатилмаган.

Учинчи марта тўкилиш иккинчи тўкилишдан 3 ҳафта ўтгач кузатилади ва адабиётларда июнги 
тўкилиш деб ҳам аталади. Бу босқичда тўкилган меваларнинг 90% муртакларга эга бўлади, аммо 
уларнинг меъёрий ҳажмга нисбатан кичкиналиги ўсишдан тўхтаб қолишига сабаб бўлади. 

Гилос дарахтларида гул ва мева тугунчаларининг катта миқдорда тўкилиш сабаблари маъ-
лум эмас. Озуқалар учун рақобат ёки ташқи муҳит билан боғлиқ муаммолар, масалан намлик 
танқислиги, қишки совуқ уриши, вируслар, дарахт танасига етказилган шикаст ва барг тўкилиши 
мева тўкилишига таъсир қилувчи омиллар, деб ҳисобланади. Озуқалар учун рақобатнинг мевалар 
тўкилишига таъсирини қуйидагича асослаш мумкин. 

Биринчидан гуллар қўлда ёки баҳорги музламалар туфайли тўкилиб сийракланганда дарахт усти-
да қолган гулларнинг кўпроқ қисми мева тугади. Иккинчидан, биринчи сафар тўкилган гуллар фоизи 
кейинги тўкилиш фоизига таъсир кўрсатади, яъни биринчи босқичда кўп тўкилса, иккинчи тўкилиш 
нисбатан енгил ўтади, ва аксинча, биринчи тўкилиш нисбатан кам бўлса, иккинчи босқичда кўпроқ 
мева тугунчалари узилиб тушади. Шунингдек биринчи ва иккинчи босқичларда мева тўкилиши 
одатдагидан кўра енгилроқ ўтса, учинчи босқичда тўкиладиган мевалар сони одатдагидан кўра 
кўпроқ бўлади. Гилосларда баъзан учинчи босқичда ҳосилнинг жуда катта қисми йўқотилиши ҳам 
кузатилади. Шу тарзда мева тўкилишининг ҳар йили турли босқичларда турлича ўтиши об-ҳавонинг 

мевалар ривожига бевосита ёки дарахт озуқалари мева ривожига йўналтирилишига билвосита 
таъсири сабабли, деб ҳисобланади.

Гарчи гилос гулларида кам мева тугилиши кўп ҳолларда гилос боғларидан даромад олишдаги 
йирик тўғаноқ бўлсада, жуда кўп мева тугилиши ҳам боғ самарадорлигига путур етказиши мумкин. 
Дарахтлар ортиқча ҳосил солганда, мева ҳажми ва сифатига жиддий зарар етади. Боғбоннинг ол-
дидаги асосий вазифа боғни шундай парвариш қилиш керакки, мевалар сифатига путур етказмаган 
ҳолда дарахт айни мавсумда ўз қувватига яраша мумкин бўлган энг юқори ҳосилни бериб, келгуси 
йиллар учун яхши ўсиб ривожланиши лозим. 

4.8. гилос мевасининг ривожланиши
Гилос меваси 3 босқичда ўсади ва ривожланади. Биринчи ва учинчи босқич меванинг тез ўсиш 

даври ҳисобланади. Биринчи босқич тўлиқ гуллашдан мева данаги қаттиқлашув вақтигача давом 
этади. 2-босқич эса тинч давр ҳисобланади ва гилос мевасининг данагини қаттиқлашув вақтига 
тўғри келади. Биринчи босқичда меваларда ҳужайралар бўлиниш даври ҳисобланади. Меваларда 
ҳосил бўлган ҳужайралар иккинчи ва учинчи босқичда катталашади ва натижада мевалар йирик-
лашади. 

Гилос мевасининг якуний йириклиги ҳужайралар бўлиниш ва уларнинг каттталашуви натижаси 
ҳисобланади, агар бу жараёнга бошқа омиллар таъсир ўтказмаса. Ҳужайралар бўлиниш даври 
қанчалик узун бўлса мева йириклиги шунчалик юқори бўлади. Бу даврда (1-босқич) ҳаво салқин 
бўлса ва ҳужайралар бўлиниши узоқ давом этса, мевалар йирик бўлади. Аксинча, ҳаво иссиқ келиб 
ҳужайралар бўлиниши қисқа бўлса мевалар майдароқ бўлади. Мева йириклиги дарахтда ҳосилни 
қай даражада кўплигига ҳам боғлиқ. Мева кўп бўлганда майдароқ мева кўпаяди. 

3-босқичда ҳам ҳаво ҳарорати муҳим ҳисобланади. Ҳарорат нормал бўлган йилларда мева 
ўсишда давом этади. Агар ҳарорат кўтарилса мева йириклашишдан тўхтайди ва пишиш жараёни 
тезлашиб кетади. 

гилос меваси ўз йириклигининг 25% ни теримдан аввалги бир ҳафта давомида йиғади. 
Гилос йириклигига қуйидаги омиллар ҳам таъсир ўтказади:
 ▪ Нав/пайвандтаг муносабати
 ▪ Кесиш стратегияси (кесиш ҳозирда мева сийраклатишнинг асосий усули ҳисобланади)
 ▪ Мева юкининг кўплиги
 ▪ Дарахтнинг ўсиш тезлиги
 ▪ Суғориш – айниқса гуллаш, мевани ҳужайралар бўлиниш даври ва 3-босқичида муҳимдир
 ▪ Макро ва микро эелементлар билан таъминланганлик
 ▪ Баргларнинг йириклиги ва соғломлиги
 ▪ Қуёш нурлари билан етарли таъминланганлик. Ёруғлик етишмовчилиги натижасида барглар ва 
новдаларнинг узун ва ингичка бўлиши 

4.9. меваларни сийраклаштириш
Гилос меваларини бозорбоп бўлишида ва 

юқори нархда сотилишида асосий омиллардан 
бири бу гилос мевасининг йириклигидир. Уму-
ман гилос навларини танлашда табиатан йирик 
бўлишга мойил навларни экиш тавсия этилади. 
Шунга қарамасдан ҳар қандай навда мева сий-
раклатиш орқали йирик меваларни етиштириш-
га эришиш мумкин. 

Янги ўз-ўзини чанглатиш хусусиятига эга 
юқори ҳосилдор навларни Ўзбекистонда етиш-
тириш бошланганига 5-6 йил бўлди. Скина, 
Лапинс ҳамда Свитхарт навлари ўз-ўзини чан-
глатиш ва керагидан ортиқ мева тугиш хусуси-
ятига эга бўлган навлар сирасига киради. 2016 
ва 2017 йилларда юқоридаги навлар кўп ҳосил 
қилганидан мевалар бироз кичикроқ бўлди. 

71-расм. Гилос ривожланишининг турли даврларида мевада 
бўладиган ўзгаришлар. 

Умуман меваларни сийраклатишни тиним даврида ёки ёзғи кесиш вақтида ҳам амалга оширилиши 
мумкин. Кесиш вақтида мева бериши мумкин бўлган шохлар сийраклатиб кесилади. 

Гилос меваларини сийраклаштириш данак қаттиқлашиш даврида ҳали мевалар ранги яшил 
бўлганда амалга оширилади. Сийраклатишда тўп ҳолда турган мевалар шохнинг пастки қисмидан 
узиб ташлаш орқали тезликда бажарилади. Бунинг натижасида шохнинг ён тарафидаги мевалар 
ҳосил бўлган бўш жойга тушади. Бу орқали мева ва барг ўртасидаги мувозанат ҳосил бўлади ва 
мева ҳажми катта бўлади. бир дона гилос мевасини сифатли етиштириш учун камида 5-6 та 
барг керак бўлади. 

30 мм диаметрга эга гилос меваси 12-13 грамм бўлади. Ярим килограмм мева етиштириш учун 
38 тадан 42 тагача мева керак бўлади. Ўртача олганда 0.5 кг мева узунлиги 30 см бўлган мевали 
шохда етиштирилиши мумкин. Ушбу маълумотлардан келиб чиқиб боғбонлар гектарига маълум 
бир тоннага эришиш учун қанча метр мевали шох кераклигини ҳисоблашлари мумкин. Кўпчилик 
боғбонлар эртапишар навлар учун 1 гектардан 10-12 тонна, ўрта пишар навлар учун 15-18 тон-
на ва кеч пишар навлар учун эса 20-25 тонна мева олиш етарли, деб ҳисоблайдилар. Навлар 
ҳосилдорлик даражаси бўйича ҳам бир биридан катта фарқ қилади. 

Бир гектардан 17 тонна мева олиш режа қилинган бўлса гектарига экилган дарахт сони топила-
ди. Қатор ораси 4.5 метр ва дарахт ораси 2 метр бўлса боғда бир гектарга 1111 та дарахт экилган 
бўлади. Ҳар 30 см мевали шохда ўртача 0.5 кг мева бўлишини ҳисобга олиб 1 кг мева олиш учун 
60 см мевали шох керак. Битта дарахтдан 15.3 кг мева олинса 1111 та дарахтдан 17 тонна мева 
олинади. Шундай қилиб 9.2 метр мевали шох бўлганда гектаридан 17 тонна мева олишга эришиш 
мумкин. Мевани кам тугиш эҳтимоли борлиги сабабли бу ҳисоб китобларга 25% кўпроқ мевали шох 
талаб этилишини эсда сақлаш зарур. 

72-расм. Гилос мевасини сийраклаштириш. Битта гулкуртак дастасида 2 дона мева қолдирилган (чапда).

5. гилос дарахтларини ўғитлаш ва суғориш

Ўсимликдаги ҳаётий жараёнлар –  фотосинтез, ўсув 
нуқтасида ҳужайралар бўлиниши ва бошқа жараёнлар 
ҳужайраларда сув етарли бўлгандагина яхши ўтади. 
Сувнинг етарли бўлиши икки жараённинг, яъни илдиз ти-
зимининг сув бериб ва барглар юзасининг буғлантириб 
туриш жараёнларининг ўзаро мосланиши билан таъ-
минланади.

Тупроқ намлигини ўлчаб, шунга мувофиқ суғориш 
ишларини ташкил этиш учун тензиометрлардан 
фойдаланилади. Гилос боғларида тупроқдаги нам-
ликни аниқлаш учун 2 хил 30 см ҳамда 60 см узун-
ликда бўлган тензиометрлардан фойдаланилади. 
Тупроқ тури боғда бир хил бўладиган бўлса бир жойга 
ўрнатиш етарлидир. Томчилатиб суғориш тизимининг 
томчилатгичдан 15 см узоқликка ўрнатилади. Қачон 
суғориш кераклигини билиш учун 60 см чуқурликда 
жойлашган тензиометрни ҳар куни бир вақтда эрталаб 
кузатиб бориш керак. Тензиометрларга йил давомида 
дистилланган сув қуйиб туришга тўғри келиши мумкин. 
Кузда бу асбоблар боғдан олинади ва дистилланган 
сувда баҳоргача сақланади. 

5.1. томчилатиб суғориш тизими
Экинларни суғоришда илғор усуллардан ҳисобланган 

томчилатиб суғориш технологиясини жорий қилиш 
борасида Ўзбекистонда кенг кўламли ишлар амал-
га оширилмоқда. Томчилатиб суғориш усули ўзининг 
юқори самарадорлиги, яъни сув ресурслари чекланган-
лик шароитида кам сув сарфлаб, барқарор юқори ҳосил 
олиш имконини бериши билан ажралиб туради.

Шу билан бирга, томчилатиб суғориш технологиясини жорий қилган фермер хўжаликлари, 
ушбу технология жорий қилинган ер майдони бўйича 5 йил муддатга ягона ер солиғи тўлашдан 
озод этилиши юзасидан Солиқ кодексига ўзгартиришлар киритилди. Келгусида янгидан ташкил эти-
ладиган боғлар учун ер ажратиш, фақатгина ушбу майдонларда томчилатиб суғориш тизими ҳамда 
шу каби сувни тежайдиган технологияларни жорий этиш шарти билан амалга оширилиши белги-
ланган.

Томчилатиб суғориш тизимининг ўзига хослиги унинг босим остида ишловчи сув 
тақсимловчи доимий тармоқдан иборатлиги билан белгиланади. Ушбу тармоқ меъёрдаги 
сувни узлуксиз ва мунтазам равишда экинларнинг илдиз қатламларига етказиб беради. Ер 
устидан суғоришнинг қарийб барча усулларида суғориш пайтида тупроқда сувга бўкиш ва 
суғоришдан кейин қуриб кетиш ҳолатлари юз беради.

Томчилатиб суғоришда тупроқ эмас, балки мевали дарахт суғорилади! Сув илдиз тизимига тез-тез 
ва кам-кам берилганлиги сабабли мевали дарахтларнинг илдиз тизими тупроқнинг юза қатламига 
зич жойлашиб ривожланади (шу сабабли интенсив боғларда бегона ўтларга қарши ўз вақтида до-
имий курашиш жуда муҳимдир).

Суғориш шланглари диаметри 16-25 мм ли полиэтилендан тайёрланади. Боғларда 
қўлланиладиган шлангларда томчилатгичлар ҳар 50 см масофада жойлашган бўлиши ва соатига 

73-расм. Тензиометр – тупроқ намлигини ўлчовчи 
асбоб.

камида 1,6-2 ёки 4 литр сув тушириш имконига эга бўлиши керак. Гилос боғларида ҳар бир да-
рахт қатори учун икки қатор намлагич шлангларини ўрнатишга тавсия этилади. Боғнинг максимал 
сув талаби дарахтлар вояга етганда, мевали дарахт турига қараб, ёзнинг иссиқ кунларида талаб 
этадиган миқдоридан келиб чиқиб белгиланади. 

5.1.1. томчилатиб суғоришнинг афзалликлари
 ▪ Томчилатиб суғориш – сувни аста-секин айнан ўсимлик илдизи жойлашган ерга етказиб бе-
ришдир. Тупроқдаги намликни оптимал даражада ушлаб турар экан, бу суғориш усули сув-
нинг қуёш ва шамолда буғланиб кетишига ҳам йўл қўймайди.

 ▪ Сув кераксиз жойдаги тупроқни, яъни ариқ ораларини ҳам намлантириш учун сарфланмай-
ди ва илдиз атрофида намликнинг энг мақбул даражаси сақлаб қолинади. Тупроқ тури ва 
мева тури учун, унинг нави ёки ёшига кўра томчилатгичга, суғоришнинг қанча давом этиши ва 
сув сарфи белгиланиши керак. Томчилатиб суғориш тупроқнинг барча турларига мос келади. 
Тупроқ турига кўра сув турлича тарқалади. 

 ▪ Суғориш пайтида тупроқда ҳаддан зиёд намликнинг ортиши экинни сувга бўктирса, суғоришлар 
орасидаги вақтнинг узоқлиги оқибатида тупроқ қуриб кетиб, ўсимликни сувсиз қолдиради. 
Натижада экин яхши ўса олмайди. Томчилатиб суғоришда эса намлик доимий бир хилда 
сақланиши туфайли ўсимлик бир текис ривожланади.

 ▪ Суғоришни автоматлаштириш имконияти мавжуд эканлиги энг кам харажат билан энг катта са-
марага эришиш имконини беради. Шунингдек, боғнинг чекланган равишда намланиши агро-
техник тадбирларни суғориш билан бир вақтда олиб бориш ва меҳнатни тўғри ташкил этиш 
имконини беради. Боғда сувчиларнинг қўл меҳнати кескин камаяди.

74-расм. Томизгич-
лар ҳар бир экинга 
бир хил миқдорда 
сув ва ўғитни ет-
казиб беради. 

75-расм. Тупроқда илдизлар ўсиши учун қулай 
муҳитнинг пайдо бўлиши.

 ▪ Мутахассисларнинг эътироф этишича, томчилатиб суғоришнинг афзаллиги, энг аввало, сув 
ресурсларини иқтисод қилишда намоён бўлади. Боғ турига қараб, 50 фоиз сув тежалади.

 ▪ Минерал ўғитнинг эритилган ҳолда берилиши эвазига эса унинг самарадорлиги бир неча баробар-
га ортиб, 50 фоизгача иқтисод қилишга эришилади ҳамда ўсимлик озуқа моддалар билан яхши 
тўйинади. Экинга сув ва озиқ моддалар унинг эҳтиёжига мос равишда кичик миқдорларда тез-тез 
берилади. Дарахтларни тупроқдаги 
элементларни яхши ўзлаштириши 
ва ўсиши учун кислородга бой муҳит 
пайдо бўлади.

 ▪ Ушбу усулда суғоришнинг асосий 
фойдаси шундан иборатки, сув 
ўсимликнинг фақат илдизига бо-
ради. Сув ва ўғитлар бериш тарти-
бини бошқариш ўсимликларнинг 
ўсишини тезлаштириш ёки секин-
лаштириш имконини беради.

 ▪ Сувнинг ташламага чиқиб кетиши 
мутлақ тугатилиб, фаол қатлам ости-
га сув ва озуқа элементларини сизиб 
кетиш миқдори кескин камаяди.

 ▪ Тупроқнинг табиий унумдорлигини 
тиклаш ва ошириш учун суғориш 
суви билан минерал ўғитлар, ми-
кроэлементлар ва кимёвий ме-
лиорантларни ўлчанган миқдорда 
солишга эришилади. Бундан 
ташқари, илдиз зараркунандала-
рига қарши кимёвий воситаларни 
юқори самарада бериш имконияти 
туғилади.

 ▪ Энг муҳими, даладан оқова сув-
нинг чиқмаслиги боис тупроқ эро-
зияси бартараф этилади. Ушбу 
жиҳат нишаблиги катта ва текис-
ланмаган майдонларда ҳам томчи-
латиб суғоришни қўллаш катта са-
мара беришини кўрсатади. Сувнинг 
тупроққа сингишининг чекланганли-
ги ер ости сувлари кўтарилиб кети-
шига йўл қўймайди.

Томчилатиб суғориш тизимини қуриш 
учун суғориш манбаи, бош иншоот ва 
ҳовуз – тиндиргич, сув насоси ва сув 
фильтри, ўғитловчи мослама ва тизим-
ни бошқариш учун автомат қурилма, 
фильтрларни автомат тозалаши учун 
бошқарув қурилмаси ва магистрал ва 
тарқатувчи қувурлар, электр токи до-
имийлигини таъминловчи қурилма, 
боғнинг маълум бўлагини суғориш учун 
кранларни автоматик ёки қўлда очиш 
маркази, суғориш шланглари, томизгич-
лар, ёрдамчи ва уловчи қисмлар керак 
бўлади.

76-расм. Ховуз-тиндиргич.

78-расм. Ўғитловчи мослама ва суғориш тизимни бошқариш учун 
автомат қурилма.

79-расм. Фильтрларни автомат тозалаши учун бошқарув қурилмаси 
(чапда) ва магистрал ва тарқатувчи қувурлар.

77-расм. Сув насоси ва сув фильтри

Томизгичлар 2 турда бўлади. Биринчи 
тури 1 атмосфера босимидан юқорида 
ишлаб текис ва боғнинг паст ва баланд 
жойларига бир хилда сув етказиб бера-
ди. Иккинчи тури эса текис жойларда сув 
етказиб беришда қўлланилади. Биринчи 
тури боғларда энг кенг фойдаланилади.

5.1.2. томчилатиб суғориш тизими-
нинг камчиликлари

Томчилатиб суғориш тизимининг кам-
чиликлари
 ▪ Сотиб олиш ва ўрнатиш харажатлари 

юқори
 ▪ Томизгичларни тўсилиб қолиш 

эҳтимоли
 ▪ Мевали дарахтлар илдизлари 

юқорида жойлашиши сабабли сув узи-
лишлари катта зарарга олиб келади.
 ▪ Шўрланган ерларда қўллаш чекланган.

Кўриниб турибдики, томчилатиб 
суғориш, энг аввало, сувдан оқилона 
фойдаланишни таъминлайди. Бу тизим 
нафақат ҳосилдорликни, балки меҳнат 

унумдорлигини ҳам оширади. Ернинг мелиоратив ҳолатини яхшилашга, агротехник тадбирларни 
самарали йўлга қўйишга катта ёрдам беради. Шу нуқтаи назардан олиб қараганда, боғдорчиликда 
суғоришнинг ушбу янги тизимини кенг жорий қилиш мамлакатимиз қишлоқ хўжалиги тараққиётига 
улкан ҳисса қўшади.

5.2. Ўғитлаш
Ўсимликларнинг меъёрда ўсиши ва мева бериши учун фақат улар кўп миқдорда ўзлаштирадиган 

макроэлементлар (макро – «катта» демакдир) – азот, фосфор, калий, кальций, олтингугурт, магний 
ва темир зарурдир. Бундан ташқари, микроэлементлар (микро – «кичик, жуда кичик» демакдир) – 
бор, марганец, рух, мис, кобальт ва молибден ҳам зарурдир.

Дарахтнинг дастлабки йилларида азот ва фосфорга бўлган талаби катта бўлади. Мева бериш 
даври бошлангандан кейин калийга бўлган талаб ортади.

Фосфор тупроқда азот ёки калийга нисбатан жуда секин силжийди. Ўзбекистон шароити-
да у, асосан, тупроққа солинган жойида сингийди, энг яхши шароитларда бир йил ичида у 
5–10 см га силжиши мумкин. Шунинг учун уни гилос боғини ташкил этишда, яъни экиш вақтида 
чуқурларга солинади. Ўғит қанча чуқур ва илдизларга яқин солинса, у шунчалик самарали 

80-расм. Электр токи доимийлигини таъминловчи қурилма.

81-расм. Боғнинг маълум бўлагини суғориш учун кранларни автома-
тик ёки қўлда очиш маркази.

82-расм. Томизгичлар.

бўлиши аниқланган. Экилаётган кўчат илдизлари чуқурга солинадиган ўғит билан бир жойга 
тушса илдизлар зарарланиши мумкин. 

Ўзбекистон тупроқларининг кўпчилигида калий етарли миқдорда бўлади, деб тушунилади, шу-
нинг учун ўсимликларда унга эҳтиёж кўп ҳолларда сезилмаслиги мумкин. Аммо шағал тошли, 
кучсиз тупроқларда, кўп суғориладиган (кўп суғорилганда калий ювилиб кетади), шунингдек, сизот 
сувлари юза (1,5 метрдан юқори) бўлган ерларнинг ҳайдалма қатламида калий камайиб кети-
ши мумкин. Бундай ҳолларда ерга калий солишга тўғри келади. Калийни барча тупроқлар яхши 
сақлаб қолади.

Қум тупроқли ва шағал тошли ерлар суғорилганда уларнинг ювилиб кетмаслиги учун кам-
кам миқдорда тез-тез ўғит берилади. Яхши ишланган ва унумдор тупроқли боғларга солинади-
ган ўғит миқдори камайтирилади. Кучсиз ерларда эса кўпайтирилади. Шағал тошли ерларда ўғит 
миқдорини 50% га кўпайтириб берилади.

Ўсимлик илдизи остига янги гўнг солиш ярамайди, чунки у моғорлаб, илдизларни чиритиб 
юбориши мумкин. Гўнгни чиригандан кейин тупроққа аралаштириб солиш лозим. Дарахтларни 
ўтқазганда илдизлар тагига тупроқ солинади, чунки улар ўғитга тегиб қолмаслиги керак.

Ўзбекистон тупроқларининг кўпчилиги ишқорий реакцияга эга, яъни pH юқори. Бундай тупроқларга 
азотнинг аммиакли формаларини солган фойдалироқ, чунки улар тупроқни нордонлаштириб, 
ишқорийликни туширади. Натижада тупроқ эритмасида дарахт илдизлари олиши мумкин бўлган 
минерал моддалар миқдори кўпаяди.

5.2.1. макроэлементлар ва уларнинг хусусиятлари
Гилос боғини ташкил этишдан аввал тупроқ анализини амалга ошириб тупроқда етишмаётган 

элементларни кўчат экишдан аввал аниқлаб уларни тўғрилашга ҳаракат қилиш керак. 

барг таҳлилига кўра ўғитлантириш
Қуйидаги гилос дарахти барг таҳлили натижалари Ўзбекистоннинг 5 вилоятидан (Андижон, 

Фарғона, Наманган, Тошкент, Самарқанд) олинган бўлиб, 2013 йилда АҚШ нинг Калифорния шта-
тида жойлашган лабораторияда текширтирилган. Таҳлил учун барглар июль ойининг иккинчи яр-
мида олиниши керак. Агар тупроқ структураси бир хил бўлса, беш гектар ердан 1 та анализ 
етарли ҳисобланади. Тупроқ анализи 3-5 йилда бир маротаба ўтказиш етарли ҳисобланади. 
Ҳар бир макро-ёки микроэлемент учун гилос барги таркибидаги энг оптимал даражаси олимлар 
томонидан аниқланган.

азот
Азот дарахтларнинг ўсиши, гуллаши, мева тугиши ва мева сифатини яхши бўлишида муҳим 

ҳисобланади. Азотнинг етишмовчилиги мевакуртаклар ривожланишини ва мева тугишини камай-
тиради. Азотни керагидан ортиқча солиш новдалар ўсишини кучайтириб, қуёш нурларининг кам 
тушиши сабабли гулкуртакларни кам ривожланишига олиб келади ва ҳосилдорликни камайтиради. 
Бундан ташқари, мева сифатини ёмонлаштириб, чиришга мойил қилиб қўяди.

Азот солиш дастури тўғри амалга оширилганда гектарига сарфланадиган азотнинг миқдорини 
ярмигача камайтириш мумкин. 

Ёзнинг охирларида ёки теримдан кейин азотли ўғитларни солиш 
жуда муҳим ҳисобланади. Кузда солинган азот дарахт томонидан тез 
ўзлаштирилади ва ушбу азот баргларга бормай илдизларга тўпланиб, 
захира сифатида олиб қўйилади. Баҳорда ўсишни бошлайдиган мева-
куртаклар захира қилиб тўпланган азотдан фойдаланади. 

Азот захирасини юқори бўлиши гуллаш даврини узайтиради ва 
кўпроқ мева тугилишига ёрдам беради. Захира юқори бўлганда гуллаш 
6 кунгача узайиши мумкин. 

Австралия ва Японияда олиб борилган изланишлар дарахтларга 
нитрат азотларни солгандан кўра аммоний азот солинганда гулкуртак-
лар шаклланиши кўпроқ бўлганлигини кўрсатган. 

Аммоний сульфат ва карбамид (мочевина) азотли ўғитлари 
ишқорийликни тушириб, ишқорийлик баланд бўлган боғларда 

Кўчатларнинг биринчи 
йилда яхши ўсишини 
таъминлашда бего-
на ўтларни йўқотиш, 
суғориш ва шамолда 
кўчатлар тебраниши-
нинг олдини олиш азот 
солишдан муҳимроқ 
ҳисобланади. Биринчи 
йилги ўсиш 3-4 йилги 
ҳосилни белгилайди.

83-расм. Гилос барг анализи натижалари! Қизил чизиқдан пасти салбий оқибатларга олиб келади.
Ҳар бир боғда макро- ва микроэлементларга бўлган талаб барг ва тупроқ таҳлилига асосланиб аниқланиши керак.

қўшимча ёрдам беради. Ушбу азотли ўғитларни солишнинг энг 
қулай вақти теримдан кейиндир. Барглар орқали азот бериш 
ҳам фойдали ҳисобланади.

Кўчатларнинг биринчи йилда яхши ўсишини таъминлашда 
бегона ўтларни йўқотиш, суғориш ва шамолда кўчатлар тебра-
нишининг олдини олиш азот солишдан муҳимроқ ҳисобланади. 
Биринчи йилги ўсиш 3-4 йилги ҳосилни белгилайди.

Ёш кўчатларни яхши ўстириш учун кам, лекин тез-тез 
азотли ўғитлар билан озиқлантириш зарур. Гилос дарахтла-
ри экилгандан сўнг соф ҳолда 30 кг азот март ойининг бошидан 
июнь ойигача қисмларга бўлиниб берилади. Агар янги экилган 
кўчатларни тагида бегона ўтлар назорат қилинмаса, сарфланган 
азотнинг кўп қисми йўқотилади, чунки бегона ўтлар илдизи мева 
дарахтларнинг илдизидан кўра зичроқ бўлади. 

Кўчатларнинг ривожланишига кўра азот беришни йил давоми-
да ўзгартириш мумкин. Биринчи йилда камида гилос новдалари 60 см ва кўпи билан 1 метр ўсиши 
етарли ҳисобланади. Агар новдалар биринчи йилда кучли ўсса, уларнинг чиқиш бурчаклари тор 
бўлади, турли касалликлар авж олиб ривожланиши мумкин ва мевага кириши кечикади. Қисқа қилиб 
айтганда, биринчи йилги нормал ўсиш узунлигига эришиш учун азотли ўғитларни ўз вақтида бериш 
зарур. 

Сентябрь ойида камида 2 марта мочевина ўғитини барг орқали сепиш гулкуртакларда азот миқдорини 
ошириб келаси йилда сифатли мева олиш имкониятини беради. Биринчи сепишдан 7 кун ўтгандан сўнг 
2-сепишни амалга ошириш мумкин. Бунда 1 тонна сувга 5 кг карбамид (мочевина) солинади. 

1 тонна олинган гилос учун соф ҳолда бир йилда 5.5 кг азот солиш кифоя қилади.

калий 
Калий барг орқали ҳаводан карбонат 

ангидрид олишни яхшилайди, сувнинг 
шимилишини жадаллаштиради, углевод-
ларни ҳаракатлантиради, шакар, крах-
мал ва оқсиллар ҳосил қилишда катта 
аҳамиятга эга. Дарахтларни совуққа, 
қурғоқчиликка ва касалликларга чидам-
лилигини оширади. Калий куртакларда, 
ўсимликнинг ўсиш ва ҳосил тугиш орган-
ларида, айниқса, кўп тўпланади.

Ўсимликлар ривожланишида ва мева-
ли куртаклар пайдо бўлишида калийнинг 
аҳамияти катта. Калий билан озиқлантириш даражаси оширилганда азотнинг ўсимликка ўтиши ва 
унда азотли органик бирикмаларнинг тўпланиши тезлашади. Қуйидаги расмларда калий етишма-
ганда барг четлари қуриб қайрилиб қолиши кўрсатилган.

1 тонна олинган гилос учун соф ҳолда бир йилда 5.5 кг калий солиш кифоя қилади.

Фосфор 
Углеводларнинг ҳосил бўлишида қатнашади. Фосфор етишмаганда крахмал шакарга айлан-

майди, мой моддаларининг пайдо бўлиши, фотосинтез жараёни кескин сустлашади, илдиз, барг ва 
новдалар яхши ривожланмайди, натижада ҳосилдорлик камайиб кетади.

Гилос боғларини ташкил этишда таркибида фосфор даражаси юқори бўлган (аммофос ёки МАП) 
фосфорли ўғитларидан бирини кўчат экиладиган ҳар бир чуқурга тупроқ билан яхши аралаштириб 
200 граммдан солиш тавсия этилади. Шу орқали соф ҳолда 100 грамм фосфор ҳар бир чуқурга со-
линган бўлади. Агар ўғит тупроқ билан яхши аралаштирилмасдан солинса илдизларга зарар етади 
ва кўчат яхши ўсмайди. Экилгандан кейин дарахтлар яхшилаб суғорилиши керак.

1 тонна олинган гилос учун соф ҳолда бир йилда 1 кг фосфор солиш кифоя қилади.

84-расм. Азот етишмаганда барг 
сарғайиши азот етарли барг билан со-
лиштириб кўрсатилган.

85-расм. Калий етишмовчилигининг баргларда кўриниши.

кальций 
Кальций моддаси мевалар таранглигини таъминлайди ва меваларнинг теримдан кейинги 

ҳолатини яхшилайди. Мевалардаги таранглик хусусияти ва узоқ сақланиш сифати ҳужайра де-
ворлари тузилиши ва структуравий бутунлиги ҳисобига таъминланади. Мевалар этидаги кальций 
ҳужайраларни боғловчи восита вазифасини бажаради, пектин/оқсил тизимлар мувозанатини ме-
ъёрлаштириб, ҳужайралар чидамлигини оширади.

Кальций, шунингдек, мевани муддатидан олдин юмшаши ва пишиб қолишига сабаб бўлувчи жа-
раёнлар ишга тушишининг олдини олади. 

Кальций, одатда, тупроқ таркибида кўп миқдорда бўлади, аммо фақатгина тупроқда эрувчан қисми 
дарахт томонидан ўзлаштирилиши мумкин – бунинг учун тупроқ водород кўрсаткичи (pH) 5,5 ва 
6,5 ўртасида бўлиши зарур. Эримайдиган қисми эса, одатда, бошқа минераллар таркибида ёки 
тупроқнинг турли кўринишларида учрайди (мисол учун, лой ва органик моддалар). Бундай шак-
лдаги кальций дарахт учун узоқ муддатда муҳим аҳамиятга эга.

Дарахт таркибидаги кальций миқдори генетик жиҳатдан назорат қилинади ва тупроқнинг 
кальцийга бой бўлиши дарахтдаги кальций миқдорига таъсир этмайди, яъни дарахт ўз таркибида-
ги кальций миқдорини белгиланган меъёрдан ошиб кетмаслигини таъминлайди. Тупроқ таркибида 
кальцийнинг етишмаслиги дарахтда ҳам кальций тақчиллигига сабаб бўлиши мумкин.

Илдизлар ёрдамида сўриб олинган кальций дарахт бўйлаб, асосан, сув орқали тақсимланади. 
Кальций дарахт танаси бўйлаб ксилема қатлами (сув ва озуқалар йўлаги) орқали кўтарилади ва 
сув борадиган дарахтнинг бошқа қисмларига, асосан, баргларга етказилади. Ҳар қандай сувни 
буғлантирувчи юза ўзига сув тортади, аммо ривожланаётган мевага борадиган сув таркиби баргга 
бораётган сувга нисбатан мураккаброқ бўлади.

Дарахт таркибидаги кальций миқдори учун кураш, асосан, мева ривожи ва новдалар ўсиши 
ўртасида кечади. Янги ўсаётган новдалар дарахтдаги кальцийнинг жуда катта қисмини 
ўзлаштиради. Дарахтнинг янги новдалар ривожлантиришига йўналтирилган ҳар қандай хатти-
ҳаракат мевалар таркибидаги кальций миқдори меъёридан кам бўлишига олиб келади.

Мева ва барг таркибидаги кальций миқдори ўртасида катта фарқ бор. Одатда, мевалар тарки-
бидаги кальций миқдори барглардагига нисбатан анча кам бўлади. Кальций миқдори мевадан ме-
вага ҳам фарқ қилиши мумкин, бунда меваларнинг дарахтда жойлашув ўрни аҳамиятга эга. Дарахт 
юқори қисмида ёки шохлар уч қисмида жойлашган мевалардаги кальций миқдори дарахт қуйироқ 
ёки ички қисмида жойлашган мевалардагига нисбатан камроқ бўлади.

Эрта баҳорда мева ҳужайра деворлари шаклланаётган вақтда аввалги йили дарахт пўстлоқ 
ва ёғоч тўқималарида йиғилган кальций захираси гул, янги тугилган мева ва ёзилаётган бар-
глар учун кальций озуқа манбаси бўлиб хизмат қилади. Ҳужайралар бўлиниш жараёни тугаган 
даврда кальций миқдори энг юқори кўрсаткичга кўтарилади ва кейин аста-секинлик билан мевага 
қараб ҳаракатлана бошлайди. 

Юқори ҳарорат ва сувсизлик (қурғоқчилик) меваларга бораётган кальций оқимини сув билан бир-
га барг томон йўналтириши мумкин, сабаби барглар меваларга қараганда 10 баробар тезроқ сув 
буғлантиради ва уларни сув билан таъминлаб туриш эса зарур. 

Данакли мевалар таркибидаги кальций миқдори, одатда, меъёрда бўлади. Дарахтлар ўсиш 
суръати юқори бўлган ҳолатлар бундан мустасно. Кам ҳосил олиниши ва ёки баҳорда азотли ўғит 
солиш дарахтлар ўсиш суръатини сезиларли даражада оширади. Натижада эса, илдиз орқали 
сўрилган кальций янги ўсаётган новдаларга йўналтирилиши мумкин.

Калий ва магнийнинг тупроқ таркибида мўл бўлиши илдизлар орқали кальций сўрилишига жид-
дий салбий таъсир кўрсатади.

Дарахтдаги азот ёки калий миқдорининг юқори бўлиши қуйидагиларга сабаб бўлади: 1) куч-
ли вегетатив ўсиш, бу эса меваларга борадиган кальций миқдорини

ўзлаштиради; 2) меваларда бузилишлар юзага келиши мумкин; 3) кўпроқ кесиш билан боғлиқ 
қўшимча харажатлар.

Гилос дарахтлари мевага кирган даврдан бошлаб гилос меваси данаги қаттиқлашиш давридан 
мева теримига қадар жами 6 марта ишлов бериш тавсия этилади. Ишловларни 1 тонна сувга 1.5-3 
л ёки гектарига кальцийни хелат формасидаги (масалан, Вуксал Ca – 4л/1тоннага) маҳсулотлардан 
қўшиб амалга ошириш керак. Кальций гилос мевасида етарлича бўлганда мевалар қаттиқроқ 
бўлади, механик зарарланиш ва ёмғирда меваларнинг ёрилиши камаяди ҳамда мева банди узоқ 

муддат ўз яшиллигини сақлаб қолади. Агар терим вақтига яқин ёғингарчилик кўпаядиган бўлса 
кальций билан ишлов бериш сони кўпайиши мумкин.

темир 
Темир дарахтлар учун энг муҳим микроэлементлардан бири ҳисобланади. Темир моддаси камай-

иб кетса барглар оқ яшил ёки сарғиш тусга кириб, хлороз касаллигига чалинади. Қуйидаги расм-
ларда темир етишмаганда баргларда қандай ўзгаришлар бўлиши кўрсатилган. Оҳакка бой бўлган 
тупроқларда темир етишмовчилигидан мева дарахтлари хлороз касаллигига учрайди.

магний
Хлорофил таркибига кириб, баргга яшил тус бериб туради. Тупроқда магний етишмаган-

да хлорофиллнинг ҳосил бўлиши сустлашади, натижада баргда кечадиган ассимиляция жараё-
ни секинлашади, баргнинг ранги оқаради. Етишмовчилик ёши катта баргларда биринчи намоён 
бўлади. Тупроқда калий ҳаддан зиёд кўп бўлганда магний етишмовчилиги пайдо бўлади. Қуйидаги 
расмлардан кўриниб турибдики, магний етишмаганда барглар оқариб кетади.

5.2.2. микроэлементлар ва уларнинг хусусиятлари
Гилос дарахтларида микроэлементлар етишмовчилиги белгилари топилганда таркибида етиш-

маётган микроэлемент бўлган, баргларга пуркалайдиган хелат кўринишидаги воситалардан ве-
гетация даврида бир ёки бир неча марта фойдаланиш мумкин. Фойдаланишдан аввал иш-
лаб чиқарувчи ташкилот тавсияларини тўлиқ ўрганиб, ундан кейин ишловларни ўтказиш мумкин. 
Микро элементларни жуда кўпчилигини касаллик ёки ҳашаротларга қарши курашиш учун тайёрлан-
ган аралашмаларга қўшиш мумкин. 

бор 
Мева ўсимликларининг гуллашига 

ва уруғланишига яхши таъсир этади. 
У ўсимликларнинг меваларини яхши 
тугишига ҳамда улар таркибидаги ша-
кар ва витаминларнинг кўпайишига 
ёрдам беради. Тупроқда бор етишма-
са ўсимликлар секин ўсади, барглари 
сарғаяди (хлороз), улар бужмаяди ва 
тўкилади. Мевалари пўкакланади, ёри-
либ кетади, шакли нотекис бўлади ва 
тўкилиб кетади. Бор жуда кўп миқдорда 
етишмаса ўсимликнинг танаси қуриб ва 

86-расм. Баргларда темир етишмовчилиги. 87-расм. Баргларда магний етишмовчилиги.

88-расм. Баргда рух етишмовчилиги.

барглари тўп-тўп бўлиб қолади. Лекин, борнинг жуда кўп 
бўлиши ўсимлик учун зарарлидир.

Сентябрь ойида сепиладиган карбамиднинг (мочеви-
нанинг) 1-сепишига бор кислотасини 1 тонна сувга 1 кг 
миқдорида қўшиб сепиш тавсия этилади. 

марганец 
Ўсимликнинг ўсишига, меваларнинг ривожланишига, 

улар таркибидаги шакар, витаминларнинг кўпайишига ёр-
дам беради. Ўсимликларнинг касалликларга чидамлили-
гини оширади, нафас олиш ва фотосинтез жараёнларини 
яхшилайди, ҳосилдорликни кўпайтиради. Тупроқда марга-
нец етишмаса баргларда хлороз касаллиги пайдо бўлади. 
Марганец жуда кўп етишмаса шохлар қуриб қолади, мева-
лар оқиш тусга кириб, уларда ёриқлар пайдо бўлади. 
Марганецнинг жуда кўп бўлиши ҳам ўсимликлар учун за-
рарлидир, шунинг учун уни миқдорини оширмай баргдан 
ишловларни ўтказиш лозим.

мис
Ўсимликлар нафас олишини кучайтиради, баъзи фер-

ментларнинг фаоллигини оширади. Мис таъсирида 
ўсимликда хлорофилл ва углеводлар миқдори ортади. 
Мис етишмай қолса, мева дарахтларининг танаси, нов-
даларининг учки қисми қуриб қолади, барглари бужмаяди, 
тўкилади, ўсимликларнинг касалликларга мойиллиги орта-
ди. Гилос дарахтида мис элементини етарли таъминлашда 
касалликларга қарши курашда қўлланиладиган мис купо-
роси етарли ҳисобланади.

рух 
Ўсимликлардаги бир қатор оксидланиш ва қайтарилиш 

жараёнларида иштирок этади. Рух барглар ва поялар-
даги углеводлар миқдорини кўпайтиради, ўсимликнинг 
совуққа чидамлилигини оширади, мевалар тугишига ва 
уларнинг йириклашишига, ширин бўлишига, нордонлигини 
камайтиришига ёрдам беради. Дарахт танасида рух қийин 
ҳаракатлангани учун новдалар ўсиш вақтида сепиб тури-

лади.
Гилос дарахтларида рух баҳор ойида мева тугишдан кейин расмда кўрсатилган даврдан (коса-

барг тўкилиш вақтида) бошлаб жами 3 марта 2-3 ҳафта оралиқда сепиш тавсия этилади. Рухнинг 
биринчи ишловига 1 тонна сувга 5 кг карбамид (мочевина) ва 5 кг магний сульфат қўшиб амалга 
оширинг. Рухнинг хелат формасидаги маҳсулотдан фойдаланиш керак. Бунда 1 тонна сувга 14% ли 
Рух хелатдан 1 кг миқдорида қўшиб ишловларни беринг. 

89-расм. Баргларда марганец етишмовчилиги.

90-расм. Гилосда косабарг тўкилиш даври.

6. гилос ва олча дарахтларига  
шакл бериш ва кесиш

6.1. кесиш ва шакл бериш усуллари ва физиологияси
Кесиш, шакл бериш ҳамда дарахтларни экиш масофасини танлаш ва шунга ўхшаш ишларда 

тўғри қарор қилиш гилос боғида дарахтларни тез мевага киришида, ҳосилдорликни оширишда ва 
мева сифати юқори бўлишида жуда катта аҳамиятга эга. Самарали шох-шабба шакллантириш-
нинг асосий мақсади боғ ташкил этгандан кейинги илк йилларда (3-4 йил) тўлиқ шаклланган шох-
шаббага эришишдан иборат. Шу орқали, боғнинг кейинги йилларида юқори сифатли мева етиш-
тириш, боғда текникалардан самарали фойдаланиш ҳамда ишчиларнинг унумдорлиги ортишига 
эришилади. Бу йўлда боғбонлардан дарахтларни мева тугиш хусусиятларини, кесиш ва шакл бе-
риш усулларини, соя ва ёруғликни гулкуртаклар ривожланишига таъсири тўғрисидаги билимларга 
эга бўлишлари талаб этилади. Замонавий билимларсиз боғни ташкил этишда экиш масофаси, да-
рахтларнинг шакли ва максимал баландлиги, кесиш кучи ва муддатини тўғри белгилаш қийиндир. 

6.1.1. мева тугиш хусусияти ва вегетатив ўсиш
Гилос ва олчалар оддий куртаклар-

дан (битта куртакда барг ёки гул, иккиси 
эмас) иборатдир. Битта куртакда 5 тагача 
гул бўлиши мумкин. Мева 1 ёшли новда-
ларнинг ён куртакларида ёки 2 ёки ундан 
катта ёшдаги шохлардаги «спур» (гулда-
ста гулкуртаклар) ларда пайдо бўлади. 
Спурларда пайдо бўладиган меванинг 
кўплиги дарахт ёшига ва гилос навига 
кўра ўзгариши мумкин. Масалан, олча 
нави бўлган Монтморенси спурларда Ме-
теор навидан кўра камроқ мева тугади. 
Ёруғлик тушиши яхши бўлган шароитда 
гилос спурлари 10 йилгача мева бера 
олади. Олчанинг мевали куртаклари эса 
қисқароқ умр кўради. 

Буюк Британияда ўтказилган тадқиқотлар шуни кўрсатадики спур куртаклар бир ёшли новда-
нинг таг қисмидаги куртаклардан кўра кўпроқ мева тугиш хусусиятига эга экан. Самарали чангла-

91-расм. Гилос бир неча ёшли гулдаста шохлар.

92-расм. Бир ёшли новданинг қуйидаги куртаклардан мева ҳосил бўлади. Улар одатда бир марта мева қилади ва кейинги 
йилгача йўқ бўлиб кетади.

ниш муддати бир ёшли новдалар тигидаги куртакларда спурларга нисбатан қисқа бўлади. Демак, 
спур куртакларда чангланиш даври узоқ муддат давом этади. Бир ёшли новда тагида мева ҳосил 
бўлганда у ердан барг ўсмайди ва новданинг пастки қисми «яланғоч» ҳолатга ўтади. Олчанинг 
Монтморенси навида гулкуртакларнинг ривожланиши новдаларнинг ўсиш тезлигига боғлиқ ҳолда 
шаклланади. Агар йиллик ўртача ўсиш аввалги йили 15 см дан қисқа бўлган бўлса новдаларнинг 
барча ён куртаклари мевали бўлади ва мева тугади, натижада келаси йили новдаларда «ялонғоч» 
қисм пайдо бўлади (мева бўлганлиги учун барг ҳосил бўлмайди) ва мевалар фақатгина учки куртак-
ларда пайдо бўлади. 

«Яланғоч» новда таъсири кўпроқ олча навларида кузатилади. Гилос навларида юзага келади-
ган узун новда бўйлаб фақат барг пайдо бўлиб ён шохларни ўсиб чиқмаслиги «яланғоч» новда 
билан адаштирмаслик керак. Гилосда бу ҳолатни жуда кучли учки устунлик таъсиридан келиб 
чиқади. Учки устунлик деб гилос новдаларининг энг учки куртакларидан гармон чиқиб қуйидаги 
куртаклардан новда ўсишига тўсқинлик қилиш жараёнидир. Қуйидаги расмдан учки устунлик кучли 
бўлганлиги сабабли гилос дарахтида тик ўсаётган шохларнинг ён куртаклари новдаларга айлан-
маган. Бу шохларнинг ён куртаклари тиним ҳолатида ҳисобланади ва уларни ўсишига эришиш-
нинг бир нечта усуллари мавжуд. Шохларни қисқартириб кесиш, шох ёки новдаларни горизонтал 
ҳолатда эгиш, куртаклар устидан «кертиш» қилиш (кесиш) ёки турли гармонлардан фойдаланиб 
тиним ҳолатидаги куртаклардан новда ўсишига эришиш мумкин.

Гилос ва олчанинг учки устунлиги бир биридан фарқ қилади. Гилос навлари акротоник (новданинг 
учки куртакларгина кучли ўсишга мойил) ҳисобланади. Аксинча олча навлари эса базитоник (пастки 
куртаклари кучли ўсишга мойил) ҳисобланади. Олча навлари бу борада бир биридан фарқ қилади. 

6.1.2. кесиш усуллари ва уларни ўсиш ҳамда мева тугишига таъсири
20 асрнинг бошланғич даврида ўтказилган изланишлар дарахтларни кесиш мевага киришни ке-

чиктиришини, ҳосилдорликни камайишини ва дарахт ҳажмини кичиклаштиришини кўрсатган, лекин 
кесилган жойда новдалар ўсишини кучайтирган. Бу натижалар кесиш дарахтлар ҳажмини кичик 
бўлишига олиб келади, деган умумий тушунчани пайдо бўлишига сабаб бўлган ва кесиш дарах-
тнинг дастлабки йилларида бажарилиши керак дейилган. Охирги изланишлар юқоридаги хулоса-
лар кучсизлигини ва кесишнинг таъсири кесиш даври ва унинг даражаси, навлар, дарахт ёши, боғ 
ташкил этилган жой ва шакл бериш усули каби омиллар таъсир ўтказишини кўрсатмоқда. 

кесиш терминларига изоҳ:
 ▪ ёзги кесиш – ўсиш даврида новда ва шохларни танлаб кесиш
 ▪ қишки кесиш – тиним даврида новда ва шохларни танлаб кесиш
 ▪ ёзда чилпиш – новда ёки спурларнинг энг учки куртагини узиб ташлаш
 ▪ қисқартириб кесиш – энг учки куртак пастидан хоҳлаган жойдан кесиш, новдани тагидан кес-
масдан

93-расм. Бир йил аввал бир ёшли новда 
қуйидаги мева солган куртакларни бир йилдан 
сўнг йўқ бўлиши новдаларда яланғочликка олиб 
келади. 94-расм. Гилосда апикал устунлик натижасида (новда чиқариш усул-

лари қўлланилмаса) ён шохлар ўсиб чиқмайди. 

 ▪ сийраклатиб кесиш – Йирик шохларнинг новда ёки 
кичик шохларини тагидан кесиш

 ▪ шохларни янгилаш учун бутоқ қўйиб кесиш – 20-
30 см узунликда қисқартириб кесиш

ёзги ёки қишки кесиш ва унинг даражаси
Ёзги кесиш дарахтларни кучсиз ўсишига олиб келади. 

Ёзги кесиш мавсумда қанча эрта амалга оширилса унинг 
дарахтларни кучсизлантиришга таъсири шунчалик кучли 
бўлади. Шу билан бирга ёзги кесиш кесилган новда ёки 
шохда ўсишини кучайтиради ҳам. Дарахтларда ўсишнинг 
кучсизланиши тўғридан тўғри кесиш кучига ёки даражаси-
га боғлиқ. Қанчалик кесиш даражаси кучли бўлса дарахт-
лар шунчалик кам ўсади. Кесилган новданинг энг учки 
куртагидан ўсиш кучи кесиш даражасининг кучига боғлиқ, 
қанчалик кесиш даражаси кучли бўлса шунчалик ўсиш 
қуввати ҳам кучли бўлади. 

Кесиш бўйича ўтказилган бир неча тадқиқотлар 
қуйидагиларни кўрсатган. Қишда кам кесилган дарахтдар 
энг кўп гулга эга бўлган ва қанчалик кесиш кучи ортган 
сари гулкуртаклар сони шунчалик кам бўлган. Ёзги кесиш 
ҳам, вақтидан қатъий назар, гулкуртаклар сонини камайи-
шига олиб келган. Ёз ва қишда кучли кесилган дарахтлар 
энг кам гулкуртакларга эга бўлган. Ҳосилдорлик ҳам гул-
куртакларга боғлиқ ҳолда қишда кам кесилган дарахтлар-
да энг юқори бўлган. Барча ҳолатларда кам кесилган дарахтларда умумий ўсиш миқдори, кучли 
кесилган дарахтлардан кўра, кўп бўлган.

Ёзги кесишни дарахтларнинг ўсишини камайишига олиб келишининг асосий сабаби кесиш на-
тижасида дарахтларни ўсишига озуқа берувчи баргларни камайиши ҳисобланади. Агар ёзги кесиш 
жуда кеч амалга оширилса, дарахтларда янги ўсишни пайдо бўлиши натижасида дарахтлар қишга 
тайёргарликлари кечикади ва қишки совуқлардан зарарланади. Тиним даврини бошларида кесиш 
эса кесилган жойни баҳоргача битмаслиги натижасида, кеч баҳорда кесишга нисбатан, касаллик-
лар билан кўпроқ зарарланишига олиб келиши мумкин. Яна бир изланиш кам ўсган дарахтлар кўп 
ўсган дарахтларга нисбатан қишки совуқлардан кўпроқ зарарланганини кўрсатган. 

Дунёнинг гилос етиштириладиган кўплаб давлатларида дарахтлар бактериал рак (Pseudomonas 
mors prunorum ва Pseudomonas syringae) ҳамда кумуш ранг барг касалликлари (Chondrostereum 
purpureum) натижасида кучли зарарланади. Кеч кузда, қишда ва эрта баҳорда дарахтларни кесиш 
ушбу касалликлар билан зарарланиш хавфини орттиради. Германияда амалга оширилган тадқиқот 
кесиш гилослар уйғонгандан кейин ўсишга бошланиш арафасида амалга оширилганда зарарлан-
ган тана қисмлари 10 кун ичида дарахтнинг ички суюқлиги билан тўлдирилади ҳамда ҳужайралар 
озуқа ва феноллар билан тўйиниш натижасида касаллик тушишининг олди олинади. Бунинг на-
тижасида иқлим шароит қулай бўлган вақтда 4-5 ҳафтада кесилган шохларда пукаксимон кал-
люс пайдо бўлиб кесилган танани қоплаб олади. Аксинча қишда кесилган шохлар қисми кейинги 
баҳоргача яралари битиб кетмасдан касалликлар билан зарарланиши мумкин. 

Шу каби хавфларнинг мавжудлиги сабабли Европада гилос етиштириувчилар кесишни гул-
лашдан кейин ёки август охири ва сентябрь ойининг бошларида амалга оширадилар. Агар қишда 
кесишга мажбур бўлинса, кесилган жойларни 2 соат ичида сувга асосланган бўёқ (сув асосидан 
эмульсия) ёрдамида бўяш тавсия этилади. Умуман гилос дарахтларини кесишдан аввал 10 кун 
давомида ёмғир ёғмаслигига ва қишда эса 10 кун ичида ҳарорат -10 га тушиб кетмаслигига ишонч 
ҳосил қилиш керак.

Хулоса қилиб айтилганда кесиш натижасида ўсишни жуда кам бўлиши ҳам яхши натижага олиб 
келмайди. Шу билан бирга, дарахтнинг ички томонига кўпроқ қуёш нурларини кириб бориши новда-
ларни қишга етилиш (пишиш) даражасини оширади. 

95-расм. Кесишдан кейин яраларни ҳимоялаш 
учун суртилган бўёқ.

ёзда новдаларни чилпиш 
Ёзда чилпиш ўсишни бошқариш, 

куртаклардан новдалар ўсиб 
чиқишига ундаш ва гулкуртаклар 
ҳосил бўлишига таъсир этиш учун 
қўлланадиган усулларидан бирига 
айланди. Ёзги чилпиш, бажарилган 
вақтидан қатъий назар, ўртача нов-
да узунлигини ва дарахтлар ҳажмини 
қисқаришига олиб келади. Чилпиш-
ни кечроқ бажариш эрта чилпишдан 
кўра кўпроқ куртаклардан новдалар 
ўсиб чиқишига олиб келади. Бир ёшли 
новдаларнинг пастки куртакларидан 
кўпроқ қисми гулкуртакларга айлани-
шига сабаб бўлади, лекин спур кур-
такларнинг кўпайишига чилпишнинг 
таъсири кам. Чилпиш теримдан олдин 
амалга оширилганда мева таркибида-
ги шакар миқдори кўтарилиши куза-
тилган. Аммо бир йилда 2 хил нав бир-

дек натижа бермаган. Июнь ва июль ойларида чилпиш гулкуртаклар сонини ортишига ёки 
мева сифатига таъсири кам бўлган. Хулоса қилиб айтилганда ёзги чилпиш дарахтларнинг 
ҳажмини бошқаришда қўлланилса яхши самара беради.

новдаларни эгиш
Новдаларни эгиш уруғли мева дарахтларида новдалар ўсишини қисқартиришда кенг 

қўлланилади. Новдаларни горизонтал ҳолатда ёки ундан пастроқ ҳолатда эгиб бойлаш ўсишни 
қисқартиради ва гулкуртаклар ҳосил бўлишига олиб келади. Агар вақти ва эгиш даражаси тўғри 
амалга оширилса гилосларда ҳам бу усул ёрдам беради . Агар эрта эгилса новда учидан юқорига 
қайрилиб ўсишда давом этади, жуда кучли эгилса гаммоз касаллиги бошланиши мумкин. 

кесишни мева йириклигига таъсири
Гилос дарахтларида ҳам меванинг йириклиги барг сонига бевосита боғлиқ ҳисобланади. Бир 

дона гилос мевасини йирик ва сифатли бўлиши учун камида 5 -6 та барг бўлиши керак. Гилос 
меваларининг ҳажми гулкуртаклар гуллаш даврига қараб ўзгаради. Кечроқ очилган гулларда 
мева ҳажми кичикроқ бўлади. Гилосларда гулларнинг дарахтда кеч очилишига уларнинг шохда 
жойлашган жойи таъсир ўтказади. Гулкуртаклар шохнинг учки томонида биринчи бўлиб очилса 
ва шохнинг таг қисмидагилари кечроқ очилади. Олча дарахтларида кучли кесиш мева ҳажмини 
оширсада лекин умумий ҳосилдорлик паст бўлади. Меваси йирик гилослар юқори нархларда 
сотилишини ҳисобга олиб гуллашдан аввал шохларни сийраклатиш орқали мева сонини камай-
тириш ёки бошқа мева сонини камайтирувчи усуллардан фойдаланиш яхши натижаларга олиб 
келади. Мевалар йирик бўлишига қарамасдан мева сонини камайтириш умумий ҳосилдорликни 
камайишига олиб келади. 

кесиш ва шакл беришни дарахтлар ёруғлик тутишига таъсири ва ёруғликни тарқалиши
Интенсив гилос ва олча боғларида ҳосилдорлик бевосита дарахтларни қанчалик кўп ёруғлик 

тутишига боғлиқ эканлигини кўрсатмоқда. Гилос дарахтларига ёруғликни етишмаслиги новдалар-
нинг ўсиши ва гулкуртакларнинг ривожланишига салбий таъсир етказади. Бундай етишмовчилик 
нафақат дарахтларнинг ички қисмида балки интенсив боғларда дарахтлар орасида ҳам кўриш 
мумкин.

Боғларни ташкил этишда асосий мақсад қисқа муддатда дарахтларни шакллантириш орқали 
максимал ёруғлик тутишга эришишдир. Шу билан бирга мевалар сифати ва ҳосилдорликка ёруғлик 
камлиги туфайли зарар етишининг ҳам олдини олиш керак. 

96-расм. Гилосда пастки шохларни эгиб боғлаш шакл беришнинг энг 
муҳим қисми ҳисобланади.

Новда ва спурлардаги куртаклардан барглар бир хил муддатда шаклланади. Спурларда жой-
лашган барглар тез ривожланиб 20-30 кундан кейин тўлиқ шаклланиб бўлади. Баргларнинг ри-
вожланиши барглар пайдо бўлиши тўхтаган вақтдан кейин ҳам тўхтамайди. Учки куртаклардан 
ўсадиган новдаларда янги барг ўсиши теримгача давом этади ва новда ўсишдан тўхтаганда эса 
улар ривожланишда давом этади.

Баргларнинг ривожланиши куртаклар уйғонгандан кейинги 30 кун давомида жуда тез бўлади ва 
одатда теримгача 60 кун давом этади. Бу нарса қисқа муддатда шох-шаббалар шаклланишига, да-
рахтларда ёруғлик тарқалишини ёмонлашувига ва дарахтнинг ички қисмида ёруғлик 20% гача ту-
шишига олиб келади. Дарахт шох-шаббасининг қалинлиги 1метр чуқурликка эга бўлганда ёруғлик 
миқдори дарахтнинг ташқи қисмида 100% ва ички қисмида эса 10% гача тушиши мумкин. Бу ҳолат 
дарахтнинг юқори қисмида чуқурроқ ва пастида эса саёзроқ бўлади. 

6.2. гилос ва олча дарахтларини кесиш ва тарбиялаш усуллари
Гилос навларининг деярли барчасида кучли учки устунликни кузатиш мумкин. Агар дарахтлар 

кесилмаса узун новдаларнинг фақатгина учки куртаклари новдаларга айланиб пастки куртаклар 
тиним даврида барг чиқарган ҳолатда қолиб кетади. Бу нарса 1-1.5 метр узунликдаги новдалар-
нинг пастки қисмида 2-йилда умуман ён новдалар пайдо бўлмайди. Шу сабабли гилослар экилган 
йили ва ундан кейинги йилларда новдалар кесилиши натижасида ён шохлар пайдо бўлади. Айрим 
ҳолларда эса куртаклардан новдалар ўсиб чиқиши учун новдаларни эгиш, куртак устидан кертиш 
(кербовка) ва ўсишни бошқарувчи препаратлардан фойдаланишга тўғри келади. 

Бир йиллик новдаларни баҳорда куртакларига Промалин (гибберелин А4+7 ва бензил аденин) 
ёки Перлан (гибберелин А4+7 ва бензил аденин) препаратларидан сув асосидаги эмульсия ара-
лаштириб суртиш орқали керакли жойлардан новдалар ўсиб чиқишига эришиш мумкин. Гилос да-
рахтларига асосан очиқ вазасимон ёки марказий лидер усулларида шакл бериб келинади. Қуйида 
марказий лидер усулида шакл бериш тўғрисида тўхталиб ўтилади. 

турли кучда ўсувчи пайвандтаглар ва уларга мос тушадиган шакл бериш усуллари 

кгб австралия 
бутаси УФо марказий 

лидер
пайвандтаглар
тез ўсар – Колт, Маззард, Магалебка Х Х
Ярим тез ўсар – Гизела 6 ва 12, Максма 14 ва 60, Олча данаги Х Х Х
Ярим пакана – Гизела 5, Кримск 6 Х Х Х Х
пакана – Гизела 3 Х Х
мева бериш одати
Спур Х Х Х Х
Спур бўлмаган Х Х
шакл бериш усулининг тавсифи
Тез мевага киритади Х Х
Ташкил қилиш арзон Х
Тизимли равишда бошқариш мумкин Х Х
Терим харажатларини камайтиради Х Х

Гилос дарахтларига шакл беришда қуйидаги усуллардан кенг фойдаланилади.

сийраклатиб кесиш
Сийраклаштириб кесишда шох ўсиб чиққан жойидан ёки ўзидан катта 

ёшли шохгача қисқартирилиб (қайтариб) кесилади. Бу кесиш усули гилос 
дарахтларининг баландлигини пасайтиришда ёки соя ташлаётган шохлар 
ҳажмини қисқартиришда фойдаланилади. Сийраклатиб кесиш дарахтлар-
га кўпроқ ёруғлик кириб келишига олиб келади ва қисқартириб кесишдан 
(қисқартириб кесиш мевага киришни кечиктиради) устун ҳисобланади. Бу 
усулда кесиш тиним даврида ёки ёзги кесиш даврида амалга оширилиши 
мумкин.

97-расм. Новда 
ўсиб чиққан 
шохгача 
қисқартирилиб 
кесилади. 

голландча (эгарча, тирноқли) кесиш 
Голландча кесиш сийраклатиб кесишнинг бир тури ҳисобланиб, кесилган жойда горизонтал 

бутоқча қолдирилади. Бутоқча остидаги «яширин» куртаклардан кенг бурчакли кучсиз новда 
пайдо бўлади. Бу кесиш ёш дарахтларда пайдо бўладиган кучли ва тик новдаларни кучсиз 
мевали новдаларга айлантириш учун қўлланилади. Голландча кесишни барча мевали дарахт-
ларда ва ҳатто ёнғоқ дарахтида ҳам қўлласа бўлади. Бу усулда кесиш тиним даврида амалга 
оширилади.

бир ёшли новдани қисқартириб кесиш
Бу кесиш усули ён шохлар ўсишини кучайтиради ва гилос дарахтларини тарбиялашнинг 

илк йилларида шохлатиш учун қўлланади. Қисқартириб кесиш қуйида жойлашган куртакларни 
ўсишини кучайтиради ва ёш дарахтларда мевага киришни кечиктиради, айниқса ёш мева кур-
таклари шаклланмаган дарахтларда. Мевага кирган дарахтларда 1 ёшли новдани қисқартириш 
юқори ҳосилдорликка эга бўлган навларда ёки пайвандтагларда ўстирилаётган навларнинг 
мева юкини камайтириш учун қўлланилади. Бу орқали келажакда мевали куртакка айланиши 
мумкин бўлган куртаклар сони камаяди ҳамда мева ва барг ўртасида мувозанат ҳосил бўлади. 

бутоқ қўйиб ёки янгилаш учун кесиш
Бутоқ қўйиб кесиш мевали шохларни янгилашда ва уларни ҳосилдор бўлиб туриши учун 

қўлланилади. Бутоқ қўйиб кесиш қисқартириб кесиш бўлиб бунда шохнинг 20-30 см қисми 
қолади ва қолгани кесиб ташланади. Шох нисбатан ёш бўлса бутоқ қўйиб кесганда пастки кур-
таклар ўсади ва бу орқали шох янгиланади. Агар кесиш вақтида кўзга кўринадиган куртаклар 
бўлмаса пўстлоқ остидаги тиним ҳолатда турган куртаклардан янги новдалар ўсиб чиқади. 

Бутоқ қўйиб кесишнинг яна бир кўриниши бу тик ёши катта шохни 
қисқартиришдир. Агар тик шохнинг қуйи қисмида ён шох бўлса уни ён 
шохнинг бироз юқорисидан кесинг. Бутоқ қўйиб кесишни тиним даврида 
ёки гуллаш вақтида амалга оширилганда янги новдаларнинг ўсиб чиқиш 
эҳтимоли энг юқори бўлади. 

икки-марта кесиш 
Бу кесиш усули гилос дарахтларида тиним даврида тик ва кучли шохни 

3-4 куртак қолдириб қисқартириб кесиш орқали амалга оширилади. Энг 
учки куртак тепага қараган ҳолатда бўлиши шарт. Баҳорда ўсиш бошла-
ниши билан энг учки тепага қараган куртак кучли тик новдага айланиб 
ўсади ва пастида жойлашган бир ёки иккита куртакдан эса горизонтал 
кучсиз новдалар ўсиб чиқади. Пастки новдалар 20-30 см узунликка ет-

98-расм. 
Голландча 
кесишнинг 
кўриниши.

99-расм. Голландча кесиш 
натижаси. 

100-расм. Мева юкини камайтириш ва мевалар йирикли-
гини ошириш мақсадида бир ёшли новдалар қисқартириб 
кесилади.

101-расм. Эскирган 
мевали шохларни 
янгилаш учун 
20-30 см қолдириб 
кесилади. 

ганда юқоридаги тез ўсаётган 
новда тагидан кесилади, пастки 
горизонтал новдалар сақланиб 
қолинади. Агар йил давомида 
энг юқоридаги новдани кесиш 
имконияти бўлмаса 1 йилдан 
кейин тиним даврида кесиш 
мумкин. Шу орқали тик кучли 
новда ёки шох горизонтал нов-
даларга айлантирилиши мум-
кин. 

Бу кесишнинг яна бир 
кўриниши йилнинг исталган 
вақтида амалга оширилиши 
мумкин. Ўсиш даврида кучли 
ўсаётган новдани май ёки июнь 
ойида худди шу усулни қўллаб 
кесиш мумкин.

Бу кесиш қуйидагича бажа-
рилади: биринчи кесиш – новда 
3-4 куртак қолдирилиб тепага 
қараган куртак устидан кесила-
ди. Тепага қараган куртакдан 
тик ўсувчи новда чиқади ва пас-
тидаги куртаклардан ривожла-
наётган новдаларни горизонтал 
ўсишга мажбур қилади. Пастда-
ги кучсиз ўсаётган новдалар 15-20 см узунликка етганда энг юқоридаги тик ўсаётган новда 
тагидан кесиб ташланади (иккинчи кесиш).

шохларни эгиш 
Гилос дарахти шохларини эгиш қуёш нурларини киришига, шохлар ўсиш тезлигини 

қисқаришига, тезроқ мевага киришига ҳамда асосий тана билан шохларни кенг бурчакда 
ўсишига ёрдам беради. Янги ўсаётган новдаларни эгишнинг энг қулай вақти бу 8-10 см ўсиш 
бўлганда амалга ошириш ҳисобланади. Новдаларни кенг бурчак остида ўсишига олиб келиш 
учун новдалар 8-10 см ўсганда тиш тозалагичдан фойдаланилади. Бундан ташқари кийим 
қисқичдан ҳам шу мақсадда фойдаланиш мумкин. Қисқични янги ўсаётган новданинг юқорисига 

102-расм. Икки марта кесиш усулини амалга оширишдаги босқичлар.

103-расм. Икки марта кесишни ўсиш даврида амалга ошириш ҳам мумкин.

104-расм. Гилосда ён шохларни эгиш жуда муҳим бўлганлиги сабабли йил давомида турли мосламалардан фойдаланиб 
буни амалга ошириш тавсия этилади.

ўрнатиб уни 90 градус бурчак остида ўсишига мажбур-
лаш мумкин. 

Новдаларни эгишда кенг қўлланиладиган усуллар-
дан бири бу уларни ип ёрдамида боғлашдир. Гилос 
дарахтларида ҳосил бўладиган ён новдаларни тиш то-
залагич ёки кийим қисқич ёрдамида горизонтал ўсишга 
ундалмаган бўлса у ҳолда новдаларнинг узунлиги 60 
смга етганда уларни горизонтал ҳолда эгиб бойлаш 
тавсия қилинади. Агар бу иш амалга оширилмаса 
Ўзбекистон шароитида ўсиш кучи тезлашиб новда тик 
ва жуда қувватли новдага айланади ва уни кесишга 
мажбур бўламиз. Бу эса ўз навбатида мева бериши 
мумкин бўлган новданинг йўқотилишига олиб келади. 

Агар новдалар август ёки сентябрь ойигача эгилма-
ган бўлса, у ҳолда кучли ўсаётган новдаларнинг паст-
ки қисмини бураб ёғочли қисмини деформациялаш 
орқали эгиб бойлаш мумкин. Деформациялашда нов-
данинг ички қисми синади, пўстлоғида чизиқлар пайдо 
бўлади. Тиним даврида ҳам шу усулда эгиб ён новда-
ларни боғлаш мумкин.

6.2.1. куртакларни танлаш ва улардан янги новда 
ўсиб чиқишига эришиш

Айрим шакл бериш усулларида кўчатзордан келган 
дарахтлар экишдан кейин новдаларини шаклланти-

риш ва керакли жойдан ўсиб чиқишига эришиш учун турли шохлатиш техникаларидан фойда-
ланишга тўғри келади. Ушбу шохланишга эришишнинг бир нечта усуллари мавжуд. Эслатма: 
юқори натижага эришиш учун ушбу усуллар 1 ёшга тўлган новдадаги куртаклар устида 
амалга оширилиши керак. Икки ёки уч ёшли шохлардаги куртаклардан новда чиқишига эри-
шиш жуда қийин ҳисобланади. 

1. Танланган куртакларга таркибида цитокинин+гиббереллин моддалари бўлган («Перлан» 
ёки «Промалин») ўсишни бошқарувчи препаратини гилос куртаклари бўртиш вақтида суртиш 
орқали новдалар ўсишига эришиш мумкин. Куртаклардан новдалар ўсиб чиқиши ҳаво ҳарорати 
юқори бўлганда яхши бўлади. Ҳаво ҳарорати паст бўлганда дорининг таъсири яхши бўлмайди, 
новдалар ўсиши ёмон бўлади. Бажариш муддати куртаклар бўртишидан барг кўрина бошлаган 
вақтгача.

105-расм. Новдалари ўз вақтида эгилган 
дарахтда ён шохлар яхши шаклланади.

106-расм. Перлан суртиш учун энг қулай вақтнинг дастлабки даври (чап ва ўртадаги расмлар) ва энг охирги даври 
(ўнгда). Барглар кўрина бошлагандан сўнг амалга ошириш кутилган натижани бермайди.

2. Кертиш ёки кербовка қилиш (пўстлоқдаги 
камбий қатламини тишлари майда бўлган те-
мир арра ёрдамида кесиш) куртаклардан нов-
далар ўсиб чиқишига олиб келади. Бажариш 
муддати куртаклар бўртишидан барг кўрина 
бошлаган вақтгача. Бу усул ҳароратга боғлиқ 
эмас. Кертиш билан бирга кертилган жойга 
юқоридаги препаратларни суртиш шохланиш 
жуда юқори бўлишига олиб келади. 

3. Бир ёшли новдаларда жойлашган куртак-
ларни сийраклатиш орқали ҳам қолган куртак-
лардан новда ўсиб чиқишига эришиш мумкин. 
Бу усулда қолдирилган куртакларга рақобат 
камаяди ҳамда озуқалар қолган куртаклар-
га йўналтирилиши сабабли новдалар ўсиб 
чиқади. Бажариш муддати куртаклар тиним 
давридан то барг кўрина бошлаган вақтгача. Бу 
усул ҳароратга боғлиқ эмас ва бажариш учун 
энг узун муддатга эга. Бу қуйидагича амалга 
оширилади. Энг учки куртак қолдирилиб унинг 
пастидаги 4-5 та куртак олиб ташланади. Ер-
дан 50 см дан пастда жойлашган куртаклар ҳам 
олинади. Қолган куртаклар эса тўрт тарафга қолдирилиб лидер шох бўйлаб 
расмда кўрсатилган каби сийраклатилади.

4. Шохлатишнинг яна бир кўриниши бу гилос шохини айланасига тўлиқ 
халқалашдир. Бунинг учун махсус пичоқдан фойдаланилади. Майдони кат-
та боғларда шохлатиш ишлари кўп бўлганда бу усулда қисқа вақтда ишлар-
ни якунлаш мумкин.

Кертиш ва қисман куртакларни сийраклаштириш дарахтларни бактери-
ал рак касаллиги билан касалланишига олиб келиши мумкин. Шу сабаб-
ли, шохлатиш ишларини амалга оширишдан аввал ва кейин ёғингарчилик 
кам бўлишига ишонч ҳосил қилинг. 2014 йилдан буён Ўзбекистон шарои-

107-расм. Перлан ва бўёқ аралашмаси куртакларни тўлиқ 
қоплаши зарур. Куртаклар дарахтнинг юқори қисмида 
пастки куртаклардан аввал суртишга тайёр бўлади.

108-расм. Кербовка учун тайёрланган махсус арра (чапда) 
ва кербовка қилинган шохнинг куртаклари (ўнгда).

109-расм. Кербовка ва Перлан 
суртиш натижасида ҳосил 
бўлган новдалар.

110-расм. Куртак-
ларни сийраклатиш 
орқали ён новдалар 
ўсишига эришиш.

тида ушбу усулларнинг барчаси амалга ошириб келинмоқда ва ҳеч қандай касаллик зарари 
кўринмади. Шунга қарамасдан шохлатиш усулларини амалга оширишдан аввал ва кейин мис 
препаратлари билан дарахтларга ишлов бериш тавсия этилади. Янги экилган ёш ва бир ёшга 
тўлган дарахтларда ушбу усуллар ёши катта дарахтларга қараганда яхши натижалар беради. 

гилосларнинг ўзига хос хусусиятлари
Гилос дарахтларига ҳар қандай усулда шакл берилар экан уларни ўсиш ва мева бериш хусу-

сиятларини тушуниш керак. Табиатда гилослар ўрмон дарахтидир ва генетик равишда баланд ва 
тик ўсувчи ҳисобланади. Ўрмонда бошқа дарахтлар билан ёруғликка бўлган кураш натижасида 
гилослар мева беришдан аввал тик ва кучли ўсади. Гилослар тик ва ён шохсиз узун новдаларни 
ўстиради. Боғда эса биз бўйи паст ўрта ўсувчи ҳамда ён шохларга эга дарахтларни хоҳлаймиз. 
Саноат боғларида гилос шохлари ўзаро ёруғлик учун рақобат қилмасликлари учун кесиб ёруғлик 
келишини яхшилашимиз зарур. 

Шакл бериш усуллари ушбу кучли ўсишни бошқариб мевага тез киришига, боғдаги ишларни 
самарадорлигини оширишга эришиш учун ўйлаб топилган. Кучли ўсиш дарахтларни мевали кур-
таклар шаклланишини ва мевага киришини кечиктиради. Шу сабабли боғбонлар ўсишни камай-
тириб эрта ва кўп ҳосил олиш учун турли пайвандтаглардан, новда ва шохларни эгишдан, сув ва 
озуқаларни ўсиш даврида ва ҳосил теримидан кейин ўлчаб беришдан (айниқса азотни) фойдала-
надилар. 

Гилос дарахтларида мураккаб шохларни шакллантириш учун 3 йил вақт кетади. Бунда 3 хил 
гуруҳга мансуб барглар ва 2 гуруҳга мансуб гулкуртаклари шакллантирилади. Биринчи йилда 
(1-гуруҳ барглар). Иккинчи йилда ўтган йили пайдо бўлган куртаклар гулкуртакка айлана бошлайди 
ва уларда 6 тадан 8 тагача барг ҳосил бўлади (2-гуруҳ барглар). Бу гулкуртаклар новданинг учки 

111-расм. Халқалаш учун ясалган махсус пичоқ (чапда) ва 
халқалашни амалга ошириш жараёни.

112-расм. Халқалаш натижасида ҳосил бўлган новдалар. 
Бу новдалар одатда тик ўсиб чиқади, агар халқалаш Пер-
лан билан амалга оширилса, новдалар горизонтал ўсиб 
чиқади ҳамда дарахтлар эрта мева бера бошлайди.

қисмида кўпроқ пайдо бўлади. Иккиинчи йилда биринчи йил ўсган новдаларнинг энг қуйидаги кур-
таклари, ёлғиз гулкуртаклар, гуллаши мумкин (1-гуруҳ гулкуртаклар). 

Учинчи йилда эса 1-йилда пайдо бўлган шохлар мева тугади (2-гуруҳ гулкуртаклар) ва 2-йил-
да пайдо бўлган новдаларда эса гулкуртаклар шакллана бошлайди. Гулкуртакларда 6-8 та барг 
(3-гуруҳ барглар) ҳамда навнинг турига, пайвандтаг ва гулкуртакнинг жойлашган жойига қараб бит-
тадан 10 тагача гулкуртак бўлиши мумкин. 

Икки ва ундан катта ёшли шохларда агар ёруғлик ва озуқалар етарли бўлса, гулкуртаклар узоқ 
йиллар (10-12 йил) давомида мева бериши мумкин. Шунга қарамасдан энг сифатли мева 1 ёшли 
новданинг энг қуйидаги бир йил мева берадиган гулкуртакларда пайдо бўлади. Кўплаб шакл бериш 
усуллари мевали шох ва новдаларни янгилаб туришга асосланган кесишдан иборатдир. 

чизма 1. Биринчи йил— ўсган новдадаги куртакда 1 та барг бўлади. 
чизма 2. Иккинчи йил—ўтган йили пайдо бўлган куртаклар гулкуртакка айлана бошлайди ва 

уларда 6 тадан 8 тагача барг ҳосил бўлади. Бу гулкуртаклар новданинг учки қисмида кўпроқ (куртак-
лар орасидаги масофа қисқа бўлади) пайдо бўлади. 

чизма 3. Учинчи йил—2-йилда ўсган новдаларда гулкуртаклар шаклланади. Бу гулкуртаклар 
новданинг учки қисмида кўпроқ (куртаклар орасидаги масофа 
қисқа бўлади) пайдо бўлади. 

6.3. марказий лидер усулида шакл бериш
қуйидаги экиш схемалари тавсия этилади.

қаторлар орасидаги масофа
Ярим тез ўсувчи пайвандтаг 4.5-5 м

Ярим пакана ёки пакана пайвандтаг 4-4.5 м
Дарахтлар орасидаги масофа

Ярим тез ўсувчи пайвандтаг 2.5-3
Ярим пакана ёки пакана пайвандтаг 2-2.5

Марказий лидер усулида шакл беришда камроқ кесиш талаб 
этилади чунки бу усул гилос дарахтларининг табиий ўсишига 
яқин ҳисобланади. Кам кесиш, пайвандтагларни ярим пакана ёки 
пакана эканлиги ва дарахтлар яқин экилишини ҳисобга олганда 
бу усулда дарахтлар эрта ҳосил беришни бошлайди. Агар турли 
усуллар ёрдамида назорат қилинмаса тез ўсар пайвандтагдан 
фойдланганда дарахтлар жуда баланд бўлиб кетади. Шу сабабли 
бундай пайвандтаглар бу усулга тавсия этилмайди. 

Арчани эслатадиган шакл ёруғликни дарахт бўйлаб, яхши 
тарқалишига олиб келади.

Экиш вақтида

113-расм. Гилосда сифатли мева ҳосил бўлишида 
барг гуруҳларининг аҳамияти.

114-расм. Марказий лидер усулида 
шакл берилган дарахтнинг умумий 
кўриниши.

Биринчи йилда асосий мақсад ён шохларни горизон-
тал ўсишига ва лидер шохни ривожланишига эришиш 
ҳисобланади. Кўчатлар экилгандан сўнг уларни 90-100 см 
баландликда кесиш лозим. Куртаклар уйғониш вақтида энг 

учки 2 та куртак қолдирилиб уларнинг пастида жойлашган 5-6 та куртак олиб ташланади. Ён 
новдаларни горизонтал ўсиши учун уларнинг узунлиги 8-10 см бўлганда кийим қисқич ёрдами-
да йўналтириш керак. Буларни қўйгандан 2-3 ҳафта ўтиб эса уларни новдаларнинг уч қисмига 
осилтириб илиб қўйиш керак. Юқоридагиларни амалага оширгандан сўнг новдалар тик ўсаётган 
бўлса уларни ип ёрдамида эгиб боғлаш мумкин. 

Биринчи йилда новдалар кучли ўсиб кетмаслиги 
учун азотли ўғитларни меъёрида бериш тавсия эти-
лади. Ён новдалар 60 градус бурчак остида ўсиши 
тавсия этилади. Ўсиш 10-15 см бўлганда юқорида 
қолдирилган куртаклардан ўсиб чиқаётган кучли нов-
да олиб ташланиб кучсизроқ бўлгани қолдирилади. 
Бундан хулоса қилганда лидер шох ҳамда ён новда-
ларнинг биринчи йилда кучли ўсиб кетиши дарахт-
ларни мевага кеч киришига сабаб бўлиши мумкин. 
Ўртача 90 см ўсиш етарли ҳисобланади (камида 80 
см). Мавсум давомида бундай ўсишга эришгандан 
кейин ўсишни тўхтатиш учун сув беришни қисқа муд-
датга тўхтатиш лозим. Ўсиш тўхтагандан кейин эса 
яна кам-кам суғоришни давом этиш мумкин. 

биринчи ва иккинчи йил тиним даври
Ён новдалар пайдо бўлиши учун куртакларни 

уйғотиш усулларидан фойдаланинг. Ён шохларни гори-
зонталга яқин шаклда ўсишини таъминлаш зарур. Ли-
дер новдани иккинчи йил бошида 75 см баландликда 
кесинг, агар лидер 75 смдан кам ўсган бўлса, уни кес-
масдан қолдириш мумкин. Новдалар ўсишини ва ли-
дер шох бўйлаб шаклланиши расмда кўрсатилганидай 

116-расм. Ён новдалар 60 
градус бурчак остида ўсиб 
чиқишини таъминлаш 
лозим. Энг учки куртакдан 
ўсиб чиққан энг кучсиз нов-
да қолдирилиши керак ва 
иккинчиси олиб ташланади. 

115-расм. 
Экишдан 
кейин 90-100 
см баландлик-
да кесилган 
гилос кўчати 
(чапда). 
Куртаклар 
уйғониш 
вақтида 
энг учки 2 
та куртак 
қолдирилиб 
уларнинг 
пастида жой-
лашган 5-6 та 
куртак олиб 
ташланади 
(ўнгда).

117-расм. 
Иккинчи йилда 
лидер шохни 
кесиш ва 
куртакларни 
олиш.

бўлиши мақсадга мувофиқ. Зич жойлашган новдаларни 
кесиб сийраклатиш орқали қуёш нурлари дарахт бўйлаб 
яхши тарқалишига ёрдам беради. 

иккинчи ва учунчи йил
Иккинчи йилда лидер новдада шаклланган спур ҳамда 

бир ёшли новдаларнинг таг қисмидаги гулкуртакларда 
мева пайдо бўлиши мумкин. Иккинчи йилда лидер шох-
да 10 дан ортиқ ён новдаларни ривожланишига эришиш 
керак. Бу орқали учунчи йилда янги ўсган новдалар таг 
қисмида ҳамда биринчи йилда ўсган новдаларнинг спур 
куртакларида мева олиши имконияти пайдо бўлади. 
Тўртинчи йилда эса иккинчи йилда ўсган новдаларнинг 
спуркуртаклари мева бера бошлайди. Ён новдаларни 
горизонталга яқин ҳолда ўсишини доимий равишда таъ-
минлаб туриш лозим. Учунчи йилда ҳосил сезиларли ра-
вишда кўпаяди. Учунчи йилда эса лидер шохни максимал 
баландлиги белгиланиши керак ва дарахтлар ўзлари учун 
ажратилган масофани тўлиқ қоплашлари зарур. 

Иккинчи ва учунчи йилда янги ўсиб чиқадиган новда-
ларга ҳам кийим қисқични қўйиб 60 градус бурчак остида 
ўсишига кўмаклашиш керак. Кейинчалик эса ип ёрдамида 
эгиб бойлаш тавсия этилади. Новдалар орасида масофа 
бўлиши учун уларни сийраклатиб кесиш ҳам мумкин. Агар 
лидернинг ён шохларида тик учувчи иккиламчи новдалар 
пайдо бўлса, уларни чилпиш орқали ўсишини тўхтатиш ке-
рак. Агар бундай новдалар лидерга жуда яқин жойлашган бўлса, уларни тагидан кесиш керак. Ли-
дерда жойлашган ён новдалардан ўсиб чиқадиган иккиламчи новдалар ўзлари туташган новдадан 
доимий кучсиз бўлишлари шарт. 

кейинги йиллар
Бешинчи йилдан бошлаб шохларни янгилашни бошланг ва дарахт бўйлаб ёруғлик киришини 

таъминланг. Лидерни ён новдаларидан ўсиб чиқадиган иккиламчи новдалардан шохларни янги-
лашда фойдаланинг. Лидердаги ён шохлар тик ва тез ўсаётган бўлса уларни 15-20 см узунлик-
да қисқартириб кесиш орқали янгилаш мумкин. Қалин шохларни 20 см қолдиринг ёки тагидан ке-
синг. Бу орқали лидер қалинлигининг ярмидан ошган шохлар янгиланиши тавсия этилади. Дарахт 
қалинлашиб қуёш нурлари дарахтга кам тушиши гулкуртакларнинг ривожланишига салбий таъсир 

118-расм. Иккин-
чи йил ўсиш дав-
рида дарахтнинг 
кўриниши.

119-расм. Учинчи ва 
кейинги йилларда да-
рахтнинг кўриниши.

ўтказади. Мевали шохлар доимий равишда янгиланиб турилиши керак. Энг сифатли мева бир 
ёшли новда тагида ҳамда 5 ёшгача бўлган спургулкуртакларда пайдо бўлишини ёдда тутиш зарур. 
Гуллаш даврида ёки ундан аввал янгилаш учун шохларни калта қолдириб кесилади. Бу узунлик да-
рахтнинг юқори қисмида 10 см гача ва пастки қисмида эса 30-45 см гача бўлиши мумкин. Янгилаш 
учун кесганда ён новдагача қисқартирилиб (қайтариб) кесилади, яъни иккиламчи новда қолдириб 
кесилади. 

Дарахт баландлигини назорат қилишни мева орқали дарахтларнинг ўсиши сустлашган йилдан бош-
лаб амалга оширилади. Акс ҳолда мевасиз дарахт тез ўсади ва баландлигини назорат қилиш жуда 
қийин бўлади. Баландлик ён новдаларгача қисқартирилиб (қайтариб) кесишни ўз ичига олади. Дарахт-
ларнинг ўсиш тезлигига қараб лидернинг баландлиги бир йилда 90-120 см га қисқартирилиши мумкин.

хулоса 
Марказий лидер усулида шакл беришда кам кесиш, ён новдалар ўсиши учун шохлатишнинг 

турли усулларидан фойдаланиш биринчи 2 йилда иш кучини кўп талаб этиши мумкин. Бунинг нати-
жасида юқори ва тез ҳосилдорликка эришиш мумкин. Марказий лидер усулидан кам ҳосил бўлган 

122-расм. Йил давомида 
новдалар узунлиги 60 см 
дан ўсганда бойламаслик 
оқибатида новдалар жуда 
кучли бўлиб лидер билан 
рақобат қилади ва уларни 
қишда кесиб ташлашга 
тўғри келиши мумкин.

121-расм. Марказий лидер усулида шакл берилган нордон гилос (вишня) дарахти. Ўзбекистон

120-расм. Ўзбекистонда 
ўстирилаётган гилос да-
рахтлари – иккинчи йилда.

Регина ва бошқа навларни етиштиришда фой-
даланиш мумкин. Регина кам ҳосил бўлганлиги 
туфайли унга шакл беришда, ҳосилни камайти-
риши мумкин бўлган, чилпишдан фойдаланил-
майди. 
6.4. ким грин бутаси (кгб) усулида 
шакл бериш 

Ким Грин Бутаси австралиялик Ким Грин 
гилос етиштирувчи фермер номидан келиб 
чиққан.

қуйидаги экиш схемалари тавсия этилади.

қаторлар орасидаги масофа
Тез ўсувчи пайвандтаг 5 м
Ярим тез ўсувчи пайвандтаг 4.5 м
Ярим пакана ёки пакана Тавсия этилмайди
Дарахтлар орасидаги масофа
Тез ўсувчи пайвандтаг 2.5 м
Ярим тез ўсувчи пайвандтаг 2 м

Ким Грин Бутаси усулида шакл берилганда мевалар тўлиқ ердан ту-
риб териш имконияти туғилади. Шакл бериш осон бўлиб кам иш кучи та-
лаб этади. Дарахтлар вояга етгандан кейин кесиш тизимли равишда осон 
қоидаларга кўра кесилади. Спур бўлмаган Регина ва Кордия навларидан 
бошқа жуда кўп гилос наавлари бу шаклда ўса олади. Регина ва Кордия 
мевасининг катта қисмини асосан бир ёшли новдалар тагида берганлиги 
сабабли бу усулда шакл беришга тўғри келмайди. КГБ усулида бундай 
ён шохлар кесиб ташланади. Акс ҳолда қуйидаги расмдаги сингари ёмон 
ҳолат вужудга келиши мумкин. 

КГБ усулида тик мева берувчи шохлар янгиланиб турилади. Бу шохлар со-
нининг неча дона бўлиши эса фойдаланиладиган тез ўсар ва ярим тез ўсар 
пайвандтаг турларига боғлиқ. 

Экиш йили
Дарахт илдизларини яхши ривожланишини таъминлаш керак. Бунинг учун 

экишдан аввал таркибида фосфор бўлган аммофосдан ҳар бир дарахт экиш 
чуқурига 100 граммдан ташлаш тавсия этилади. Ўғитни кўчат илдизларига 
тегишининг олдини олиш шарт. Биринчи йилда новдаларнинг ўртача 60-70 
см узунликда ўсишига эришиш керак. Бундан кўп ўсадиган бўлса илдизлар-
нинг ривожланиши яхши бўлмаслиги 
мумкин.

Кўчатларни экишдан сўнг 45 см 
баландликда кесинг. Кесилган жой-
нинг пастида 3-4 та сифатли куртак 
қолганига ишонч ҳосил қилинг. Йил 
давомида ўсишни камида 60 см ва 
новдалар ўсиш тезлиги бир хилда 
бўлишини таъминланг. 

иккинчи йил бошида ва ўсиш 
мавсуми давомида

123-расм. Регина (ҳамда Кордия) гилос нави КГБ усулида шакл 
беришга мос бўлмаган нав ҳисобланади.

124-расм. 
Кўчатларни 
экишдан 
сўнг 45 см 
баландликда 
кесинг.

125-расм. Кесилган дарахтларнинг ўсиши.

126-расм. 
Иккинчи йил 
бошида кесиш.

127-расм. Иккинчи йилда 
май ойи охиридаги ик-
кинчи кесиш.

128-расм. Иккинчи йил давомида ва сўнгида ўсиш.

Иккинчи йил бошида баҳорда барча новдаларни уларнинг ўсиш кучига қараб 5-15 см узунликда 
кесинг. Биринчи йилда кучли ўсган новдани калтароқ 3 та куртак қолдириб ва кучсиз ўсганларини 
эса узунроқ 5-6 та куртак қолдириб кесинг. Иккинчи йилда новдалар ўсиши бир хилда бўлиши учун 
жуда кучли ва жуда кучсиз ўсган новдаларни тагидан кесиб ташланг. Дарахтнинг марказида жой-
лашган новдаларни калтароқ ва четдан жойлашганларини эса узунроқ кесиб барча новдалар ба-
ландлигини тенглаштириш керак. Бактериал рак касаллиги хавфи юқори бўлган ҳудудларда ке-
сишни куртаклар ўсишни бошлаш давригача кечиктириш мумкин.

Новдалар яхши ривожланиши учун тўғри ўғитлаш ва касаллик ва ҳашаротларга қарши кура-
шиш керак. Новдалар ўсиши бир хил бўлишини таъминлаш зарур. Новдалар сонини кўпайтириш 
мақсадида май ойининг охирида иккинчи марта кесишни амалга ошириш зарур. Новдаларни 
марказда жойлашганларини 3 та куртак ва четдагиларида эса 5 тагача куртак қолдириб кесила-
ди. Кучли новдалар кучсизларидан кўра калтароқ қилиб кесилади. Новдалар ўсиши бир хилда 
бўлиши учун жуда кучли ва жуда кучсиз ўсган новдаларни тагидан кесиб ташланади. Новдалар 
тўғри кесиш натижасида бир хил тезликда ривожланади.

Учинчи йил баҳорда

Тез ўсувчи пайвандтагларда ўстирилаётган 
дарахтларни яна бир марта иккинчи йил баҳорда 
кесилган каби кесинг. Бу кесиш жуда муҳим 
ҳисобланиб тез ўсар дарахтларни ўсишини ка-
майтиришга эришиш учун қўлланилади. КГБ усу-
лида шакл берилганда тез ўсар пайвандтагларда 
ўстирилаётган гилос дарахтларида камида 25-30 
дона лидер новда бўлиши керак. Ярим тез ўсар 
пайвандтагларда ўстирилаётган гилос дарахт-
ларида эса 20-25 та. Бу лидер новдаларнинг 
сони тупроқ унумдорлиги ва бошқа шароитларга 
мувофиқ ўзгариши мумкин. Асосий мақсад да-
рахтлар вояга етгандан кейин лидер новдаларни 
учки қисмида йиллик 60-90 см ўсиш бўлишига 
эришишдир. Агар ўсиш бундан кўра кам бўлса, 
лидер новдаларнинг сони камайтирилади ва 
аксинча кўп бўлса, сони купайтирилади. Шу 
орқали ўсиш тезлиги бошқариб турилади. Ярим 
тез ўсувчи пайвандтагларда ўстирилаётган да-
рахтлар иккинчи йил охирига келиб 20-25 та ли-
дер новдага эга бўлиши керак. Агар бундан кам 
бўлса, учунчи йилда ҳам кесиб ўстирилиши зарур 
бўлади. 

Ярим тез ўсувчи пайвандтагларда 
ўстирилаётган дарахтларда учинчи йилда лидер 
новдаларнинг пастки куртакларида мева бўлиши 
мумкин.

тўртинчи йил баҳорда
Тўртинчи йилдан бошлаб дарахтда 

қолдириладиган мева юкини бошқариш бош-
ланади. Ярим тез ўсувчи пайвандтагларда 
ўстирилаётган ўрта (Скина) ва сер ҳосил (Сан-
тина, Лапинс, Свитхарт) навларда лидер нов-
даларнинг юқоридаги 30-40 см қисми кесилади. 
Тез ўсувчи пайвандтагларда ўстирилаётган сер 
ҳосил навларда лидер новдаларнинг юқоридаги 
30-40 см қисми ҳам кесилади.

тўртинчи ва ундан кейинги йиллар
Иккинчи йилда лидер новдалари тўлиқ ривож-

ланган дарахтларда тўртинчи йилда биринчи са-
ноат ҳосили терилади. Бунда тик новдалардаги 
спурлардан ҳамда новдаларнинг пастки куртак-
ларида мева терилади. Ўсишни тўғри бошқариш 
орқали дарахтларга ёруғлик кириб боришини 
таъминлаш керак. 

Дарахтлар остидаги барглар сарғайиб қолиши 
ёруғлик етишмаётганлигидан далолатдир. Бун-
дай ҳолатларда ёруғлик кириб келишини яхши-
лаш учун 2-4 та новдани кесиш тавсия этилади. 
Агар лидер новдаларнинг ўсиши йилига 60 см 
дан кам ўсаётган бўлса, лидерлар сонини камай-
тириш учун уларни кесиш мумкин. Дарахтлар во-

129-расм. Учинчи 
йил аввалида кесиш.

130-расм. Дарахтнинг 
кучли ўсаётган новдаларни 
кесиш. Кучли новдалар 
дарахтнинг марказида ҳам 
пайдо бўлади. 

131-расм. Дарахтнинг 
юқори қисмида пайдо 
бўлган ён новдаларни 
кесинг.

яга етган вақтда ярим тез ўсувчи пайвандтагларда ўстирилаётган гилос дарахтларида 12-16 та ва 
тез ўсувчи пайвандтагларда ўстирилаётган дарахтларда эса 15-20 та лидер новда қолдирилади. 
Тупроқ унумдорлиги ва бошқа шароитлардан келиб чиқиб лидер новдаларнинг сони ўзгариши мум-
кин. Асосий мақсад новдаларни йилига 60-90 см ўсишига эришишдир.

вояга етган давр 
Дарахтларнинг барча қисмига ёруғлик бирдек тушишини таъминлаб туриш зарур. Дарахтларни 

ердан туриб териш имкониятини берадиган баландликда (2.4 метрда) сақлаш керак. Агар дарахт-
лар баландлиги 2.4 метрга етиб келмаган бўлса, лидер новдаларнинг йиллик ўсишини тўртдан 
бирини кесиш орқали ўсишни тезлатиш мумкин. Лидер новдаларнинг ён шохларини 8 см узунликда 
қисқартириб кесиш мумкин. Ушбу қолдирилган новдаларнинг қисми келаси йили мева беради ва 
кейинчалик қуриб қолгандан кейин кесиб ташлаш мумкин. 

Ушбу кесиш усулини қўллаш ҳар доим ҳам янги тик новдалар ўсишига олиб келмайди. Шунинг 
учун дарахт шохларини янгилашда ўзгача йўл тутилмоқда. Боғнинг 15-20 фоиз қисмида шохларни 

135-расм. Икки ёшга тўлган гилос дарахтларининг шаклини КГБ усулига ўзгартириш натижаси (чап ва ўрта) ва лидерлар 
сонини кўпайтириш учун қайта кесилган дарахт (ўнгда). 

132-расм. Ҳосилни эгиб териш қийин бўлган қалин лидер 
шохларни гуллаш вақтида сийраклатиш учун танлаб 
кесилади. Кесилаётган новдалар 25 см узунликда ёки 3-4 та 
куртак қолдириб кесилади. Натижада янги лидер новдалар 
ўсиб чиқади ва мева бериш янгидан бошланади. Янгилаш 
учун новдалар танлаш вақтида бир шохдан ўсаётган ли-
дерларнинг барчаси кесилиши керак. Агар ёнма-ён ўсаётган 
лидерлар бир йилда янгиланмаса, уларнинг кесилмаган шохи 
жуда тез ўсади, ёнидаги кесилган шохдан ўсаётган новда 
кучсиз бўлиб ўсмай қолади. Бир нечта шохлар янгилаш учун 
кесилганда уларнинг тагидан янги новдалар ўсади ва уларни 
бир шохдан бир дона кучли ўсиши учун қолганларини узиб 
ташлаш тавсия этилади. 

133-расм. Янгилаш учун 
кесилган шохдан ўсиб 
чиқадиган новдалардан 
биттасини қолдириб 
қолганларини кесиш 
керак.

134-расм. Кейинги йил-
ларда ҳам кучли ўсувчи 
новдалар кесиб сийракла-
тилиб борилади.

136-расм. Тўртинчи йилда гуллаб 
турган Ривершон (Воловье Сердце) 
нави (чапдв) ва бешинчи йилда Скина 
нави (ўнгда). Ўзбекистон.

137-расм. Европанинг энг катта гилос етиштирувчи боғбони Испанияда 300 гектар майдонда КГБ усулида гилос етиш-
тиради. Мевалар ердан туриб терилади.

138-расм. Австралиянинг энг катта гилос етиштирувчи боғбони ҳам 300 гектар майдонда КГБ усулида гилос етиштира-
ди. Мевалар ердан туриб терилади.

янгилаш учун дарахтдаги мева бериб турган новдаларнинг барчаси баҳорда 20-25 см узунликда 
кесилади. Натижада бир хил кучда ўсувчи янгиланган лидер новдалар пайдо бўлади. Шу тарзда 
5-6 йилда боғдаги дарахтларнинг барча шохлари янгиланиб чиқилади. 

Гилосларга шакл бериш экилгандан сўнг 2-3 йилдан кейин КГБ усулига ўзгартиришга тўғри келиб 
қолиши мумкин. Бундай ҳолларда биринчи кесишни гуллаш даврига яқин амалга ошириш тавсия 
қилинади. Кесиш ишлари тугаллангандан кейин камида 7 кун ёмғир ёғмаслигига ишонч ҳосил қилинг. 
Шохларнинг кесилган жойига сувга асосланган эмульция суртиш керак. Юқоридаги ишлар ўз вақтида 
ва тўғри амалга оиширилганда кесилган дарахтларга касаллик тушиш хавфи камаяди.

6.5. УФо (тик мевали шохлар) усули

УФо* тизимда қуйидаги экиш схемалари  
тавсия этилади.

қаторлар орасидаги масофа
Тез ўсувчи пайвандтаг 2.7-3 м
Ярим тез ўсувчи пайвандтаг 2.7-3 м
Ярим пакана ёки пакана пайвандтаг 2.7-3 м
Дарахтлар орасидаги масофа
Тез ўсувчи пайвандтаг 1.8-2.1
Ярим тез ўсувчи пайвандтаг 1.5-1.8
Ярим пакана пайвандтаг 1.2-1.5

____________
*Upright Fruiting Offshoots ёки UFO, УФО тизими – тик 

мевали шохлар атамасидан келиб чиққан.

УФо усули қуйидаги устунликлари учун тавсия 
этилади.

1. Гилос дарахтларига шакл бериш, кесиш ва 
ҳосил ҳажмини бошқаришни осонлаштириш

2. Гилос дарахтлари новдаларини тик ўсиш 
хусусиятидан фойдаланган ҳолда дарахтлар 
ўсишини мевали шохлар сонини кўпайтириш 
орқали ўсиш тезлигини бошқариш

3. Ишчилар унумдорлигини, кимёвий воситалар 
самарадорлигини ошириш ва дарахт бўйлаб қуёш 
нурларини бир хилда тарқалишига эришиш

УФО усули икки ўлчамли усул бўлиб тез ҳосилга 
киради ва юқори ҳосилдорликка эришиш имкони-

ятини беради. Мевалар асосан спуркуртакларга эга шохларда ҳамда 1 ёшли новдаларнинг қуйи 
қисмида пайдо бўлади. Ушбу усул симбағаз тизимини талаб этади ва меваларни тўлиқ ердан ту-
риб териш имконини беради. Дарахтлар баландлиги қатор орасининг кенглигидан 20% га узунроқ 
бўлади. 

Экиш вақтида

139-расм. КГБ усулида шакл берил-
ган гилос дарахтлари. Ўзбекистон

140-расм. Экишдан 
сўнг амалга оширила-
диган ишлар.

УФО усули учун бўйи қисқартирилмаган ва ён шохга эга бўлмаган кўчатларни экиш мумкин. 
Кўчатларни 45 градус бурчак остида экинг. Тик экиб кейин уни эгиш мутлақо тавсия этилмайди. 
Кўчатларнинг учки томони жануб тарафга қаратиб экилади. Кўчатларнинг барча ён шохлари таги-
дан кесиб ташланади. Дарахтлар орасидаги масофани кўчатлар билан тўлдириш керак. 

Симбағазнинг биринчи сими 50 см баландликда 
тортилади ва дарахтларнинг танаси ўша баланд-
ликда симга бойланади. Биринчи симнинг пастида 
кўчатда жойлашган барча кўртаклар қўлда туши-
риб ташланади. Дарахт бўйлаб ҳар 20 см масо-
фада бир дона тик шох ўсишини таъминлаш учун 
юқори тарафда жойлашган куртакларда новда 
ўстириш усулларидан фойдаланинг. 

биринчи йил
Биринчи йилда кўчат танаси бўйлаб 20 см масо-

фада жойлашиб тик ўсадиган 10 та шохга эришиш 
керак. Ушбу шохларнинг пастки куртакларидан 
2-йилда ҳосил олинади. Йил давомида биринчи 

симнинг пастидан ўсиб чиқадиган новдалар кесилади. Баҳорнинг охирларига келиб ён шохларни 
ўсиш кучини ўрганиб чиқиш зарур. Бошқаларидан кўра тезроқ ўсаётган кучли новдалар 5 см узун-
ликда қисқартирилади ва ўсиб чиқадиган янги 2 та новда ўстирилади. Шу орқали бундай новдалар-
нинг ўсиш кучи қолганлари билан тенглаштирилади. 

Экилган кўчатларнинг баландлиги 2 метр бўлганлиги сабабли дарахтлар орасидаги масофа 
қопланади. Агар кўчат узунлиги 2 метрдан узунроқ бўлса уч қисмини тик новда сифатида ип ёрда-
мида иккинчи симга боғланиши мумкин. Ёзнинг ўртасига келиб жуда кучли ўсаётган новдаларни 
тагидан кесинг. 

биринчи йил тиним даври

141-расм. Биринчи йил охирида эришилган ўсишнинг натижаси. 

142-расм. Биринчи йил якуни. Ўзбекистон

Агар новдалар қалинлиги 20 см дан яқин бўлса, энг кучсиз ёки энг кучли новдаларни кесиш 
орқали сийраклатинг. Новдалар узунлиги 2-симга қадар ўсган бўлса, уларни боғланг. Горизон-
тал ҳолда турган, биринчи симга боғланган, лидер танадан пастга қараб ўсаётган шохларни 
кесиб ташланг. 

иккинчи йил ўсиш даври
Симбағаз тизимини вертикал ўсувчи новдалар билан тўлдириш керак. Йиллик ўсиш ҳар бир 

новдада ўртача 65-75 см бўлишига эришиш керак. Бундан кўра кўп ўсиш шохларда мевали гулкур-
таклар пайдо бўлишини кечиктиради. Иккинчи йилда горизонтал лидернинг танасидан кам бўлсада 
ҳосил олиш мумкин. Агар новдалар орасидаги масофа 20 см дан узоқ бўлса, бўш жойлардан янги 
новда ўсиб чиқишига эришиш учун турли шохлатиш усулларидан фойдаланилади. Йил давомида 
новдаларни симларга боғлашда давом этилади. Йил давомида биринчи симнинг пастидан ўсиб 
чиқадиган новдаларни кесиб ташланади. Баҳорнинг охирларида новдалар ўсишини бир хилдали-
гини баҳоланг ва жуда кучли ўсаётган шохларни 5 см узунликда қисқартириб кесилади. Кесилган 
жойдан 2 та кучсизроқ ўсувчи новда чиқишига эришиш мумкин. 

иккинчи йил тиним даври

143-расм. Агар новдалар қалинлиги 20 см дан 
яқин бўлса, энг кучсиз ёки энг кучли новдалар-
ни кесиш орқали сийраклатилади. Серҳосил 
навларда тик лидер шохлардаги барча 
иккиламчи ён шохлар тагидан кесилади. Ўрта 
ва кам ҳосил навларда ушбу ён новдаларни 15 
см узунликда қолдириб қисқартириб кесилади. 
Эслатма: Ушбу ён новдаларни кесишни ав-
густ ойининг охирларида амалга оширса ҳам 
бўлади. Новдалар симга боғланади.

Учинчи ва кейинги йиллар
Тик лидер новдаларни симга боғлашда давом этилади. Агар новдалар қалинлиги 20 см дан яқин 

бўлса ва юқори кучда ўсаётган новдалар бўлса, уларни теримдан кейин тагидан кесиб сийраклати-
лади. Дарахтларнинг максимал баландлиги қатор орасининг кенглиги-
дан 20% га узун бўлиши мумкин (масалан. қатор ораси 3 метр бўлса, 
дарахтларнинг максимал баландлиги 3.6 м бўлиши керак). Дарахтлар 
баландлигини қисқартириш учун август ойининг охирида кесиш мум-
кин. Бунинг натижасида қайта ўсиш кам бўлади ва баҳорда кесишга 
хожат қолмайди. 

Йиллик ўсиш ҳар бир новдада ўртача 65-75 см бўлишига эришиш 
керак. Бундан кўра кўп ўсиш шохларда мевали гулкуртаклар пайдо 
бўлишини кечиктиради.

вояга етган дарахтларни ҳосил олиш учун кесиш
Ҳосилдорликни бир маромда ушлаб туриш учун УФО усулида асо-

сий 2 хил кесиш қоидаси мавжуд:
1. Тик мевали лидер шохларни янгилаш
 ▪ Ҳар йили 1 ёки 2 та энг бақувват лидер шохлар кесилади. Лидер 
шохларнинг ёши 6-7 дан катта бўлмаслиги керак. Ушбу лидерлар-
ни гуллаш даврида ёки гуллашга яқин даврда 2 та куртак қолдириб 
5-10 см узунликда қисқартириб кесинг. Ҳар йили 15-20 % тик мева-
ли новдаларни янгилаш тавсия этилади.

144-расм. Янгилаш учун ке-
силган шохдан янги новданинг 
пайдо бўлиши.

 ▪ Янги ўсиб чиқадиган новдаларни юқорида тушунтирилган усулда симга боғлаб ўстиринг.
 ▪ Кучсиз ўсувчи янги новдаларни эса тагидан кесиб ташланг

2. Ёндан ўсувчи иккиламчи новдаларни кесиш
 ▪ Серҳосил навларда тик лидер шохлардаги барча иккиламчи ён шохлар тагидан кесилади. Ўрта 
ва кам ҳосил навларда ушбу ён новдалар-
ни 3-7 та куртак қолдириб ёки 15 см узун-
ликда қолдириб қисқартириб кесинг. Ушбу 
куртаклардан мева терилади ва теримдан 
кейин кесиб ташлаш мумкин. Агар улар-
дан янги новдалар ўсиб чиқса, кейинги йил 
ҳосили учун қолдириш мумкин. 

6.6. австралия бутаси усули 
Австралия бутаси усули Австралияда Бас 

Ван Ден Энде томонидан ўйлаб топилган. 
Австралия бутаси гилосларни етиштириш-
да янги шакл бериш усули ҳисобланади. 
Ушбу усулда дарахтлар симбағаз тизими-
сиз етиштирилсада лекин экиш зичлиги 
юқоридир. 

қуйидаги экиш схемалари тавсия этилади

қаторлар орасидаги масофа
Ярим тез ўсувчи пайвандтаг 5 м
 Ярим пакана пайвандтаг 4.5 м

145-расм. УФО усулида шакл берилган гилос боғи. Ўзбекистон

146-расм. УФО усулида шакл берилган гилос боғлари. АҚШ

147-расм. Австралия 
бутаси усулида шакл бе-
рилган гилос дарахти.

Дарахтлар орасидаги масофа
Ярим тез ўсувчи пайвандтаг 3
Ярим пакана пайвандтаг 2.5

Ушбу усул гилосларни тик ўсиш хусусиятидан фойдаланган ҳолда ён шохларни чиқишида Пер-
лан ёки Промолин препаратини ишлатишга асосланади. Лидер шохларни кесиш дарахтлар мевага 
кириб гулкуртаклар ривожланиб бўлгандан сўнг амалга оширилади. Дарахт тик ўсувчи 3-4 та лидер 
шохларнинг ён қисмида кўплаб гулкуртакларга эга горизонтал ўсувчи шохлардан иборат бўлади. 

Экиш вақтида
Пастки куртаклари мавжуд ўрта кучда ўсган сифатли кўчат экилади. Жуда ҳам катта кўчатларнинг 

пастки куртаклари йўқ бўлиши мумкин. Кўчатлар кўчатзорда кўчирилишидан аввал у ерга бориб 
пастки куртакларни сақлаб қолиш юзасидан тушунтириш олиб бориш керак. Кўчатлар экилгандан 
кейин ердан 30 см баландликда кесилади. Кесишдан аввал кесилаётган жойнинг пастида камида 
5-6 та ўсувчи куртак борлигига ишонч ҳосил қилинади. Куртаклар қолдиргандан кейин кўчатнинг 
кесиш баландлиги 30 см дан юқорига кўтарилиши мумкин. Биринчи йилда 4 та куртакдан 4 та новда 
ўсишига эришиш қийин. Агар 4 тадан кам новда ўсиб чиқса, май ойининг охирида ўсиб чиққан 1 ёки 
2 та кучли ўсувчи новдаларни пастроқдан кесиб шохлатишга ҳаракат қилиш мумкин. 

Йил давомида қолганларидан кучли ўсаётган новдани чилпиш орқали ўсишини 2 ҳафтага 
тўхтатиш мумкин. Чилпиш натижасида ўсиб чиқадиган 
рақобатчи ён новдаларни кесиб юқоридаги биттасини 
қолдириш керак. Агар биринчи йил охирида 4 та бир хил куч-
да ўсувчи лидер новда дарахтларда бўлмаса 2-йил бошида 

148-расм. Экиш йили 4 та лидер ўстиришга эришилган дарахтларни парваришлаш (чапда) ва 4 лидер ўсиб чиқмаган 
дарахтлар (ўнгда).

149-расм. Биринчи 
йилда лидер новдалар-
нинг кучли ўсишига 
эришиш керак. Ушбу 
лидер новдаларнинг 
ёнидан ўсиб чиқадиган 
иккиламчи новдалар 
йил давомида кесиб 
турилиши керак. 
Барча ўсиш кучи 4 та 
новдага қаратилиши 
лозим. Кузда барглар 
тўкилиш вақтида 
дарахтларни Бордо 
суюқлиги билан бак-
териал касалликларга 
қарши ишлов беринг. 
Йил охирида дарахт-
ларнинг бўйи 2 метр 
атрофида бўлиши 
мақсадга мувофиқдир. 
Лидер новдаларнинг 
ораси очиқ бўлиши 
керак.

150-расм. Иккинчи йил бошида 4 та лидер ўсишига эришиш учун янгидан 
кесиш. Ўзбекистон

барча новдаларни пастидан кесиб янги-
дан 4 та лидер ўстиришга тўғри келади. 

биринчи йил
Биринчи йилда 30 см баландликда ке-

силган кўчатнинг юқорисидан новдалар 
ўсади ва пастки барглари уларни ўсишига 
ёрдам беради, шу сабабли баргларни 
қолдириш керак. Кўчатнинг энг учки 2 та 
куртакларидан доим кучли новдалар ўсиб 
чиқади, шу сабабли уларни лидер сифа-
тида, имкон қадар, танламаслик керак. 
Аксинча пастидагилардан 4 та бир хил 
кучда ўсувчи новдаларни лидер сифатида 
қолдириш керак. Новдаларни ўсиш даври-
да шамолдан зарарланмаслиги учун улар-
ни 1 метр узунликдаги бамбук шохларига 
боғлаш керак. Бамбук ўрнига новдаларни ўртасига доира шаклидаги симни қўйиш орқали ҳам шамол 
зарарининг олди олиниши мумкин. Бундан ташқари новдаларнинг ораси очиқ ҳолда ўсишига ҳам эри-
шилади.

иккинчи йил ўсиш даври
Ўзбекистонда бу шакл бериш усули қўлланилган боғда биринчи йилда 3-4 та лидер ўсишига эри-

шилмаган. Шу сабабли, иккинчи йилда новдалар тагидан кесилиб 3-4 та бир хил тезликда ўсадиган 
лидерни 2-йилда ўстирилди. 

151-расм. Юқоридаги расмда 2 ёшли дарахтлардан 4 тадан лидер 
ўсганлигини кўриш мумкин. Ўзбекистон.

153-расм. Учинчи йил ўсиш даври (чапда) ва куз вақтида дарахтларнинг кўриниши (ўнгда). Ўзбекистон

152-расм. Кербовка қилинган куртаклардан янги новдаларнинг шаклланиши. Ўзбекистон

Учинчи йил баҳорда
Лидер новдаларнинг энг учки куртаги қолдирилиб унинг пастидаги 5-6 таси ўсишдан аввал 

баҳорда қўлда тушириб ташланади. Бу орқали лидер новдага рақобат йўқ қилинади. Лидер 
шохлардан горизонтал новдалар ўсиб чиқиши учун лидер бўйлаб куртаклар устидан кертиш 
(кербовка қилиш) керак. Бу нарса куртаклар бўртиш даврида амалга оширилиши керак. Куртаклар 
бўртишидан аввал ёки барглар чиқиш даврида кербовка қилиш яхши натижага олиб келмайди. 
Лидер бўйлаб 20 см масофа билан ва лидернинг 3 тарафидан кербовка қилинади. Дарахтнинг 
ички тарафидаги куртакларни кербовка қилишнинг ҳожати йўқ. Кербовкадан сўнг ўсиб чиқадиган 
новдаларнинг орасидаги ўзаро масофани 20-30 см бўлишини таъминлаш керак. Ёзнинг иккинчи 
ярмидан бошлаб дарахтларга сув таъминотини кескин камайтирилади. Бу нарса уларни камроқ 
ўсиб гулкуртакларни чиқаришига олиб келади. Лидер шохларни ёзнинг охирида юқорисидан кесиб 
бўйини назорат қилинади. Қишда кесилмайди! 

Кербовка қилинган жойга Перлан ёки Промалин препарати қўшилган сувга асосланган бўёқ 
билан суртиб чиқилади. Натижада препарат таркибидаги гиббереллин моддаси шохларнинг 
танасига сўрилиб пастдаги куртаклардан новдалар ўсиб чиқишига олиб келади. 

156-расм. Гулкуртаклари 
шаклланган дарахтлар 
4-йилда мева беради. 
Ўзбекистон

154-расм. Тўртинчи йил баҳорда гилослар дарахтларининг кўриниши. Ўзбекистон

155-расм. Серҳосил навлар 4-йилда лидер шохнинг танасида ва 3-йилда кербовка орқали ўсиб чиққан новдаларнинг пастки 
куртакларида гуллайди. Ўзбекистон

Юқоридаги расмда Перлан (Промалин) препарати ёрдамида шохлаган дарахтнинг лидери 
кўрсатилган. Австралия бутаси усулида шакл берилган гилос дарахтларининг вояга етганда 
баландлиги 3.5 метрни ва кенглиги эса 2.5 метрни ташкил этади. 

тўртинчи ва кейинги йиллар
Тўртинчи йилнинг бошида 3-йилда ўсиб чиқишига эришилган новдаларда спуркуртаклар шакл-

лана бошлайди. Лидер шохларда навига қараб гуллар очилиши мумкин. Регина ва Кордия дарахт-
ларида 4-йилда лидер шохларда гулкуртаклар кам бўлган.
6.7. гилос дарахтларига шакл беришда қўлланиладиган бошқа усуллар

6.8. олча дарахтларига шакл бериш
Олча дарахтларида гилос дарахтларидан фарқли равишда учки устунлик жараёни камдир. Ле-

кин, олча дарахтларида яланғоч новда кўпроқ учрайди ва шохларнинг ўсиш бурчаги ўткирроқ бўлиб 
ривожланади. Бундан ташқари, олча дарахтларининг пастки шохлари кучли ўсиши натижасида ли-
дер шохдан қалинлашиб ўзлари лидер шохларга айланишади, натижада лидер шох заифлашиб 
қолади. Дунёнинг кўплаб олча етиштириладиган ривожланган давлатларда 95% мева терим ма-
шиналари ёрдамида терилади. Машиналарда теримни ташкил этиш осон бўлиши мақсадида олча 
дарахтлари очиқ вазасимон усулдан марказий лидер шакл бериш усулига ўзгартирилган. Қуйида 
бу усулда шакл бериш ҳақида батафсил маълумот берилади.

Экиш йили
Биринчи йилдаги асосий мақсад лидер шохда ўзаро бир-биридан 10-15 см узоқликда жойлашган 

6 тадан 8 тагача бўлган ён шохларни шакллантиришдир. Агар экилаётган кўчатнинг 3 тадан кам ён 
шохи бўладиган бўлса, уларни барчасини тагидан кесиш лозим, агар кесилмаса, улар келажакда 
жуда кучли кераксиз шохларга айланади. Учта ва ундан ортиқ ён шохларни эса 8-10 см узунликда 
қолдириб кесилади. Лидер шох эса энг юқорида жойлашган ён шохдан камида 40-50 см баланд-
ликда кесиб қисқартирилади. Агар кўчатлар ингичка ва нозик бўлса, уларнинг барчасини 90 см 
баландликда кесиб қисқартирилади ҳамда ён шохлари кесиб ташланади. 

Янги новдалар 10-15 см узунликда ўсганда уларни 90 даражали бурчакда ўсишига кўмаклашиш 
учун кийим қисқич ёрдамида эгилади. Қисқичлар 4-6 ҳафтадан сўнг олиб ташланиши мумкин.

иккинчи йил 
Лидер шохда вертикалига ўзаро 10-15 см масофада жойлашган 4 та ён шох танланг ва 

қолганларини 8-10 см узунликда кесинг. Лидер қалинлигининг ярмидан қалин бўлган ён шохларни 
кесинг, акс ҳолда улар кучли ўсиб лидер шох билан рақобат қилади. Лидер шохнинг энг учига яқин 
бўлган (учки куртакдан 15-20 см масофада жойлашган) новдаларни ҳам кесиб ташланг. 

158-расм. Яна бир Италияда ўйлаб топилган 
шакл бериш усулларидан бири бу Супер Слендер 
Акс (SSA-Super Slender Axe) дир. Бу усулда асосий 
мевалар 1 ёшли новдаларнинг қуйи қисмида оли-
нади. Бу усулда ярим пакана ёки пакана пайванд-
таглардан фойдаланиш тавсия этилади.

157-расм. Италияда палметта усулида шакл берилган гилосларда 
ҳалигача мўл ҳосил олинади.

Агар 4 та ён шох танлаш имконияти бўлмаса, дарахтларда ўсиш ёмон бўлган бўлса, дарахт-
ларни биринчи йилдаги каби барча ён шохларини 8-10 см узунликда қолдириб кесинг ва лидер 
новдани узунлигини қисқартиринг. 

Танланган 4 та ён шохдан юқорида жойлашган (ҳамда уларнинг орасида ўсган) новдалар-
ни 8-10 см узунликда кесиш лозим. Бу шаклда кесилган новдалар ўзидан пастда ўсадиган ён 
шохларни кенг бурчакда ўсишига ундайди ҳамда дарахт ўсиши учун зарур бўлган фотосинтез 
маҳсулотларини кўпайишига олиб келади. Учунчи йил баҳорда кесиш вақтида уларни тагидан 
кесиш мумкин. 

Учинчи йил 
Иккиинчи йилда шакллантирилган 4 та ён шохларнинг юқорисидан ўсиб чиққан 2 та ёки 4 та 

қўшимча ён шохлар танланади ва бу билан лидер шохда 6-8 та ён шохлар шакллантирилади. 
Кераксиз новдалар эса иккинчи йилдаги каби 8-10 см узунликда кесилади. Лидернинг юқорисида 
ва ёнида шаклланган қалин ёки лидер билан рақобат қилиши мумкин бўлган шохлар ҳам кесиб 
ташланади. 

тўртинчи йил
Бу йилга келиб дарахтнинг асосий шакли шаклланиб бўлади. Кейинги йилларда ён шохлардан 

ўсиб чиқадиган новдалар сийраклаштириб кесилади. Дарахтнинг пастки ярусига қуёш нурларининг 
кириб келишига тўсқинлик қилаётган новда шохлар кесиб турилади. 

159-расм. Марказий лидер усулида олчаларга шакл бериш. Ўзбекистон

7. Заракунанда ва касалликларга  
қарши кураш

7.1. гилос дарахти зараркунандалари
шарқ мевахўри – Grapholitha molesta Busck.
Зарари. Шафтоли, олхўри, гилос, олча, ўрик, олма, нок ва беҳига жиддий зарар етказади. У асо-

сан новда ва мевани зарарлайди. Гилос дарахтларида эса янги ўсган новда учидан кириб ўртасини 
ейди. Шафтолининг ёш новдаларини зарарлаб, бора-бора қуритиб қўяди. Шафтолида мева ичига 
кириб данак атрофини ейди.

таърифи. Капалаги қанотларини ёзганда узунлиги 1,0-1,5 см, қўнғир тусли, кўкраги қорнидан 
қорамтирроқ. Олдинги қанотларининг чеккасида оқ доғчалари бор. Қанотларнинг попуги қўнғир 
тусли. Тухуми 0,7 мм; юмалоқ ёки овал шаклда, юқори томони буришган. Қуртининг катталиги 12 
мм гача, ёшлигида оқ, ривожланиб бўлишига яқин оч қизғиш тусга киради. Ғумбаги жигар ранг, 
қуртининг сўнгги сегментининг юзасида қиллари бор, шу орқали бу қуртни олма қурти ва бошқа 
қуртлардан фарқлаш мумкин.

Ҳаёт цикли. Қурти пўстлоқ тангачаларининг остида ва ўсимлик қолдиқларининг орасида пил-
лага ўралган қуртлик ҳолатида қишлайди. Эрта кўкламда қуртлар ғумбакка айланади ва шафтоли 
гуллаган даврда капалаклар пайдо бўлади, булар кечқурун ва тун бошларида фаолроқ бўлади. 
Урғочи капалаклар дунёга келгандан беш кун кейин тухум қўя бошлайди. Капалаклар баргларга ва 
қисман барг ёнликларига, тугунча ва меваларга биттадан тухум қўяди. Урғочиси жами 100-200 та 
тухум қўяди. Қулай шароитда тухумдан уч кунда личинка чиқади, ҳаво совуганда тухумдан личинка 
чиқиши уч ҳафтагача чўзилиши мумкин. Тухумдан чиққан 1-авлод қуртлари новдаларда озиқланиб 
вояга етади. Иккинчи авлод қуртлари эса новдалар ва айрим ҳолларда мева билан озиқланади. 
Мевалар пишишига яқин шарқ мевахўри учун новдалардан кўра мевалар энг яхши озиқланиш ман-
баига айланади. Кўклам-ёзда чиққан қуртларнинг ўсиш даври 6-24 кун, кузда чиққан қуртларники 
эса камида 50 кун давом этади. Қуртлар озиқланишни тамомлагач дарахтларнинг таналаридан 
пастга тушиб, пиллага ўралади. Қишлаётган қуртларнинг пилласи ёзги қуртларнинг пилласига 
қараганда зичроқ бўлади. Ёзги қуртлар пилла ўрагандан кейин тез орада ғумбакка айланади. Ёзги 
қуртларнинг ғумбак даври 7-13 кун, қишлаб чиққан қуртларнинг ғумбаклари эса камида 17 кунда 
етилади. Йил давомида 5-6 авлод беради. Шарқ мевахўри паласали мевахўрдан кўра меваларга 
чуқурроқ кириб озиқланади ва ташқи томонга чиқиндиси чиқиб туради. 

кураш чоралари. Агротехник тадбирлар – кузда хазон баргларни тўплаб кўмиб юбориш; дарахт 
танасини эски пўстлоқлардан тозалаш; дарахт атрофини чопиқ қилиш; дарахтлар танасини оқлаш; 
боғларда тутқич белбоғлар ўрнатиш; пишмай тўкилаётган меваларни ҳар куни териб олиш.

160-расм. Шарқ мевахўри капалаги ва қуртининг зарари.

кимёвий усул: Таркибида хлоратранилипрол, диметоат, малатион, тиоклоприд бўлган кимёвий 
препаратлар билан ишлов бериш керак. 

олча шиллиқ арракаши – Caliroa (cerasi L.) limacina ratz.
Зарари. Шилиқ арракаш гилос, олча, олхўри, тоғолча ва нок дарахтларига зарар етказади, бар-

глар сарғайиб, қисман тўкилиб кетади, дарахтлар қувватсизланиб, яхши ўсмайди, ҳосили камаяди. 
Зараркунанда тушган йили ва кейинги йил кам ҳосил олинади.

таърифи. Вояга етгани қанотларини ёзганда 1 см, олдинги жуфт оёқларининг болдирлари сарғиш, 
қанотлари тиниқ, гунгурт ҳошияси бор. Сохта қуртининг узунлиги 1,0-1,5 см гача; гавдасининг олдинги 
учи кенгайган, уст томондан эса қўнғир (шиллиқ) билан қопланган. Fумбаги қуриган шиллиқдан ҳосил 
бўлган чўзинчоқ пилла ичида бўлади, пилласига тупроқ зарралари ҳам илашади.

Ҳаёт цикли. Шиллиқ арракаш пилла ўраган сохта қуртлик стадиясида тупроқ юза қатламида 
қишлайди; кўкламда ғумбакка айланади. Ғумбаклик стадияси 6-8 кун давом этади. Шилиқ арракаш 
партеногенез йўли билан урчийди, унинг эркаклари бўлмайди. Ғумбакларидан урғочи арракаш-
лар чиққандан кейин тез орада тухум қўя бошлайди. Урғочи арракаш баргнинг пастки томонида-
ги тўқимага битта-биттадан тухум қўяди, ҳар бир баргни тухуми билан ўн мартагача тешади. Тез 
орада қўйилган тухумларнинг устида, баргнинг юқори томонида кичкина ғуддалар пайдо бўлади. 
Тухумларнинг ривожланиши икки ҳафтага чўзилади. Тухумдан чиққан оқимтир яшил сохта қуртлар 
барглар юзасига кўтарилиб, уларни қотира бошлайди. Арракашлар май ойининг бошларида зарар 
етказа бошлайди ва олча териладиган вақтгача тобора кўп зарар етказа беради. Озиқланаётган 
сохта қуртлар ўз ахлатининг шиллиғи билан қопланади. Сохта қуртлар ўсиб катта бўлгач ерга ту-
шиб, тупроқда кўмилиб олади ва ғумбакка айланади, шундан кейин арракашлар чиқиб яна тухум 
қўя бошлайди. Шиллиқ арракаш йилига икки авлод беради.

кураш чоралари. Агротехник тадбирлар – кузда хазон баргларни тўплаб кўмиб юбориш; дарахт 
атрофини чопиқ қилиш; дарахтлар танасини оқлаш.

кимёвий усул: Таркибида диазинон бўлган кимёвий препарат билан ишлов бериш керак. 

оддий ўргимчаккана – tetranychus urticae koch
Зарари. Гилос дарахтига кучли зарар етказиши мумкин ва бошқа данакли мева дарахтларига 

ҳам тушади. У зарарлаган барглар дастлаб сарғаяди, кейин эса қўнғир тусга кириб тўкилиб кетади, 
дарахт кучли зарарланиб, ҳосили майда, сифатсиз ва кам бўлиб қолади, ҳосилдорлик 35–70% гача 
камайиши мумкин.

таърифи. Ўргимчаккана майда бўғим оёқли жонивор бўлиб, уни оддий кўз билан зўрға кўриш 
мумкин. Танаси овал шаклида, 0,3–0,6 мм, ранги кўкиш-сариқ, устида иккита қорамтир доғи бор. 
Урғочилари қишлаганда қип-қизил тусга киради. Тухуми юмалоқ шаклда, рангсиз, личинкасида уч 
жуфт, етук зотида тўрт жуфт оёқлари бор. 

Ҳаёт даври. Ўргимчаккана баргнинг орқа томонига жойлашиб уя ясайди ва шу уяда ривожлана-
ди. Урғочи кана ўша уя тагига ўрта ҳисобда 140, кўпи билан 600 до нагача тухум қўяди, об-ҳаво ша-

161-расм. Шилиқ арракаш пашшаси ва арракашнинг гилос баргларидаги зарари.

роитига қараб, ёзда 2–5 кун, эрта кўкламда эса 7–10 кун ўтгач тухумларидан личинкалар чиқади. 
Ёз давомида 12–18, шимолий туманларда 14 авлод беради. Уруғланган урғочи каналар октябрь 
ўрталарида қишлашга кета бошлайди, эркак каналар эса қишга бориб деярли қирилади. Каналар 
қишловга кетиш олдидан қизаради, озиқланишдан тўхтайди. Урғочи каналар кузда қайси далада 
озиқланган бўлса, ўша далада ёки унинг яқинида (тўкилган барглар тагида, бегона ўтларнинг ил-
диз бўғзида, тупроқ ёриқларида ва кесакчалар орасида) тирик ҳолда қишлайди. Қишлашдан март 
ойида, ўтлар кўкара бошлаб, суткалик ўртача ҳарорат камида 7°С бўлганида чиқади ва дастлаб 
куртаклар билан кейинчалик эса баргларга ўтиб озиқланади. Биринчи бўғинлари бегона ўтларга ва 
кейинчалик эса ўтлар дағаллашганидан сўнг дарахтларга ўтади. Ҳарорат юқори бўлганида кана-
нинг урчиши тезлашади.

кураш чоралари. Боғларда чанг кўтарилишини камайтириш ва дарахтларни доимий сув билан 
таъминлаб туриш каналарни тез кўпайишининг олдини олади. Куртаклар бўртиш вақтида минерал 
мойлар билан таркибида хлорпирифос, абамектин ёки диазинон бўлган воситаларни аралаштириб 
ишлов берилади. Вегетация даврида эса ҳар бир баргда 10 тадан ортиқ тирик кана топилса ишлов 
берилади.

кимёвий усул: Таркибида абамектин, гекситиазокс, спиродиклофен, пропаргит ва фенпирокси-
мат бўлган кимёвий препаратлар билан ишлов бериш керак. 

қизил ўргимчаккана – panonychus ulmi
Зарари. Гилос дарахтига зарар етказади. У зарарлаган барглар дастлаб сарғаяди, кейин эса 

қўнғир тусга кириб тўкилиб кетади, дарахт кучли зарарланиб, ҳосили май– да, сифатсиз ва кам 
бўлиб қолади, ҳосилдорлик 35–70% гача камайиши мумкин.

таърифи. Ўргимчаккана майда бўғим оёқли жонивор бўлиб, уни оддий кўз билан зўрға кўриш 
мумкин. Танаси овал шаклда, 0,3 мм, ранги қизил, устида тукларининг қуйида 6 тадан 8 тагача оқ 
нуқтаси бор. Тухуми юмалоқ шаклда, сарғиш–қизил рангда бўлади.

162-расм. Оддий ўргимчаккана, тухуми ва унинг зарари.

Ҳаёт даври. Ўсиш даврида қизил ўргимчаккана баргнинг орқа томонига жойлашиб ўша ерда 
тухум қўяди. Қизил каналар тухум кўринишида қишлайди ва баҳорда гуллаш даврида тухумдан 
чиқади. Ўсувчи ёки гулкуртаклар остида қишлайди. Дастлаб яшил кўринишда ва кейинчалик 
озиқланиш натижасида қизил рангга айланади. Етилган каналар тўқ қизил рангда бўлади.

кураш чоралари. Қишда 25 тадан 100 тагача ўсувчи ёки мевали куртаклар остини текширинг. 
Агар 10% дан ортиқ куртакларда қизил кана тухумларини топсангиз, гуллашдан аввал минерал 
мойлар билан ишлов берилади. Агар 10%дан камида бўлса, минерал мой билан ишлов бермаса 
ҳам бўлади. Боғларда чанг кўтарилишини камайтириш ва дарахтларни доимий сув билан таъмин-
лаб туриш каналарни тез кўпайишининг олдини олади. Куртаклар бўртиш вақтида минерал мойлар 
билан таркибида хлорпирифос, абамектин ёки диазинон бўлган препаратларни аралаштириб иш-
лов берилади. Вегетация даврида эса ҳар бир баргда 10 тадан 30 тагача тирик қизил кана топилса 
ишлов берилади.

кимёвий усул: Таркибида абамектин, гекситиазокс, спиродиклофен, пропаргит ва фенпирокси-
мат бўлган кимёвий препаратлар билан ишлов бериш керак. 

калифорния қалқондори – Diaspidiotus perniciosus Comst
Зарари. Мевали дарахтларга, резавор мева, буталарга ва манзарали ўсимликларга зарар ет-

казади. Калифорния қалқондори кўпайиб кетганда дарахт пўстлоғи узунасига ёрилиб, шохларни 
ва бутун дарахтларни қуритиб қўяди, мевалардаги ширани сўриб, тўқ қизил доғ туширади. Мевали 
дарахтни шох, новда, барг, дарахт пўстлоғи ва мевасини зарарлайди. Натижада дарахтлар кам 
ҳосил беради, ёш дарахтлар қуриб қолади.

таърифи. Қалқони юмалоқ, анчагина япалоқ, оч жигар ранг, кул ранг тусда бўлиб, диаметри 
1,0–1,5 мм дан 2 мм гача. Қалқоннинг четлари ўртасига қараганда оч тусда бўлиб, эркагининг 

164-расм. Қизил ўргамчиккананинг баргдаги зарари (чапда) ва тиним даврида тухумларининг кўриниши.

163-расм. Қизил ўргамчиккана ва унинг тухумлари.

қаноти бир жуфт бўлади. Ёш личинкаси озиқлана бошлаганда оқимтир шира чиқаради, бу шира 
кейинчалик қалқонга айланади.

Ҳаёт даври. Биринчи ёш личинкалари шох ва новдалардаги қалқон остида қишлайди. Баҳорда, 
дарахт куртаклари бўрта бошлаганда озиқланишни бошлайди ва пўст ташлаб жинсий етук урғочи 
ва эркак зотларга айланади. Урчиган урғочи зот 1 ойга етилгач 100–120 тадан тирик личинкалар 
туға бошлайди. Туғилган «дайди» личинкалар қалқон остидан чиққандан сўнг бир неча соат даво-
мида дарахт бўйлаб тарқалиб пўстлоқ ва меваларга ёпишган ҳолда ўзига қалқон ясай бошлайди. 
озиқланиши давомида пўст ташлаб иккинчи ёшга ўтган личинкалари жинсий етук урғочи ва эркак 
зотларга айланади ва 2-авлод «дайди» личинкалари пайдо бўлади. Шу тариқа йил давомида 3–4 
та авлод беради. одатда ҳар бир авлод биринчи ёш личинкаларининг бир қисми қишлашга қолади. 
Кўчат ва зарарланган мева орқали жойдан–жойга тарқалади.

Уйғунлашган кураш чоралари. Эрта кўкламда буталган шох ва новдаларни ёқиш, дарахтлар 
танасини тозалаб, эски пўстлоқларни ёқиш, дарахт танасини оқлаш, боғларни ёшартириш.

Мавсум вақтида тухумдан чиққан қалқондорлар сонини билиш учун скочни диаметри 3–5 см 
бўлган шохларга ёпишқоқ тарафини тепага қилиб маҳкам боғланади. Агар маҳкам бўлмаса, ёш 
қалқондор личинкалари тагидан ўтиб кетади. Бир боғдан камида 10 та дарахтнинг 2 та шохига 
скочни боғлаб чиқилади. Ҳар ҳафтада янги скочга алмаштирилади. Ҳар бир жойда скочга ёпишиб 
қолган қалқондорларни санаб, ёш қалқондорларни қачон кўпайишини аниқлаш мумкин. Скочда-
ги қалқондорлар сонига қараб пестицид билан ишлов ўтказиш белгиланади. Кимёвий ишловлар 
қалқондорларнинг биринчи ёш личинкалари кўпайган даврда сепилади. Куртаклар бўртиш вақтида 
ёғли воситаларни қишлаётган зараркунандаларга қарши пуркаш энг самарали ҳисобланади.

кураш чоралари. Куртаклар бўртиш вақтида минерал мойлар билан таркибида хлорпирифос 
ёки диазинон бўлган препаратларни аралаштириб ишлов берилади.

кимёвий усул: Таркибида нефть мойлари, бупрофезин, пирипроксифен (дайди личинка даври-
да фойдаланинг), хлорпирифос, эсфенвалерат, диметоат ва малатион бўлган кимёвий препарат-
лар билан ишлов бериш керак. 

165-расм. Қалқондорларнинг мева ва шохдаги зарари.

нок қандаласи – stephanitis pyri F 
Зарари. Олма, нок, беҳи, гилос, олча, олхўри, ўрикда личинка ва етуги барг ширасини сўради, 

баргларни ўз тезаги билан ифлослантиради ва рангсизлантиради, ассимиляция хоссасини бу-
зади. Қаттиқ зарарланган дарахтларнинг ҳосили камаяди, кейинги йил мева куртакларида ҳосил 
бўлмайди.

таърифи. Вояга етган қандала узунлиги 3–3,5 мм, қора-қўнғир, олдинги қанотлари сербар, 
ойнадек тиниқ бўлади. Нотўғри шаклдаги қорамтир доғлари ва томир турлари бор. Шу сабабли 
қанотлари тўр кўринишини олади, орқадаги қанотлари камбар бўлади. Урғочисининг қорин учи 
юмалоқланган, тухуми 0,4 мм, кулранг-қора, чўзиқ бўлади, личинкаси 0,6–2,3 мм, ясси узунчоқ, оч-
қўнғир, учинчи ёшдан бошлаб қанот бошланғичлари пайдо бўлади.

Ҳаёт даври. Етук зоти хазон ости, пўстлоқ ёриқлари ва бошқа ҳимояланган жойларда қишлайди. 
Апрель бошларида ўйғониб дарахтларга кўчади. Урғочиси олма ва нок гуллаш даврининг охири-
да барг орқасига, этининг ичига 7–8 тадан кириб, жами 400 тагача тухум қўяди. Тухумдан 20–30 
кунда личинка чиқиб, 25–30 кунда вояга етади, вояга етган қандала ва личинкалар баргнинг остки 
томонидан ширасини сўриб зарарлайди. Кучли зарарланган барглар рангсизланади ва баргнинг 
остки томони қандала тезаги билан бўялиб қopa доғ бўлиб қолади. Июнда биринчи бўғиннинг во-
яга етганлари пайдо бўлади, улар дарҳол урчийди ва тухум қўя бошлайди. Августда иккинчи, кўп 
миқдорда чиқиб катта зарар етказадиган ҳамда қишлашга кетадиган бўғиннинг вояга етганлари 
пайдо бўлади, йилига иккита авлод беради.

кимёвий усул: Таркибида ацефат, имидоклоприд, диметоат ва малатион бўлган кимёвий пре-
паратлар билан ишлов бериш керак.

гилос пашшаси – rhagoletis cerasi
Етилган гилос пашшаси май ойидан июль ойигача чиқади. Етилган пашшанинг узунлиги 4-5 мм 

бўлиб, ранги қора ва сариқ чизиқлари бор, қанотида қора чизиқлар мавжуд. Личинкасининг узунлиги 
эса 6 мм ва оқиш рангда. Ғумбаги 3-4 мм ни ташкил қилади. Баҳорда тупроқнинг 5 см чуқурликкача 
бўлган қисми +10°С ҳароратгача кўтарилиши билан пашшалар ўз инидан чиқа бошлайди. Ҳарорат 
+18°С дан кўтарилиши билан урчиш жараёни бошланади ва 7-10 кундан сўнг урғочи пашша тухум 
қўйишни бошлайди. Хомроқ ва пишган гилос мевасининг ҳар бирига бир донадан тухум қўяди. 
Урғочи пашша ўзининг 1 ойлик умри давомида 150 тага яқин тухумни гилос этига қўяди. Личинкани 
гилос этида ривожланиши 7-10 кун давом этади ва 15-25 кун давомида мевада озиқланади. 

Етилган личинка мевадан чиқиб тупроқда ғумбакка айланади. Ғумбак ер сатҳидан бир неча сан-
тиметр пастда бўлади. Бир мавсумда бир марта авлод беради. Ғумбак ҳолатда 1, 2 ёки 3 йил да-
вомида қолиши мумкин.

Дрозофила сузуки – Drosophila suzukii
Дрозофила сузуки (Drosophila suzukii) – (доғ қанотли дрозофила) Хитой ва Кореядан келиб чиққан 

бўлиб жуда тез тарқалаётган гилоснинг энг ашаддий зараркунандалардан бири ҳисобланади. 2008 
йилда Калифорнияда топилиб 5 йилдан сўнг АҚШ нинг 24 дан ортиқ штатларига тарқаб кетди. 

166-расм. Нок қандаласи ва зарарининг баргдаги кўриниши.

Охирги йилларда Европанинг барча давлатларида тарқалиши кузатилмоқда. Ушбу ҳашарот реза-
вор меваларнинг кўп турларига ҳам катта талофатлар келтирмоқда. Охирги йилларда Италияда 
келтирилган зарар жуда катта иқтисодий йўқотишларга олиб келди. Ушбу дрозофила пишган мева-
ларни авфзал кўради. 

Дрозофиланинг личинка кўринишида 2-3 кунда бутун ҳосил йўқ қилишга қодир. Зарарланган 
боғларда меаларнинг чириши натижасида бижғиш ҳиди келади. D. suzukii етилган пашшаси-
нинг узунлиги 3 мм ни ташкил қилади. Бир мавсумда 7-15 авлод беради. Эркак дрозофиланинг 
қанотларида доғ бор. Урғочисини эса тухум қўйишда фойдаланадиган оғиз қисми бор. Урғочи 
дрозофила меванинг этига ўз тухумларини қўяди. Ҳаёт цикли ҳароратга қараб 12-79 кунни таш-
кил этиши мумкин. Урғочи дрозофила +10-32°С ҳароратда 7-16 та тухум қўйиши ва ҳаёти даво-
мида 600 га яқин тухум қўйиши мумкин. Тухум қўйгандан кейин 12-72 соатда личинкалар пайдо 
бўлади. 

Уксус ёрдамида тайёрланадиган тутқич билан дрозофилани тутиш мумкин. 

7.2. гилос дарахти касалликлари
бактериал рак – pseudomonas syringae Hall. ва pseudomonas cerasus Griff
Зарари. Данакли мева дарахтларини зарарлайди. Дарахтларнинг гуллари, новдалари ва мева-

лари қорайиб, ёш кўчатлар ва новдалар қуриб қолади, йирик дарахтларда ҳосилдорлик 50% гача 
камаяди.

таърифи. Касаллик баҳорда тўсатдан новда учларидаги гул ва ёш баргларнинг қорайиб, 
сўлиб, қуриб қолиши билан бошланади. Касалланган гул ва барглар узоқ муддат, баъзан куз-
гача тушиб кетмай, новдаларда осилиб қолади. Бактериялар баргдан ўтказувчи томирлар 

167-расм. Гилос пашшаси ва личинкасининг зарари.

168-расм. Дрозофила сузуки эркаги (қанотида доғи бор), урғочиси ва личинкасининг зарари.

орқали новдаларга ўтади. Зарарланган новдалар ўсишдан 
тўхтайди, қийшайиб қораяди ва қурийди. Зарарланган новдани 
кўндалангига кесганда ўтказувчи томирларда айлана бўйлаб 
ёки айрим нуқталар шаклида қорайишни кўриш мумкин. Ҳосилга 
кирган йирик дарахтлар касалланганда пўстлоқларнинг ёрили-
ши ва кўчиб қолганлиги кузатилади. Ёш дарахтларнинг илдиз 
бўғзида пўстлоқ ёрилиши кузатилади. Касалликдан қуриган 
дарахтнинг илдизи худди куйганга ўхшаб қизғиш-қўнғир рангга 
киради. 

Ҳаёт цикли. Инфекция манбаи эски боғлардаги касаллан-
ган дарахт, зарарланган уруғ ва кўчат ҳисобланиб, бактериялар 
ёмғир томчилари, ҳашаротлар, қушлар ёрдамида тарқалади. 
Касаллик боғ асбоблари билан кесиш ва пайвандлаш пайти-
да ҳамда бошқа механик шикастланган жойлар орқали юқиши 
мумкин. Касалликнинг инкубацион даври 5-6 ойдан бир йилгача 
чўзилиши мумкин. Касаллик ёш дарахтларда тез ривожланиб, 
1-3 йил ичида қуритиб қўяди.

кураш чоралари. Агротехник тадбирлар – кузда касалланган 
меваларни териб йўқотиш; кузда ва баҳорда кучли зарарлан-
ган шох ва новдаларни кесиб йўқотиш; ҳашаротларга қарши ўз 

вақтида курашиш; кесиш пайтида боғ асбобларини хлор эритмасида тез-тез зарарсизлантириб ту-
риш; кузда 2 марта барглар 50% ва 100% тўкилгандан сўнг ва баҳорда куртак ёзишдан олдин 1% 
ли мис купороси ёки 3% ли бордо суюқлиги, ўсув даврида эса (гуллашдан 10-12 кун кейин) 1% ли 
бордо суюқлигини пуркаш. 

тешикчали доғланиш (клястероспориоз) – Clasterosporium carpophilum aderh
Зарари. Данакли мева дарахтлари ўрик, шафтоли, гилос, олча, олхўри ва бодомнинг кенг 

тарқалган касаллиги ҳисобланади. Касаллик билан ўсимликларнинг куртаклари, гуллари, гул 
тугунлари, мевалари, барглари, новда ва шохлари касалланади. Барг ва мевани зарарлаб, 
ҳосилдорликни 30-40% га пасайтиради, мева сифати бузилади. Касалланган дарахтлар кучсизла-
ниб, умри қисқаради. 

таърифи. Зарарланган гилос баргида дастлаб диаметри 2-5 мм, думалоқ, четлари қизғиш-қўнғир 
ҳошияли оч жигар рангли доғлар пайдо бўлади. Орадан 1-2 ҳафта ўтиб бу доғлар тушиб кетиши 
оқибатида баргда тешиклар ҳосил бўлади. Баҳорда касаллик кучайиб кетса барглар тўкилиши мум-

169-расм. Бактериал рак касаллиги билан зарарланган шохлар. 170-расм. Бактериал рак касаллиги 
билан зарарланган гулкуртак ва гилос 
меваси.

171-расм. Бактериал рак касал-
лиги сабабли нобут бўлган гилос 
дарахти.

кин. Бу эса қишловчи куртакларнинг уйғонишига олиб келиб, бундай дарахтлар совуққа чидамсиз 
бўлиш билан бирга келгуси йили кам ҳосил беради. Новда ва куртакларда касаллик тиниқ-сарғиш-
қизил рангли доғлар шаклида пайдо бўлиб, кейинчалик ёрилади ва шу ердан елимсимон шира (ка-
медь) оқиб чиқади. Касалликка учраган куртаклар нобуд бўлади. Меваларда аввалига нуқта шакли-
да жуда кичик қизғиш-қўнғир доғлар пайдо бўлади. Меваларнинг йириклашиши билан доғлар ҳам 
секин-аста катталашиб боради. Агар баҳорда ёғингарчилик кўп бўлса, мевани кучли зарарлайди.

Ҳаёт цикли. Касаллик қўзғатувчиси зарарланган ўсимлик қисмларида, асосан кузда елимсимон 
шира (камедь) ҳимоясида, куртак ҳамда шохларда қишлайди. Баҳорги ёмғирлардан елимсимон 
шира (камедь) ювилиб кетиши натижасида замбуруғ конидиялари очилиб, ёмғир томчилари билан 
ўсимликнинг соғлом қисмларига тарқалади. Зарарланишдан 2-4 кун ўтиб доғлар пайдо бўлади. Ка-
саллик намгарчилик кўп бўлиб, кундуз куни илиқ бўлган вақтда тез ривожланади, +5-40°C ҳарорат 
орасида ривожлансада, энг қулай ҳарорат +19-25°C ҳисобланади.

кураш чоралари. Агротехник тадбирлар – дарахтларни елимсимон шира (камедь) оқиб чиқувчи 
механик шикастланишининг олдини олиш; кузда дарахтлар барг тўкишдан олдин кучли зарарлан-
ган шох ва новдаларни кесиб йўқотиш.

Кимёвий усул: Таркибида мис бўлган препаратлар билан барг тўкилиш вақтида, дифеноконазол 
ва ципродинил бўлган кимёвий препаратлар билан вегетация вақтида ишлов берилади. 

монилиоз касаллиги – Monilia sp.
Монилиоз (куйиш, мева чириши) касаллигини уруғли мева дарахтларида Monilia fructigena West., 

M. cinerea Hon. ва M. cydonia Schell. (беҳида) ҳамда данакли мева дарахтларида Monilia cinerea 
Hon. ва M. fructigena West. замбуруғлари қўзғатади. 

Зарари. Мевалар нафақат боғда, балки совуқхонада ҳам бу касаллик билан зарарланади. Да-
накли мева боғларида баҳорда дарахтларнинг гул ва гулкуртаклари қўнғир рангга кириб қурийди, 
ёш барглари, мева новдачалари ва бир йиллик ёш новдалари сўлиб, қурийди. 

таърифи. Меванинг чириши қўнғир 
рангли кичкина доғдан бошланади ва тез-
да бутун мевани қоплайди. Натижада мева 
эти юмшаб, қўнғир тусга киради ва мева-
нинг таъми ўзгаради. Вақт ўтиши билан 
қуриган мумсимон мевалар тушмасдан 
дарахтларда осилиб қолади. Ҳамма зарар-
ланган қисмлари кейинги йил баҳоргача 
дарахтда сақланиб қолади. 

Ҳаёт цикли. Замбуруғ мумсимон 
қуриган мева ҳамда бошқа зарарланган 
қисмларда қишлаб чиқади. Мевага турли 
ҳашаротлар, қушлар ва дўл жароҳатлаган 
жойдан юқади. Зарарлангандан сўнг 3-5 
кун ўтиб мевалар қўнғир рангга киради, 
8-10 кун ўтиб споралар пайдо бўлади. 
Баҳорда дарахтларнинг гуллаш даврида 

172-расм. Тешикчали доғланиш касаллигининг барглардаги зарари.

173-расм. Монилиоз касаллигининг шохлардаги зарари.

ҳаво ҳароратининг салқин ва намликнинг юқори келиши касалликнинг кенг тарқалишига сабаб 
бўлади. Замбуруғ споралари ҳавонинг ҳарорати +24-28°С, нисбий намлиги эса 75% дан юқори 
бўлганда авж олиб ривожланади.

кураш чоралари. Агротехник тадбирлар – кузда касалланган меваларни териб йўқотиш; кузда 
ва баҳорда кучли зарарланган шох ва новдаларни кесиб йўқотиш; кузда барг тўкилишидан сўнг ва 
баҳорда куртак ёзишдан олдин 3% ли бордо суюқлигини пуркаш; ҳашаротларга қарши ўз вақтида 
курашиш.

кимёвий усул: Таркибида мис бўлган препаратлар билан барг тўкилиш вақтида, тебуконазол, 
тиофанат метил, хлороталонил, пропиконазол, каптан ва азоксистробин бўлган кимёвий препарат-
лар билан ишлов берилади.

Ун шудринг – podosphaera clandestina
Зарари. Барг, новда ва гулларни, булардан ташқари мевани ҳам зарарлайди. Касалланган бар-

глар яхши ривожланмай қайиқсимон бўлиб қолади. Ун шудринг билан мева бераётган дарахтлар 
ва ёш кўчатлар қаттиқ зарарланади. Ҳосилдорлик 30-50% гача камайиши мумкин.

таърифи. Касалликнинг белгилари дастлаб ёш новдаларнинг учки қисмида ва баргларда намо-
ён бўлади. Новдаларнинг учки қисмида доғлар дастлаб оқ, кейинчалик хира кул ранг бўлиб, улар 
буралиб, қурийди. Баргларда (кўпинча орқа томонида) кулранг-оқ доғлар пайдо бўлиб, ривожлан-
май буралиб қолади. 

Ҳаёт цикли. Замбуруғ зарарланган новда ва куртакларда мицелий ҳолатида қишлаб чиқади. 
Баҳорда ҳосил бўлган конидиялар асосий тарқалиш манбаи ҳисобланади. Касаллик шамол 
ёки ҳашаротлар ёрдамида жуда тез тарқалади. Ҳавонинг қуруқ ва иссиқ келиши натижасида 
ўсимликнинг чидамлилиги пасайиб, касаллик авж олиб ривожланади. 

174-расм. Монилиоз касаллигининг мевалардаги зарари.

175-расм. Ун шудринг касаллигининг мевалардаги зарари.

кураш чоралари. Агротехник тадбирлар – меъёрида суғориш; зарарланган новдаларни кесиб, 
йўқотиш; кузда барг тўкилишидан сўнг ва баҳорда куртак ёзишдан олдин 1% ли оҳак-олтингугурт 
қайнатмасини (ООҚ) пуркаш; ҳашаротларга қарши ўз вақтида курашиш.

кимёвий усул: Таркибида олтингугурт, трифлоксистробин, тебуконазол, тиофанат метил, про-
пиконазол ва азоксистробин бўлган кимёвий препаратлар билан ишлов берилади.

Фитофтороз – phytophthora spp
Зарари. Касаллик дарахт тўнкаси 

тагига сув тўпланиб қолишида ва уму-
ман штамб атрофида намликнинг узоқ 
муддат юқори бўлиб туришида тез 
ривожланади. Касалланган дарахт-
ларнинг барглари сўлиб қурийди ва 
тўкилмай шохларда қолиб кетади. Ка-
саллик натижасида гилос зарарлани-
ши мумкин.

Касаллик пайдо бўлиши ва ривож-
ланишини олдини олиш учун гилос 
дарахтларини қаторлари ердан 20–30 
см кўтарилган (пушта/морза) жойга 
экиш тавсия этилади. Бундан ташқари, 
томчилатиб суғориш тизимида икки 
қаторли томизгичлардан фойдаланиш 
керак. Томизгичларни дарахт танаси-
дан 50 см узоқликда жойлаштириш 
тавсия этилади.

кураш чоралари. Вегетация дав-
рида таркибида фосетил алюминий 
бўлган препаратлардан фойдаланиш 
мумкин.

илдиз раки – agrobacterium tumefaciens
Зарари. Илдиз раки олма, нок, гилос, шафтоли, олхўри, олча ва бошқаларни зарарлайди. Ил-

диз раки илдизлардаги шикастланишлар орқали юқади. Бактерия ҳужайралар бўлиниш жараёнини 
тезлатгани сабабли илдизларда ва илдиз бўғзида қаттиқ шаклдаги шишлар пайдо бўлади. Бу шиш-
лар парчаланиши натижасида бактериялар чиқиб тупроқда узоқ йиллар сақланиб қолади. Раклар 
мавсум давомида ўса олсаларда, лекин кучли ривожланиб ўсиш ҳаво ҳарорати 30…35°С бўлганда 
кўпроқ кузатилади. 

176-расм. Ун шудринг касаллигининг барглардаги зарари.

177-расм. Фитофтороз касаллиги натижасида гилос дарахтлари 
қуриши мумкин.

кураш чоралари. Гилос пайвандтагларини илдиз ракига чидамли турларидан фойдаланиш 
(гилоснинг Колт пайвандтаги бу касалга жуда чалинувчан ҳисобланади). Зарарланган дарахт 
қисмларини ёқиб юбориш.

10-жадвал. гилос касалликларига қарши фунгицид сепишнинг самарали муддатлари.

касаллик

куртакнинг 
ёзилиши-

ғунчаларнинг 
ажралиши

тожибар-
гларнинг 
ёзилиши

тўлиқ гуллаш
тожибар-
гларнинг 
тўкилиши

2-3 ҳафта 
кейин

теримдан 1-10 
кун аввал 1

Монилиоз 2 --- +++ +++ ++ --- ---
Ун шудринг ++3 ++ +++ +++ +++ +

Эслатма: Касалликни назорат қилиш учун барча кўрсатилган даврларда пуркаш зарур 
бўлмаслиги мумкин.

Самарадорлиги: +++ = энг самарали, ++ = ўртача самарали, + = кам самарали, ва --– = сама-
расиз

1 Монилиоз ва ботрит чиришни назорат қилиш учун кенг таъсир доирасига эга фунгицид 
билан ишлов беринг. 

2 Тожибаргларнинг ёзилиш даврида ишловларни бошланг ва ёмғир ёғса ҳар 10-14 кунда ишлов 
беришда давом этинг.

 3 Куртакларнинг ёзилиш даврида олтингугурт билан ишлов беринг ва бошқа фунгицидларни 
кейинги ишловлар учун сақланг. Баргларда зарарни кўришингиз билан ишлов беринг.

178-расм. Илдиз раки натижасида шишларнинг пайдо бўлиши.

8. гилос боғларида бегона ўтларни  
назорат қилиш ва мулчалаш 

Гилос етиштириш тарихига қараладиган 
бўлса жуда кучли ўсувчи пайввандтагларда 
ўстириладиган гилослар учун бегона ўтлар у 
қадар муаммо туғдирмаган. Лекин 20-асрда 
олиб борилган изланишлар бегона ўтларни 
назорат қилиш орқали ҳосилдорликни оши-
риш мумкинлигини исботлади. Бундан 
ташқари мониолизга мойил жойларда қатор 
ораларини ҳайдов қилиш касалланган ме-
валарни тупроқ билан кўмиш орқали келаси 
йилда касаллик ривожланишини камайти-
ради. 

Қишлоқ хўжалигида мулчалаш 20-аср 
ўрталарига келиб кенг қўлланила бошлади. 
1970-йиллардан кейин эса гербицид билан 
фақатгина дарахт тагидаги бегона ўтларни ва кейинчалик бутун дарахт жойлашган қатор бўйлаб 
ўтларни назорат қилиш оммалаша бошлади. Ҳозирда дунёда энг кенг қўлланиладиган усул бу 
қатор орасидаги ўтларни ўриш ва дарахт тагини гербицид билан назорат қилишдир. Айрим гилос 
етиштириладиган жойларда қатор орасини ҳайдаш қўлланилиб келинади. 

Мулчанинг 2 хилидан боғда фойдаланиш мумкин. Биринчиси органик мулча ва бунга ўрилган бе-
гона ўтлар, дарахт пўстлоқлари, компост, талашлар ёки сомон киради. Иккинчи турига эса табиий 
бўлмаган резина ёки пластик ва шунга ўхшаш материаллар киради. 

бегона ўтларни назорат қилишда ҳайдовдан фойдаланиш:

Устунликлари камчиликлари

 ▪ бажариш оддий
 ▪ тупроқ намлигни сақлайди
 ▪ дарахтларга ўғитларни кўпроқ 
боришини таъминлайди

 ▪ боғда озодалик бўлади

 ▪ шамол ва тупроқ эрозиясига сабаб бўлади
 ▪ тупроқда органик моддалар парчаланишига олиб келади
 ▪ озуқаларни тупроқда осон ювилишига сабаб бўлади
 ▪ илдизларни зарарлайди
 ▪ илдизларга касаллик чақириб қишда зарарланишига олиб келиши мумкин
 ▪ ёмғирдан сўнг тракторлар юришини қийинлаштиради
 ▪ ер остини берчлашувига олиб келади
 ▪ чанг билан боғлиқ муаммоларни келтириб чиқаради

бегона ўтларни назорат қилишда гербициддан фойдаланиш:

Устунликлари Камчиликлари

 ▪ тупроқ намлигни сақлайди
 ▪ самарали ва иқтисодий устун-
лиги бор

 ▪ турли зараркунандалар ва нема-
тодалар ривожланишини олдини 
олади

 ▪ гербицид танлаш муаммога сабаб бўлиши мумкин
 ▪ ишлов беришда эҳтиёткорлик талаб этади
 ▪ ишлов бериш учун қулай шароит талаб этади
 ▪ ўтларда чидамлилик пайдо бўлиши мумкин
 ▪ тупроқни намлик ютиши ёмонлашади
 ▪ тупроқга органик модда қўшилмайди
 ▪ тупроқ чувалчанглари камаяди

179-расм. Лалми ерларда тупроқнинг устки қатламини чизел-
лаш тупроқда намликни узоқ сақланишига олиб келади.



128

Замонавий интенсив гилос боғлари

Гилос дарахтлари танасининг пўстлоғи юпқа бўлганлиги учун гербициддан эҳтиёткорлик билан 
фойдаланилмаса дарахтларни нобуд қилиши мумкин.

Дарахт қаторида мулчадан фойдаланиш:

Устунликлари Камчиликлари

Та
би

ий
 м

ул
ча

 ▪ тупроққа органик модда қўшади, тупроқ структураси-
ни яхшилайди

 ▪ тупроқ намлигни сақлайди
 ▪ озуқа беради
 ▪ бегона ўтларнинг кўпчилигини назорат қилади
 ▪ тупроқни ҳимоялайди (изоляция)
 ▪ тупроқ ҳароратини пасайтиради

 ▪ боғга доимий ташлаш керак
 ▪ қиммат бўлиши мумкин
 ▪ озуқа балансини бузиши мумкин
 ▪ барча ўтларни назорат қилмайди
 ▪ турли бегона ўтлар уруғлари келиши мумкин
 ▪ зараркунандаларга бошпана бўлади

С
ун

ъи
й 

м
ул

ча  ▪ тупроқ намлигни сақлайди
 ▪ бегона ўтларнинг барчасини назорат қилади
 ▪ 6 йилгача ҳеч қандай эьтибор талаб қилмайди
 ▪ тупроқ ҳароратини оширади

 ▪ қиммат
 ▪ ўрнатиш қийин
 ▪ зараркунандаларга бошпана бўлади
 ▪ боғдан чиқарилганда йўқ қилиш муаммо

боғларда фойдали ўтларни экиш:

Устунликлари Камчиликлари

 ▪ тупроқ органик моддасини оширади
 ▪ тупроқ структурасини яхшилайди
 ▪ тупроқда сувни ўтишини яхшилайди
 ▪ озуқаларни парчалайди
 ▪ ишқорийликни мўтадиллаштиради
 ▪ трактор юришини яхшилайди
 ▪ ёзда боғнинг кундузги ҳароратини 
мўтадиллаштиради

 ▪ озуқаларни тупроқда осон ювилишининг 
олдини олади

 ▪ турли фойдали ҳашаротлар ривожлани-
шига олиб келади

 ▪ тупроқни ҳимоялайди (изоляция)

 ▪ тупроқдаги озуқаларга 
рақобат қилади

 ▪ азот олишда рақобат 
қилади

 ▪ зараркунандаларга 
бошпана бўлади 

 ▪ баҳорги совуқ уриш за-
рарини оширади

 ▪ доимий ўриб туришни 
талаб этади

Cомон ёрдамида мулчалаш. Австралияда кенг қўлла-
ниладиган сув тежашнинг усулларидан бири бу сомондан 
фойдаланишдир. Дарахтлар тагига ҳар икки томондан камида 

180-расм. Глифосат гербицидининг зарари.

181-расм. Бегона ўтларга қарши кураш 
ҳамда намликни узоқ сақлашнинг яна бир 
кўриниши.

50 см кенгликда ва 20 см баландликда сомон ташланади. Бундан кўзланган асосий мақсадлардан 
бири гумус кам бўлган Ўзбекистон тупроқларида тупроқ структурасини яхшилаш ва сувни 15-20% 
гача тежашдан иборат. Тупроқнинг органик қисмини сомон чириш орқали ошириб микроорганизм-
лар фаолиятини жадаллаштиради. Бу эса ўз навбатида дарахт учун керакли озуқаларнинг парча-
ланишида ва дарахт оладиган кўринишга ўтишига олиб келади. 

Тупроқда органик (ўсимлик) қисмининг кўпайиши кислород кўпайишига олиб келади. Тупроқда 
кислороднинг юқори даражаси гилос дарахтлари учун айниқса аҳамиятлидир. 

Олма ва нок дарахтлари гилослардан кўра оғирроқ тупроқларда ўса олади, лекин одатда гилос 
дарахтлари, кислород кам муҳитларда ёмон ўсганлиги учун, ўрта ва енгил тупроқларда ўстирилади. 

182-расм. Сомон ёрдамида мулча-
ланган тупроқда ҳаво ва сувнинг 
ҳаракатланиши осон бўлади.

183-расм. Мулчаларнинг яна бир вазифаси тупроқни салқин қилиши орқали 
гилос дарахтларини сувсизликдан стрессга тушишининг олдини олади.

184-расм. Дарахт тагида сақланадиган намлик суғоришлар оралиғида дарахтларни сувсизланиб стрессга тушиш 
ҳолатларини бартараф этади ва натижада сифатли гилос етиштирилади.

Шу сабабли, боғнинг паст қисмларида гилос дарахтлари, намликнинг юқори бўлганлиги туфайли, 
яхши ривожланмайди. 

Гилос меваларини ёмғирдан ҳамда қушлардан ҳимоя қилиш ва мевада бўладиган ўзгаришлар.

8.1. гилос меваларини ёмғирда ёрилиши 
Турли меваларнинг ёмғирдан кейин ёрилиш хусусияти бор. Гилос мевалари эса бундай ёри-

лишга жуда ҳам мойилдир. Дунёнинг кўплаб гилос етиштирадиган ўлкаларида меваларни ёмғирда 
ёрилиши энг катта муаммолардан бири ҳисобланади. Ёғингарчилик кўп бўладиган мавсумларда 
меваларнинг ёрилиши 90% гача етиши мумкин. Ёрилиш даражаси 25% ортиқ бўлганда мевалар-
ни териш ўзининг иқтисодий самарасини бермаслиги мумкин. Бундан ташқари ёрилган мевалар 
чириш касалликларига мойил бўлиб ҳосилнинг катта қисми йўқотилиши мумкин. Мевалар шар-
бат учун етиштириладиган боғларда ёрилиш натижасида меванинг оғирлигини кескин камайиши 
ҳосилдорликни паст бўлишига олиб келади. 

Мевалар ёрилишига асосий сабаб бу меваларнинг қисқа вақтда катта миқдордаги сувни этига 
сўрилиши натижасида юз беради. Қўшимча равишда илдиз орқали олинадиган намлик ҳам ме-
валар ёрилишига олиб келади. Демак, ёрилишга 2 та сабаб, бевосита ёмғирни мевага тегиши ва 
илдиздан сўриладиган сувни мевалар ичига киришидир. Меваларнинг ёмғир теккан қисми одатда 
ёрилади, яъни банди томони. Илдиздан сўрилган сув натижасида эса кўпинча юлдизчасимон ёри-
лишлар меванинг учки қисмида пайдо бўлади. 

Ёрилиш турлари эса 3 хил бўлади. 
Биринчиси бу банди тарафдан айла-
на ёриқларни пайдо бўлиши. Иккин-
чиси мева учида айлана ёрилишлар 
ва учунчиси эса меванинг ён томони-
да чуқур ёриқларнинг пайдо бўлиши. 
Одатда мевалар пишишидан анча вақт 
аввал мева банди ва учки томонида 
жуда кичик ёриқлар пайдо бўлади ва 
улар теримга яқин битиб кетади. 

Гилос навларининг ёрилиш даража-
си бир биридан кескин фарқ қилади. 
Ёрилишга мойил навлар ёмғир суви-
ни жуда тез сўриб олади ва мевалар 
секин катталашади. Ёрилишга ўртача 
мойил навлар эса ёмғир сувини секин 
сўриб олади ва мевалар секин катта-
лашади.

186-расм. Гилос меваси ён тарафдан ҳамда учки тарафдан ҳам ёрилиши мумкин.

185-расм. Хом мевани ёрилмаганига эътибор беринг. Мевалар пишиш-
га яқинлашган сари ёрилишга чалинувчан бўлиб бораверади.

Ёрилишга чидамли навлар эса ёмғир сувини секин сўриб олади. 
Ёрилиш асосан мева навининг етилиш даражасига ҳам боғлиқ.

мева ёрилишига қуйидаги омиллар таъсир кўрсатади:
 ▪ меванинг йириклиги. Йирик мева ёрилишга мойилроқ 
ҳисобланади. Бу жойда яна бир аҳамият берадиган жиҳати бор. 
Табиатан меваси йирик бўладиган навлар бор ва бир навнинг 
дарахтда турли йирикликдаги мевалари бор. Бир нечта тек-
ширувлар табиатан меваси йирик навларни меваси майдароқ 
навларга нисбатан кўпроқ ёрилишини кўрсатиб берди. Боғдаги 
бир навнинг ичидаги турли йирикликдаги меваларнинг ёрили-
ши навлар ўртасидаги ёрилишдан кўра кўпроқ аҳамиятлидир. 
Меваси кўп ва майдароқ бўлган дарахтда ёрилиш камроқ 
бўлган. Меваси кам ва йирикроғида эса кўпроқ мева ёрилган. 

 ▪ меванинг қаттиқлиги. Гилос навлари орасида мева қаттиқлик 
даражаси ҳам бир биридан кескин фарқ қилади. Умуман олган-
да меваси қаттиқ навлар меваси юмшоқроқ бўлган навлардан 
кўра ёрилишга кўпроқ мойилдир. 

 ▪ меванинг ривожланиш босқичи. Меваларнинг ривожланиш 
босқичи ёрилиш билан бевосита боғлиқдир. Гилос мевалари 
ривожланиш бочқичининг 3-босқичидан кейин теримгача ёри-
лишга мойил ҳисобланади. Мева теримга яқинлашган сари 
ёрилишга чалинувчан бўлиб бораверади. 

 ▪ кальций сепиш. Меваларга озуқа сифатида ишлов бериладиган кальций мевалар ёрили-
шини олдини олишга катта ёрдам берибгина қолмай балки мевалар қаттиқлигини оширади 
ва мева бандини узоқ муддат яшил қолишига ёрдам беради. 

Гилос навларини ёрилишга мойил эканлигини аниқлаш учун қуйидаги тестни ўтказиш керак. 
Ҳар бир навдан теримга яқин вақтда 50 дона ёрилмаган мева териб олинади. Хона ҳароратида 
бўлган дистилланган сувга 2 соат тўлиқ солинади (чўктирилади). Мевалар тўлиқ сувнинг тагида 
бўлиши керак. Икки соатдан сўнг мевалар олинади ва ёрилиш сони ҳамда фоизи аниқланади. 

8.2. гилос ҳосилини қушлардан ҳимоя қилиш
Ҳозирги кунда кўплаб гилос боғларига қушлар томонидан жуда катта талофатлар келмоқда. 

Боғларнинг жойлашган жойига қараб бу зарар даражаси турлича бўлмоқда. Қушлар тез учган-
лиги ҳамда гала бўлиб боғларга келиши ҳосилнинг ярмигача йўқотилишига олиб келмоқда. 
Қушлардан боғларни ҳимоя қилиш харажатлари ҳам кўтарилиб бормоқда. 

Қушлардан ҳимоя қилишнинг асосий шарти бу боғни қушлар учун ноқулай муҳитга ай-
лантиришдир. Бунинг учун паст частотали товушлар чиқарувчи мосламалардан фойда-

Гилос навларини ёри-
лишга мойил эканлигини 
аниқлаш учун қуйидаги 
тестни ўтказиш керак. 
Ҳар бир навдан те-
римга яқин вақтда 50 
дона ёрилмаган мева 
териб олинади. Хона 
ҳароратида бўлган 
дистилланган сувга 2 
соат тўлиқ солинади 
(чўктирилади). Мевалар 
тўлиқ сувнинг таги-
да бўлиши керак. Икки 
соатдан сўнг мевалар 
олинади ва ёрилиш сони 
ҳамда фоизи аниқланади.

187-расм. Гилосларни ёмғирдан, қиммат аммо энг ишончли ҳимояси, бу боғларни сув ўтказмайдиган материал (целлофан) 
билан қоплашдир.

ланиб қушларни боғдан узоқлаштиришдир. Бу усулнинг авфзаллиги қушларнинг нобуд 
бўлмаслигидир. Бундан ташқари инсонлар учун бундай товушларнинг зарари йўқ ва деярли 
эшитилмайди ҳам. Бу туркумга кирувчи мосламаларнинг баъзилари бургут ва лочин товушла-
рини ҳам чиқара олади.

Қушлардан ҳимоянинг яна бир усули бу жуда баланд овоз берувчи мосламалардир. Бундай 
ускуналар пропан газида ишлайди ва газнинг портлаш товуши натижасида қушлар боғлардан 
қувилади. Товушларнинг баландлиги 110-120 децибелни ташкил қилади ва қушлар бундан 
қўрқиб боғдан узоқлашади. Ускунани товуш чиқариш оралиғини 2 дақиқадан 20 дақиқагача 
бўлган интервалда мослаш мумкин. Бу ускунани ўрнатиш ва ундан фойдаланиш осондир ва у 
ҳар қандай иқлим шароитида ишлай олади. 

Аҳоли пунктларига яқин жойларда баланд овоз чиқарувчи мосламалардан фойдаланиш 
тавсия этилмайди. Турли мосламалар орқали қушларни қувишнинг камчилиги бу вақт ўтиши 
билан қушларни турли товушларга мослашиб қолишидир. 

188-расм. Қушлардан ҳимоянинг яна бир кўриниши бу жуда баланд овоз берувчи мосламалардан фойдаланишдир.

189-расм. Гилос меваларини дўл ва қушлардан ҳимоялашнинг энг ишончли йўли бу боғларни сеткалар билан ўрашдир.

Энг қиммат усуллардан бири эса бу боғни сетка билан ўрашдир. Сеткаларнинг катаклари 
катта бўлганлиги сабабли ёруғлик ва ҳаво айланишига ҳеч қандай тўсқинлик бўлмайди. Бун-
дай сетканинг катаклари 10-10 мм га 17х17 мм. 

Гилос боғларини сетка билан ўрашнинг яна бир асосий авфзаллиги бу мевани дўлдан ҳимоя 
қилишдир. Баҳорда дўл ёғиши хавфи мавжуд бўлган жойларда гилос боғлари сетка билан ёпи-
лади, акс ҳолда дўл катта зарар келтириши мумкин. 

8.3. гилос мевасида бўладиган ўзгаришлар
Гилоснинг кейинги йилги гулкуртаклари теримдан кейин 6 ҳафта давомида шакллана бош-

лайди. Бу жараён ёз давомида ва келаси йил гуллаш давригача чўзилади. Июль ойи ҳамда 
августнинг бошларида гул куртакларнинг найчаси (келаси йил мевага айланадиган гул қисми) 
шаклланади. Ушбу гулкуртаклар 32 C* дан юқори ҳароратгача қизиганда (бунда ҳавонинг ёки 
қуёш нури тегадиган куртаклар ҳарорати) қуйидаги ўзгаришлар пайдо бўлади: 1) меванинг ён 
томонида «ариқча» пайдо бўлиши, 2) меванинг ёнида қуриган кичик мева бўлиши, ёки 3) икки-
талик мева ривожланиши мумкин. Куртаклар қизиган сари бундай бузилишлар келаси йилда 
меваларда бундай ҳолат кўп бўлади. Айниқса гилос дарахтининг жануб ва шарқ тарафида 
жойлашган гулкуртакларда бундай мева ўзгаришлари кўп бўлишини кузатиш мумкин. 

олдини олиш учун нималар қилиш керак. Гилос навларини эҳтиёткорлик билан танланг. 
Гилос навлари бир биридан бундай ўзгаришларга чалинувчанлиги бўйича кескин фарқ қилади. 
Июль ва августнинг бошлари иссиқ бўладиган Ўзбекистонга янги гилос навларини экишдан ав-
вал уларни бундай ўзгаришларга чалинувчанлигини яхшилаб ўрганиш лозим. Янги гилос нав-
ларининг кўпчилиги ёз ойлари салқин бўладиган ўлкаларда яратилмоқда. Бундай навларни 

190-расм. Дўлнинг гилос меваларидаги зарари.

191-расм. Мева тугиш даврида қўшалоқ меваларнинг кўриниши.

етиштиришни режа қилаётган боғбонлар 
Ўзбекистотнда текширилган навларни 
экишлари тавсия қилинади. 

Гилос дарахтларини сувсизликдан стрес-
сга тушишига асло йўл қўймаслик керак, 
айниқса ҳарорат иссиқ бўладиган ойлар-
да. Бу ойларда дарахтларга сув етишмас-
лиги уларни келаси йилда меваларида 
юқоридаги каби ўзгаришлар кўп бўлишига 
олиб келади. 

Илмий изланишлар бу ўзгаришларни 
дарахтларда камайтиришда юқоридан 
спринклер тизими орқали сув сепиб сову-
тилган, сетка билан ёпилган ҳамда барг ва 
куртакларни ҳимояловчи коалин сепилган 
боғларда кам бўлишини исботлаган. Бундай 
қўшимча ишлар иқтисодий самарадорликка 
таъсир ўтказишини ва юқоридан сув билан 
совутиш касалликлар қўзғатиш эҳтимоли 
борлигини ҳисобга олиш керак.

192-расм. Иссиқ оқибатида гилос меваларида юз бериши мумкин бўлган ўзгаришлар.

193-расм. Гилос дарахтларини салқинлатиш учун қуёш нури ку-
чини камайтирувчи материалларни дарахтларга ёпиш мумкин.

9. гилос меваларини териш,  
қадоқлаш ва сақлаш

9.1. оптимал терим вақтини аниқлаш
Гилослар пишиб еталгандан сўнг қилинадиган биринчи 

иш бу унинг оптимал терим вақтини аниқлашдир. Агар оп-
тимал вақтидан эрта терилса, ранги ҳар хил, меваси май-
да бўлади ва навга хос таъми бўлмайди. Агар кеч терилса, 
мевалар юмшоқ бўлиб қолади ва узоқ сақланмайди. Терим 
вақтини аниқлашда меванинг устки ва ички ранги, шакар 
миқдорининг даражаси, қаттиқлиги ва бандининг узилиш ку-
чини текшириш усулларидан фойдаланилади. 

Мевалар етилиш вақтида рангини яшилдан оч сариқ ранг-
га ва кейинчалик тўқ қизилдан тўқ жигаррангга ўзгартиради. 
Мева етининг ранги эса оч пуштидан тўқ қизилга (данак атро-
фида) ўзгаради. Ҳар бир навнинг ўзига хос ранги бўлгани 
учун оптимал терим вақти турлича белгиланган. 

Кўплаб гилос навларининг пишиш вақти одатда 4 ва 6 
рақамлари оралиғига тўғри келади. Терим вақтида мева бан-
ди яшил ҳолатда бўлиши керак. 

Мева пишиш даврига яқинлашар экан шакар миқдори ор-
тиб боради. Шакар миқдорининг даражаси гилос таъмини 
белгиламайди. Таъмни белгилашда мева таркибидаги кис-
лотанинг миқдори ҳам муҳим омил ҳисобланади. Кислота 
миқдорини текшириш бироз қийин бўлгани сабабли фақат 
шакар миқдорини ўлчаш етарли, деб ҳисобланади. Шакар 
миқдори рефрактометрда ўлчанади. Бунинг учун ранги бир 
хилда бўлган гилос меваларининг бир нечтаси целлофан 
пакетга солинади ва эзиб суви чиқарилади. Ҳосил бўлган 
суюқликнинг 2-3 томчисини рефрактометрда текшириб ша-
кар миқдори аниқланади. Рефрактометр дистилланган сувда ювилади. Гилоснинг барча навлари 
учун шакар миқдори камида 15-16° брикс бўлиши талаб этилади. Истеъмолчилар бунданда юқори 
шакар миқдорини афзал кўрадилар. Айрим гилос навлари пишиб етилишидан аввал минимум ша-
кар даражасига чиқиши мумкин. Бундай ҳолларда ранг даражасини ўлчаш муҳим ҳисобланади. 

194-расм. Гилос рангини тўғри аниқлашда 
маҳсус рангли тўпламдан фойдаланилса 
ҳам бўлади. 

195-расм. Шакар даражасини аниқлашда рефрактометрдан фойдаланилади.

Гилос мевасининг қаттиқлиги навнинг турига, меванинг йириклигига, ҳароратга, етиштириш 
усулига ва етилиш даражасига боғлиқ. Мева қаттиқлигини дюрометр (durometer) ёки махсус 
асбоб лар ёрдамида аниқланади. Гилос навларига қўйиладиган минимум қаттиқлик дюрометр 
шкаласи бўйича 65 ва г/мм, қаттиқликни ўлчайдиган асбобидларда эса 250 г/мм бўлиши керак. 
Агар мевалар узоқ ўлкаларга экспорт қилиниши кўзда тутилса, камида 275 г/мм бўлиши тавсия 
этилади. 

Юқоридаги сифат текширувларидан сўнг бозор талабига қараб ёки вақтни белгилаган ҳолда 
теримни бошлаш мумкин. Агар об-ҳаво маълумотларида ёмғир ёғиши кутилаётган бўлса, мева-
лар тезликда терилиши керак, акс ҳолда ёмғирда мевалар ёрилиб сифати пасайиши мумкин. Агар 
юқори ҳарорат бир неча кун давом этиши кутилаётган бўлса ёки 32° C дан ошса, мева таркибидаги 
сув йўқотилиши ва натижада мевалар юмшаб қолишини олдини олиш учун гилослар тезликда те-
рилиши керак. 

9.2. теримни тўғри ташкил этиш
Терим вақти аниқлангандан сўнг мевалар сифати юқори даражада сақланиб қолишини таъмин-

лаш учун зарур техника ва терим усулларидан фойдаланиш зарур. Теримда иштирок этадиган 
ишчилар теримни тўғри амалга оширишлари учун махсус тайёргарликдан ўтишлари керак. Терим 
вақтида гилос меваларининг деярли ярми механик зарарланиши натижасида кейинчалик ўз сифа-
тини йўқотади.

Терим вақтида юзага келиши мумкин бўлган иккита зарар турлари ўз ичига мева кесилиши ва 
механик зарарланишни олади. Мева кесилишида ўткир қирра меваларни зарарлайди ва кейинча-
лик улар юмшаб қолади. Механик зарарланишда эса эпидермис қатламида ёрилиш ёки бандининг 
узилиши содир бўлади. Меваларни ҳар қандай кўринишда зарарланиши гилос сифатини пасайти-
ради, касалликлар ривожланиши учун шароит яратади ва мевани тез сўлишига олиб келади. 

Мева териладиган идишлар мустаҳкам, эгилиб мевани зарарламайдиган бўлиши керак. Ички 
қисми эса юмшоқ материаллар билан қопланган бўлиши зарур. Теримчи идишни елкасига осиб 
мевага идишни яқин ҳолатда териши керак. Теримчи икки қўлида мева терар экан, мева бандидан 
тутган ҳолда эҳтиёткорлик билан мевани узади. 

196-расм. Гилос мевасининг қаттиқлиги дюрометр ёки пенетрометр ёрдамида аниқланади.

197-расм. Теримдан фойдаланиладиган идишлар.

Терим вақтида гулкуртакларни узилишига йўл қўйиб бўлмайди, акс ҳолда келаси йилги мевалар 
узиб ташланади. Мева узилгандан сўнг 20 см дан юқори бўлмаган баландликда идишга ташлана-
ди. Бу орқали мева зарарланишининг олди олинади. 

Гилос териладиган идишларнинг тубига юмшоқ материал қўйиш тавсия этилади.
Ҳеч қачон теримчи мева ушлаб тортмаслиги керак, акс ҳолда банди кучсизланади ва сифати 

тез бузилади. Мевани бандсиз териш мумкин эмас, чунки истеъмолчи учун мева бандининг яшил-
лиги уни сифатли эканини билдиради. Меваларни сифатли териш теримчи ерда туриб ёки нарвон 
устида тераётганига ҳам боғлиқ. Ноқулай шароитда теримчи меавани бандидан эмас, балки ўзини 
тортиш орқали териши мумкин. Теримчиларнинг қўлида ёки бармоқларида турли тақинчоқларни 
бўлиши ва тирноқларнинг ўсганлиги мевани зарарлаши мумкин. 

9.2.1. Ҳарорат ва намликни назорат қилиш 
Мевалар терилгандан сўнг сифатини сақлашда энг муҳим икки омил бу ҳарорат ҳамда намлик 

ҳисобланади. Теримдан кейин мевалар нафас олиш жараёнини давом эттиради ва ўзидан иссиқлик 
чиқаради. Гилос ҳарорати қанчалик юқори бўлса нафас олиш жараёни ҳам шунчалик тез бўлади. 
Ҳар 10°C ҳарорат ортиши нафас олиш тезлигини 2 баробар орттиради. Нафас олиш ортиши билан 
гилосларнинг пишиши тезлашади ва уларнинг ранги қораяди. Бунинг натижасида ширин таъм ва 
кислота даражаси йўқотилади. 

Гилос мевасида ҳам барг орқали бўладиган нафас олиш жараёни кузатилади. Бунда ги-
лос меваси атрофдаги кислород ёрдамида таркибидаги шакарни парчалаб, ўз биологик жа-
раёнларига сарфлайди. Нафас олиш натижасида 
шакардан ташқари карбонат ангидрид ва иссиқлик 
пайдо бўлади. Шу сабабли теримдан кейин мевалар-
нинг нафас олишини секинлатиш учун атмосфераси 
бошқариладиган совуқхоналарда кислород даража-
си пасайтирилади.

Намликни йўқолишида ҳарорат муҳим роль 
ўйнайди. Мевалар таркибида 100% намлик бўлади ва 
ташқи ҳавода намлик паст бўлса намлик мева тарки-
бидан ташқарига чиқади. Ҳарорат ортиши билан бу 
жараён тезлашади. Мевалар терилгандан кейин 5% 
оғирликни йўқотиш натижасида гилосларда буришиш 
сезила бошлайди ва мева банди қурийди. Нафас олиш 
жараёнини секинлаштиришни ягона йўли бу мева 
ҳароратини пасайтиришдир. Гилосларнинг сифатини 
максимал сақлаш учун уларни 0°C да сақлаш лозим. 

Теримни эрталаб ҳарорат паст вақтда бошлаш тав-
сия этилади. Ҳарорат +29°C га етганда эса теримни 
тўхтатиш зарур, акс ҳолда мевалар ҳарорати ошиб 
кетади. Бундан юқори ҳароратда дарахтлар мевалар-
дан намликни тортиб олади ва мевалар юмшоқ бўлиб 

198-расм. Мевалар зарарланмаслиги учун идишлар остига юмшоқ материал солиш керак.

199-расм. Гилос мевасида 
теримдан кейин содир 
бўладиган жараёнлар тас-
вирланган.

қолади. Ҳаво ҳарорати +29°C да терилган 
меваларнинг нафас олиш жараёни паст 
ҳароратда терилган мевалардан кўра 8 ба-
робар тез бўлади. 

Мевалар 9 кг бўлган атрофида ва пасти-
да тешиклари бўлган пластик яшикларда 
гидрокулер ёрдамида совитишга олиб бо-
рилади. Кичик пластик яшиклар ташиш учун 
катта бўлган яшик қутиларга жойланиши ҳам 
мумкиин. Айрим ҳолларда гилослар 250 кг 
ли яшик қутиларга ҳам терилади. Мевалар-
ни ташиш сонини иложи борича камайтириш 
керак. Ташиш вақтида ҳам мевалар механик 
зарарланишга мойил ҳисобланади. 

Терим вақтида мевалар қуёш нурларидан ҳимояланган бўлиши керак. Мевалар қалинлиги 2 см 
бўлган юмшоқ намланган материал билан ёпилиши тавсия берилади. Мато устидан эса қуёш 
нурини қайтарувчи кумушранг матераил ташланади. Қуёшда қолдирилган мевалар 6 дақиқада 
5°C ҳароратига кўтарилади. Дарахтларнинг сояси етарли эмас чунки соя доим силжиб туради. 
Нам қалин мато ёпилганда у меваларнинг ички ҳароратини туширмайди, лекин уларнинг ички 
ҳароратини ошишининг олдини олади. Илмий изланишлар дарахт соясида 3.5 соат қолдирилган 
гилос мевасининг ички ҳарорати 15°C га ошишини исботлаган. Қалин нам мато билан ёпилган ме-
валарнинг ички ҳарорати шу муддат ичида ўзгармаган. 

Ушбу ёпилган материаллар нафақат ҳарорат кўтарилишининг олдини олади, балки намликни 
юқори ҳолатда ушлаб беради. Бу орқали мева банди терим, қадоқлаш ва ташиш вақтида ўзининг 
яшил рангини сақлаб қолади. 

9.2.2. меваларни боғдан ташиш
Теримдан кейин қисқа муддатда мевалар совитиш жойига етказилиши керак. Мевани совитиш-

ни бир соат соатга кечиктириш унинг сақлаш даврида бир кун умрини қисқартиради. Шунинг учун 
мевалар терилган соатдан бошлаб энг узоғи 4 соатда совитилиши керак. Ташишда йўлларнинг 
сифати ҳам муҳим аҳамиятга эга. Зарур ҳолларда меваларни ташишга мўлжалланган транспорт 
балонларининг босими пасайтирилиши керак. Транспортга ортилган яшиклар йўлда силжимасли-
гини таъминлаш зарур, ташиш вақтида ҳам нам қалин матони ёпиш керак, агар тарнспортда сови-
тиш тизими бўлмаса. Агар меваларни теримдан кейин 1 соат ичида гидрокулерга етказиш имкони 
бўлмаса у ҳолда боғга гидрокулер ўрнатиш тавсия этилади. 

Гилос меваларининг юқори сифатини сақлашда теримни тўғри ташкил этиш, мевалар ички 
ҳароратини ортишини олдини олиш ва ташишни яхшилаш энг муҳим ишлардан ҳисобланади. 

9.2.3. меваларни қабул қилиш
Мевалар теримдан кейин саралаш ва қадоқлаш марказига етказилгандан сўнг ушбу мева 

тўпламини ички бозорга ёки экспорт бозорларига жўнатиш мумкинлигини аниқлаш мақсадида мева-

200-расм. Мевани иссиқда зарарланишининг олдини олиш усуллари.

201-расм. Гилосларни совитиш ва вақтинча сақлаш учун махсус 
бинонинг кўриниши.

нинг қаттиқлиги, шакар миқдори, йириклиги, ранги ва турли шикастланган меваларнинг миқдорини 
аниқлаш учун сифат текшируви ўтказилди. Текширув натижалари узоқ ўлкаларга экспорт қилиш 
мумкинлигини кўрсатади. Зарарланган меваларнинг кам ёки кўплиги эса саралаш линиясининг иш-
лаш тезлигини белгилашда муҳим маълумот ҳисобланади. 

Меванинг ҳароратини аниқлаш ҳам жуда муҳимдир. Агар меванинг ҳарорати +29°C дан юқори 
бўлса, у ҳолда теримни дарҳол тўхтатиш керак. Бундан ташқари мевани қадоқлаш марказига етка-
зишни тезлаштириш ишлари амалга оширилиши зарур бўлади. Махсус термометр ёрдамида мева 
ичидаги ҳарорат аниқланади. Умуман линияда мева ҳаракатланадиган сув ҳамда меваларнинг 
ҳарорати доимий равишда назоратда бўлиши керак. 

Сифат текширувларидан кейин бозор талабига мос келадиган мева нави керакли равишда 
қадоқланади. 

9.2.4. меваларни совитиш (боғдан келган мева иссиқлигини йўқотиш)
Қадоқлаш марказига келтирилган мевани зудлик билан ички ҳароратини пасайтириш ишлари 

амалга оширилади. Мева ҳарорати ҳаво ҳароратига тенг ёки юқори бўлса нафас олиш жараёни 
тезлашади ва натижада мевалар ёрилишига олиб келиши мумкин. 

Меваларнинг ички сифатини сақлаб қолиш учун нафас олиш жараёнини қисқартириш керак. Ги-
лослар қанчалик узоқ юқори ҳароратда қоларкан, уларнинг сақлаш муддати шунчалик қисқаради. 

Мева ҳарорати 0°C дан юқори бўлганда нафас олиш жараёни энг паст бўлади. Мева таркибида 
шакар бўлганлиги учун мева ҳароратини 0°C гача тушириш мумкин. Шу билан бирга ҳаво намлиги-
ни ҳам юқори ушлаш талаб этилади, акс ҳолда мева ва мева банди орқали намлик йўқотилади. Ги-
дрокулинг (сув билан совутиш) мева ҳароратини пасайтиришнинг энг самарали усули ҳисобланади. 
Мевалар орасидан совуқ сув ўтиши натижасида меванинг иссиқлиги сувга ўтади ва мева совийди. 

Мевани совитишда «душ» ёки совуқ сувга ботириш усулларидан фойдаланилади. Энг кенг 
тарқалган усуллардан бири бу мева яшикларини доимий ҳаракатланиб турадиган лентага қўйиш ва 
устидан совуқ сувни тушириш ҳисобланади. Сувнинг ҳарорати + 5°C бўлади ва 6-10 дақиқа ичида + 
20 ... + 28°C бўлган меваларнинг ички ҳароратини + 7 ... + 10°C га тушириб беради. 

Мева ички ҳароратини 0°C бўлиши охирги мақсад бўлишига қарамай мевалар қадоқлаш линия-
сига жўнатилишидан аввал гидрокулерда совитилиши етарли ҳисобланади. 

Агар мевалар боғдан 1 соатдан ортиқ узоқликка жўнатилишига тўғри келса у ҳолда мобил гидро-
кулерлар терим бўлаётган боғга яқин жойга жойлаштирилиши керак. Мевалар мобил гидрокулер-

202-расм. Гидроку-
лер – гилосни сув 
ёрдамида совитиш 
ускунаси.

ларда совитилгандан кейин совуқхонада сақланиши ёки қадоқлаш марказига ички ҳарорати 0°C 
бўлган рефрежираторларда жўнатилиши мумкин.

Совитишнинг яна бир арзон усули бу совуқхонада меваларни совитишдир. Совитиш учун яшик-
лар совуқхонада махсус шаклда терилади ва бир томонидан вентилятор ёрдамида ҳаво сўриб 
олинади. Совуқхона ҳарорати +2°C бўлганлиги сабабли совуқ ҳаво мевалар атрофидан ўтиб 
ҳароратни пасайишига олиб келади. Ҳаво мевалар атрофидан ўтар экан, мева банди ҳамда ме-
вадаги намликни бироз йўқотилишига олиб келиши мумкин. Гилоснинг Скина нави гидрокулерда 
ёрилиш эҳтимоли бўлганлиги сабабли шу усулда совитиш тавсия этилади. Бу усулда совитилганда 
мевалар совуқхонада қисқа муддатда чиқарилиши керак. 

Совуқхоналар меваларни совитиш учун эмас балки совитилган меваларни сақлаш учун ишлати-
лади. Совуқхоналарнинг ҳарорати 0-4°C бўлиши керак.

қадоқлаш линияси. Мевалар шикастланмасдан линияга кириши учун яшиклар сувли боч-
кага туширилади. Бундан кейин мевалар сараланиб картон яшикларга тушгунича сув ичидан 
ҳаракатланади. Сувнинг ҳарорати 0-1°C атрофида бўлади. 

203-расм. Совитишнинг турли кўринишлари.

205-расм. Мевалар сувда линия бўйлаб ҳаракатланар экан, улар 10 см дан баланд бўлмаган тепаликлардан пастга туши-
рилиши мумкин. 

204-расм. Мевалар сувли бочкадан юқорига ҳаракатланувчи лента орқали юқорига кўтарилади. 

Бундан сўнг мевалар якка ҳолда сараланиши-
дан аввал меваларнинг ўзаро туташган бандлари 
ажратилади. Бир дона мева ўз банди билан лини-
яда ҳаракатланиши учун. Буни амалга оширишни 
2 хил усули қўлланган бўлиши мумкин. Бирин-
чи усулда мева бандлари бошқа мева бандидан 
центрифуга ёрдамида ажратилса, иккинчи усулда 
туташган 2 та мева банди майда тишли арра ёр-
дамида кесиб бир-биридан ажратилади. Иккинчи 
усулда ажратилганда мева банди калта навларда 
бир оз шикастланишлари кузатилиши мумкин. 

Ҳар бир мева ўз банди билан яккалангандан 
сўнг сотиш учун яроқсиз майда мевалар (20 мм 
дан кичиклари) узун пластик қувурлар орқали сув 
билан линиядан чиқариб юборилади. 

меваларни саралаш. Узоқ йиллар давомида 
зарарланган, шикастланган, чириган, доғланган, 
шакли ёмон, рангсиз ва қуш чўқиган мевалар 
ҳаракатланувчи лентада ишчилар томонидан то-
заланган. Мева сифатининг даражасига қараб 
бу лентанинг тезлиги белгиланади. Агар ёрилган 
мевалар кўп бўлса, лента тезлиги пасайтирилган. 
Бундай лентанинг юқори қисмида жойлашган ёри-
тиш тизимлари етарлича ёруғлик бера олиши ке-
рак. Ранги қора бўлган гилос навларини ёритишда 
ёруғлик кучи оширилиши ҳамда ёритиш тизими-
нинг баландлиги ва кучи ўзгартирилиши керак. 

Сараланган сифатли меваларнинг ички 
ҳароратини пасайтириш учун иккинчи марта ме-
валар сув бочкасига туширилади. Бу ерда сувнинг 
ҳарорати 0-1°C бўлиши керак. Бу совитиш жойида 
«душ» усулида ёки сув бочкасига ботириш усулида 
мевалар ҳарорати пасайтирилади. «Душ» усулида 
мевалар ҳарорати тезроқ пасаяди. Агар бу усулда 
сув 20 см дан юқоридан тушадиган бўлса, мева-
ларни шикастлаши мумкин, шунинг учун сув кучи-
ни камайтирувчи майда тешикли махсус «элак» 
дан фойдаланиш мумкин. 

меваларни йириклиги бўйича саралаш. Йи-
рик меваларнинг нархи юқори бўлади шу сабабли 
уларни йириклиги бўйича саралаш жуда муҳимдир. 

Замонавий линиялар саралаш ва йириклигини 
аниқлашни ўзида жамлаган бўлиб бундай линия-
ларда ишчиларни шикастланган меваларни олиш-
лари учун ҳожат йўқ. Бир сониядан қисқа вақтда 
камералар орқали меваларнинг 10 дан ортиқ расми 
олинади ва марказий компьютерга жўнатилади. У 
ерда меваларнинг шикастланганлари, қаттиқлиги, 
ранги ва йириклиги аниқланади. 
9.2.5. меваларни қутиларга қадоқлаш

206-расм. Гилос саралаш ва қадоқлаш биноси.

208-расм. Олинган маълумотлар, оператор 
ўрнатган, саралаш параметрлари бўйича 
сараланиб қадоқлаш учун жўнатилади. 

207-расм. Замонавий линияларда мевалар йириклиги 
бўйича белгиланган чиқишлар бўйича ажратилади. 
Линиядаги роликларга тушган гилослар роликлар 
бир-биридан узоқлашиши натижасида аввал майдалари 
ва кейин эса йириклари ўзларига ажратилган қаторга 
тушади.

Ишчилар ҳар бир қутига тушаётган 
мевани совуқ эканлигига ишонч ҳосил 
қилишлари зарур. Харидор талаби-
га биноан қутининг катталиги турлича 
бўлиши мумкин. 

Агар мевалар 0.5 кг ли целлофан па-
кетларга қадоқланган бўлса, уларнинг 
оғзи очиқ ҳолда туриши керак. Акс ҳолда 
мевалар ҳарорати кўтарилганда оғзи 
ёпиқ пакетда сифати жуда тез бузилади. 

Шу босқичда саралаш ва калибрлаш 
тўғри амалга оширилганлигини текши-
риш тавсия этилади. Танланган 100 дона 
мева йириклиги ва сифат назоратидан 
ўтказилади. Бундан сўнг мевалар 1°C 
ҳароратга эга бўлган совуқхонада сотиш-
гача сақланиши мумкин.
9.3. меваларни сақлаш

211-расм. Турли кўринишга эга 
бўлган қадоқлаш идишлари. 

210-расм. Истеъмолчиларга қулайлик яратиш мақсадида турли идишлардан фойдаланиш мумкин.

209-расм. Кўп миқдорда қутилардаги целлофан пакетларга мевалар 
солинганда қутининг тагига мевалардаги ортиқча сувни тор-
тиб оладиган юмшоқ материал бўлиши зарур. Мева солинадиган 
қутиларнинг сиғими 2.5 кг дан 9 кг гача бўлиши мумкин. 

Совуқхонада сақланаётган мевалар ҳароратини ҳар куни текшириб туриш керак. Учки томони 
учли бўлган термометрни мева ичига киритиб унинг ички ҳарорати текширилади. Ҳар доим мева-
нинг ички ҳарорати +5°C дан кўтарилиб кетмаслиги зарур. Бу ҳароратга қўшилган ҳар бир градус 
мева умрини бир кунга қисқартиради. 

Қадоқлашдан 24 соатдан кейин қутиларни текшириш тавсия этилади. Бунда қути тагида сув 
йиғилиб қолганлиги ва меваларнинг ёрилганлиги текширилади.. 

9.3.1. меваларни ташиш
Қадоқланган гилос мевалари аввалдан 0°C гача совутилган рефрижератор машиналарида манзил-

га етказилади. Ортишга масъул шахс ҳарорат ва намлик бўйича олинган маълумотларни қайд этиб бо-
риши керак. Бундан ташқари мевалар жўнатишдан аввал «шпион» термометрлар билан жиҳозланиши 
зарур. Бундай термометрлар йўл давомида ҳарорат ўзгаришларини қайд этиб боради. Қадоқланган 
мевалар иссиқ жойда қолдирилса ҳарорат қисқа муддатларда юқорига кўтарилиб кетади. 

Гилос мевалари супермаркетларда совуқ жойда сотилиши керак. Совуқ жойда сотилмаса мева 
банди жигаррангга ўзгариб сифати бузилади. Гилосларга сув пуркаш, ёрилиш эҳтимоли бўлганлиги 
сабабли, асло мумкин эмас.

9.4. тозалик ва касалликларни олдини олиш
Касалликларни назорат қилиш боғда тозаликка риоя қилишдан бошланади. Мевалар терим 

вақтида жуда эҳтиёткорлик билан йиғилиши керак. Теримдан кейин гилос меваларини зарарлайди-
ган асосий касаллик кўзғатувчи бу замбуруғлардир. Меваларда касаллик боғнинг ўзида ривожлана 
бошлайди. Мевалар териладиган идиш ва яшиклар тозалигига эътибор қаратиш жуда муҳимдир. 

Мевалардаги касаллик замбуруғлари мевалар биринчи марта совитилаётган вақтда тоза сув 
билан ювилганда назорат қилина бошлайди. Кўп ҳолларда совитишда ишлатиладиган сувга хлор 
қўшилади ва бу касалликларга қарши фойдали ҳисобланади. Сувдаги хлорнинг даражаси 50-75 
ppm (50-75 мг / 1 литр сувга) бўлиши тавсия этилади. Хлор қўшиладиган сувнинг ишқорийлик дара-
жаси 7-8 даражада бўлиши касалликларга қарши ҳисобланади. 

Хлорнинг сувдаги даражаси доимий назорат қилиниб бир хил ҳолатда ушланиши керак. Мева-
лар сувда совитилар экан, хлор даражаси пасайиб боради. Сувдаги гилос барглари ҳам доимий 
тозаланиб турилади. 

Шикастланган мевалар ва мева билан доимий контактда бўлган ленталар тозалигига ҳам 
аҳамият бериш керак. Бундан ташқари барча мева тегиши мумкин бўлган идишлар ва ускуналар 
озиқ-овқат саноатида рухсат этилган тозалаш маҳсулотлари билан дизинфекция қилиниб борила-
ди. 

9.4.1. гилос меваларини теримдан кейин кенг тарқалган касалликлари.
Гилос меваларини теримдан кейин кенг тарқалган 6 та касаллиги бор. Буларга қуйидагилар ки-

ради:
1. альтернариоз (alternaria spp.) Мева устида айлана доғ кўринишида бўлади ва ривож-

ланиш босқичида қора рангли спора ва оқ мицелийлар билан қопланади. Чириш натижасида 

212-расм. Альтернариоз касаллигининг мевалардаги зарари. Манба: Мичиган Штат Университети

мева пусти этидан осонлик билан ажралиб қолади. Бу касаллик зарарланган меваларда ри-
вожланади ва ҳарорат 0°C ушланганда тез ривожланиб кетмайди. Касалликни ривожланишига 
тўсқинлик қиладиган фунгицидлардан бири бу таркибида ипродион (Роврал) бўлган препарат 
ҳисобланади. 

2. кулранг чириш (Botrytis cinera) Қуруқ шароитда замбуруғлар жигарранг тусда бўлади. 
Намлик юқори бўлган гилос қутилари ичида оқ рангдаги замбуруғ ривожланади. Пишиб ўтган 
мевалар касалликка кўпроқ чалинувчандир. Совитиш учун ишлатиладиган сувга фунгицид 
қўшиш орқали касалликни олдини олиш мумкин. 

3. кладоспориоз (Cladosporium herbarium)  Кладоспориоз боғларда кенг тарқалган бўлиб 
меваларга фақатгина очиқ зарар орқали киради. Чириган қисм қаттиқ, қора рангда бўлиб чири-
ган қисм мева этидан осонликча ажралади. Меваларни теришда эҳтиёткорлик, шикастланган 

меваларни йўқ қилиш ва меваларни қисқа вақтда совитиш касал-
ликни назорат қилишда яхши самара беради. 

4. монилиоз (Monilinia fructicola and Monilinia spp.) Аввалига 
зайтун мойини эслатувчи айлана доғ сифатида кўринади ва атроф-
га тез тарқайди. Мевалар чириб кейинчалик қаттиқлашади. Ушбу 
мевалар қишда тўкилди ва кейинги йилда касаллик қўзғатувчи 
замбуруғларни пайдо қилади. Гуллаш даврида намгарчиликнинг 
ортиши касалликни қўзғатади. Меваларни 0°C да сақлаш монилиоз 
касаллигининг зараридан сақлайди. 

5. кўк чириш (penicillium expansum) Кенг айланасимон жигар-
ранг тусли ўзгариш кейинчалик юмшаб сувланади. Намлик юқори 
шароитда споралар кўкиш-яшил рангда бўлади. Меваларнинг ка-
саллиниши одатда теримдан кейин шикастланган, ёрилган ёки ке-
силган жойлардан кириб юз беради. Касаллик совитиш сувига фун-
гицид қўшиш орқали назорат қилинади. Мевалар пишиб ўтган сайин 
касалликка мойил бўлиб боради. 

6. ризопус чириш (rhizopus spp.) Ушбу касаллик гилосларни 
теримдан кейинги энг хавфли чириш касаллиги ҳисобланади. Мева-
ларнинг касаллиниши одатда теримдан кейин шикастланган, ёрил-
ган ёки кесилган жойлардан кириб юз беради. Замбуруғ 7°C дан 
паст ҳароратда ривожланмайди. Демак гилосларни 0°C да сақлаш 
керак. 

касалликларни олдини олиш ишлари
касалликлар тарқалишини олдини олишда теримдан аввал-

ги ишлар.

213-расм. Кулранг чириш касаллигининг 
мевадаги зарари. 
Манба: Йэн Ванг, Мичиган Штат Универ-
ситети

214-расм. Монилиоз касаллигининг мевалардаги зарари. Манба: Йэн Ванг, 
Мичиган Штат Университети

215-расм. Кўк чириш касаллиги-
нинг мевалардаги зарари.

216-расм. Ризопут чириши 
касаллигининг мевадаги зарари.
Манба: Йэн Ванг, Мичиган 
Штат Университети

 ▪ касалликларга қарши фунгицидлар билан ўз вақтида ишловларни ўтказиш
 ▪ терилган меваларни қуёш нуридан ва иссиқ ҳароратдан сақлаш
 ▪ терилган меваларни қуйидагилар билан бирга сақланишини камайтиринг: барглар, шох-
лар, бегона ўтлар ва чанг. Меваларни тоза идишларга териш. 

 ▪ кальций билан теримгача камида 5-6 марта ишловлар ўтказиш
касалликлар тарқалишини олдини олишда теримдан кейинги ишлар.
 ▪ Идишларга тупроқни тегиши Penicillium, Mucor and Rhizopus замбуруғлар билан зарарла-
нишига олиб келади. 

 ▪ Меваларни 0°C да сақлаш 
 ▪ Меваларни совитишда фойдаланиладиган сувга хлор солиш
 ▪ Хлорли сувда совитилган мевалар тоза сув билан ювилиши керак
 ▪ Саралаб ташланган яроқсиз гилосларни тезликда йўқ қилиш
 ▪ Саралаб ташланган яроқсиз гилосларни сифатли гилослар билан бирга сақламаслик
 ▪ Мева касалликларига қарши ўз вақтида фунгицидлар билан ишловлар ўтказиш
 ▪ Каптан фунгицидидан фойдаланиш (рухсат этилган рўйхатга мувофиқ)
 ▪ Таркибида ипродион бўлган фунгицидлар Rhizopus spp. ва Alternaria ни самарали назорат 
қилади. 

9.4.2. меваларни сақлашда юз бериши мумкин бўлган ўзгаришлар
паст ҳарорат зарари. Гилослар жуда паст ҳароратда сақланганда музлаши натижасида 

мева этининг ранги жигаррангга ўзгаради. Бу одатда -2°C ҳароратда юз беради. Мева банди 
эса -1°C -1.5°C ҳароратда ранги ўзгариб музлайди. 

Узоқ сақлаш зарари. Мевалар узоқ муддат совуқхонада сақланганда сифати жуда ёмон-
лашади. Бунинг натижасида мева юмшаб ранги қорайиб кетади ва мева пўстида қуриш ало-
матлари кўринади. Бундай зарар сақлаш давомида кўринмаслиги мумкин лекин совуқхонадан 
мевалар чиқарилганда қисқа вақтда мевалар сифати ёмонлашиб кетади. 

шикастланиш зарари. Бу гилос меваси этида чуқурча падо бўлишидир. Чуқурча мева-
ларни паст ҳароратда сақлаганда пайдо бўлади. Бунга асосий сабаб мевалар терим вақтида 
ва кўпроқ қадоқлаш вақтида мевага зарб тегишидир. Бунда зарарланган ҳужайралар паст-
лаб қурийди. Натижада айлана кўринишида чуқурчалар пайдо бўлади. Қадоқлаш вақтида бу 
зарар кўринмагани учун уни қутиларга солишда аниқлаб бўлмайди. Зарарланган мевалар 
совуқ ҳароратда сақлангандан кейин, масалан экспорт қилинган меваларда, олувчига етиб 
борганда пайдо бўлади. Бундай зарар энг кўп норозилик ва меваларни ишлаб чиқарувчига 
қайтарилишига сабаб бўлади. 

Гилос навлари бундай зарарга чалинувчанлиги бўйича турлича бўлади. Меванинг ҳарорати 
ва бундай зарар ўртасида боғлиқлик мавжуд. Ҳарорати юқори мевалар қадоқлаш вақтида бун-

217-расм. Теримчилар гилос меваларини бандидан ушлаб теришни ўрганишлари керак. Терим вақтида меваларни 
эҳтиёткорлик билан идишларга солишлари ва баландлиги 30 см дан кўп бўлмаган баландликдан ташламасликлари керак. 

дай зарарни кўрсатмайди. Мевалар паст ҳароратда совитилганда муаммо келиб чиқади. Ме-
валарга теримгача сепиладиган кальций бу зарарни камайишига олиб келади. 

Зарарни олдини олиш чоралари. Меваларни терим, қадоқлаш ва ташиш вақтида 
эҳтиёткорлик билан муносабатда бўлиш бундай шикастланишлар олдини олишда ёрдам бе-
ради. 

Териладиган идишларнинг тубига юмшоқ материал қўйиш ҳам зарарларни олдини олади. Те-
рилган меваларни иложи борича биринчи солинган идишда қадоқлашгача олиб бориш керак. 

218-расм. Механик зарарланган мевалар бир неча кун сақлангандан сўнг содир бўлиши мумкин бўлган ўзгаришлар.

